
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 28 

ᖁᑉᐱᕐᓂᓖᑦ 1718ᒥᒃ 1779ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓄᕕᐱᕆ 6, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᐊᖏᔪᖅᑳᖅ ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᔫ ᐃᓄᒃ): ᒥᔅᑕ ᖁᐊᓴ, ᑐᒃᓯᐊᕐᓂᒃᑯᑦ 

ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᓯᕗᓕᖅᑎ, ᑲᑎᒪᔨᐅᖃᑎᒃᑲ ᐅᓐᓄᓴᒃᑯᑦ. 

ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ, ᑕᓛᕖᓴᒃᑯᑦ 

ᑕᐅᑐᕐᑐᑦ ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᒋᑦᑎ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕌᕐᔪᐊᒪᓪᓗ, ᒥᔅg ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑲᑎᒪᔾᔪᑎᒃᕼᐊᕗᑦ ᒪᓕᒃᖢᒋᑦ, ᓈᕼᐊᐅᕼᐃᖃᖅᑐᒧᑦ 

19−ᒧᑦ, ᒫᓐᓇ ᐊᖏᖅᑕᐅᕼᐅᐊᕋᓗᐊᖅᐳᖓ 

ᑕᐃᑯᖓ 19−ᒧᑦ ᓈᕼᐊᐅᕼᐃᓕᕐᒧᑦ 

ᑲᔪᕼᐃᐅᐊᖅᖢᖓ ᐅᖃᖅᑎᑦᑎᔩ. ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᖕᒪᑦ 

ᐊᖏᖅᑕᐅᓇᓱᐊᖅᖢᓂᓗ ᑖᒃᑯᓇᓂ 

ᑲᑎᒪᔾᔪᑎᒃᓴᑦᑎᓐᓂ ᓈᓴᐅᑎᓕᖕᒧᑦ 

19−ᒧᐊᑲᐅᑎᒋᔪᒪᓪᓗᓂ  

ᑲᑎᒪᓂᑐᐃᓐᓇᕐᒧᑦ. ᐋᒃᑳᖅᑐᖃᖅᐸ? ᑐᓴᖏᓐᓇᒪ. 

ᑲᑎᒪᔾᔪᑎᒃᑕᓄᑦ ᑲᔪᓯᓚᐅᖅᑕ. ᓈᓴᐅᑎᖓ 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᑦ ᓇᐃᓴᐅᑎᑦ 

2, 9, 10, ᐊᒻᒪᓗ 11. ᐃᒃᓯᕙᐅᑕᐅᓂᐊᖅᑐᖅ ᒥᔅᑕ 

ᕋᒻᐴᑦ.  

 

ᐊᒻᒪᓗ ᓇᐃᓴᐅᑎᓕᖕᒧᑦ ᐱᖁᔨᕗᖔᕈᒻᒧᑦ 14-5(2) 

ᒪᓕᒡᓗᒍ, ᐱᔪᓐᓇᖅᓯᑎᑕᐅᓯᒪᓂᕋ ᑲᑎᒪᔩᑦ 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑐᓯ 

ᓄᖅᑲᕈᒪᓕᓚᐅᙱᓐᓂᓕᒫᔅᓯᓐᓂᒃ.  

 

ᒫᓐᓇ ᐊᐱᕆᕗᖓ ᐃᒃᓯᕙᐅᑕᔅᓯᓐᓃᖏᓐᓇᕈᓐᓇᕈᔅᓯ 

ᑖᒃᑯᐊ ᑲᑎᒪᓂᑐᐃᓐᓇᕐᒧᑦ ᑲᔪᓯᑲᐅᑎᒋᓂᐊᕋᑦᑕ.  

 

ᐃᖅᓱᖅᑎ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ ᒪᓕᒐᒃᓴᐃᑦ 2, 9, 

10, ᐊᒻᒪᓗ 11. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᕿᒥᕐᕈᓇᒍᒪᔪᒍᑦ ᒪᓕᒐᒃᓴᖅ 9−ᒥ ᐊᒻᒪ 

ᐊᑭᑐᔪᖅᑐᕈᑎᒃᓴᖓᓂᒃ ᒪᓕᒐᓕᕆᔨᒃᑯᑦ 

ᐱᓕᕆᕕᖓᑦᑕ ᐱᔭᕇᖅᑕᐅᒃᐸᑦ ᐊᕙᑎᓕᕆᔨᒃᑯᑦ 

ᐃᓄᓕᕆᔨᒃᑯᑦ ᐊᒻᒪ ᐃᓕᖅᑯᓯᓕᕆᔨᒃᑯᑦ. ᐊᒻᒪ 

ᐱᖃᓯᐅᑎᓪᓗᒍ ᒪᓕᒐᓕᐅᖅᑏᑦ, ᒪᓕᒐᓕᐅᕐᕕᐅᑉ 

ᐱᓕᕆᕕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 9 

ᐱᓕᕆᖅᑳᕐᓂᐊᕋᑦᑎᒍᑦ? 

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ, ᐱᖃᑎᖃᕈᒪᕖᑦ ᐊᐱᖅᓱᖅᑕᐅᕕᖕᒥ? 

ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᒃ ᐊᐱᖅᓱᖅᑕᐅᖃᑕᐅᓂᐊᖅᑑᒃ. 

ᖁᔭᓐᓇᒦᒃ.  

 

ᓂᐱᓕᐅᖅᑕᐅᓯᒪᓂᐊᕐᒪᑦ ᒥᔅ ᐃᖃᓪᓗᐊᖅ ᑕᒃᑯᐊ 

ᑭᓇᒃᑰᖕᒪᖔᑕ ᑕᐃᑲᐃᓐᓇᒃᑭᒃ ᑕᐃᔭᕇᕈᕕᒋᑦ 

ᒪᑐᐃᕈᑎᑎᑦ ᐅᖃᐅᓯᕆᓂᐊᕋᕕᒋᑦ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᒃ ᐱᖃᑎᒋᔮᒃᑲᒃ 

ᑕᓕᖅᐱᓐᓃᑦᑐᖅ ᑐᖏᓕᖓ ᒥᓂᔅᑕᐅᑉ ᕕᓕᐊᒻ 

ᒪᑲᐃ, ᓴᐅᒥᓐᓃᑦᑐᖅ ᓲᓕ, ᑖᓐᓇ 

ᑮᓇᐅᔭᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨ 

ᐱᓕᕆᕕᖓᓐᓂ. 

 

ᐃᒃᓯᕙᐅᑖᖅ, ᓵᔅᓯᓐᓅᖅᐳᖓ ᑲᑎᒪᑐᐃᓐᓇᖅᑎᓪᓗᑕ 

ᐅᓪᓗᒥ ᓴᖅᑭᑦᑕᖅᑐᖅᖢᒋᑦ ᒪᓕᒐᓕᕆᔨᒃᑯᑦ 

ᐊᑐᕈᒫᖅᑕᖏᑦ 2019-2020 

ᐊᑭᑐᔪᖅᑐᕈᑎᒃᓴᖏᓐᓄᑦ. ᐃᓘᓐᓇᖏᓐᓂᒃ 

ᐊᐱᖅᓱᖅᑐᒍᑦ ᐊᖏᖅᑕᐅᓇᓱᒃᖢᑕ 

$3,900,000−ᓂᒃ ᐱᔪᒪᓪᓗᑕ ᐊᑐᕐᓂᐊᖅᑕᖏᓐᓂᒃ 

ᒪᓕᒐᓕᕆᔨᒃᑯᑦ ᐊᑭᑐᔪᓄᑦ 2019-2020 

ᐊᕐᕌᒍᐊᓄᑦ. 

 

ᒪᓕᒐᓕᕆᔨᒃᑯᑦ ᐱᓕᕆᕕᖓ ᕿᓂᖅᑐᑦ 

$900,000−ᓂᒃ ᐊᖏᖅᑕᐅᓇᓱᒍᒪᔪᑦ ᒥᑭᑦᑑᑎᓄᑦ 

ᐊᑭᑐᔪᖅᑐᕈᑎᒃᓴᓄᑦ. ᑖᒃᑯᐊ ᐊᑐᕈᒫᖅᑐᑦ 

ᐱᓕᕆᕕᖓᑦᑕ ᐊᑐᖅᑕᐅᓂᐊᕐᒪᑦ 

ᐊᐅᓚᔾᔪᑎᒃᓴᕆᓂᐊᕐᓗᓂᒋᑦ ᐱᖁᑎᕐᔪᐊᓄᑦ. 

ᐊᒻᒪᓗᑦᑕᐅᖅ ᑖᒃᑯᐊ ᓄᑖᕈᕆᐊᕐᓗᑎᒡᓗ 

ᖃᕋᓴᐅᔭᖏᑦ, ᐊᐅᓚᑦᑎᐊᕐᓂᖅᓴᐅᓕᕐᓂᐊᕐᒪᑦ 

ᓄᓇᓯᐅᑎᓪᓗ ᑖᒃᑯᐊ ᐊᐅᓚᑦᑎᐊᕈᓐᓇᖁᓪᓗᒋᑦ. 

ᐊᒻᒪᓗᑦᑕᐅᖅ ᓱᕋᒃᓯᒪᔪᑦ ᑲᒪᒋᔭᐅᖁᓪᓗᒋᑦ ᐊᒻᒪ 

ᐱᐅᓯᒋᐊᖅᑕᐅᖁᓪᓗᒋᑦ ᐃᒡᓗᖁᑎᕗᑦ. 

ᐊᑭᑐᔪᖅᑐᕈᑎᒃᓴᐃᑦ ᒥᑭᑦᑑᑎᓄᑦ ᐅᑯᓄᖓ 

ᐊᑐᖅᑕᐅᓂᐊᖅᑐᑦ:  

 

 ᒪᕐᕉᖕᓂᒃ ᓄᓇᓯᐅᑎᑖᕐᓗᑎᒃ ᑭᖑᕝᕕᖅᓯᓗᑎᒃ 

ᓄᑖᒥᒃ ᓄᓇᓯᐅᑎᑖᕐᓗᑎᒃ ᒪᓕᒐᓕᕆᔨᒃᑯᑦ 

ᐊᑐᕐᓂᐊᖅᑕᖏᓐᓂᑦ, 

ᐊᖏᖃᑦᑕᕆᐊᖃᖅᑕᖏᓐᓂᑦ 

ᐊᐅᓚᑦᑕᕆᐊᖃᖅᑕᖏᓐᓄᑦ ᐊᑐᖃᑦᑕᕐᓗᓂᒋᑦ. 

ᓄᓇᓯᐅᑎ ᐊᑕᐅᓯᖅ ᓂᐅᕕᖅᑕᐅᓂᐊᖅᑐᖅ 

2008−ᒥᑦ ᐃᒃᔅᐳᕋᔅ ᑳᒍ ᓄᓇᓯᐅᑎ 

ᐃᓇᖏᖅᑕᐅᓂᐊᕐᒪᑦ. ᐸᓖᓯᒃᑯᓐᓂᓗ 

ᐱᔭᐅᓚᐅᖅᓯᒪᔪᖅ ᐃᖅᑲᖅᑐᖅᑕᐅᔭᕆᐊᓖᑦ, 

ᑖᓐᓇ ᑎᒍᔭᐅᓚᐅᖅᑎᓪᓗᒍ ᐸᓖᓯᒃᑯᓐᓂᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᑲᒪᒋᔭᐅᓕᕐᒪᑦ. 

ᓄᓇᓯᐅᑎ ᑖᓐᓇ ᐊᒃᓱᐊᓗᒃ 

ᐋᖅᑭᒃᓱᑦᑎᐊᖅᓯᒪᓂᐊᖅᑐᖅ ᑕᐃᒃᑯᐊ 

ᓄᓇᓯᐅᑎᒃᑯᑦ ᐃᑭᒪᔭᕆᐊᖃᕐᒪᑕ ᑎᒍᔭᐅᖅᑲᔪᑦ.  

 

 ᑖᒃᑯᐊᓗ ᖃᕋᓴᐅᔭᓕᕆᔾᔪᑏᑦ 

ᓄᑖᕈᕆᐊᖅᑕᐅᓂᐊᖅᑐᑦ ᒫᓐᓇᒃᑯᑦ ᑎᒍᔭᐅᔪᓄᑦ 

ᐃᓇᖐᓂᐊᕐᒪᑕ.  

 

 ᐃᖅᑲᖅᑐᐃᕖᓪᓗ ᑕᒪᒃᑯᐊ ᓂᐱᓕᐅᕈᑎᖏᑦ 

ᓄᑖᕈᕆᐊᖅᑕᐅᔭᕆᐊᖃᕐᒪᑕ ᓄᒃᑎᖃᑦᑕᕐᓂᖏᑦ 

ᓂᐱᓕᐅᕆᔪᓐᓇᕐᓂᐊᕐᒪᑕ ᐊᒻᒪᓗ 

ᐃᓄᒃᑎᑑᓕᕆᔪᐃᓐᓇᐅᖃᑦᑕᕐᓗᑎᒃ 

ᐃᖅᑲᖅᑐᖅᑕᐅᔪᓂᒃ ᓄᓇᓕᖕᓂᑦ.  

 

 ᑭᙵᐃᑦ ᐊᓄᕆᔾᔪᑎᖓ ᐅᑕᖅᑭᕕᒃ ᓄᓇᓕᖕᓂ 

ᐊᓄᓪᓚᒃᓰᕕᓃᙶᖅᑐᑦ ᐅᑕᖅᑭᕕᖓᓐᓂᒃ.  

 

 ᓱᕋᒃᓯᒪᔪᐃᑦ ᓴᓇᔭᐅᓗᑎᒃ 7−ᖑᔪᓂᒃ ᓄᓇᕗᑦ 

ᒐᕙᒪᒃᑯᖏᑕ ᐊᓄᓪᓚᒃᓰᕕᖁᑎᒋᔭᖏᓐᓂᒃ 

ᓄᓇᕗᒻᒥᓪᓗ ᐃᖅᑲᖅᑐᐃᕕᖓᑕ 

ᐃᒡᓗᖁᑎᖓᓂ.  

 

ᐱᓕᕆᕖᑦ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᕐᒥᔪᑦ 

ᐱᓕᕆᖃᑎᒋᓪᓗᓂᒋᑦ ᑕᐃᒃᑯᓇᙵᑦ 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑦᑎᖁᓪᓗᒋᑦ ᐊᑭᑦᑐᕆᐊᕐᓂᐊᙱᒻᒪᑦ 

ᕿᑭᖅᑕᓂ ᐊᓄᓪᓚᒃᓰᕕᒃ, ᒪᒥᓴᕐᕕᒃ ᑕᐃᓐᓇ 

ᐱᓕᕆᔭᐅᑎᓪᓗᒍ $3 ᒥᓕᐊᓐ ᐊᑐᖅᑕᐅᓂᐊᖅᑐᖅ 

ᐱᓕᕆᔾᔪᑕᐅᓗᓂ 2019−2020−ᒧᑦ. ᐊᐃᐳᕈ 

2018−ᒥ ᒪᓕᒐᓕᕆᔨᒃᑯᑦ ᕿᒥᕐᕈᓇᓚᐅᖅᓯᒪᖕᒪᑕ 

ᑳᓐᑐᕌᒥ ᐱᔪᒪᓇᓱᒍᑎᒋᔭᐅᔪᖅ ᕿᑭᖅᑕᓂᑦ 

ᐊᓄᓪᓚᒃᓰᕕᒃ ᓴᓇᔭᐅᓂᖓᓄᑦ. ᐊᑕᐅᓯᕐᒥᒃ 

ᐱᔪᒪᔪᒥᑦ ᑳᓐᑐᕌᒥᑦ ᑐᓂᓯᓚᐅᖅᑐᑦ $76,538,000-

ᕌᖅᑐᓂ. ᑖᓐᓇ ᐊᒃᓱᐊᓗᒃ ᐊᑭᑐᓂᖅᓴᐅᓚᐅᕐᒪᑦ 

ᐊᑐᕈᒫᖅᑕᑦᑎᓐᓂᒃ ᐊᖏᖅᑕᐅᓚᐅᖅᑐᓂᒃ. 

ᑕᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ 

ᓄᖅᑲᖅᑎᑦᑎᓚᐅᖅᑐᑦ ᑳᓐᑐᕌᒐᒃᓴᐅᓚᐅᖅᑑᒐᓗᐊᒥᒃ. 

ᐱᓕᕆᕕᕗᑦ ᑖᓐᓇ ᐋᔩᖃᑎᖃᓕᖅᑐᖅ ᑕᐃᔅᓱᒥᖓ 

ᑳᓐᑐᕌᒐᓱᓚᐅᖅᑐᒥᒃ ᐊᒻᒪᓗᑦᑕᐅᖅ 

ᐋᖅᑭᒃᓱᐃᓯᒪᓕᖅᑐᑦ $73 ᒥᓕᐊᖑᓕᖅᑐᒥᒃ ᑳᓐᑐᕌᒃ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᕈᑎᒃᑲ ᐃᓱᓕᑉᐳᑦ. ᒫᓐᓇ 

ᐊᐱᖅᑯᑎᒃᓴᖅᑕᖃᖅᐸᑦ ᑐᙵᓱᑦᑎᓐᓂᐊᖅᑕᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᖃᓪᓗᐊᖅ. 

ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᐅᖃᐅᓯᒃᓴᖃᖅᐹ? ᒥᔅ 

ᓇᑲᓱᒃ, ᐊᑏ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ. 

(ᑐᓵᔨᒃᑯᑦ) ᒪᑐᐃᕈᑎᖕᓂᒃ ᐅᖃᐅᓯᖃᕆᐊᒃᓴᖅ 

ᖁᕕᐊᓱᒃᑐᖓ ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ 

ᐃᓅᓯᑦᑎᐊᕙᓕᕆᓂᕐᒧᑦ ᕿᒥᕐᕈᓇᓚᐅᖅᑎᓪᓗᒋᑦ 

ᑐᒃᓯᕋᐅᑎᒋᔭᐅᔪᓂᒃ 2019-2020-ᒧᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ ᒪᓕᒐᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᐱᓕᕆᕕᖓᑦ ᒪᓕᒐᓕᕆᔨᒃᑯᑦ 

ᑐᒃᓯᕋᖅᑐᖅ ᑲᑎᖦᖢᒋᑦ $3.9−ᒥᓕᐊᓐ 

ᐊᑐᖅᑕᐅᓂᐊᖅᑐᑦ 2019-2020−ᒧᑦ 

ᐊᑭᑐᔪᖅᑐᕈᑎᒃᓴᐅᓗᑎᒃ. ᑖᒃᑯᐊ ᐱᖃᓯᐅᔾᔨᓯᒪᔪᐃᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᕿᑭᖅᑕᓂ ᐊᓄᓪᓚᒃᓰᕕᐅᑉ 

ᐊᒻᒪᓗᑦᑕᐅᖅ ᐅᓄᑲᓪᓚᒃᑐᑦ ᒥᑭᑦᑑᑎᓄᑦ 

ᐱᓕᕆᔾᔪᑕᐅᓗᑎᒃ ᐊᑭᑐᔪᓄᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᒃᑯᐊ 

ᐊᑦᑕᕐᓇᒐᓚᓕᓚᐅᖅᓯᒪᖕᒪᑦ ᕿᑭᖅᑖᓗᖕᒥᑦ 

ᐃᑲᔪᖅᑕᐅᕕᒃ ᔫᓂᐅᑎᓪᓗᒍ ᐊᕐᕌᒍᒋᔭᑦᑎᓐᓂᒃ 

ᓱᕋᒃᑎᖅᑕᐅᓪᓗᓂ ᐃᑲᔪᖅᑕᐅᕕᒃ. ᑲᑎᒪᔩᑦ 

ᐃᓕᓴᖅᓯᔪᒪᔪᑦ ᒥᓂᔅᑕ ᐊᒻᒪᓗ  

ᐃᖅᑲᓇᐃᔭᖅᑎᖏᑦ, ᑕᒃᑯᐊᓗ 

ᑭᐅᖅᑳᙵᐅᑕᐅᓚᐅᖅᑐᑦ ᐃᖅᑲᓇᐃᔭᑦᑎᐊᓚᐅᕐᒪᑕ 

ᐃᖅᑲᓇᐃᔭᖅᑏᑦ, ᐅᕝᕙᓘᓐᓃᑦ ᑎᒍᔭᐅᖅᑲᔪᑦ 

ᐋᓐᓂᖅᑐᖃᓚᐅᙱᒻᒪᑦ ᑕᐃᑲᓂ 

ᑭᖑᕝᕕᖅᑐᖃᖅᑎᓪᓗᒍ. ᑲᑎᒪᔩᑦ ᐃᓕᓴᖅᓯᒻᒥᔪᑦ 

ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᓚᐅᕐᒪᑕ 

ᐃᓕᔭᐅᑲᐃᓐᓇᖅᑐᑎᒃ ᐊᓄᓪᓚᒃᓰᕕᖕᒥᑦ, 

ᐊᓯᐊᓄᐊᖅᑕᐅᑲᐃᓐᓇᕆᐊᖃᓚᐅᕐᒪᑕ 

ᐊᓄᓪᓚᒃᓯᖅᑕᐅᔪᑦ ᓄᓇᕗᑦ ᓯᓚᑖᓄᑦ 

ᓴᓇᔭᐅᓂᖓᓂ ᑕᐃᓐᓇ ᓱᕋᑦᑎᖅᑕᐅᓚᐅᖅᑐᖅ. 

ᑖᓐᓇ ᐱᔭᕐᓂᖏᑦᑐᒻᒪᕆᐅᖃᑦᑕᖅᓯᒪᔪᖅ 

ᐃᖅᑲᓇᐃᔭᖅᑎᓄᑦ, ᑎᒍᔭᐅᖅᑲᔪᓄᑦ ᐊᒻᒪᓗ 

ᐃᓚᒌᓄᑦ.  

 

ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ ᐱᓕᕆᕕᖓ 

ᑐᒃᓯᕋᖅᑐᖅ ᐊᑭᑐᔪᖅᑐᕈᒪᓪᓗᑎᒃ 

ᐱᔭᕇᖅᑕᐅᓂᐊᕐᒪᑦ ᓴᓇᔭᐅᓂᖓ ᕿᑭᖅᑕᓂ 

ᐊᓄᓪᓚᒃᓰᕕᒃᓴᖅ ᓄᑖᖅ ᐊᕐᕌᒍᐊᓂ 2019-

2020−ᐅᑉ ᓴᓇᔭᐅᔪᒪᓪᓗᓂ. ᑕᐃᒪᓕ ᐱᔭᕇᖅᐸᑦ, 

ᑖᓐᓇ ᐊᓄᓪᓚᒃᓰᕕᒃ 

ᐃᓄᖃᕐᓂᖅᓴᐅᓕᕈᓐᓇᕐᓂᐊᖅᑐᖅ ᐊᖑᑎᓄᑦ 

ᐊᓄᓪᓚᒃᓯᖅᑕᐅᔪᑦ ᐅᓄᖅᓯᒋᐊᕈᓐᓇᕐᓗᑎᒃ ᑕᐃᑲᓂ. 

ᐊᒻᒪᓗᑦᑕᐅᖅ ᑕᐃᓐᓇ ᓄᑖᖅ 

ᐃᓄᖃᕈᓐᓇᕐᓂᐊᖅᑐᖅ ᐊᑯᓐᓂᖅᓱᖅᑐᓄᑦ ᐊᒻᒪᓗ 

ᐱᕋᔭᕐᔪᐊᖅᓯᒪᔪᓄᑦ.  

 

ᕕᕝᕗᐊᕆ 1, 2017−ᖑᑎᓪᓗᒍ ᒐᕙᒪᒃᑯᖏᑦ 

ᑲᓇᑕᐅᑉ ᑐᓴᖅᑎᑦᑎᓚᐅᖅᐳᑦ 

ᑮᓇᐅᔭᖃᖅᑎᑦᑎᓂᐊᕐᒪᑕᒎᖅ $56.65 ᒥᓕᐊᓂᒃ. 

ᒥᑭᑦᑑᑎᑎᒍᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕆᔭᐅᕙᒃᑐᑦ ᐱᓕᕆᔾᔪᑕᐅᓗᑎᒃ 

ᑐᓴᖅᑎᑦᑎᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ 

ᐊᑭᓖᓂᐊᕐᓗᑎᒃ $19.175 ᒥᓕᐊᓂᒃ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ 2018-19−ᒥᑦ 

ᐊᑭᑐᔪᖅᑐᕈᑎᒃᓴᖓᑦ ᐱᖃᓯᐅᔾᔨᓚᐅᖅᑐᑦ 

$5.438−ᒥᓂᐊᓐᓂᒃ ᑮᓇᐅᔭᖅᑐᕈᑎᒃᓴᐅᓂᐊᖅᑐᓂᒃ 

ᐱᓕᕆᐊᒧᑦ. 

ᐊᕐᕌᒍᒋᔭᑦᑎᓐᓂ ᐱᓕᕆᕕᒃ ᑳᑐᕌᒃᒐᒃᓴᒥᑦ 

ᑐᓂᔭᐅᓚᐅᖅᑐᖅ ᓄᑖᒥᒃ 

ᐊᓄᓪᓚᒃᓰᕕᓕᐅᓂᐊᖅᑐᓂᒃ ᑭᓯᐊᓂᓕ ᑖᓐᓇ 

ᑳᓐᑐᕌᒃᒐᒃᓴᐅᔪᖅ ᐊᖏᓗᐊᕐᓂᖓᓄᑦ 

ᓄᖅᑲᖅᑎᑕᐅᓚᐅᕐᒪᑦ ᒐᕙᒪᒃᑯᓐᓄᑦ. ᓄᑖᑦ 

ᐱᕙᓪᓕᐊᔪᑎᒍᑦ ᑐᓴᓚᐅᕋᑦᑕ ᐊᑕᐅᓯᖅ 

ᐱᔪᒪᓇᓱᒐᓱᑎᓂᒃ ᑭᐅᓚᐅᕐᒪᑦ ᑳᓐᑐᕌᒃᓄᑦ ᐊᒻᒪ 

ᐅᖓᑖᓅᖅᓯᒪᓪᓗᑎᒃ ᑮᓇᐅᔭᖅᑐᕈᑎᒃᓴᖏᑕ. 

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ 

ᕿᒥᕐᕈᓇᖅᑎᓪᓗᒋᑦ ᐱᓕᕆᕕᐊᑕ 2019-2020−ᒧᑦ  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑐᔪᖅᑐᕈᑎᒃᓴᖏᓐᓂᒃ, ᑲᑎᒪᔪᐃᑦ ᑐᒃᓯᕋᓚᐳᕐᒪᑕ 

ᐃᓗᓕᑯᓘᔭᖃᖅᑐᓂᒃ ᑐᓴᖅᑎᑕᐅᔪᒪᓪᓗᑎᒃ 

ᖃᓄᐃᓕᖓᓕᕐᒪᖔᖅ ᐱᓕᕆᐊᒃᓴᖅ 

ᐊᒡᒍᖅᑐᖅᓯᒪᔪᓕᒡᓗ ᐱᔪᒪᓪᓗᑎᒃ ᑮᓇᐅᔭᓂᒃ 

ᐊᑐᓚᐅᖅᑕᖏᓐᓂᒃ ᐅᓗᒥᒧᑦ ᑎᑭᓪᓗᒋᑦ. ᑲᑎᒪᔩᑦ 

ᐊᐱᖅᓱᓚᐅᕐᒥᔪᑦ ᖃᓄᑎᒋ ᑖᒃᑯᐊ ᖃᓄᑎᒋ ᑖᒃᑯᐊ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᖔᑕ ᐋᖅᑭᒋᐊᕈᑕᐅᓗᑎᒃ 

ᓄᑖᕈᕆᐊᕈᑕᐅᓗᑎᒃ ᖃᓄᐃᓕᖓᓂᐊᕐᒪᖔᑦᑕ 

ᑖᒃᑯᐊ ᐱᓕᕆᐊᕆᔭᐅᔪᐃᑦ ᑭᐅᓇᓱᒡᓗᑎᒃ 

ᐊᑐᕈᒫᖅᑐᓄᑦ ᐊᒻᒪ ᑳᓐᑐᕌᒃᓄᑦ ᐃᓱᒫᓘᑎᐅᔪᓂ 

ᑭᓯᐊᓂᓕ ᒫᓐᓇ ᓇᓗᓇᐃᖅᓯᒪᓗᐊᙱᒻᒪᑕ ᑕᒪᒃᑯᐊ 

ᐊᓯᖏᓪᓗ ᐱᔾᔪᑎᐅᔪᑦ.      

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖓᖏᑦ 

2019-20−ᒧᑦ ᐊᑭᑐᔪᖅᑐᕈᑎᒃᓴᖏᑦ 

ᐱᖃᓯᐅᔾᔨᓯᒪᔪᑦ ᐅᓄᑲᓪᓚᒡᑐᓂᒃ ᒥᑭᑦᑑᑎᓄᑦ 

ᐱᓕᕆᐊᒃᓴᓄᑦ ᐊᑭᑐᔪᓄᑦ. ᑲᑎᒪᔩᑦ 

ᖁᔭᓕᑦᑎᐊᖅᑐᑦ ᑐᓴᒐᒃᓴᓂᑦ ᑐᓂᔭᐅᓚᐅᕐᒪᑕ 

ᐊᑭᓕᖅᓱᖅᑕᐅᔾᔪᑎᒃᓴᖏᓐᓄᑦ ᑖᔅᓱᒪ. ᒥᓂᔅᑕ 

ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᑲᑎᒪᔩᑦ 

ᑐᓴᖅᑎᑕᐅᓚᐅᖅᑐᑦ ᑕᐃᒪᐃᑦᑐᓄᑦ ᐱᓕᕆᐊᑦ 

ᓄᑖᕈᕆᐊᕈᑕᐅᓂᐊᖅᑐᑦ ᖁᕐᓗᖅᑐᕐᒥ ᐃᓚᕗᑦ 

ᐊᓄᓪᓚᒃᓰᕕᖓᓄᑦ ᑖᒃᑯᐊ ᓱᓕ ᐸᕐᓇᒃᑕᐅᖕᒪᑕ. 

ᑲᑎᒪᔩᑦ ᕿᓚᓈᑦᑎᐊᖅᑐᑦ 

ᑐᓴᖅᑎᑕᐅᖃᑦᑕᕐᓂᐊᕐᓂᖏᓐᓂ ᐱᓕᕆᔭᐅᔪᓂᒃ. 

 

ᐃᒃᓯᕙᐅᑖᖅ, ᑖᕝᕙᑦ ᐃᓱᓕᑉᐳᑦ ᒪᑐᐃᕈᑎᒃᑲ 2019-

2020−ᒧᑦ ᐊᑭᑐᔪᖅᑐᕆᑎᒃᓴᖏᑦ ᐱᓕᕆᕕᖓᑦᑕ 

ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᑲᓱᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖃᖅᐹᑦ 

ᒪᓕᒐᓕᕆᔨᑯᓐᓄᑦ?  

ᐱᑕᖃᙱᒻᒪᑦ. ᑲᔪᓯᒋᐊᕐᓂᐊᖅᐳᒍᑦ. ᓯᕗᓪᓕᕐᒥ 

ᒪᒃᐱᒐᖅ E3−ᒧᐊᕐᓂᐊᖅᐳᒍᑦ ᒪᓕᒐᓕᕆᔨᒃᑯᑦ 

ᐊᖏᔪᖅᑲᐅᑎᒃᑯᕕᖏᑦ. ᐊᐱᖅᑯᑎᑕᖃᖅᐹ? 

ᐊᐱᖅᑯᑎᑕᖃᙱᑦᑑᖅ? 

ᐊᐱᖅᑯᑎᑕᖃᓕᖅᐳᖅ−ᓯᑳᓪᓚᑉᐳᖅ.  

 

>>ᐃᒡᓚᖅᑐᑦ 

 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᒧᑦ ᐊᐱᖅᑯᑎᒃᑲ ᐱᔾᔪᑎᖃᕐᓂᐊᖅᑐᑦ 

ᕿᑭᖅᑕᓂ ᐃᑲᔪᖅᑕᐅᕕᖕᒧᑦ. ᑕᐃᒪ 

ᓇᓗᓇᐃᖅᑕᐅᕋᑖᓚᐅᕐᒪᑦ ᒪᑐᐃᕈᑎᖏᓐᓂ ᑖᓐᓇ 

ᐱᒋᐊᕐᕕᒃᓴᖃᓚᐅᕋᓗᐊᕐᒪᑦ 2018-2019−ᒥᑦ 

ᑭᖑᕙᕆᐊᖅᑕᐅᓯᒪᖕᒪᑦ ᑳᓐᑐᕌᒃᑖᕈᒪᔾᔪᑏᑦ 

ᐱᔾᔪᑎᒋᓪᓗᒋᑦ. ᒐᕙᒪᒃᑯᑦ ᓴᖅᑭᑦᑎᒃᑲᓐᓂᕐᓂᐊᖅᐹ 

ᑳᓐᑐᕌᒃᑖᕈᑎᓂᒃ ᑐᒃᓯᕋᐅᑎᓂᒃ ᐃᑲᔪᖅᑕᐅᕕᖕᒥ 

ᐅᕝᕙᓘᓐᓃᑦ ᓇᓖᕌᕋᒃᓴᖃᖅᐸᑦ ᐃᒪᓐᓇ 

ᐋᔩᖃᑎᖃᑲᐅᑎᒋᓪᓗᑎᒃ ᑲᒻᐸᓂᐅᔪᓂᒃ 

ᓴᓇᓂᐊᖅᑐᓂᒃ ᐃᒡᓗᕐᔪᐊᒥᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᐃᖅᑲᐃᑎᒋᐊᕐᓗᓯ ᑖᒃᑯᓄᖓ 

ᐊᖏᔪᖅᑲᐅᑎᒃᑯᕕᖕᒥ ᐱᒋᐊᖅᑲᐅᒐᑦᑕ 

ᑎᒍᔭᐅᖅᑲᕕᖕᓅᖅᑐᓂᒃ ᑭᓯᐊᓂ ᐊᐱᕆᔪᓐᓇᖅᐱᑖ 

ᑕᐃᒪ ᐊᖏᔪᖅᑲᐅᑎᒃᑯᕕᖕᒦᖏᓐᓇᖅᐱᑦ? ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᒫᓐᓇ 

ᐱᓕᕆᕝᕕᖓ ᒪᓕᒐᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓂᑦ 

ᐸᕐᓇᒃᓯᒪᙱᑦᑎᐊᖅᑐᒍᑦ ᑳᓐᑐᕋᒃᒥ ᑐᒃᓯᕋᐅᓯᕈᔪ 

ᑭᓯᐊᓂ ᐋᔩᖃᑎᒋᓂᐊᖅᓯᒪᔭᕗᑦ ᑕᐃᓐᓇ 

ᑳᓐᑐᕌᒃᑖᕋᓱᒃᑐᑐᐅᖑᓚᐅᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐃᖃᓪᓗᐊᖅ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): 

ᐊᐱᖅᑯᑎᒃᓴᖃᒃᑲᓐᓂᕋᓗᐊᖅᑐᖓ ᐃᑲᔪᖅᑕᐅᕕᐅᑉ 

ᐅᑕᖅᑭᕕᖓ, ᓈᒻᒪᒃᓯᒃᐸᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑖᓐᓇ 

ᐊᖏᔪᖅᑲᐅᑎᒃᑯᕕᒃ ᐱᔭᕇᖅᑳᕐᓂᐊᖅᑐᖅ. ᒥᔅᑕ 

ᒪᐃᓐ ᐊᐱᖅᑯᑎᖃᖅᑲᐅᕖᑦ? ᐊᑎᒎᖅ. 

ᒪᐃᓐ: ᐅᑉᓗᑦᓯᐊᖅ ᒥᓂᔅᑕ ᐱᓕᕆᑦᑎᓪᓗ. ᐅᑯᐊ 

ᐊᐅᓚᑦᑎᔨᑦ ᐃᕼᐅᒪᑕᐅᑏᑦ, ᐸᕐᓇᐃᓂᕐᒧᑦ 

ᐱᓕᕆᑦᑕᐅᖅᑰᕐᒪᑕ ᓄᓇᕗᓗᒃᑖᒥ ᑕᐅᑐᖦᖢᑎᒃ.  

 

ᐱᔫᒥᕼᐅᒃᑐᖃᓕᕋᔭᕐᓂᐸᑦ ᓄᓇᓕᒃ 

ᐱᔫᒥᕼᐅᒐᔭᕐᓂᖅᐸᑦ ᕼᐅᓇᕼᐅᐊᕋᔭᓂᖅᐸᑕᓪᓗ 

ᖃᓄᖅ ᓄᓇᓕᒃ ᐱᔫᒥᕼᐅᒐᔭᕐᓂᖅᐸᑦ 

ᕼᐊᓇᕼᐅᐊᕋᔭᕐᓂᖅᐸᑕᓪᓗ ᓄᓇᒥ ᑕᒪᒃᑯᓂᖓ 

ᑎᒍᔭᐅᕼᐃᒪᔪᓂᒃ ᐱᓕᕆᖃᑎᖃᖅᑑᓪᓗᐊᓂᕐᒥᒃ?  

 

ᖃᓄᖅ ᓇᐅᒃᑯᑦ ᑐᒃᕼᐃᕋᖅᑑᓪᓗᐊᕋᔭᖅᐹᑦ 

ᐃᒡᓗᕼᐊᓂᒃ ᕼᐅᓇᓂᒃ ᐃᒡᓗᕋᓛᓂᒃ 

ᕼᐊᓇᕼᐅᐊᕋᔭᕐᓂᖅᐸᑕ ᓄᓇᒥ ᑕᒪᒃᑯᓄᖓ 

ᑎᒍᔭᐅᕼᐃᒪᔪᓄᑦ ᐊᑐᕋᔭᖅᑐᓂᒃ ᓇᐅᒃᑯᑦ ᑭᓇᒧᑦ 

ᑐᕌᕋᔭᖅᐸᑦ? ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᓇᓕᒃ ᑐᒃᓯᕋᖅᐸᑦ 

ᐊᐅᓪᓚᐅᔾᔨᖃᑦᑕᕐᓂᕐᒧᑦ ᑎᒍᔭᐅᓯᒪᔪᓂᒃ 

ᐱᓇᓱᒃᑲᔭᖅᑐᖅ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ: ᑕᐃᒪ ᑐᒃᕼᐃᕋᖅᑑᓪᓗᐊᕐᓂᕋᕐᒪᒋᑦ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ. ᑐᒃᕼᐃᕋᖅᑐᖃᖅᕼᐃᒪᕚ 

ᒫᓐᓇᐅᔪᖅ ᐊᑭᑐᔫᑎᓂᒃ ᐅᖃᐅᕼᐃᖃᖅᑎᓪᓗᑕ 

ᓄᑖᓂᒃ ᐊᑭᓗᖕᓂᖅᕼᐊᓂᒃ ᓄᓇᕗᑦ ᐃᓗᐊᓂ 

ᐸᕐᓇᐃᖅᕼᐃᒪᕋᓗᖏᓚᕼᐃ? ᒪᓈ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓂᔭᐅᓯᒪᙱᑦᑎᐊᖅᑐᒍᑦ ᓄᓇᓕᖕᓂ 

ᓇᓕᐊᖕᓂᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᖃᓪᓗᐊᖅ. ᒥᔅᑕ 

ᒪᐃᓐ. 

 

ᒪᐃᓐ: ᖃᓄᖅ ᑭᒡᓕᖃᕋᔭᖅᐸᑦ? ᐊᕐᕕᐊᓃᓛᒃ 

ᑕᐃᑦᑐᖃᓚᐅᖅᕼᐃᒪᒐᓗᐊᕋᑉᑕ ᐅᑦᑯᐊᓚᐅᖅᕼᐃᒪ’ᒪᑦ 

ᓄᓇᒥ ᐃᒡᓗᕐᔪᐊᑦ ᒥᑭᔫᒐᓗᐃᑦ 

ᖃᑉᕼᐃᐅᓚᐅᖅᕼᐃᒪᒻᒪᑕᑭᐊᖅ 

ᖁᓕᐅᓚᐅᖅᕼᐃᒪᔫᖅᑰᑦ. ᑭᒡᓕᖃᖅᐱᕼᐃ? 

ᐊᑭᑐᔫᑎᓄᑦ ᑐᕌᖓᓇᔭᖅᑐᑦ ᑕᐅᑐᒃᖢᒋᑦ $1 

ᒥᓕᐊᓐ ᐅᕝᕙᓘᓐᓃᑦ ᐊᑖᓂᕼᐃᐅᕆᐊᖃᖅᐸᑦ? 

ᖃᓄᖅ ᑭᒡᓕᖃᖅᐱᕼᐃ? ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᑭᑐᔪᖅᑐᕈᑎᒦᒃᑲᔭᖏᑦᑐᖅ, ᑖᓐᓇ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒨᖓᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᐊᐱᖅᑯᑎᒃᑲᓐᓃᑦ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᕝᕗᖓ ᐊᒃᑐᐊᓪᓚᑦᑖᕋᔭᖅᑰᖏᑦᑑᒐᓗᐊᖅ 

ᐊᑭᑐᔪᖅᑐᖅᑐᓄᑦ ᑭᓯᐊᓂ ᑕᕝᕙᓂ 

ᐊᖏᔪᖅᑲᐅᑎᒃᑯᕕᖕᒥ ᑎᑎᕋᖅᓯᒪᔪᑦ ᐃᓄᐃᑦ 

ᐃᖅᑲᓇᐃᔭᕐᓂᖏᓐᓄᑦ ᐸᕐᓇᐅᑎᖏᓐᓂᒃ. ᑕᐃᒪ 

ᐱᓕᕆᕖᖃᐃ ᑐᓴᖅᑎᑕᐅᖏᑉᐸᑦ ᐅᕙᑦᑎᓐᓂ 

ᖃᓄᐃᓕᐊᓕᕐᒪᖔᑦ, ᑖᓐᓇ ᐃᓄᖕᓂᒃ 

ᐃᖅᑲᓇᐃᔭᖅᑎᓂᒃ ᐸᕐᓇᐅᑎᓂᒃ. ᖃᔅᓯᑦ ᐃᓄᐃᑦ 

ᐃᖅᑲᓇᐃᔭᖅᐸ? ᐊᒻᒪᓘᓐᓃᑦ ᐸᕐᓇᐅᑎᒋᓯᒪᔭᖓᑦ 

ᐱᔭᕇᖅᓯᒪᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓘᖓᖕᒪᑦ. ᑖᓐᓇ   

ᐊᐱᕆᔪᓐᓇᑎᔾᔮᖏᒃᑭᒃᑭᑦ ᒫᓐᓇ. ᐊᑭᑐᔪᖅᑐᖅᑐᓄᑦ 

ᐊᐱᖅᑯᑎᖃᙱᓚᑏᑦ? ᐊᑭᑐᔪᖅᑐᖅᑐᓄᑦ 

ᐊᐱᖅᑯᑎᖃᙱᓚᑏᑦ? ᒥᔅᑕ ᕿᙳᖅ. 
 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕᐃᑦ 

ᑐᙵᕼᐅᓪᓕᑦ ᐃᑲᔪᑎᒐᓚᐃᓪᓗ.  
 

ᑖᒻᓇ ᐃᒃᕼᐃᕙᐅᑕᓖᒃ ᐊᐱᖅᑯᑎᒋᓂᐊᖅᑕᕋ, 

ᑕᐃᑉᓱᒧᖓ ᐊᑐᕐᓂᖃᙱᑉᐸᑦ ᐅᖃᐅᑎᓂᐊᕋᒪ 

ᓇᓗᓇᕐᓂᐊᙱᒃᑭᕗᖅ. ᐃᖃᓗᓐᓂ ᑕᒫᓂ 

ᐊᓄᓪᓚᑦᕼᐄᕕᖃᕋᑉᑕ ᐅᕙᑉᑎᓅᖏᑦᑑᒐᓗᐊᖅ, 

ᐃᖢᐊᙱᓕᐅᖅᑐᓄᑦ ᐊᓄᓪᓚᒃᕼᐃᕕᑦᑕᖃᕐᒪᑦ. ᐅᑯᐊ 

ᓄᓇᓖᑦ ᐊᕕᒃᑐᖅᕼᐃᒪᐅᖅᑐᑦ ᕿᑭᖅᑖᓘᒃ, 

ᑭᕙᓪᓕᖅ, ᕿᑎᕐᒥᐅᑦ. ᑖᑉᑯᐊᖅᑕᐅᖅ ᑲᖏᖅᖠᓂᕐᓗ 

ᐃᖃᓗᒃᑑᑦᑎᐊᕐᓗ. ᑲᖏᖅᖠᓂᖅ ᑭᕙᓪᓕᕐᒥ 

ᐊᖏᓛᖑᑉᓗᓂ. ᐃᖃᓗᑦᑑᑦᑎᐊᖅ ᕿᑎᕐᒥᐅᓂᒃ 

ᐊᖏᓛᖑᓪᓗᓂ. ᑖᒃᑯᐊᓪᓕ 

ᖃᓄᐃᓕᐅᖅᕼᐃᒪᕙᓪᓕᑭᐊᖅ ᑖᒃᑯᐊ ᒥᓂᔅᑕᐃᑦ 

ᐃᑲᔪᖅᑎᒐᓚᐃᓪᓗ ᑕᐃᑉᕼᐅᒧᖓ ᓇᔪᒐᓕᖅᑐᒃᕼᐊᒧᑦ 

ᕼᐃᕗᓂᒃᕼᐊᒥ ᓄᓇᓕᒃ ᐊᖏᓪᓕᕙᓪᓕᐊᓂᖓ 

ᐱᔾᔪᑎᒋᓪᓗᒍ ᐃᕼᐅᒪᒋᓪᓗᒍᓗ? 

ᑭᐅᔪᓐᓇᖅᑐᒃᕼᐊᐅᕗᖅ ᒥᓂᔅᑕ. ᐃᒃᕼᐃᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕿᙳᖅ. ᑕᐃᒪ ᑎᒍᔭᐅᓯᒪᔪᓕᕆᓂᕐᒨᓯᑳᓪᓚᖕᒥᓗᑕ. 

ᑭᐅᔪᓐᓇᖅᑎᓐᓂᐊᕋᒃᑭᑦ ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ 

ᕿᙳᖅ ᐊᐱᖅᑯᑎᖕᓄᑦ. ᑕᐃᓐᓇ ᓄᑖᖅ 

ᐸᕐᓇᐅᑎᖏᑦ ᑎᑎᕋᑕᐅᔭᖅᑕᐅᓯᒪᓕᖅᑐᑦ ᑭᓯᐊᓂ 

ᑖᓐᓇ ᐊᖏᒡᓕᒋᐊᕐᓂᖅᓴᒥᒃ ᐃᓱᒪᒋᔭᐅᓯᒪᙱᑦᑐᖅ 

ᑖᓐᓇ ᓴᓇᔭᐅᓯᒪᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᐊᐱᖅᑯᑎᒐ 

ᐃᓱᒪᒃᓴᖅᓯᐅᕈᑕᐅᓯᒪᕙ ᐊᓯᔾᔨᕋᔭᕆᐊᖅ ᑖᓐᓇ 

ᑎᑎᕋᐅᔭᖅᓯᒪᓂᕆᓂᐊᖅᑕᖓ ᐅᕝᕙᓘᓐᓃᑦ 

ᖃᓄᐃᓕᖓᓂᕆᓂᐊᖅᑕᖓ ᐱᓕᕆᐊᒃᓴᐅᑉ 

ᓲᖃᐃᒻᒪᑦ ᑲᓐᑐᕌᒃᑦ−ᑖᕈᒪᔪᓂᑦ ᑐᒃᓯᕋᐅᑎᓂᒃ 

ᐊᑕᐅᓯᕐᒥᒃ ᑳᓐᑐᕌᒃᑦ−ᑖᕈᒪᔪᒥᒃ ᑐᒃᓯᕋᖅᑐᕐᓗᓂ,  

ᑖᓐᓇ ᐋᔩᖃᑎᒌᖕᓂᐅᑉ ᐃᓚᒋᕙᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᙱ. ᑕᐃᒪ ᑎᒍᔭᐅᓯᒪᔪᓕᕆᓂᕐᒧᑦ ᑖᓐᓇ 

ᐊᖓᔪᖅᑲᐅᑎᒃᑯᕕᒃ ᐱᔭᕇᕋᓱᖕᓂᐊᕋᒃᑯ 

ᑲᔪᓯᒋᐊᕈᒪᔪᐃᓐᓇᐅᖅᑰᔨᒐᔅᓯ.  

 

>>ᐃᒡᓚᖅᑐᑦ 

 

E-9 ᒦᑦᑐᒍᑦ. $900,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ E-

6-ᒧᐊᕐᓗᓯ ᓇᐃᓈᖅᓯᒪᔪᑦ ᑎᒍᔭᐅᓯᒪᔪᓕᕆᓂᖅ 

ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

>>ᐃᒡᓚᖅᑐᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕆᐊᓚᐅᙱᓐᓂᓐᓂ 

ᐅᖃᓪᓛᕐᔪᒪᑐᐃᓐᓇᑲᐅᖅᑐᕈᒪᑐᐃᓐᓇᖅᑐᖓ. ᑕᐃᒪ 

ᐊᐅᔭᐅᓚᐅᖅᑐᒥ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᑐᓂᓯᔪᓐᓇᓚᐅᕐᒪᑕ, ᕿᒥᕐᕈᐊᖅᑎᑕᐅᔪᓐᓇᓚᐅᕋᒪ 

ᑎᒍᔭᐅᓯᒪᕕᖕᒥ ᑐᑭᓯᑦᑎᐊᒃᑲᓐᓂᖅᖢᖓᓗ ᑕᐃᑲᓂ 

ᑖᒃᑯᐊ ᑎᒍᔭᐅᓯᒪᔪᑦ ᐃᖅᑲᓇᐃᔭᖅᑎᖏᓪᓗ 

ᐃᓂᒋᖃᑦᑕᖅᑕᖏᓐᓂᒃ, ᐊᐅᓚᕕᒋᖃᑦᑕᖅᑕᖓᓂᒃ. 

ᑐᑭᓯᑦᑎᐊᒻᒪᕆᒃᓯᒪᓕᕋᒃᑯ 

ᑐᑭᓯᑦᑎᐊᖅᓯᒪᓂᖅᓴᐅᓕᕋᒪ. ᑕᐃᒃᑯᐊ 

ᐊᒃᓱᕈᕐᓇᖅᑐᒃᑰᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑏᑦ 

ᑎᒍᔭᐅᓯᒪᕕᖕᒥ. ᐅᖃᕈᒪᓪᓗᖓᓗ, 

ᖁᕕᐊᓱᓚᐅᖅᐳᖓ ᑖᒃᑯᐊ ᐊᑐᐃᓐᓇᐅᑎᑕᐅᔪᑦ 

ᐱᔭᒃᓴᐃᑦ ᐃᓛᓐᓂᒃᑯᑦ. ᐃᒃᐱᒍᓱᖃᑦᑕᕋᒪ, ᑖᒃᑯᐊ 

ᑐᓴᐅᑎᓕᕆᔩᑦ ᓈᒻᒪᒃᓴᙱᓗᐊᖅᑰᔨᓯᒪᖃᑦᑕᕐᒪᑕ. 

ᑕᐃᒪ ᐅᔾᔨᕆᔭᐅᓯᒪᖅᑰᔨᙱᒻᒪᑕ 

ᐱᐅᓂᕆᔭᕋᓗᐊᖏᑦ. ᖁᔭᓐᓇᒦᕈᒪᔭᕋ ᒥᓂᔅᑕ 

ᐃᓕᓴᕆᔪᒪᓪᓗᒍᓗ ᐃᓕᓴᕆᔭᐅᔪᓐᓇᕐᓂᖓᒍᑦ. 

 

ᐊᐱᖅᑯᑎᓐᓄᑦ ᐅᑎᕐᓂᐊᓕᕐᒥᒐᒪ. ᒥᓂᔅᑕ 

ᓇᓗᓇᐃᖅᓯᓯᒪᖕᒪᑦ ᑖᓐᓇ ᑳᓐᑐᕌᒃᑦ−ᑖᕈᒪᔭᖓᓄᑦ 

ᑐᒃᓯᕋᐅᑎᓕᐅᓚᐅᖅᑐᖅ ᑲᔪᓯᔪᓐᓇᓚᐅᙱᓐᓂᖓᓂᒃ 

ᐱᓕᕆᕝᕕᐅᓪᓗ ᐋᔩᖃᑎᖃᓕᖅᖢᑎᒃ ᑕᐃᔅᓱᒥᖓ 

ᑕᐃᓐᓇ ᑳᓐᑐᕌᒃᑦ−ᑖᕋᓱᒃᑐᑑᓚᐅᖅᑐᒥᒃ.  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᕋᑖᕋᒪ ᑖᒃᑯᐊ ᐋᔩᖃᑎᒌᖕᓂᓯ  

ᐊᒃᑐᖅᓯᓯᒪᒐᔭᖅᐹ ᐋᖅᑭᒃᓱᖅᓯᒪᓂᖓᓂᒃ 

ᐱᓕᕆᐊᒃᓴᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᓄᑦ. ᒫᓐᓇᐅᔪᖅ 

ᐊᓯᔾᔨᖅᓯᒪᔪᖃᙱᑦᑐᖅ ᖃᓄᐃᓕᖓᓂᕆᐊᖅᑕᖓ 

ᐱᓕᕆᐊᒃᓴᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᔪᒪᒐᒪ ᖃᓄᖅ ᐱᓕᕆᕝᕕᓯ ᖃᓄᖅ 

ᐋᔩᖃᑎᖃᕐᒪᖔᔅᓯ ᒥᒃᖠᒋᐊᕋᓱᖕᓂᐅᓴᕕᓯᐅᒃ 

ᑖᔅᓱᒪᑉ ᑳᓐᑐᕌᒃᑦ−ᑖᕋᓲᑕᐅᔫᑉ? ᐊᓯᖏᓐᓂᒃ 

ᐋᔩᕈᑎᖃᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 

ᐋᔩᖃᑎᒍᑎᖃᖅᑐᑦ ᐊᑕᐅᓯᑐᐊᕐᒥ 

ᑳᓐᑐᕌᒃᑦ−ᑖᕈᒪᔾᔪᑎᑖᓚᐅᕋᑦᑕ ᑕᐃᒪ 

ᖃᔅᓰᓐᓇᕈᕆᐊᖅᑎᖁᔭᕗᑦ ᑳᓐᑐᕌᒃᑦ−ᑖᕋᓲᑎᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᑳᓐᑐᕌᒃᑦ−ᑖᕈᒪᔭᖓ 

ᑐᒃᓯᕋᐅᓯᕆᕚᓪᓗᓚᐅᖅᑕᓯ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᕌᖓ 20%−ᓂᑦ 

ᑕᐃᒪᐃᑦᑑᖏᓐᓇᕐᓂᐊᖅᐹ ᑖᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐋᔩᖃᑎᒋᓪᓗᑎᒍᑦ 

ᑕᐃᓐᓇ ᑳᓐᑐᕌᒃᑦ−ᑖᕋᓱᒃ ᑕᐃᒪᓐᓇ ᐊᓯᖏᓐᓂᒃᑕᐅᖅ 

ᐃᖃᓗᖕᓂ ᐱᓕᕆᕈᓘᔭᕐᓂᖏᓐᓄᑦ ᐊᓯᖏᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓ ᖃᔅᓰᓐᓇᕈᕆᐊᖅᓯᒪᔪᖅ 15 

ᐳᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᑭᓯᔭᕋᓗᐊᕋ. ᑕᐃᒪ ᖃᔅᓰᓐᓇᐅᓂᖏᓐᓂᒃ 

ᐃᖅᑲᓇᐃᔭᕈᒪᔪᑦ ᐃᖅᑲᓇᐃᔭᕈᓐᓇᖅᑐᓪᓗ 

ᐃᖃᓗᖕᓂ, ᐃᒻᒪᖄ ᑖᓐᓇ 

ᖃᐅᔨᒋᐊᕐᕕᒋᒃᑲᓐᓂᕈᒪᔭᕋ. ᖃᓄᐃᒻᒪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ 

ᒥᒃᖠᒋᐊᖅᑕᐅᓯᒪᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᓈᒻᒪᒋᓚᐅᙱᒻᒥᒐᒃᑯ ᑖᓐᓇ ᐋᔩᕈᒪᓚᐅᕐᒪᑕ 20−ᒥᑦ 

15 ᐳᓴᓐᑎᒧᑦ ᐃᓱᒪᒋᖃᓯᐅᔾᔭᐅᓚᐅᕐᒪᑦ. ᑖᒃᑯᐊ 

ᐱᓕᕆᐊᖑᔪᑦ ᐊᓯᖏᑦ ᐃᖃᓗᐃᑦ ᐃᓗᐊᓂ 

ᐃᒡᓗᖃᖅᑎᑕᑦᑎᓐᓂ ᑖᓐᓇ ᐃᓱᒫᓘᑎᒋᔭᕋ 

ᐅᖃᐅᓯᕆᓚᐅᕋᒃᑯ. ᐃᓄᖕᓂᖅᑲᐃ ᐊᓯᖏᓐᓂᒃ 

ᓄᓇᓕᖕᓂ ᑎᑭᑎᑦᑎᔪᓐᓇᕋᔭᙳᐊᕐᓂᖏᑦ ᐊᒻᒪᓗ 

ᐊᓯᐊ, ᓇᒧᙵᕐᓂᐊᕋᕕᒋᓪᓕ ᐃᖅᑲᓇᐃᔭᖅᑏᑦ 

ᓄᓇᓖᑦ ᓯᓚᑖᓃᙶᖅᑐᑦ. ᑕᐃᒫᒃ 

ᑐᒃᓯᕋᖅᓯᒪᓚᐅᖅᐳᑦ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ 

ᒥᒃᖠᒋᐊᖅᑕᐅᔪᒪᓪᓗᓂ. ᑕᐃᒃᑯᐊ ᐊᓯᖏᑦ 

ᐱᓕᕆᕈᓘᔭᕐᓂᖏᓐᓄᑦ ᐅᖃᐅᓯᕆᖅᑲᐅᔭᒃᑲ 

ᐊᔪᕐᓇᑲᓴᒃᑲᔭᓚᐅᕐᒪᑦ 20 ᐳᓴᓐᑎᒋᔭᖏᓐᓂᒃ 

ᐃᓄᖕᓂᒃ ᐃᖅᑲᓇᐃᔭᖅᑎᒃᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 5, ᑕᕝᕙᓂ ᑐᑭᓯᓇᕆᐊᕈᑎᖏᓐᓂ 

ᒪᓕᒐᓕᕆᔨᐅᓪᓗᑎᒃ ᐃᓚᐅᑎᑦᑎᔪᒪᖕᒪᑕ  

ᑎᒍᔭᐅᓯᒪᔪᓂᒃ ᓇᑉᐸᖅᑎᕆᑎᓪᓗᒋᑦ ᐃᒪᓐᓇ 

ᐃᓕᓐᓂᐊᕐᓂᕐᒧᑦ ᐊᒻᒪᓗ ᐱᓕᕆᓪᓚᑦᑖᕐᓂᕐᒧᑦ 

ᐊᒡᒐᖕᒥᓄᑦ, ᒥᓂᔅᑕᖃᐃ ᐅᖃᕆᐊᒃᑲᓐᓂᕈᓐᓇᖅᐹ 

ᖃᓄᖅ ᐃᓚᐅᑎᒋᓂᐊᕐᒪᖔᑕ ᑎᒍᔭᐅᓯᒪᔪᑦ ᑖᓐᓇ 

ᓇᑉᐸᖅᑎᖅᑕᐅᑎᓪᓗᒍ ᐱᓕᕆᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᖕᒥᓂᖅ 

ᖃᐅᔨᒪᖏᓐᓇᒃᑯ ᑖᓐᓇ ᐊᐅᓚᑦᑎᔨᒧᑦ ᑐᖓᓕᕋ 

ᕕᓕᐊᒻ ᒪᑲᐃ ᑭᐅᖁᓂᐊᕋᒃᑯ ᒥᔅᑕ ᓚᐃᑦᓯᑑᓐ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᑲᐃ. 

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. ᑕᒪᓐᓇ 

ᐅᓪᓛᖅ ᐅᖃᐅᓯᕆᓵᓚᐅᖅᑕᕗᑦ ᑕᐃᑲᓂ 

ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒧᑦ. ᐅᓇ 

ᐃᓱᒻᒥᐅᑎᒃᓴᑐᐃᓐᓇᖅ. ᐱᒋᐊᓕᓵᖅᑲᐅᑎᓪᓗᒍ 

ᐊᓄᓪᓚᒃᓰᕕᒃᑕᖃᓚᐅᙱᑦᑐᖅ ᐊᓄᓪᓚᒃᓯᐊᓂᒃ 

ᐃᖅᑲᓇᐃᔭᖃᑕᐅᑎᓪᓗᒋᑦ.  

 

ᑕᒪᓐᓇ ᐆᒃᑐᕆᐅᕋᓱᖕᓂᐊᖅᑕᕗᑦ ᐃᓗᓕᑯᓘᔭᖏᑦ 

ᓱᓕ ᐱᔭᕇᖅᓯᒪᙱᑦᑐᑦ ᑳᓐᑐᕌᒃᑦ. ᑖᓐᓇ 

ᐱᔭᕇᖅᑕᐅᓇᓱᕋᔮᕐᒪᑦ. ᑕᐃᒪᐃᑦᑐᒥᒃ ᑕᑯᔪᒥᓇᖅ, 

ᑭᓯᐊᓂ ᐃᓗᓕᑯᓘᔭᖏᓐᓂᒃ ᓱᓕ 

ᖃᐅᔨᒪᑦᑎᐊᙱᑦᑐᒍᑦ.  

ᐃᓱᒻᒥᐅᑎᒃᓴᑐᐃᓐᓇᐸᓗᑦᑎᐊᖑᖕᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᑲᐃ. 

ᒥᔅ ᐃᖃᓪᓗᐊᖅ ᐃᓚᒋᐊᕈᒪᒍᖕᓂ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ 

ᖁᕕᐊᓱᒃᑐᖓ ᐃᓚᕗᑦ ᑕᐃᓐᓇ ᐃᑲᔪᖅᑕᐅᕝᕕᒃ 

ᓴᓇᔭᐅᓕᖅᑎᓪᓗᒍ, ᑕᐃᒃᑯᐊ ᑎᒍᔭᐅᓯᒪᔪᑦ 

ᐃᑲᔪᖃᑦᑕᓚᐅᖅᑐᑦ ᑭᐳᓕᐅᖅᖢᑎᒃ 

ᐃᒃᓯᕙᐅᑕᒃᓴᓕᐅᖅᖢᑎᒡᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓇ ᑲᒪᔨᐅᓇᔭᕐᒪᑦ ᑕᐃᒃᑯᓂᖓ ᑎᒍᔭᐅᓯᒪᔪᓂᒃ 

ᐃᖅᑲᓇᐃᔭᖅᑎᑕᐅᔪᓂᒃ? ᖃᓄᖅ ᐋᖅᑭᒃᓯᒪᓂᐊᕐᒪᑦ? 

ᐅᕝᕙᓘᓐᓃᑦ ᑎᒍᔭᐅᓯᒪᔪᓂᒃᑯᐊ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᖃᑦᑕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑳᓐᑐᕌᒃᑦᑎ 

ᑕᐃᒃᑯᓂᖓ ᑲᒪᔨᐅᓇᔭᖅᑐᖅ 

ᐃᖅᑲᓇᐃᔭᖅᑎᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᖅᑐᒐᖅ 6 ᐅᑯᓇᓂ ᓈᓴᐅᑎᖏᓐᓂ, ᐅᓇ 

ᑕᑯᔭᕐᔪᐊᕌᓗᒋᖅᑲᐅᔭᕋ ᐃᖃᓗᐃᑦ ᐱᓗᐊᖅᖢᒋᑦ. 

ᐃᒃᑯᐊ ᐊᓄᓪᓚᒃᓰᕕᖕᓂ ᐊᓂᓵᖃᑦᑕᖅᑐᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ, ᐹᑦ ᐸᙵᐃᖅᓯᒪᓂᖏᑦ 

ᐱᔾᔪᑕᐅᓪᓗᑎᒃ.  

ᐊᒻᒪᓗ ᑕᑯᓪᓗᐊᓚᐅᕐᒥᔭᕋ ᑕᐃᓐᓇ ᐃᑲᔪᖅᑕᐅᕝᕕᒃ 

ᕿᒥᕐᕈᓇᒃᖢᑎᒃᑯᑦ ᓴᐃᒍᐊᓕᖅᓯᒪᙱᒻᒪᓂᓐᓇ  

ᐃᑲᔪᖅᑕᐅᕝᕕᒃ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᔅᓯᑦ 7−ᖑᖅᑰᖅᑐᓂᒃᑯᐊ ᐊᓄᓪᓚᒃᓰᕖᑦ 

ᓴᐃᒍᐊᖃᙱᑦᑐᑦ, ᑖᒃᑯᓇᙵᑦ ᖃᔅᓯᐅᕙᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᓴᐃᒍᐊᓕᖅᓯᒪᔪᖅᑕᖃᙱᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᓇᑕᒥ ᐊᓄᓪᓚᒃᓰᕖᓂᒃᑯᐊ ᐊᑯᓐᓂᖅᓱᖅᑐᓄᑦ 

ᐊᑐᖅᑕᐅᖃᑦᑕᖅᑐᑦ ᓴᐃᒍᐊᓕᖅᓯᒪᔪᐃᓐᓇᐃᑦ. 

ᖃᓄᐃᒻᒪᓪᓕ ᑕᐃᒪᐃᑦᑐᖃᙱᓚᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ. ᒥᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᒫᖅᑎᑦᑎᖃᑦᑕᖅᑎᓪᓗᑕ ᓴᐃᒍᐊᑦ ᑕᒪᒃᑯᐊ 

ᐊᑲᐅᙱᓕᐅᕈᑕᐅᖕᒪᑕᒎᖅ ᐃᓄᐃᑦ ᓄᓇᖓᓐᓂ. 

ᐊᒻᒪᓗ ᑲᒪᒋᔭᐅᖏᓐᓇᐅᔭᕆᐊᖃᖅᖢᑎᒃ 

ᐱᓗᐊᖅᖢᒋᑦ ᒪᑯᐊ ᐊᐱᓯᒪᔪᑦ. 

ᐊᑑᑎᖃᕈᓐᓃᖃᑦᑕᕐᒪᑕ ᑕᐃᒪᓐᓇ ᐊᐱᔭᕌᖓᑦ, 

ᐸᓐᓇ ᖃᓂᒃᑐᑯᓘᓕᖃᑦᑕᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᓴᖅᑎᑕᐅᓚᐅᖅᖢᑕ ᐃᒃᑯᐊ ᒥᕝᕖᑦ 

ᓴᐃᒍᐊᖃᐅᕐᒪᑕ ᐊᑲᐅᙱᓕᐅᕈᑎᖃᖅᑰᔨᙱᑦᑐᑦ.  

ᖃᐅᔨᒪᒐᒪᖃᐃ ᖃᓄᖅ 

ᐋᖅᑭᒃᓯᒪᔭᕆᐊᖃᕐᓂᖏᓐᓂᒃ. ᖃᓄᐃᒻᒪᓪᓖᒃᑯᐊ 

ᐊᓄᓪᓚᒃᓰᕖᑦ ᓴᐃᒍᐊᓕᖅᑕᐅᓯᒪᔪᑦ  

ᐊᑲᐅᙱᓕᐅᕈᑕᐅᒻᒪᒡᒎᖅ ᒥᕝᕖᑦ ᐱᖃᖅᑎᓪᓗᒋᑦ 

ᐊᑲᐅᙱᓕᐅᕈᑕᐅᖅᑰᔨᙱᑦᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓄᓪᓚᒃᓰᕕᒃᐳᓂᒃᑯᐊ 

ᐊᐳᑕᐃᔭᖅᑕᐅᖃᑦᑕᙱᑦᑐᑦ ᐊᒻᒪᓗ 

ᐊᐳᑕᐃᔭᐃᔾᔪᑎᖃᙱᖦᖢᑎᒡᓗ ᒥᕝᕖᓪᓖᒃᑯᐊ 

ᐊᐳᑕᐃᔭᐃᔾᔪᑎᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓂᖅᑯᓗᐊᕈᒪᙱᒃᑲᓗᐊᖅᖢᒍ ᑕᐃᒃᑯᐊ 

ᓴᐃᒍᐊᓕᖅᑕᐅᓯᒪᙱᓐᓂᖏᑦ ᐱᔾᔪᑎᒋᓪᓗᒋᑦ, 

ᑕᒻᒪᕈᒪ ᐃᓂᖅᑎᖅᑕᐅᓂᐊᖅᐳᖓ. ᐃᒃᑯᐊ 

ᐊᓄᓪᓚᒃᓯᐊᑦ ᑎᒍᔭᐅᓯᒪᔪᑦ ᐃᖅᑲᓇᐃᔭᖃᑦᑕᕐᒪᑕ 

ᐊᒻᒪᓗ ᐊᐳᑕᐃᔭᐃᖃᑦᑕᖅᖢᑎᒃ 

ᐳᐊᕐᕆᔮᖃᑦᑕᖅᖢᑎᒃ ᒐᕙᒪᒃᑯᑦ ᐃᒡᓗᖁᑎᖏᓐᓂ 

ᐃᓕᓐᓂᐊᕐᕕᖕᓂᓪᓗ. ᑕᐃᒪᐃᓕᐅᕈᓐᓇᖅᑐᒃᓴᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᓄᓇᓕᖕᓂ 

ᐱᔨᑦᑎᕐᓂᕐᒧᑦ ᑖᒃᑯᐊ ᐱᓕᕆᑎᑕᐅᓂᖏᑦ 

ᐋᖅᑭᒃᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ ᒥᔅᑕ 

ᓚᐃᑦᓯᑑᓐ, ᓴᓂᖅᑯᑦᑎᓕᕋᕕᑦ. ᐊᑭᑐᔪᖅᑐᕈᑏᑦ 

ᓴᓂᖅᑯᓕᕋᕕᒋᑦ. ᖁᔭᓐᓇᒦᒃ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᐃᓕᓇᓱᑐᐃᓐᓇᖅᑐᖓ ᒪᑯᐊ ᐊᑯᓐᓂᖅᓱᖅᑐᑦ 

ᐊᓄᓪᓚᒃᓰᕕᑦ ᑲᓇᑕᒥ ᓴᐃᒍᐊᓕᖅᑕᐅᓯᒪᖃᑦᑕᕐᒪᑕ 

ᑕᐃᒃᑯᐊ ᑎᒍᔭᐅᓯᒪᔪᑦ ᐊᓂᓵᖃᑦᑕᕐᓂᐊᙱᒻᒪᑕ.  

ᑕᐃᒪᓐᓇᐃᑦᑑᑐᐃᓐᓇᕐᒥᔪᖅ ᑕᒫᓂ ᓄᓇᕗᒻᒥ. 

ᐊᑯᓐᓂᖅᓱᖅᑎᓪᓗᒋᑦ ᑖᒃᑯᐊ ᐊᓄᓪᓚᒃᓰᕖᑦ, ᖃᓄᖅ, 

ᐋᖅᑭᒃᓯᒪᔭᕆᐊᖃᖅᑐᒍᑦ ᐊᓂᓵᖃᑦᑕᔾᔮᙱᒻᒪᑕ ᐊᒻᒪᓗ 

ᐅᑯᐊ ᓈᓴᐅᑎᖏᑦ ᑕᑯᓐᓇᕐᓗᒋᑦ ᑕᒪᓐᓇ 

ᓇᓗᓇᐃᖅᑕᐅᓯᒪᔪᖅ ᓴᐃᒍᐊᓕᖅᓯᓂᖅ. ᑖᓐᓇ 

ᒥᓂᔅᑕᕆᔭᐅᔪᖅ ᐃᓱᒪᒃᓴᖅᓯᐅᕈᑎᖃᖁᖦᖤᖅᐸᕋ 

ᑕᐃᒃᑯᐊ ᓴᐃᒍᐊᓕᖅᑕᐅᓗᑎᒃ ᐊᓄᓪᓚᒃᓰᕖᑦ ᐊᒻᒪᓗ 

ᑐᑭᓯᒍᓂ ᐅᖃᐅᔾᔭᐅᓛᕈᒪᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᒃᑲᓐᓂᕈᒪᑐᐃᓐᓇᖅᖢᖓ ᑕᐃᒃᑯᐊ ᐊᓄᓪᓚᒃᓰᕖᑦ 

ᐊᓂᓵᕐᕕᐅᖃᑦᑕᙱᒻᒪᑕ. ᑕᐃᓐᓇ ᓴᓇᓂᐊᖅᑕᕗᑦ 

ᐊᓂᓴᕋᐃᓐᓇᖏᓐᓂᖅᓴᐅᓂᐊᖅᑐᖅ ᐊᒻᒪᓗ 

ᓯᕗᓂᒃᓴᖅᑎᓐᓂ ᑕᒪᒃᑯᐊ 

ᐃᓱᒪᒋᖃᓯᐅᔾᔭᐅᓂᐊᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᖅᑲᓪᓗᐊᖅ. ᒥᔅᑕ 

ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑭᖑᓪᓕᖅᐹᖅᓯᐅᑎᒋᓕᕐᓗᒍ, ᓴᐃᒍᐊᓕᖅᓯᖁᔨᔪᖓ 

ᐊᓂᓵᕆᐊᕐᓂᖅᑐᐃᓐᓇᖅ ᐱᙱᓪᓗᒍ, ᒪᑯᐊᓗ 

ᐱᔭᐅᔭᕆᐊᖃᙱᑦᑑᒐᓗᐊᑦ, ᓲᕐᓗᖃᐃ ᓯᒡᒐᓕᐊᓪᓗ 

ᑕᒪᒃᑯᐊ ᑐᓂᔭᐅᖃᑦᑕᕐᒪᑕ ᐊᓄᓪᓚᒃᓯᐊᕆᔭᐅᔪᓄᑦ.  

ᑕᐃᑲᓃᖃᑦᑕᕆᐊᖃᙱᑦᑐᓂᒃ 

ᐃᓯᖅᑎᑦᑎᓵᖃᑦᑕᕐᒥᖕᒪᑕᑦᑕᐅᖅ. ᑕᐃᒃᑯᐊ 

ᐃᓱᒪᒋᓗᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐅᖃᐅᓯᒃᓴᑐᐃᓐᓇᖅ ᑖᓐᓇ. ᒥᔅ ᑕᐅᑐᙱ.  
 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑯᓗᖕᒥᒃ ᐊᐱᖅᑯᑎᒃᓴᖃᕋᒪ. ᑕᒪᑐᒪᓂ 

ᐊᕐᕌᒍᒥ ᒪᓕᒐᓕᐅᖅᑏᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᓕᕆᔨᒃᑯᑦ 

2018−2019 ᐊᑭᑐᔪᖅᑐᕈᑎᒃᓴᖏᓐᓂᒃ ᐃᓐᓇᐃᑦ 

ᑲᑎᒪᔨᕋᓛᖏᑦ ᓴᖅᑭᑕᐅᓚᐅᖅᓯᒪᔪᑦ ᑖᓐᓇ 

ᐊᓄᓪᓚᒃᓰᕕᒃ ᓴᓇᔭᐅᓂᐊᖅᑎᓪᓗᒍ. ᐅᓪᓗᒥᒧᑦ 

ᑎᑭᖦᖢᒍ ᖃᐅᔨᔪᒪᔪᖓ ᖃᓄᐃᑦᑐᓂᒃ  

ᐊᑐᓕᖁᔭᓕᐅᖅᓯᒪᖕᒪᖔᖏᑦ ᑖᒃᑯᐊ ᐃᓐᓇᐃᑦ 

ᑲᑎᒪᔨᕋᓛᖏᑦ ᐱᔾᔪᑎᒋᓪᓗᒋᑦ ᑕᐃᓐᓇ 

ᐊᓄᓪᓚᒃᓰᕕᒃ ᓴᓇᔭᐅᓂᐊᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑕᐅᑐᙱ ᓱᓕᔪᖅ. ᐄ, 

ᐃᓐᓇᐃᑦ ᑲᑎᒪᔨᕋᓛᖏᓐᓂᑦ ᐱᖃᖅᑐᒍᑦ ᐊᒻᒪᓗ 

ᑖᒃᑯᐊ ᐃᓚᐅᕙᒃᖢᑎᒃ. ᑕᐃᓐᓇ 

ᐊᓄᓪᓚᒃᓰᕕᒃᑖᓵᖑᓂᐊᖅᑐᖅ ᓴᓇᔭᐅᓂᐊᖅᑎᓪᓗᒍ 

ᖃᐅᔨᒪᓂᖏᑦ, ᖃᐅᔨᒪᔭᑐᖃᖏᑦ ᐊᒻᒪᓗ ᑕᐃᒃᑯᐊ 

ᑐᓴᐅᒪᔭᖏᑦ ᖃᐃᑕᖏᑦ...ᒪᒥᐊᓇᖅ, ᐅᐊᑦᑎᐊᕈᐊᐃ. 

ᐃᓱᒪᒐ ᓴᑭᓚᐅᑲᖕᒪᑦ. ᑖᒃᑯᐊ ᒫᓂᕐᒥᐅᑕᐃᑦ ᑎᒪᓴᑦ 

ᐱᓕᕆᐊᙳᖅᑎᑕᐅᓯᒪᔪᓂᒃ ᓴᖅᑭᔮᖅᑎᑦᑎᖃᑦᑕᖅᑐᑦ 

ᐊᓄᓪᓚᒃᓰᕕᖕᓂ ᐊᒻᒪᓗ ᐅᓄᖅᓯᒋᐊᖅᑕᐅᓂᐊᖅᑐᑦ 

ᑕᐃᒃᑯᐊ ᐱᓕᕆᔾᔪᑏᑦ ᑕᐃᑲᓂᓗ ᓄᑖᒥᒃ 

ᐊᓄᓪᓚᒃᓰᕕᖕᒥ ᐃᓄᒃᑎᑐᑦ 

ᐃᓅᓯᓕᕆᖃᑦᑕᕐᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅ ᐊᕐᓇᒃᑲᖅ, ᐊᐱᖅᑯᑎᖃᖅᐲᑦ? 

ᐃᕝᕕᑦ ᑕᐃᒪ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᑦᑎᐊᖅᑐᒃᓴᐅᕗᖓ ᐊᓄᓪᓚᒃᓰᕕᓕᕆᔪᒍᑦ.  

 

ᐅᑯᐊ ᓈᓴᐅᑎᖏᑦ ᕿᒥᕐᕈᓇᖅᑲᐅᖕᒥᒐᒃᑭᑦ. ᐅᓇ 

ᐅᔾᔨᕆᖅᑲᐅᒐᒃᑯ ᐱᐅᓯᒋᐊᖅᑎᑦᑎᔭᕆᐊᖃᕐᓂᕐᒧᑦ 

ᑎᓕᐅᕈᑏᑦ. ᖃᑦᑎᕆᔩᑦ ᐊᖓᔪᖅᑳᖓᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᑕ ᐱᖁᔭᕐᔪᐊᒃᑯᑦ ᒪᑯᐊ 

ᐱᖁᑎᕐᔪᐊᑦ ᐱᔾᔪᑎᒋᓪᓗᒋᑦ. ᖃᔅᓯᓂᒃ ᑎᓕᐅᕈᑎᓂᒃ 

ᒫᓐᓇ ᐱᓯᒪᕕᓯ ᐱᔭᕇᖅᑕᐅᓯᒪᙱᑦᑐᓂᒡᓘᓐᓃᑦ 

ᑲᒪᒋᔭᐅᔪᓐᓇᐃᓪᓕᐅᖅᑲᔪᓂᒡᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ, ᒥᔅ 

ᐊᕐᓇᒃᑲᖅ ᐊᐱᖅᑯᑎᒋᔭᕐᓄᑦ. ᒫᓐᓇᒃᑯ ᑖᒃᑯᐊ  

ᐱᓯᒪᓐᖏᓇᒃᑭᑦ. ᑕᐃᒪᓐᓇᐃᑦᑐᓂᒃ ᐃᓗᓕᓕᓐᓂᒃ 

ᐱᓯᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᖑᑦ):ᖦ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑦᑖ, 

ᓂᕆᐅᒋᓚᐅᕋᓗᐊᕋᒃᑭᑦ.  

 

ᐱᓕᕆᒍᓐᓇᓐᖏᑎᓪᓗᑎᑦ ᐋᖅᑭᒋᐊᕈᑎᒥᒃ 

ᑎᓕᐅᕈᑕᐅᔪᒥᒃ, ᐅᕙᓂ ᐅᖃᖅᓯᒪᒻᒪᑦ ᑖᒃᑯᐊᒃ ᒪᕐᕌᒃ 

ᑎᒦᒃ, ᖃᑦᑎᕆᔨᒻᒪᕆᐅᑉ ᑎᑦᑎᕋᕐᕕᖓᓂᒃ ᐊᒻᒪ 

ᐃᖅᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ 

ᐊᑭᓖᑎᑦᑎᒍᓐᓇᕐᒪᑕᒎᖅ. ᑖᒃᑯᐊ ᐊᑭᓖᑎᑦᑎᓯᒪᕚᑦ 

ᒫᓐᓇᐅᔪᒃᑯᑦ ᐊᒻᒪ ᐄᖑᒍᓂ, ᖃᓄᖅ  

ᐊᑭᓖᑎᑦᑎᓐᓂᖅᐸᑦ? ᐊᑭᓕᕆᐊᓕᒍᓈ ᓴᓇᐅᓇ? 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᓖᑎᑕᐅᔪᖃᖅᑐᕕᓂᕐᓂᒃ ᖃᐅᔨᒪᖏᑦᑐᖓ 

ᐊᓄᓪᓚᒃᓰᕖᑦ ᐱᔾᔪᑎᒋᓪᓗᒋᑦ. ᑕᒪᒃᑯᓄᖔᖅᑐᓂᒃ 

ᐱᓯᒪᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒋᑦ ᐱᓯᒪᙱᑕᓯ ᐃᒻᒪᖄ 

ᐊᑭᓖᑎᑕᐅᔪᖃᓚᐅᖅᓯᒪᕚ ᐅᕝᕙᓘᓐᓃᑦ 

ᐊᑭᓖᓂᕐᒥᒃ ᐱᑕᖃᙱᑦᑎᐊᒻᒪᕆᒃᐸ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᓖᑎᑕᐅᓯᒪᔪᖅᑕᖃᙱᑦᑐᖅ ᐊᓄᓪᓚᒃᓰᕕᕗᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᓇᓂ ᓇᐃᓴᐅᑎᓕᖕᓂ ᐅᖃᖅᓯᒪᔪᖅᑕᖃᕐᒥᖕᒪᑦ 

ᐃᒃᑯᐊ ᓴᓇᔩᑦ ᒪᑯᓂᖓ ᐋᖅᑭᒃᓱᕆᐊᓕᖕᓂ 

ᐋᖅᑭᒃᓱᐃᔩᑦ, ᑎᒍᔭᐅᓯᒪᔪᑦ ᐃᖅᑲᓇᐃᔭᖅᑏᓪᓗ 

ᓲᕐᓗᖃᐃ ᐃᖅᑲᓇᐃᔭᖅᑏᑦ ᐊᓄᓪᓚᒃᓰᕖᓪᓗ 

ᑕᒪᒃᑯᓂᖓ ᓱᕐᕋᑯᓂᒃ ᓴᓇᔪᒪᒑᖓᒥᒃ 

ᐊᑎᓕᐅᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐊᕐᓇᒃᑲᖅ. 

ᒥᔅ ᐃᖃᓪᓗᐊᖅ.  

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᐅᓇ ᒥᔅᑕ ᒪᑲᐃ 

ᑭᐅᖁᓂᐊᕋᒃᑯ, ᐊᒡᓚᒡᕕᓕᕆᓂᕐᒧᑦ ᑖᓐᓇ 

ᐊᐱᖅᑯᑏᑦ ᑐᕌᖓᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᑲᐃ. 

 

ᒪᑲᐃ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᑮᓇᐅᔾᔭᔅᓴᒐᑎᒃ ᐱᖃᑕᐅᒍᒪᖃᑦᑕᖅᑐᑦ 

ᓴᓇᒋᐊᖅᓴᖃᑕᐅᒍᒪᖃᑦᑕᖅᑐᑦ ᑭᓯᐊᓂ 

ᑮᓇᐅᔭᖅᑖᖅᑎᑕᐅᖃᑦᑕᕐᒥᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᑲᐃ. 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᑖᒃᑯᐊ ᐊᓄᓪᓚᔅᓰᕕᓕᒫᑦᑎᐊᑦ ᓄᓇᕗᒻᒥ 

ᐱᒻᒪᕆᓐᓈᓘᓱᒋᒐᒃᑭᓪᓕ ᐊᒻᒪ 

ᐅᖃᐅᓯᐅᓯᒪᔪᕕᔾᔪᐊᕌᓘᒻᒪᑦ ᕿᑭᖅᑖᓗᒻᒥ, 

ᑭᕙᓪᓕᕐᒥᓪᓗ ᐊᓄᓪᓚᒃᓰᕖᑦ ᕿᑎᕐᒥᐅᑦ 

ᐅᖃᐅᓯᕆᔭᐅᑦᑎᐊᕋᓂᓗ. ᑕᕝᕙᓂᓗ 

ᐅᖃᐅᓯᐅᓯᒪᙱᑦᑎᐊᕐᒥᔪᖅ ᑎᑎᕋᖅᓯᒪᔭᔅᓯᓐᓂ, 

ᒪᑐᐃᖅᓯᒍᑎᔅᓯᓐᓂᓗ. ᐊᓪᓛᓪᓗ ᐃᒃᓯᕙᐅᑕᕗᑦ 

ᐅᖃᐅᓯᕆᖅᑲᐅᓪᓗᓂᐅᒃ. ᒥᓂᔅᑕ ᓴᖅᑭᔮᕋᑖᔪᑎᓪᓗᒍ 

ᑲᑎᒪᔨᕋᓛᑦ ᓵᖓᓂ, ᒪᓕᒐᓕᐅᖅᑏᑦ ᐅᖃᐅᔾᔭᐅᔪᔪᑦ, 

ᑕᒪᒃᑯᐊ ᓴᓇᒋᐅᖅᓴᓃᑦ ᖁᕐᓗᖅᑐᒥ ᐃᓕᕼᐊᕝᕕᒃ 

ᒪᒥᓴᕐᕕᒻᒥ ᓱᓕ ᐸᕐᓇᑕᐅᓂᒻᒦᒻᒪᑕᒎᖅ. 

ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒍᓐᓇᖅᑮᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐋᖁᐊᖅ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. [ᑕᐃᓐᓇ ᐃᓚᕗᑦ 

ᐱᔭᕇᖅᑕᐅᓚᐅᖅᓯᒪᔪᖅ ᓄᕙᒻᐸ 2015−ᒥ] 

ᐅᓂᒃᑳᓕᐊᒥᓃᑦ ᐱᔭᕇᖅᑕᐅᓚᐅᖅᓯᒪᔪᑦ ᓄᕖᕝᕙ 

2015, ᓴᓇᒋᐊᖅᑕᐅᒋᐊᓕᓐᓂ 

ᓇᓗᓇᐃᖅᑐᐃᓚᐅᖅᓯᒪᔪᑦ  ᑕᐃᑲᓂ. ᑕᐃᒃᑯᐊ 

ᓄᒃᑭᓪᓚᐅᑎᕈᓘᔭᖏᑦ ᐊᒻᒪ ᐅᖅᑰᓴᐅᑎᖃᕐᕕᖓᓂ 

ᓄᑭᓪᓚᐅᑎᖓᑕ ᓇᕿᑦᑕᕐᕕᖓᑦ 

ᐊᓯᔾᔨᖅᑕᐅᒋᐊᖃᖅᑐᑎᒃ ᓴᙱᓂᖅᓴᓂᒃ  

ᐆᒻᒪᖅᑯᑎᓂᒃ ᐊᑐᕈᓐᓇᖅᑎᑕᐅᒋᐊᖃᖅᑐᓂᒃ ᐊᒻᒪ 

ᐃᒡᓗᐃᑦ ᒪᓕᒐᖏᓐᓂᒃ ᐊᖑᒻᒪᑎᑎᑕᐅᒋᐊᖃᖅᑐᑎᒃ 

ᕚᑕᓖᖏᓪᓗ ᖃᒥᓐᓂᖅᑲᑦ ᐊᑐᓲᑦ 

ᐊᓯᔾᔨᖅᑕᐅᒋᐊᖃᖅᑐᒥᓂᐅᓪᓗᑎᒃ. ᐊᒻᒪ 

ᓇᕿᑦᑕᒐᖏᑦᑕᐅᖅ ᐊᓯᖏᑦ 

ᐊᓯᔾᔨᖅᑕᐅᒋᐊᖃᕐᓂᕆᓪᓗᑎᒃ ᒪᓕᒐᕐᓂᒃ 

ᐊᖑᒪᑎᓂᐊᕐᖓᑕ.  

 

ᐃᓚᕗᑦ ᐃᒡᓗᖓᑕ ᓴᓇᒋᐊᖅᑕᐅᓂᖓ 

ᐱᓕᕆᐊᖑᔪᖅ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᑲᒪᒋᔭᐅᓪᓗᓂ. ᑕᒪᒃᑯᐊ 

ᐊᐅᓚᐅᑎᕈᓘᔭᖏᑦ ᐅᖅᑰᓴᐅᑎᖏᓪᓗ, 

ᑯᕕᔾᔪᑎᖏᓪᓗ ᖃᑦᑕᖓᓗ ᓄᑖᕈᖅᑎᑕᐅᓪᓗᓂ 

ᐅᖅᓱᖃᐅᑎᖓᓗ, ᓂᖅᑎᐅᕐᕕᖓ 

ᐅᕕᓂᓐᓂᐊᕐᕕᖏᓪᓗ ᐊᒻᒪ 

ᓴᐴᓗᑎᖅᑕᐅᒃᑲᓐᓂᖅᑐᓂ 

ᓱᕕᕇᒃᑯᓯᖅᑕᐅᒃᑲᓐᓂᖅᑐᓂ. ᓴᓂᕌᓗ 

ᓴᓇᒋᐊᖅᑕᐅᓪᓗᓂ, ᐊᒻᒪ ᐃᓗᐊᓂ 

ᐃᖅᑲᓇᐃᔭᕐᕕᒃᓴᑦᑎᐊᕙᐅᓂᖅᓴᕈᖅᑎᑕᐅᒐᓱᑦᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᑯᑦ 

ᒥᓂᔅᑕ.  

 

(ᑐᓵᔨᒃᑯᑎᒎᓕᖅᑐᖅ) ᐃᓕᔅᓯ ᒪᑐᐃᖅᓯᒍᑎᖓᓂ 

ᐅᖃᖅᑲᐅᒐᕕᑦ ᑕᒫᓂᐸᓗᒃ $73 

ᒥᓕᐊᓐᐸᓘᑦᑕᖃᕐᖓᑦ ᑮᓇᐅᔭᑦ. 

ᖃᐅᔨᒍᒪᑦᑕᕋᓗᐊᖅᑯᖓ, ᑭᒃᑯᑦ ᐱᒐᓱᐊᕐᓂᕐᖓᑕ 

ᑕᐃᔅᓱᒥᖓ ᑳᓐᑐᕌᒃᑦ−ᒥᒃ? ᐅᖃᕈᓐᓇᖅᑭᓰ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 

ᖃᐃᕐᓂᖅ ᐊᐱᕆᒐᕕᑦ. ᐱᒐᓱᐊᖅᑐᑐᐊᖑᓚᐅᖅᑐᖅ 

ᐱᓪᓚᑖᖅ ᑎᒥᖓ ᓕᒥᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᐃᖅᑲᐃᑎᑦᑎᒋᐊᕈᒪᔪᖓ ᐊᖑᒻᒥᒃ  

ᐊᖑᑎ ᐊᕐᓈᓚᖃᑦᑕᙱᓪᓗᓯ ᐊᑎᕈᓯᖓᓂᒃ 

ᐅᖃᑐᐃᓐᓇᖃᑦᑕᕐᓗᓯ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᖅᑲᐃᑎᒻᒥᒐᕕᙵ. ᖁᔭᓐᓇᒦᒡᓗ ᓇᓗᓇᐃᖅᓯᒐᕕᑦ. 

ᑕᐃᒪ ᑖᓐᓇ 15 ᐳᓴᓐ 20 ᐳᓴᒥᒃ 15 ᐳᓴᒧᑦ  

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᐊᕐᓂᖏᑦ, ᐅᓇ 

ᒪᓕᒐᓕᕆᔨᒃᑯᓐᓂᑦ ᐋᖅᑭᒃᑕᐅᔫᖅ? ᐅᕝᕙᓘᓐᓃᑦ 

ᑖᒃᑯᓇᙵᑦ ᐱᓕᕆᐊᖃᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᔅᓯᕋᓚᐅᖅᑐᐃᑦ 

ᑳᓐᑐᕌᒃᑖᕋᓱᐊᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᖃᐅᔨᒋᐊᕐᕕᐅᓂᖅᑲᑦ 

ᖃᑦᑏᓐᓇᕈᕆᐊᖅᑕᐅᓂᐊᓕᕐᖓᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᓖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᔾᔭᐅᓚᐅᖅᑐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑐᑭᓯᑎᑦᑎᐊᕋᕕᙵ ᑖᔅᓱᒥᖓ. ᐅᕙᓂ ᐊᓯᐊᓄᑦ 

ᓴᖑᓗᖓ. ᑖᓐᓇ ᐊᓄᓪᓚᒃᓰᕕᒃᓴᖅ ᑕᐃᒪ ᑕᑯᓪᓗᒍ 

ᐊᖏᔪᑲᓪᓚᐅᖕᒪᑦ. ᑖᓐᓇ, ᑖᓐᓇᓗ 

ᐊᓃᕐᕕᒋᓂᐊᖅᑕᖓ ᐆᑐᓇᓪᓗᐊᖃᐃ 

ᐊᒃᑎᒋᖅᑰᔨᓪᓗᓂ ᑕᑯᙳᐊᖅᖢᒍ ᐸᐃᑉᐹᑎᒍᑦ.  

ᑖᒃᑯᐊᓗ ᐅᖃᖅᓯᒪᓪᓗᑎᒃ ᑕᕝᕙᓂ 

ᓇᓗᓇᐃᔭᐅᑎᓂᒃ ᑖᒃᑯᐊᒎᖅ, ᒪᒥᐊᓇᖅ 

ᐅᐊᑦᑎᐊᕈᐊᐃ ᐃᒃᓯᕙᐅᑖᖅ, ᑖᒃᑯᐊᒎᖅ 

ᑕᓯᐅᔭᕐᔪᐊᕐᒥ ᒪᒥᓴᕐᓂᕐᒧᑦ ᖃᓄᐃᓕᐅᖅᑏᑦ,  

ᑕᐃᒪᓐᓇ ᓇᓗᓇᐃᖅᓯᒪᓪᓗᓂ. ᐅᓇ 

ᐅᒃᐱᕆᒐᓗᐊᕋᒃᑯᓕ ᐃᓄᐃᑦ ᖃᐅᔨᒪᔭᑐᖃᖓᓂᒃ, 

ᐊᖑᑏᒡᒎᖅ ᓯᓚᒍᐃᔭᖃᑦᑕᕆᐊᖃᕐᒪᑕ.  

ᓯᓚᒍᐃᔭᓚᐅᖅᖢᑎᒎᖅ ᐃᓱᒪᖏᓐᓄᑦ ᑕᐃᒪᓐᓇ 

ᐅᕙᑦᑎᓐᓄᑦ ᐋᖅᑭᑦᑎᐊᓲᖑᖕᒪᑦ. ᐅᓇ 

ᐅᒃᐱᕆᔭᐅᓪᓗᓂ ᑕᐃᒪᓐᓇ, ᐊᓃᕐᕕᖓ ᒥᑭᑉᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᓄᐃᑦ ᖃᐅᔨᒪᔭᑐᖃᖓ 

ᒪᓕᒃᖢᒍ. ᑕᕝᕗᖓᓗ ᐃᓱᓕᑲᓚᐅᕌᓪᓚᒡᓚᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 

ᖃᐃᕐᓂᖅ ᐊᐱᕆᒻᒪᑦ. 

ᐊᐅᓪᓚᐅᔾᔨᖃᑦᑕᓲᖁᑎᖃᕐᒥᔪᒍᑦ ᑎᒍᔭᐅᓯᒪᔪᓂᒃ. 

ᐊᐅᓪᓚᐅᔾᔭᐅᖃᑦᑕᓲᑦ, ᐊᓯᕙᐅᔾᔭᐅᖃᑦᑕᓲᑦ,  

ᐊᓄᓪᓚᔅᓯᐊᓄᑦ ᐱᑦᑎᐊᖅᑐᓄᑦ 

ᐱᓕᕆᑦᑎᐊᖃᑦᑕᖅᑐᓄᑦ ᐊᓄᓪᓚᔅᓰᕕᐅᑉ ᐃᓗᐊᓂ. 

ᐱᑦᑎᐊᕈᒪᓚᕿᔾᔪᑕᐅᑎᑕᐅᒐᓱᖃᑦᑕᖅᑐᖅ. ᓱᓕᔪᑎᑦ 

ᐃᓅᓪᓗᑕ ᓄᓇᒧᑦ ᑲᓱᔅᓯᒪᒋᐊᖃᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ 

ᐊᐱᖅᑯᑎᔅᓴᖃᒃᑲᓐᓂᖅᑮᑦ? ᐊᑏ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᓯᐊᒍᖔᖅ ᐊᐱᕆᓚᐅᕐᓚᒍᐊᐃᑦ. ᑕᑯᓐᓈᖅᑐᒍ 

ᒫᓐᓇ ᐅᓂᒃᑳᓯ ᑖᒃᑯᐊ. ᑕᑯᒐᒪ ᐊᓄᓪᓚᔅᓯᐊᑦ 

ᐊᓃᑲᐃᓐᓇᖃᑦᑕᕈᓐᓇᕐᖓᑕᒎᖅ. ᖃᓄᖅ 

ᐋᖅᑭᑦᑕᐅᓐᓂᖅᑲᑦ ᑖᒃᑯᐊ? 

ᐊᓃᕐᕕᖃᖅᑎᑕᐅᓂᖓᐃᓛᒃ ᒥᑭᔪᑯᓘᔮᕐᖓᑦ 

ᐱᕕᑭᑦᑐᑯᓘᔮᕐᖓᑦ. ᐆᒪᑉ ᐊᔾᔨᑐᐃᓐᓇᕆᔫᔮᕐᖓᒍ 

ᓇᔪᖅᑕᑦᑕ. ᐃᓄᐃᑦ ᐅᑉᐱᕆᔭᖏᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᓂᖅᑳᑦ 

ᑎᑎᕋᐅᔭᖅᑎᓪᓗᓯ ᐊᓄᓪᓚᔅᓰᕕᔅᓴᒥᒃ? 

ᐊᐱᖅᑯᑎᔅᓴᕋᖃᐃ ᑐᑭᓯᔭᐅᒐᓗᐊᖅᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓐᓇᑐᖃᐃᑦ 

ᑲᑎᒪᔨᕋᓛᑦ ᐅᖃᐅᔾᔨᒋᐊᖅᑏᑦ ᐸᕐᓇᖃᑕᐅᓚᐅᖅᑐᑦ 

ᐊᓄᓪᓚᔅᓰᕕᔅᓴᒥᒃ. ᐃᓚᖏᑦᑕᐅᖅ ᒪᓕᒐᓕᐅᖅᑏᑦ  

ᖃᐅᔨᒪᒻᒥᔪᑦ ᑖᓐᓇ ᐊᓄᓪᓚᔅᓰᕕᒃ ᐃᓪᓗᖃᕐᕕᖓ  

ᐃᓪᓗᖃᕐᕕᔅᓴᖓᓂ ᒪᓕᑐᐃᓐᓇᒥᒻᒪᑕᐅᖅ ᐱᕕᔅᓴᖓ. 

ᐃᓪᓗᖃᕐᕕᔅᓴᖓᑕ ᒥᑭᔫᓂᖓᓂ 

ᐊᖏᔫᓂᖓᓂᓪᓗᓐᓃᑦ ᑖᓐᓇ 

ᐃᓱᒪᒋᔭᐅᒋᐊᖃᖅᓯᒪᒻᒥᒻᒪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ 

ᓇᓗᓇᐃᔭᑦᑎᐊᕋᕕᐅᒃ. ᑕᕝᕙ ᒪᓕᒐᓕᕆᔨᒃᑰᑎᓪᓗᓯ 

ᐅᓇ ᐅᖃᖃᑎᒋᔪᓐᓇᖅᐱᓯᐅᖃᐃ ᑖᒃᑯᐊ 

ᓴᓇᔨᐅᓂᐊᖅᑐᐃᑦ ᐃᓄᐃᑦ ᓴᓇᔭᐅᑎᑦᑎᓂᖓᑦ 

ᖁᕝᕙᕆᐊᒃᑲᓐᓂᕈᓐᓇᖅᐱᓯᐅᒃ−ᕈᓐᓇᖅᐱᑦ? 

ᑕᐃᒪᓐᓇ ᐅᖃᐅᑎᔪᓐᓇᖅᐱᓯᐅᖃᐃ? ᑕᕝᕙ 

ᑭᖑᓪᓕᖅᐹᑦᑎᐊᖑᓕᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐃᓱᒪᔅᓴᖅᓯᐅᕈᑎᒋᖃᓯᐅᑎᒍᓐᓇᓂᐊᖅᑕᕗᑦ 

ᑭᖑᓪᓕᖅᐹᒥ ᑳᓐᑐᕌᒃᑦ ᑲᑎᒪᐅᑎᒋᓕᕈᑦᑎᒍᑦ 

ᑕᐃᒃᑯᐊᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ 

ᐃᓕᑕᕆᑉᕼᐃᐊᕋᒻᒪ. ᐅᐊᑦᓯᐊᖅ ᑐᑭᕼᐃᒻᒪᕆᖦᖢᖓ 

ᐊᐱᖅᑯᑎᕼᐊᖃᕋᓗᐊᕋᒪ ᐅᓇ ᑕᐅᑐᒃᖢᒍ ᒥᓂᔅᑕ 

ᐱᒋᐊᕈᑎᔮᓂ ᐅᖃᓕᒫᖅᑖᓂ.ᑖᒃᑯᐊ ᕿᑭᖅᑖᓂ ᐅᓇ 

ᖃᑉᓗᓇᑑᕐᓗᒍ ᕿᑭᖅᑖᓃᒃᑯᑦ. (ᑐᓵᔨᑎᒍᑦ) 

ᕿᑭᖅᑕᓂ ᒪᓕᓴᕐᕕᔅᓴᖅ ᑖᓐᓇ. 

(ᑐᓵᔨᑎᒎᕈᓐᓃᖅᑐᖅ) ᐊᑭᕋᖅᑐᓪᓗᒐᓚᒻᒪᑦ  

ᕼᐊᓇᓗᒍ. ᕼᐅᓇᐅᕝᕙᓕ ᕼᐊᓇᔪᒪᔪᓂᒃ 

ᐊᑭᑐᑦᓯᐊᒻᒪᕆᑦᑎᓪᓗᒍ ᐅᓐᓂᕼᐃᕈᖃᖅᖢᓂ.  

 

ᑖᒻᓇ ᐅᐊᑦᓯᐊᖅ ᑖᑉᑯᓇᖓ ᖃᑉᓗᓈᑑᕐᓗᒍ. 

ᐊᑐᖅᑕᐅᓇᔭᓂᖅᐸᑦ ᑖᓐᓇ ᐊᑭᑐᓂᕼᐊᕋᐅᕈᖅ  

ᑖᒃᑯᐊ ᓇᑉᐸᕼᐃᕕᐅᕈᓐᓈᖅᑰᕋᓗᐊᖅᑎᓪᓗᒋᑦ. 

ᐅᓇᑉᑕᐅᖅ ᒥᓂᔅᑕ ᐅᖃᕐᒪᑦ ᑕᓪᕙᓂ 

ᐱᒋᐊᕈᑎᒋᕋᒥᓂᒃ.  

 

ᐅᐊᑦᑎᐊᖅ ᒪᓕᒐᓕᐅᖅᑎᐅᖃᑎᒪ ᐊᒥᑦᑐᕐᒧᑦ 

ᐅᖃᐅᕆᒐᔪᑦᑖᑕ ᐃᓚᖓ $73 ᒥᓕᐊᓐ. ᑖᒻᓇᓕ 

ᖃᓄᖅ ᐃᓪᓗᐊᕿᕋᐅᕙ ᐃᕼᐅᒪᒋᔭᐅᕙ 

ᕼᐃᕗᓪᓕᕐᒥᑦ $3 ᒥᓕᐊᕌᖅᖢᓂ. ᑕᒻᒪᕈᒪ 

ᐃᒃᓯᕙᐅᑕᓖᒃ ᐃᓪᓗᐊᕿᒋᐊᖅᑕᐅᓂᐊᖅᑯᖓ. 

ᖁᔭᓐᓇᒦᒃ, ᐃᒃᓯᕙᐅᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕿᙳᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐅᑦᑎᐊᓚᐅᕐᓚᒍᐃ 

ᐊᑭᓪᓚᕆᒋᒐᔭᖅᑕᖓ ᐊᒻᒪ ᓴᓂᕐᕙᖅᑕᐅᓯᒪᔪᑦ 

ᑮᓇᐅᔭᑦ ᑖᔅᓱᒧᖓ. ᐊᑭᒋᒐᔭᖅᑕᖓ ᓄᑖᑉ 

ᐊᓄᓪᓚᔅᓰᕕᐅᑉ ᒐᕙᒪᑐᖃᒃᑯᓐᓂ ᓄᓇᕗᑦ 

ᒐᕙᒪᑯᖏᓐᓄᓪᓗ $84.8 ᒥᓕᐊᓐ. ᒫᓐᓇᒧᑦ 

ᑎᑎᕋᐅᔭᖅᑕᐅᓯᖓ ᑖᔅᓱᒪᐅᑉ ᐊᑭᖃᕐᓂᐊᖅᑐᖅ $6 

ᒥᓂᐊᓐ. ᓴᓇᔭᐅᓂᖓ ᑖᔅᓱᒪ $78.8 

ᒥᓕᐊᓐᕌᕐᓂᐊᖅᑐᖅ.  

ᓴᓇᔭᐅᓪᓚᓐᓂᖓᐃᓛᒃ ᑖᔅᓱᒪᑉ ᐊᓄᓪᓚᓰᕕᐅᑉ  

$73 ᒥᓕᐊᓐᕌᕋᔭᙳᐊᖅᑐᓂ. ᐊᓯᐊ 

ᓴᓇᔭᐅᔾᔪᑎᔅᓴᖓᑦᑕᐅᖅ $5.8 ᒥᓕᐊᖑᒋᓪᓗᓂ ᐊᒻᒪ 

ᓇᓪᓕᐅᒃᑰᒫᔅᓴᖓ $250,000 ᐊᕐᕌᒍᖓᓂ 

ᓯᕗᓪᓕᖅᐹᖓᓂ ᐊᒻᒪᓗᑦᑕᐅᖅ ᓴᓇᓗᒍ ᑲᓇᑕ 

ᑮᓇᐅᔭᒃᑯᖏᓐᓂᒃ ᐅᑎᕈᓐᓇᖅᑐᖅ $57 ᒥᓕᐊᓐ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᕿᙳᖅ. 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒻᓇ 

ᐅᐊᑦᓯᐊᖅ ᐊᐱᖅᑯᑎᒋᕙᕋ ᐅᕙᓂ 

ᐃᓪᓗᐊᕼᐊᒐᐅᕕᓐᓄᑦ E−6−ᒦᑦᑐᖅ  

ᑕᒡᕙᓃᑦᑐᕐᓗᓕᕋᑦᑕ. ᐃᓄᑦᑎᒍᑦ ᐅᕙᖓᕙᓪᓗ 

ᐃᒡᓗᐊᓄᕙᓪᓚ ᒪᒃᐱᕆᐊᖃᑦᑕᕋᑉᑕ.  

 

ᑖᒻᓇ ᕼᐃᕗᕙᕈᑎᒋᕙᓪᓛᖅᐸᕋ. ᐄ, ᑕᑉᑯᐊᓪᓕ 

ᐅᑭᐅᓄᓪᓕᑭᐊᖅ ᖃᑉᕼᐃᓄᑦ ᑖᒻᓇ 

ᐊᑐᖅᑐᓪᓘᓇᔭᖅᐸ? ᐃᒃᕼᐃᕙᑖᓖᒃ ᑐᑭᕼᐃᒍᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ ᒥᔅᑕ 

ᕿᙳᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒪᑉ 

ᐊᑐᖅᑕᐅᕕᒋᔪᓐᓇᕋᔭᖅᑕᖓ  50−ᓄᑦ ᐊᕐᕌᒍᓄᑦ 

ᐊᑐᕋᔅᓴᐅᓗᓂ. ᐃᒡᓗᖓᓕ 2019-2020 

ᓴᓇᒋᐊᖅᑕᐅᒐᔭᖅᑐᖅ.  

ᐱᔭᕇᕐᕕᔅᓴᖃᕐᓗᓂ ᓴᓇᔭᐅᓂᖓ 2023-2024 

ᑮᓇᔭᓕᕆᔾᔪᑏᑦ ᐊᕐᕌᒍᖓᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᖃᓪᓗᐊᖅ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᕐᒪᑦ. ᑖᑉᑯᐊᓕ ᐅᕙᑦᓯᐊᒃ 

ᐊᐱᖅᑯᑎᕆᔭᕋᓗᐊᕋᒪ ᐃᓛᒃ ᕼᐃᕗᓂᒃᕼᐊᒥ ᖃᑯᒍ 

ᐃᕼᐅᒪᒋᔭᐅᕼᐃᒪᔪᒫᖅᐸ ᑖᕙᓂ 

ᑲᖏᖅᖠᓂᕐᒥᓘᓐᓃᑦ ᐃᖃᓗᒃᑑᑦᓯᐊᕐᒥᓘᓐᓃᑦ 

ᑕᐃᑉᕼᐅᒧᖓᑦᑕᐅᖅ ᐊᑐᒐᔪᓐᓇᕋᔭᖅᑐᒥᒃ? 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ, ᑭᖑᓪᓖᖅᑐᕆᓪᓗᒍ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇᓕ ᐋᒡᒐ. ᐱᑕᖃᓐᖏ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. ᒥᓂᔅᑕ ᐅᓂᒃᑳᓚᐅᕐᒪᑦ ᖃᓄᖅ 

ᑮᓇᐅᔭᑦ ᒥᒃᕼᐋᓄᑦ $76 

ᒥᓕᐊᙳᓂᐊᓚᐅᕋᓗᐊᖅᖢᓂᒡᓗᒎᖅ ᒫᓐᓇ  

ᓂᕆᐅᒋᔭᐅᓕᖅᖢᓂ $73 ᒥᓕᐊᓐ 

ᐊᑭᑭᓪᓕᕆᐊᕐᓂᕋᖅᑕᐅᑉᓗᓂ. 

ᑐᕼᐊᓚᐅᖅᕼᐅᑕᓪᓗᒎᖅ ᐃᓄᐃᑦ ᐱᓕᕆᔪᒫᖅᑐᑦ 

ᐊᒥᕼᐆᙱᓐᓂᖅᓴᐅᓂᐊᓕᕐᒪᑕ−ᖂᕐᒪᑕ 15−ᐳᓴᒥᒃ. 

ᕼᐅᓇᓂᓪᓗ ᐊᕼᐃᔾᔨᖅᑐᖃᓚᐅᕐᒪᖔᑦ? 

ᑐᑭᕼᐃᐅᐊᖅᖢᖓ $76 ᒥᓕᐊᙳᓚᐅᖅᖢᓂ $73 

ᒥᓕᐊᙳᓕᕐᒪᑦ. ᕼᐅᓇᒃᑕᐅᖅ ᐃᓄᐃᑦ ᐱᓕᕆᔪᒃᕼᐊᑦ 

ᐊᕼᐃᐊᓂᒃ, ᕼᐅᓇᑦ ᐊᕼᐃᔾᔨᖅᕼᐃᒪᕙᑦ? ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᓯᕗᓪᓕᖅᐹᖅ 

ᐱᓚᐅᖅᓯᒪᔭᕗᑦ ᓇᓚᐅᑦᑖᖅᑕᖏᑦ 

ᐊᓄᓪᓚᒃᓰᕕᓕᐊᕐᓂᐊᕐᓗᑎᒃ $76.538 ᒥᓕᐊᓐ. 

ᐅᖃᖃᑎᒋᓪᓗᑎᒍᑦ ᑕᐃᒃᑯᐊ ᑳᓐᑐᕌᒃᑎᐅᔪᑦ $73 

ᒥᓕᐊᓐᒧᑦ ᑭᓯᐊᓂ ᖁᕝᕙᓯᖕᓂᖅᐹᖑᒻᒪᑦ 

ᐊᓯᔾᔨᖅᑐᑐᐊᖅ ᑕᐃᓐᓇ ᐊᓄᓪᓚᒃᓰᕕᓕᐅᖅᑎᓪᓗᑕ 

ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᖅ 20 

ᐳᓴᐅᓚᐅᕋᓗᐊᕐᒪᑦ ᒫᓐᓇ 15 ᐳᓴᐅᓕᖅᑐᖅ. ᑖᒃᑯᐊ 

ᐋᔩᕈᑕᐅᒃᑲᓐᓂᕈᓐᓇᕐᒥᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ ᑖᒃᑯᐊ 

20−ᐳᓴᐃᑦ ᐅᕝᕙᓘᓐᓃᑦ 28 ᐅᕝᕙᓘᓐᓃᑦ 15? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 20 ᐳᓴᖑᓚᐅᕋᓗᐊᖅᑐᓂ 

15 ᐳᓴᓐᖑᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ ᓇᓗᓇᐃᖅᓯᒐᕕᑦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

15−ᐳᓴᒥᒃ ᐃᓄᖕᓂᒃ ᐃᖅᑲᓇᐃᔭᖅᑎᖃᖅᑎᓪᓗᒋᑦ 

ᑖᒃᑯᐊ 85 ᐳᓴᑦ ᖃᓪᓗᓈᑦ 

ᐃᖅᑲᓇᐃᔭᖅᑎᑕᐅᔪᓐᓇᕐᓗᑎᒃ 

ᑳᓐᑐᕌᒃᑎᐅᖃᑦᑕᖅᑐᑦ. ᑐᓴᒐᒃᓴᓂᒃ ᑐᓂᓯᖃᑦᑕᖅᐹᑦ 

85 ᐳᓴᖏᑦ ᓇᑭᓐᖔᕐᓂᐊᕐᒪᑕ 

ᐃᒡᓗᖃᔾᔮᙱᒻᒪᑕᒎᖅ. ᐃᓄᖕᓂᒃ ᑎᑭᑎᑦᑎᒃᐸᑕ 

ᐊᓯᖏᓐᓂᒃ ᓄᓇᓕᖕᓃᙶᖅᑐᓂᒃ. ᑖᒃᑯᐊ 85 ᐳᓴᑦ 

ᒫᓂ ᐃᖃᓗᖕᒥᐅᑕᐅᓂᐊᖅᐹᑦ? ᐃᒡᓗᓕᐅᕐᓂᐊᕐᒥᔪᑦ 

ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 85 ᐳᓴᖏᑦ ᑖᒃᑯᐊ 

ᑲᒻᐸᓂᐅᔪᑦ ᑕᐃᒃᑯᐊ ᑕᕝᕙ ᐃᒡᓗᓕᐅᕐᓂᐊᖅᑐᑦ 

ᑕᐃᒃᑯᐊ ᓇᖕᒥᓂᖅ ᐃᒡᓗᖃᑎᑦᑎᓂᐊᕐᒥᔪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᑉ ᑭᒡᒍᓯᐊ ᒪᓕᒡᓗᒍ. ᑕᒻᒪᙱᓚᖔ, 

ᑐᑭᓕᐅᕆᕗᖔ? ᑕᐃᓐᓇ ᑳᓐᑐᕌᒃᑦ−ᑎᐅᔪᖅ 

ᐃᒡᓗᒃᓴᖃᕐᒫᑦ, ᐃᖅᑲᓇᐃᔭᖅᑎᒋᓂᐊᖅᑕᖏᓐᓄᑦ? 

ᐃᓗᓕᑯᓘᔭᖏᓐᓂᒃ ᐱᓇᓱᙱᒃᑲᓗᐊᖅᑐᖓ 

ᓇᒧᙵᐅᖕᒪᖔᕐᒪ ᖃᐅᔨᕙᓪᓚᐃᓕᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᐱᖅᓱᖅᑕᐅᖅᑲᐅᔪᖅ ᑖᒃᑯᐊᑦᑕᐅᖅ  

ᐃᓱᒪᒋᖅᑲᐅᒐᒃᑭᑦ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ 

ᑐᓴᒐᒃᓴᓂᒃ ᐱᓯᒪᙱᓐᓇᒪ ᓇᓂ 

ᐃᓪᓗᖃᖅᑎᑦᑎᓂᐊᕐᒪᖔᑕ ᑳᓐᑐᕌᑕᐅᓯᒪᔪᖅ 

ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᒃᑲᓐᓂᕐᓗᑎᒃ, ᑖᒃᑯᐊ ᒪᓕᒐᓕᐅᖅᑎᐅᖃᑎᖕᒪ 

ᐊᐱᖅᓲᑎᒋᖅᑲᐅᔭᖓᓄᑦ. ᒥᓂᔅᑕ ᐅᖃᖅᑲᐅᔪᖅ 

ᐊᑲᐅᙱᓕᐅᕈᑎᖃᕐᒪᑕᒎᖅ, ᐃᓄᐃᒡᒎᖅ 

ᑎᑭᑎᑦᑕᕆᐊᒃᓴᖅ ᐊᑲᐅᙱᓕᐅᕈᑎᖃᕐᒪᑕ 

ᐃᒡᓗᑭᒃᓴᓗᐊᒧᑦ. ᑳᓐᑐᕌᒃᑦᑎᒥᒃ ᑕᐃᒪᓐᓇ 

ᐅᖃᕐᓂᕐᒫᑦ ᐃᒡᓗᒃᓴᖅᑕᖃᙱᓐᓂᕋᐃᓪᓗᓂ 

ᐃᓄᖕᓂᑦ ᐃᖅᑲᓇᐃᔭᖅᑎᐅᓂᐊᖅᑐᓂᒃ. ᑖᔅᓱᒥᖓ 

ᓴᓇᓕᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᒐ, ᐱᐅᓪ 

ᒪᑲᐃ ᑭᐅᖁᓪᓗᒍ ᐊᐱᖅᑯᒻᒧᑦ ᐊᒻᒪᓗ 

ᓇᓗᓇᐃᖅᓯᓂᐊᕐᒪᑦ. ᒥᔅᑕ ᒪᐃᓐ 

ᑐᑭᓯᕚᓪᓕᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᐅᔪᖅ ᑭᐅᓗᒍ, ᑖᓐᓇ ᓴᖅᑭᑕᐅᑎᓪᓗᒍ 

ᑳᓐᑐᕌᒃᑦ−ᒐᒃᓴᖅ ᑕᐃᒃᑯᐊ ᐊᐱᕆᓚᐅᕋᑦᑎᒍ 

ᑐᓂᓯᖁᓪᓗᒋᑦ 20−ᐳᓴᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᖃᖁᓪᓗᒋᑦ ᑖᔅᓱᒧᖓ 

ᓴᓇᔭᐅᓕᖅᑎᓪᓗᒍ.  

 

ᖃᐅᔨᒪᔪᒃᓴᐅᕗᓯ ᑳᓐᑐᕌᒐᒃᓴᖅ ᑖᓐᓇ 

ᐊᑭᑐᓗᐊᓚᐅᖅᓯᒪᖕᒪᑦ $63 ᒥᓕᐊᓐ, $76  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓕᐊᖑᓚᐅᖅᓯᒪᖕᒪᑦ ᐊᑐᕈᒫᖅᑕᑦᑕ ᐅᖓᑖᓄᑦ. 

ᑭᓯᐊᓂ ᓄᖅᑲᖅᑎᓚᐅᖅᖢᑎᒍ ᒫᓐᓇ 

ᐋᔩᖃᑎᒋᓕᕋᑦᑎᒍ ᖃᓄᖅ ᑖᒃᑯᐊ 

ᐃᓄᐃᓴᓪᓕᒋᐊᖅᑕᐅᔪᓐᓇᕐᒪᖔᑦ ᑳᓐᑐᕌᒃᑦ $73 

ᒥᓕᐊᓄᑦ. ᒥᓂᔅᑕ ᐅᖃᖅᑲᐅᔭᖓ ᑕᐃᓐᓇ.  

 

ᑳᓐᑐᕌᒃᑦᑎᐅᔪᖅ ᐅᖃᓚᐅᕐᒪᑦ ᐃᓄᖕᓂᒡᒎᖅ 

ᐃᖅᑲᓇᐃᔭᖅᑎᒃᓴᓂᑦ ᐃᓄᐃᓴᓪᓕᒋᐊᖁᓪᓗᒍ.  

ᐊᓯᖏᓐᓂᓪᓗ ᐊᑐᖁᔨᓚᐅᕐᒥᔫᒐᓗᐊᖅ ᑖᔅᓱᒥᖓ 

ᐱᓕᕆᐊᒃᓴᒥᒃ ᔭᒐᐃᙱᒃᑲᓗᐊᕐᓗᑎᒃ ᑭᓯᐊᓂ 

ᐊᓯᖏᓐᓂᒃ ᐃᒡᓗᒃᓴᓂᒃ ᐊᑐᕐᓗᑎᒃ, ᐊᓯᖏᓐᓂᑦ 

ᐃᒡᓗᓕᐅᕈᑕᐅᖃᑦᑕᖅᑐᓂᒃ ᐊᒻᒪᓗᑦᑕᐅᖅ 

ᑕᒪᒃᑯᓂᖓ ᒪᔪᕋᐅᑎᓂᒃ, ᓲᕐᓗᒃ 

ᖁᕝᕙᖅᐸᓪᓕᐊᓲᓂᒃ ᑮᓇᐅᔭᓂᒃ 

ᐊᑐᙱᓐᓂᖅᓴᐅᓪᓗᑕ.  

 

ᐃᓚᖏᑦ ᑕᐃᒃᑯᐊ, ᕿᒥᕐᕈᓇᖁᔭᐅᓚᐅᕋᑦᑕ 

ᐃᓄᐃᓴᓪᓕᒋᐊᖅᑕᐅᖁᔭᐅᓪᓗᑎᒃ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᐅᓄᕐᓂᕆᓂᐊᖅᑕᖏᓐᓄᑦ. 

ᑖᒃᑯᐊ ᑳᓐᑐᕌᒃᑦᑎᐅᔪᑦ 

ᐃᓄᐃᓴᓪᓕᒋᐊᖅᑎᑦᑎᓂᐊᖅᑐᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ.  

 

ᑮᓇᐅᔭᓂᒃ ᐊᑐᙱᓐᓂᖅᓴᐅᓂᐊᖅᑐᑦ ᑕᒪᒃᑯᐊ, 

ᒥᓂᔅᑕ ᐅᖃᖅᑲᐅᖕᒪᑦ ᐃᓂᒃᓴᖃᑦᑎᐊᙱᓐᓂᖅ 

ᐱᔾᔪᑎᒋᓪᓗᒍ ᐊᒻᒪᓗᑦᑕᐅᖅ ᐊᑐᐃᓐᓇᐅᙱᒻᒪᑕ 

ᐃᓄᐃᑦ ᐃᖃᓗᖕᓂ ᐃᖅᑲᓇᐃᔮᒃᓴᖅᑖᕈᒪᔪᑦ. 

ᐃᓕᓐᓂᐊᖅᑎᑕᐅᓗᑎᒡᓗ ᐃᓄᐃᑦ 

ᓇᑉᐸᖅᑎᕆᓕᖅᑎᓪᓗᒋᑦ ᑕᐃᒪᓐᓇ.  

 

ᐊᔾᔨᒌᙱᑦᑐᑦ ᐱᔾᔪᑎᐅᔪᑦ, 

ᐸᕐᓇᐅᑎᓕᐅᖁᓚᐅᕋᑦᑎᒍᑦ ᐊᑭᖏᑦ ᑖᒃᑯᐊ 

ᐃᓄᐃᓴᓪᓕᒋᐊᖅᑕᐅᖁᓪᓗᒋᑦ. ᒥᓂᔅᑕ 

ᐅᖃᖅᑲᐅᖕᒥᖕᒪᑦ ᑐᔪᕐᒥᕕᖃᙱᓐᓂᖅ ᐱᔾᔪᑎᒋᓪᓗᒍ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐃᑦᑖᓪᓚᕆᐊᓗᒃ. ᑖᒃᑯᐊ ᐃᓄᐃᑦ ᐊᔪᖅᑎᖦᖢᑎᒍᑦ 

ᐊᓄᓪᓚᒃᓰᕕᖕᒧᓪᓗ ᑎᒍᔭᐅᖅᑲᓪᓗᑎᒃ. 

ᐱᔾᔪᑎᖃᖅᖢᑎᒃ ᐃᖅᑲᓇᐃᔭᙱᑦᑐᑦ  

ᐅᓄᕐᓂᖏᓐᓄᑦ ᑎᒍᔭᐅᖃᑦᑕᖅᑐᑦ ᐅᓄᖅᑐᖅ. ᑖᓐᓇ 

ᐃᓗᐊᙱᑦᑐᓪᓛᓗᒃ. ᐊᑲᐅᙱᑦᑐᒦᓕᕋᑦᑕ ᑕᕝᕙᓂ 

ᑕᐃᒪᓐᓇ ᐋᖅᑭᒃᑕᐅᑎᓪᓗᒍ.  

 

ᓱᖅᑯᐃᖅᓯᓯᒪᒐᑦᑕ 15 ᐳᓴᓐ ᐃᓄᐃᑦ 

ᐃᖅᑲᓇᐃᔭᕐᓂᖓ, ᐃᓄᑭᓐᓂᖅᐹᖅ, 

ᐊᑉᐸᓯᖕᓂᖅᐹᑦᑎᐊᖅ ᐊᑐᐊᒐᐃᑦ ᒪᓕᒡᓗᒋᑦ. ᒥᓂᔅᑕ, 

ᑕᒻᒪᖏᒃᑯᒪ ᓇᓗᓇᐃᖅᓯᔪᓐᓇᖅᐹ ᑐᑭᓕᐅᕆᓗᓂ 

ᑖᔅᓱᒥᖓ ᓱᖅᑯᐃᖅᑕᕐᓂᒃ?  ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, 

ᐃᓄᐃᓴᖕᓂᖅᐹᖑᙱᑦᑐᖅ. ᐃᓄᖕᓂᒃ ᕿᔪᓕᕆᔩᑦ, 

ᐅᐊᔭᓕᕆᔩᑦ ᐱᖃᕐᒪᑕ ᑭᓯᐊᓂᓕ ᐃᓄᐃᑦ 

ᐅᓄᕐᓂᖏᑦ ᑕᐃᒪᓐᓇᐃᑦᑐᓂᒃ 

ᐃᓕᓴᕆᔭᐅᔾᔪᑎᖃᖅᑐᑦ ᐅᓄᙱᑦᑐᑯᓘᖕᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᒃᑲᓐᓂᓚᐅᕐᓚᖓ ᑖᔅᓱᒧᖓ 

ᐊᑭᑐᔪᖅᑐᕈᑎᒃᓴᓄᑦ ᐱᓕᕆᐊᕐᒧᑦ. ᓄᓇᕗᒻᒥ 

ᓇᖕᒥᓂᖃᕐᓂᕐᒧᑦ ᐃᑲᔫᑎ ᐊᑐᐊᒐᖓ ᐅᖃᖅᓯᒪᖕᒪᑦ 

ᑭᒡᓕᖃᖅᑎᑦᑎᖕᒪᑕ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓗᑎᒃ 15 ᐳᓴᓐᑎᓂᒃ ᑖᓐᓇ. 

ᒥᓂᔅᑕᖃᐃ ᑖᓐᓇ ᓇᓗᓇᐃᖅᓯᔪᓐᓇᕐᒪᖔᑦ 

ᐃᓄᐃᓴᖕᓂᖅᐹᖑᖕᒪᖔᑕ ᐅᕝᕙᓘᓐᓃᑦ 

ᑕᐃᒪᓐᓇᐃᑦᑑᙱᑉᐸᑦ ᖃᔅᓯᓂᒡᓕ 

ᐃᓄᐃᓴᖕᓂᖅᐹᓂᒃ ᐊᑐᐊᒐᖃᖅᐱᓯ ᐃᓄᖕᓂᒃ 

ᐃᖅᑲᓇᐃᔭᖅᑎᖃᕐᓂᐊᖅᐱᓯ 10−ᐳᓴ ᐅᕝᕙᓘᓐᓃᑦ 

0? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ 

ᓇᖕᒥᓂᖃᕐᓂᕐᒧᑦ ᐃᑲᔫᑏᑦ ᒪᓕᒐᕋᓛᖓᑦ 

ᐱᓯᒪᙱᓐᓇᑦᑎᒍ ᑐᓴᒐᒃᓴᐃᑦ ᒫᓐᓇ ᒥᓂᔅᑕᖓᓐᓄᑦ  

ᐱᕙᓪᓕᐊᔪᓕᕆᔨᒃᑯᑦ. ᒥᓂᔅᑕᖓᑕ ᑎᒍᒥᐊᖅᑕᖓ 

ᑕᐃᓐᓇ ᑐᓴᒐᒃᓴᖅ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᕈᒪᓪᓗᖓ ᓴᓂᒪᓂᖓᑕ ᒥᒃᓵᓄᑦ 

ᑎᑎᕋᐅᔭᖅᓯᒪᓂᖓᑕ. 

ᕿᒥᕐᕈᓇᒃᖢᒋᑦ ᐳᓛᕐᕕᖃᕐᒪᑦ ᑕᐃᓐᓇ 

ᑎᑎᕋᐅᔭᖅᓯᒪᓂᖓ. ᒥᑭᑦᑐᕈᓘᓪᓗᓂᓗ 

ᑎᑎᕋᐅᔭᒐᖅ. ᑕᐃᒃᑯᐊ ᐳᓛᕆᐊᖅᑐᑦ ᓄᑖᒥᒃ 

ᐊᓄᓪᓚᒃᓰᕕᖕᒥ ᐳᓛᕐᕕᖓ ᑖᓐᓇ ᒫᓐᓇ 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᑐᖅᑕᐅᔪᖅ ᑖᒃᑯᐊ 

ᐳᓛᖅᑐᕐᓗ ᐊᓄᓪᓚᒃᓰᕕᓪᓗ ᐊᒃᑐᖃᑦᑕᙱᓪᓗᑎᑦ 

ᓲᕐᓗ ᐊᑯᓐᓂᖃᕐᓗᑎᒃ ᐱᔭᕆᐊᖃᖅᐸ ᐅᕝᕙᓘᓐᓃᑦ 

ᐊᔾᔨᒋᙱᑕᖓᓂᒃ ᐋᖅᑭᒃᓯᒪᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᐃᓐ ᑎᒍᐅᖅᑲᔪᑦ 

ᑖᒃᑯᐊ ᐱᕋᔭᓗᐊᖅᓯᒪᙱᑦᑐᑦ ᐊᑯᓐᓂᖅᓱᖅᑐᒃᑯᓪᓗ 

ᐱᕋᔭᕐᔪᐊᖅᓯᒪᔪᑦ ᐃᓄᐃᑦ ᒪᓕᒃᖢᒍ ᓇᓂ 

ᑎᒍᔭᐅᖅᑲᖕᒪᖔᑕ ᐊᔾᔨᒌᙱᒻᒪᑕ ᐳᓛᕐᕕᖏᑦ. 

ᐃᓚᖏᓪᓗ ᑕᑯᖃᑦᑕᐅᑎᑦᑎᐊᕐᓗᑎᑦ 

ᐊᒃᑐᖃᑦᑕᐅᑎᔪᓐᓇᕐᓗᑎᑦ ᐳᓛᕈᓐᓇᖅᑐᑦ ᐃᓚᒌᑦ. 

ᐊᒻᒪᓗᑦᑕᐅᖅ ᑕᐃᓐᓇ ᐳᓛᕐᕕᖃᖅᑐᖅ 

ᐊᑦᑕᕐᓇᙱᑦᑐᒦᖁᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪᓗ 

ᐳᓛᖅᑏᑦ ᐊᑯᓐᓂᖃᖅᑎᑕᐅᓪᓗᑎᑦ. 

ᐅᖄᓚᐅᑎᒃᑯᓪᓘᓐᓃᑦ ᐃᒐᓛᖃᖅᖢᓂ ᐊᑯᓐᓂᖓᓂᒃ 

ᓴᐳᒻᒥᔭᐅᓂᐊᕐᒪᑕ ᑖᒃᑯᐊ ᐳᓛᖅᑐᑦ. 

ᐊᔾᔨᒌᙱᑦᑐᓂᑦ ᐳᓛᕐᕕᖃᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓯᔅ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

5 ᒥᓂᖅᖃᐃ ᕿᑲᑲᐃᓐᓈᕐᔪᒍᓐᓇᖅᐱᑕ 

ᐃᒃᓯᕙᐅᑖᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᓇᓗᓇᐃᖅᓯᔪᓐᓇᖅᐲᑦ ᖃᓄᐃᒻᒪᑦ  

ᕿᑲᑲᐃᓐᓇᕈᒪᒐᕕᑦ ᒫᓐᓇ? ᑭᓱᒥᒃ ᐱᔾᔪᑎᖃᕋᕕᑦ? 

ᒥᔅᑕ ᒪᐃᓐ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ 

ᒪᓕᒐᓕᐅᖅᑎᐅᖃᑎᒐ ᐅᖃᖃᑎᖃᕈᒪᖕᒪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐅᓄᕐᓂᕆᔭᖏᓐᓄᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

5 ᒥᓂᑦᔅ ᕿᑲᑲᐃᓐᓇᕐᓂᐊᖅᐳᒍᑦ ᐱᔭᕇᖅᐸᑦ 

ᑲᑎᒪᒃᑲᓐᓂᐊᓗᖕᓂᐊᕋᑦᑕ.  

 

>>ᓄᖅᑲᑲᐃᓐᓇᖅᑐᑦ 14:40ᒥ ᑲᔪᓯᒃᑲᓂᖅᑐᑎᓪᓗ 

14:56ᒥ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᓐᓄᓴᒃᑯᑦ. 

ᑲᑎᒪᒋᐊᓚᐅᕐᒥᑕ. ᒪᒥᐊᓇᖅ ᓄᖅᑲᖓᑲᐃᓐᓇᕋᑦᑕ. 

ᑭᓇ ᓂᓪᓕᕈᒪᕙ? ᒥᔅᑕ ᖃᐃᕐᓂᖅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 005 - 5(2): 

ᐲᖅᑕᐅᓂᖓ $3 ᒥᓕᐊᓐ 2019−2020−ᒥ 

ᐊᑭᑐᔪᖅᑐᕈᑎᒃᓴᓄᕐ ᒪᓕᒐᓕᕆᔨᒃᑯᓐᓂᒃ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᐳᖓ 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᕿᑭᖅᑕᓂ 

ᐊᓄᓪᓚᒃᓰᕕᒃᓴᖅ $3 ᒥᓕᐊᓐ ᕿᑭᖅᑖᓗᖕᒥᑦ 

ᐲᖅᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᐊᔾᔨᖓᓂᒃ ᑐᓂᓯᑲᐃᓐᓇᕆᑦ 

ᐱᖁᔨᕗᖔᖅᑕᕕᑦ. 

ᖁᔭᓐᓇᒦᒃ. ᐱᖁᔨᕗᖔᕈᑎ ᑖᓐᓇ 

ᐃᓄᒃᑎᑑᖓᙱᒻᒪᑦ ᑖᒃᑯᐊ ᕿᑲᑲᐃᓐᓇᕐᓂᐊᕐᒥᔪᒍᑦ 

ᐃᓄᒃᑎᑑᖓᓕᕐᒥᒃᐸᑕ ᐅᑎᕐᓂᐊᕆᕗᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 14:57ᒥ ᑲᔪᓯᒃᑲᓐᓂᖅᑐᑎᓪᓗ 

15:15ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ. ᑲᑎᒪᑐᐃᓐᓇᕐᓂᕐᒧᑦ 

ᐱᒋᐊᖁᓕᕐᒥᔭᕋ. 

ᑖᓐᓇ ᑐᓂᐅᖅᑲᖅᑕᐅᓯᒪᓕᕐᒪᑦ ᒪᓕᒐᓕᐅᖅᑎᓄᑦ 

ᐱᖁᔨᕗᖔᖅ. ᑖᓐᓇᓗ ᓈᒻᒪᒃᖢᓂ. 

ᐱᖁᔭᔨᕗᖔᕈᖕᒧᑦ? ᒥᔅᑕ ᖃᐃᕐᓂᖅ 

ᐱᒋᐊᖅᑎᑦᑎᔨᐅᒐᕕᑦ ᓯᕗᓪᓕᖅᐹᒥᒃ 

ᐅᖃᓪᓚᒍᓐᓇᖅᐳᑎᑦ. ᐊᑏᒎᖅ ᒥᔅᑕ ᖃᐃᕐᓂᖅ. 

 

ᖃᐃᕐᓂ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᓅᑦᑎᕐᔪᑎᒋᒋᐊᓵᖅᑕᕋᐃᓛᒃ ᒪᓐᓇ 

ᑐᓴᕐᓂᕆᓵᙱᓐᓇᒃᑯᐃᓛᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓ 20 ᐳᓴᒥᒃ 15 

ᐳᓴᒨᖅᑕᐅᓂᐊᕐᓂᖅᑎᓪᓗᒍ 

ᐊᐱᖅᓱᖅᑎᐊᕋᓱᖅᑲᐅᒐᓗᐊᖅᑐᒍᑦ ᑕᒪᑐᒥᖓ. 

 

ᖃᐅᔨᒪᔪᐃᓐᓇᑦᑎᐊᖑᔪᒍᑦ ᓄᓇᕗᒻᒥᐅᑦ 

ᖁᑦᑎᖕᓂᖅᐹᑦᑎᐊᒥᐅᖑᖕᒪᑕ ᐃᖅᑲᓇᐃᔮᖃᙱᑦᑐᑦ. 

ᑖᓐᓇᑦᑕᐅᖅ ᒐᕙᒪᒃᑯᓐᓄᑦ 

ᑕᑯᔭᒋᐊᒃᑲᓐᓂᕆᐊᖃᕋᓱᒋᓪᓗᒍ, ᑕᒪᓐᓇᑦᑕᐅᖅ 

ᐱᔾᔪᑎᒋᖅᑲᐅᒐᒃᑯ.  

 

ᐊᒻᒪ ᐅᓇᑦᑕᐅᖅ, ᑕᕝᕙᓂ ᒐᕙᒪᒃᑯᑦ ᐅᖃᖃᑦᑕᕐᒪᑕ 

ᐃᓄᐃᑦ ᖃᐅᔨᒪᔭᑐᖃᖓᒡᒎᖅ ᐅᒃᐱᕆᔭᖓ. 

ᑕᒪᓐᓇᑦᑕᐅᖅ ᑕᕝᕙ ᓄᓇᕗᒻᒥᐅᓄᑦ 

ᐅᒃᐱᕆᔭᐅᖃᑦᑕᕐᒥᖕᒪᑦ. ᑐᕌᖅᑕᕗᒻᒥ ᐅᖃᖅᓯᒪᔪᖅ 

ᑕᐃᒪ ᑲᑎᒪᔭᖅᑑᑎᒋᓚᐅᖅᓯᒪᔭᕗᑦ ᑐᕌᖅᑕᕗᑦ. 

ᐃᓄᐃᒡᒎᖅ ᐃᖅᑲᓇᐃᔭᓕᖅᑎᑕᐅᓂᖓ 

ᖁᕝᕙᓯᒃᑎᑕᐅᒋᐊᕐᓂᐊᖅᐳᖅ. 

ᖁᒻᒧᒃᑎᑕᐅᒋᐊᕐᓂᐊᖅᐳᖅ.  

 

ᑖᓐᓇ ᐅᒃᐱᕆᓚᐅᖅᓯᒪᒐᒃᑯ. ᑖᓐᓇ ᑕᕝᕙ 

ᑕᐃᒪᓐᓇᐃᓐᓂᑯᖓᓄᑦ ᑖᓐᓇ 

ᐱᖁᔨᕗᖔᕈᑎᒋᖅᑲᐅᔭᕋ. ᓴᖅᑭᒋᐊᖅᑲᐅᒐᒃᑯ. ᒪᓐᓇ 

ᐅᕙᓐᓄᑦ ᐱᕕᒡᔪᐊᖑᖕᒪᑦ. ᐃᓄᒃᑎᒍᑦᑕᐅᖅ 

ᐊᔪᙱᓐᓂᖃᕈᓐᓇᑦᑎᐊᕐᒥᒐᑦᑕ ᐃᖅᑲᓇᐃᔭᕈᒪᒍᑦᑕ  

ᕿᔪᓕᕆᓂᕐᒧᑦ, ᐅᐊᔭᓕᕆᓂᕐᒧᑦ, ᐱᑕᖃᐅᖅᑐᑦ 

ᑕᒪᔾᔭ. ᑖᓐᓇ ᐱᔾᔪᑎᒋᓪᓗᒍ ᓅᒋᐊᕈᑎᒋᖅᑲᐅᔭᕋ.  

 

ᐄ, ᐅᓇ ᐱᕕᒡᔪᐊᖑᒐᓗᐊᕐᒥᔪᖅ ᑖᓐᓇ 

ᐊᓄᓪᓚᒃᓰᕕᒃᓴᖅᑕᐅᖅ ᐱᑕᖃᕆᐊᓕᒃ ᐅᒃᐱᕆᔭᕋ. 

ᑖᓐᓇ ᒫᓐᓇ ᐊᑐᖅᑕᕗᑦ, ᐃᓛᒃ ᐊᑐᖅᑕᐅᔪᖅ ᒫᓐᓇ, 

ᒥᑭᓗᐊᖃᑦᑕᓕᕐᒪᑦ. ᓄᓇᕗᒻᒥᐅᓄᑦᑕᐅᖅ ᑕᒪᒃᑯᐊ 

ᐊᓄᓪᓚᒃᓯᖅᑕᐅᔭᕆᐊᖃᖅᐸᒃᑐᐃᑦ ᓈᒻᒪᒃᑐᒥᒃᑕᐅᖅ 

ᐃᓂᖃᕆᐊᖃᕋᓗᐊᕆᓪᓗᑎᒃ.  

 

ᐅᓇᑐᐃᓐᓇᑦᑎᐊᖅ ᑕᐅᑐᖅᑲᐅᒐᒃᑯ: ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓ ᐊᑦᑎᓗᐊᕆᓪᓗᒍ. 

ᑕᐃᒪᓐᓇᐃᓐᓂᑯᖓᓄᑦ ᑕᕝᕙ ᑖᓐᓇ 

ᓅᑎᒋᐊᖅᑲᐅᒐᒃᑯ. ᓈᒻᒪᒋᓇᒍ ᑖᓐᓇ 

ᐊᒃᑎᒃᖠᒋᐊᖅᑕᐅᓂᖓ 20%−ᒥᑦ 15%-ᒧᑦ.  

 

ᐊᒻᒪᓗ ᐃᕝᕕᑦ, ᑖᓐᓇ 

ᐱᓕᕆᖃᑎᒌᑦᑎᐊᕈᒪᒐᓗᐊᖅᐸᕋ ᒥᓂᔅᑕ 

ᖃᓄᖅᑑᒃᑲᓐᓂᖁᓪᓗᒍ ᑖᔅᓱᒥᖓ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᖃᑦᑕᕐᓂᖏᓐᓄᑦ. 

ᑖᓐᓇᑐᐊᑦᑎᐊᖅ ᑕᕝᕙ ᐅᒃᐱᕆᖅᑲᐅᖕᒥᒐᒃᑯ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᓂᖓ. ᐃᓄᐃᑦ 

ᐃᓂᖃᑦᑎᐊᕆᐊᖃᕋᓗᐊᕐᒥᔪᐃᑦ. ᐊᒻᒪᓗ ᐅᓇ 

ᐅᒃᐱᕆᔭᐅᒃᑲᓐᓂᕐᓗᓂ 

ᓴᙱᓕᖅᑎᑕᐅᒋᐊᒃᑲᓐᓂᕐᓗᓂ, ᐃᓄᐃᑦ 

ᖃᐅᔨᒪᔭᑐᖃᖓᑦ. ᑕᕝᕗᖓ ᓄᖅᑲᑲᓚᐅᕐᓂᐊᖅᐳᖓ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᖃᐃᕐᓂᖅ. ᐱᖁᔨᕗᖔᕈᒻᒧᑦ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓐᓂᑭᑦᑐᕐᕕᖃᕐᒪᑦ ᓴᓇᔭᐅᔪᖅ ᑳᓐᑐᕌᒃᑦ−ᑐᒎᖅ 

ᑲᖏᖅᖠᓂᕐᒥ ᑐᙵᓱᒃᑎᑕᐅᓚᐅᕋᒪ 

ᑕᑯᓇᒋᐊᖅᑐᖁᔭᐅᓪᓗᖓ ᐃᓄᒻᒥᒃ ᐃᖅᑲᓇᐃᔮᕐᒥᒃ 

ᖁᔅᓴᓪᓚᓚᐅᕋᒪ ᑳᓐᑐᕌᒃᑦ−ᖃᖅᑐᖅ 

ᖃᐅᔨᒪᓚᐅᙱᒻᒪᑕ. ᐅᔾᔨᕈᓱᓚᐅᕋᒪ 

ᓇᐅᑦᑎᖅᓱᕐᓂᕐᒧᑦ ᑕᑯᓐᓇᖅ. ᑕᐃᓐᓇ ᐃᓅᙱᑦᑐᖅ 

ᑲᖏᖅᖠᓂᕐᒨᕋᑖᓚᐅᖅᑐᖅ ᐃᖅᑲᓇᐃᔭᖅᑎᑐᑦ  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑯᓂᖓ ᓴᓇᕐᕈᑎᓂᒃ ᖃᐅᔨᒪᙱᑦᑐᖅ ᐃᓄᒃ 

ᐃᖅᑲᓇᐃᔭᖅᑐᖅ ᖃᐅᔨᒪᑎᓪᓗᒍ. ᑕᐅᑐᓚᐅᕋᒃᑯ 

ᐃᓄᒃ ᑖᓐᓇ ᐃᖅᑲᓇᐃᔭᖅᑐᖅ ᐊᔪᕆᖅᓯᐅᔾᔨᔪᖅ  

ᐃᓅᖃᑎᓂ ᐃᓛᒃ ᖃᓪᓗᓈᒥᒃ ᑖᔅᓱᒥᖓ ᓴᕕᕋᔭᖕᒥ 

ᐊᕙᓗᓕᖅᓱᐃᓂᕐᒧᑦ. ᖁᕕᐊᒋᓚᐅᙱᓐᓇᒃᑯ...  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐅᑐᙲ 

ᓄᖅᑲᑦᑎᓐᓂᐊᕋᒃᑭᑦ. ᑖᔅᓱᒧᖓ 

ᐱᖁᔨᕗᖔᕈᑎᒨᖓᓪᓚᑦᑖᖅᑐᒥᒃ ᐅᖃᖁᒐᒃᑭᑦ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᕈᒻᒧᑦ? ᑖᔅᓱᒥᖓ 

ᐅᓂᒃᑳᓚᐅᑲᑐᐃᓐᓇᖅᑐᖓ. ᐱᖁᔨᕗᖔᕈᒻᒧᓪᓕ 

ᑖᓐᓇ ᐳᓴᓐᑎᒋᔭᖓ 15 ᐳᓴᓐ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓄᑦ ᓈᒻᒪᙱᒻᒪᑦ. ᑕᐅᑐᒃᖢᒋᑦ 

ᑖᒃᑯᐊ ᐃᖅᑲᓇᐃᔭᙱᑦᑐᑦ ᒪᒃᑯᒃᑐᑦ ᐃᓄᐃᑦ 

ᐊᖑᑏᑦ ᐃᖅᑲᓇᐃᔭᕈᓐᓇᖅᑐᐃᑦ, ᑖᓐᓇ 

ᐃᑲᔪᖅᓯᕐᓂᐊᖅᐸᕋ ᐱᖁᔨᕗᖔᕈᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᑕᐅᑐᙱ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᖃᐃᕐᓂᖅ, 

ᒪᓕᒐᓕᐅᖅᑎᓄᓪᓗ ᖃᐅᔨᒪᓂᐊᕐᒪᑕ, ᑖᓐᓇ $3 

ᒥᓕᐊᓐ ᐲᖅᐸᑦ, ᑖᔅᓱᒥᖓᓕᒫᖅ ᐱᓕᕆᐊᒃᓴᓕᒫᒥᒃ 

ᐅᓗᕆᐊᓇᖅᑐᒦᓕᖅᑎᑦᑎᓂᐊᕐᒪᑦ. ᑐᒃᓯᕋᖅᐳᒍᑦ 

ᐅᓄᖅᓯᒋᐊᕈᒪᓪᓗᒍᓗ. 100 ᓴᓂᕋᔭᖕᒥᐅᑕᕐᒥᒃ 

ᐃᓄᖕᓂᒃ ᓇᖕᒥᓂᕆᔭᐅᔪᒧᑦ ᑳᓐᑐᕌᒃᑦ−ᑎᐅᔪᒧᑦ 

ᑖᓐᓇ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖓ 

ᐃᓚᐃᓐᓇᕆᖕᒪᒍ ᑖᔅᓱᒪᑉ ᑳᓐᑐᕌᒃᑦ. 

ᐋᔩᖃᑎᒋᒍᑎᒐᑦᑎᒍᑦ ᓱᓕ. ᐋᔩᖃᑎᒌᓪᓗᑕ 

20%−ᒨᖅᑎᓐᓇᓱᓐᓂᐊᖅᐸᕗᑦ ᑖᓐᓇ ᐱᒻᒪᕆᐅᖕᒪᑦ 

ᐱᓕᕆᐊᖅ. ᑖᓐᓇ ᑭᖑᕙᕆᐊᕆᐊᑐᙱᑎᓪᓗᒍ 

ᓄᖅᑲᖅᑎᑕᐅᒋᐊᑐᙱᑎᓪᓗᒍᓘᓐᓃᑦ 

ᓄᖅᑲᖅᑎᑕᐅᓂᐊᕐᒪᑦ ᑮᓇᐅᔭᓂᒃ ᓈᒻᒪᒃᑐᓂᒃ 

ᐱᔭᕇᕈᑎᒃᓴᓂᑦ ᐱᙱᒃᑯᑦᑕ. ᐱᒻᒪᕆᐅᓛᖑᓪᓗᓂ. 

ᑖᓐᓇ ᐱᖁᔨᕗᖔᕈᑦ ᖄᖏᖅᑎᑕᐅᒃᐸᑦ ᑖᒃᑯᐊ 

ᒐᕙᒪᑐᖃᒃᑯᓐᓂ $57 ᒥᓕᐊᓐᓂᒃ ᐊᓯᐅᔨᔪᓐᓇᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᐱᖁᔨᕗᖔᕈᒻᒧᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐊᖏᖃᑎᒋ’ᔪᒋᑦ 

ᓂᕐᔪᕈᐊᒃᕼᐊᓇᓚᐅᖅᖢᖓ.  

 

ᑕᕝᕙᓂ ᒪᓕᒐᓕᐅᕐᕕᐅᑉ  

ᐃᓗᐊᓂ ᑕᒪᓐᓇ ᐅᖃᐅᕼᐃᐅᑦᑕᖃ’ᑖᕐᒪᑦ ᐅᑭᐅᓄᑦ 

ᐊᒥᕼᐅᓄᑦ. ᐃᓄᐃᑦ ᐱᓕᕆᔫᓪᓗᐊᕐᓂᖏᑦ. ᑕᕝᕙ 

ᑐᕌᖅᑕᕗᑦ ᐃᓗᐊᓂᕼᐃᐅᖅᖢᓂᓪᓗᒍ ᑕᕝᕙ 

ᑎᑎᕋᖅᕼᐃᒪᒐᓗᐊᖅᐳᖅ. ᐃᓄᖕᓂᒃ 

ᐱᓕᕆᑎᑦᓯᓂᖅᕼᐊᐅᓗᑕ ᓄᓇᕗᒻᒥᐅᑕᐅᙱᑦᑐᓂᒃ 

ᑎᑭᑎᑦᓯᓗᐊᖅᑕᕈᓐᓃᕐᓗᑕ ᑕᒪᓐᓇ 

ᑕᐅᑐᖅᑰᒐᕆᓗᒃᑖᓚᐅᕋᑉᑎᒍ. ᑕᒪᓐᓇ 

ᐱᙳᕐᓂᐊᕐᓂᖅᐸᑦ ᐊᖏᖅᑎᑦᓯᑦᑕᑐᐃᓐᓇᕐᓗᑕ 

ᑕᒪᒃᑯᓂᖓ ᕼᐊᖅᑭᑕᐅᔪᓂᒃ ᖃᓄᖅ,  

 

ᓈᒻᒪᒋᓇᔭᙱᓐᓇᒃᑯᑦ ᑕᒪᓐᓇ. 

ᑐᕼᐊᕐᓇᕈᕼᐅᒃᖢᖓ’ᓗ ᐅᐊᑦᓯᐊᖅ ᒥᓂᔅᑕ ᐅᖃᕐᒪᑦ 

20 ᐳᓴᒥᒎᖅ ᐱᓇᔪ’ᓂᐊᓕᕐᒪᑕ ᖁᕕᐊᒋᕙᕋ 

ᑕᒪᓐᓇ. ᑖᑉᑯᐊ ᐊᕕᒃᑐᖅᕼᐃᒪᔪᑦ ᐊᕼᐃᖏᑦ 

ᑐᕼᐋᕐᓂᖅᐸᑕ ᑕᒪᑐᒥᖓ ᕼᐃᕗᓂᒃᕼᐊᑦᑎ’ᓂ 20 

ᐳᓴᓐ ᑖᓐᓇ ᒥᑭᓗᐊᕈᒫᓕᕐᒥᔪᖅ. ᖃᐅᔨᒪᓂᐊᖅᐳᑦ. 

ᑕᒪᓐᓇ ᓈᒻᒪᙱᒃᑲᓗᐊᕐᒪᑦ. 

ᐊᔾᔨᒌᑦᑎᑕᐅᑦᑕᖏᖅᑰᕐᒪᑕᓂᓛᒃ ᐱᓕᕆᔪᒃᕼᐊᑦ. 

ᓄᓇᕗᒻᒥᐅᑕᐅᙱᑐᑦ ᑎᑭᑦᑕᕌᖓᒥᒃ ᑕᒪᐅᖓ 

ᑐᔪᕐᒥᕕᖃᖅᑎᑕᐅᔾᔪᑎᒃ ᓂᕆᑎᑕᐅᔾᔪᑎᒃ 

ᑭᕼᐃᐊᓂᓪᓕ ᑕᒪᓐᓇ 

ᖃᓄᖅᑑᕈᑎᒋᓂᓗᒃᑕᕋᓗᐊᕋᑦᑎᒍᑦ 

ᐃᖃᓗᖕᒥᐅᑕᐅᙱᑦᑐᓂᒃ ᐃᓄᖕᓂᒃ 

ᑎᑭᑦᓯᓇᔭᖅᐸᑕᓖ? ᑐᕼᐊᓚᐅᖅᐳᒍᑦ ᐅᐊᑦᓯᐊᖅ 

ᓇᐅᒎᖅ ᑐᔪᕐᒥᕕᒃᕼᐊᖅ ᐊᔪᕐᓇᕐᓂᐊᕐᒪᑕ. 

ᐊᔾᔨᒌᒃᑎᑕᐅᙱᓐᓂᖏᑦ ᓈᒻᒪᙱᓪᓗᐊᕕᖕᒪᑦ.  

 

ᒪᓕᒐᓕᐅᖅᑎᐅᖃᑎᒐ ᐅᓂᒃᑳᕆᐊᓚᐅᖅᑑᒐᓗᐊᖅ 

ᐅᐊᑦᓯᐊᖅ ᐊᔾᔨᒌᒃᑎᑕᐅᑦᑕᙱᓐᓂᖏᑦ ᐱᓕᕆᔩᑦ 

ᖃᐅᔨᑦᑕᖅᕼᐃᒪᓗᒃᑖᕋᑉᑕ. ᑕᒪᓐᓇ ᓈᒻᒪᒋᙱᑉᓗᒍ 

ᑖᓐᓇ ᓅᒋᐊᖅᑕᖓ ᐃᑲᔪᖅᑐᕐᓂᐊᖅᖢᒍ 

ᐃᒃᕼᐃᕙᐅᑖᖅ ᓂᓪᓕᕈᐊᓚᐅᖅᑐᖓ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᐱᖁᔨᕗᖔᕈᒻᒧᑦ? ᑕᑯᒃᑲᓐᓂᖏᓐᓇᒪ. ᒥᔅᑕ  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ ᐱᒋᐊᖅᑎᑦᑎᕗᑎᑦ ᐱᖁᔨᕗᖔᕈᒻᒥᒃ. 

ᑭᖑᓪᓕᖅᐹᒥᑦ ᐅᖃᕈᓐᓇᖅᐳᑎᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓚᒃ ᑕᒪᓐᓇ 

ᐱᕕᒡᔪᐊᖑᒐᓗᐊᕐᒪᑦ ᑐᕌᖅᑕᕗᑦ.  

 

ᐃᒃᓯᕙᐅᑖᖅ, ᒥᓂᔅᑕ ᐊᖏᖃᑎᒋᕙᕋ ᑖᓐᓇ 

ᐅᖃᖃᑎᒋᒃᑲᓐᓂᕐᓂᐊᕐᓂᕋᖅᖢᓂᐅᒃ 

ᐋᔩᖃᑎᒌᒃᑲᓐᓂᕐᓗᒍ ᑕᐃᒪᓕ. ᑕᐃᒪᓕ ᑖᓐᓇ  

ᐅᖃᓵᖅᑕᖓ ᐊᑐᖅᖢᒍ, ᑐᓵᓵᖅᑕᕋ ᐅᕙᖓ 

ᓅᑦᑎᒋᐊᓵᖅᖢᖓ ᑖᔅᓱᒥᖓ ᐱᖁᔨᕗᖔᕐᒥᒃ 

ᓄᖅᑲᖅᑎᑉᐸᕋ. ᑕᒪᓐᓇ ᒥᓂᔅᑕ ᐅᖃᕋᑖᕐᒪᑦ ᐄ, 

ᐱᓕᕆᖃᑎᒋᒋᐊᒃᑲᓐᓂᕐᓂᐊᖅᐸᒋᑦ ᑖᓐᓇᓗ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᓂᖓᑦ 

ᑕᑯᒋᐊᑦᑎᐊᒃᑲᓐᓂᕐᓂᐊᕐᓂᕋᓵᕐᒪᒍ. 

ᑐᑭᓯᑎᑦᑎᐊᒃᑲᓐᓂᕐᒫᖓ ᓄᖅᑲᖅᑎᑉᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᖃᐃᕐᓂᖅ. ᑎᑎᕋᖅᓯᒪᓂᐊᕐᒪᑦ ᐄ, ᑖᓐᓇ 

ᒪᓕᒐᓕᐅᖅᑎ ᐊᒧᓯᖕᒪᑦ ᐱᖁᔨᕗᖔᒻᒥᒃ. ᑕᐃᒪ 

ᐅᑎᕐᓂᐊᖅᐳᒍᑦ ᐱᓕᕆᐊᕆᔭᑦᑎᓐᓄᑦ 

ᑕᕝᕙᓃᖅᑲᐅᔪᒍᑦ E-6 ᓇᐃᒡᓕᒋᐊᖅᓯᒪᔪᓂᒃ 

ᑎᒍᔭᐅᓯᒪᔪᓕᕆᓂᖅ. ᐊᐱᖅᑯᑎᒃᓴᖅᑕᖃᒃᑲᓐᓂᖅᐹ 

ᑕᕝᕗᓈ? ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖃᖅᑐᖓ 

ᐊᑕᐅᓯᕐᒥᒃ ᐳᐃᒍᐃᓐᓂᕋᒪ. ᖃᐅᔨᒪᒐᑦᑕᑕᐃᒪ 

ᔫᓐᒥᐅᖅᑰᖅᑐᖅ ᐃᑲᔪᖅᑕᐅᕕᖕᒥ 

ᓱᕋᒃᓯᔪᒻᒪᕆᐅᓚᐅᕐᒪᑕ ᑕᐃᒪ 

ᐅᖃᐅᑎᒋᐊᕈᓐᓇᖅᐱᑎᒎᑦ ᖃᓄᐃᓕᖓᓕᕐᒪᖔᑦ 

ᑖᓐᓇ ᓴᓇᔭᐅᒋᐊᕐᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ ᒥᔅ ᐊᕐᓇᒃᑲᖅ 

ᐊᐱᖅᑯᑎᖕᓄᑦ. ᑖᒃᑯᐊ ᓴᓇᔭᐅᓂᖓ 

ᐃᑲᔪᖅᑕᐅᕕᖕᒥ ᐱᔭᕇᖅᓯᒪᓕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᐅᕙᓃᑦᑐᒍᑦ ᒪᒃᐱᒐᖅ...ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᒎᓕᖅᑐᖅ) 

ᒪᒃᐱᒐᖅ 5. ᑐᑭᓯᓇᒋᐊᕈᑎᖕᓂ ᓄᑖᕐᒧᑦ 

ᑎᒍᔭᐅᓯᒪᕝᕕᖕᒧᑦ, ᑖᓐᓇ ᕿᑭᖅᑕᓂ 

ᐃᑲᔪᖅᑕᐅᕕᖕᒥ ᓴᓇᔭᐅᓂᖓ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕈᓐᓇᖅᑐᓂᒃ ᐱᑖᕈᑕᐅᓂᐊᕐᒪᑦ 

ᓄᓇᕗᒻᒥᐅᓄᑦ ᑎᒍᔭᐅᓯᒪᔪᓄᓪᓗ. ᑖᓐᓇ 

ᐱᐅᔪᒻᒪᕆᐅᖅᑰᔨᔪᖅ ᐸᐃᑉᐹᖃᖅᑐᓂᒃ 

ᐸᐃᑉᐹᖅᑖᕋᓱᖕᓂᕐᒧᑦ. ᖃᔅᓯᓂᒃᑯᐊ  

ᐃᖅᑲᓇᐃᔭᖅᓯᓐᓈᑦ ᐃᖅᑲᓇᐃᔭᖅᑐᖃᕈᓐᓇᕐᓂᐊᖅᐸ 

ᑕᕝᕙᓂ ᐱᓕᕆᐊᖑᔪᒥᑦ? (ᑐᓵᔨᒃᑰᑎᒎᕈᓐᓃᖅᑐᖅ) 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕆᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖃᐅᔨᒪᓪᓚᑦᑖᙱᑦᑐᖓ 

ᖃᔅᓯᓄᑦ ᐸᐃᑉᐹᖃᕆᐊᓕᖕᓄᑦ ᐱᑕᖃᕐᓂᐊᕐᒪᖔᑦ 

ᐱᖁᑎᕐᔪᐊᑦ ᐃᓗᐃᓂ ᑳᓐᑐᕌᒃᑦ−ᖃᖅᑐᒥᒃ ᑖᓐᓇ 

ᖃᐅᔨᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐅᕙᓂ 

ᐅᖃᖅᓯᒪᖕᒪᑦ ᑲᔪᓯᒋᐊᑐᐃᓐᓇᕐᓗᒍ. ᑖᒃᑯᐊ 

ᐱᓕᒻᒪᒃᓴᕐᓃᑦ ᓴᙱᒃᑎᕐᔪᔾᔭᐅᓂᐊᕐᒪᑕ ᐃᓄᐃᑦ 

ᑭᒡᒐᖅᑐᖅᑕᐅᓂᖏᑦ ᐃᖅᑲᓇᐃᔭᖅᑐᑦ ᐊᒻᒪᓗ 

ᐃᒥᓂᒃ ᑖᒃᑯᓄᖓ ᓄᓇᕗᑉ ᓯᓚᑖᓂ 

ᐱᖏᓐᓂᖅᓴᐅᓕᕈᑕᐅᔪᓐᓇᕐᓂᐊᕐᒪᑦ. 

ᐃᓱᒪᓕᖅᐳᖓᓕ ᒥᓂᔅᑕᖃᐃ 

ᑐᑭᓯᓇᖅᓯᑎᑦᑎᒋᐊᕈᓂ ᑖᓐᓇ 

ᑳᓐᑐᕌᒃᑦ−ᖃᑦᑐᒧᖅᑲᐃ ᐊᐱᖅᑯᑎᑦᑎᐊᕙᐅᓂᖅᓴᖅ 

ᑭᓯᐊᓂ ᐱᓕᕆᖃᑎᖃᖅᑎᓪᓗᒋᑦ 

ᑳᓐᑐᕌᒃᑦ−ᖃᖅᑐᒥᒃ. ᖃᖓᒃᑰᕋᔭᖅᐸᑭᐊᖅ ᒪᒃᑯᒃᑐᑦ 

ᐅᕝᕙᓘᓐᓃᑦ ᐃᓐᓇᐅᒍᓗᐊᓪᓘᓐᓃᑦ  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓇᓱᒍᓐᓇᕐᓂᐊᖅᐸᑦ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᕋᓱᖕᓂᕐᒥᑦ ᑖᔅᓱᒧᖓ ᐱᓕᕆᐊᕐᒧᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓇᔭᐅᓂᖓᓂ 

ᑭᖑᓂᖓᒍᓪᓗ ᐱᖁᑎᓂᒃ ᑖᒃᑯᐊ ᐃᖅᑲᓇᐃᔭᓯᓈᖅ 

ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ ᒪᒃᑯᒃᑐᓄᑦ 

ᑎᒍᔭᐅᓯᒪᔪᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ): ᑖᓐᓇ 

ᐊᐅᓚᓂᕐᒧᑦ ᒪᑭᒪᓂᕐᒧᓪᓘᔪᒃᓴᐅᙱᒃᑲᓗᐊᖅ 

ᑕᕝᕙᓂ ᑐᑭᓯᓇᕆᐊᕈᑎᖏᓐᓂ ᒪᑉᐱᒐᖅ 6−ᖓᓐᓂᑦ 

ᑖᓐᓇ ᐱᔭᕆᐊᖃᓕᖅᑎᑕᐅᓗᓂ 

ᐃᖅᑲᓇᐃᔭᖅᑎᓕᒫᓂᑦ ᑖᒃᑯᓂᖓ ᐃᓄᑎᑦᑐᑦ 

ᐊᑎᖏᑦ ᐊᑐᖅᑕᐅᑦᑎᐊᓕᕐᓗᑎᒃ ᑖᓐᓇ 

ᐃᓇᖏᖅᑕᐅᓂᖏᑦ ᖃᓪᓗᓈᑎᑑᖓᔪᓂ 

ᐃᓄᑦᑎᑑᖓᔪᓂᑦ ᐃᓇᖏᖅᑕᐅᖔᕐᓗᑎᒃ 

ᐊᑐᖅᑕᐅᓪᓚᑖᕆᐊᖃᓂᕐᒥᑦ ᐃᖅᑲᓇᐃᔭᖅᑎᓂᓪᓕᓗ 

ᐱᓕᒻᒪᒃᓴᐃᓂᕐᒧᑦ ᐅᓪᓗᑕᒫᑦ ᐊᐅᓚᑕᐅᓂᖓᓐᓄᑦ 

ᐃᓪᓗᕐᔪᐊᑦ. ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᑕᕝᕗᖓ 

ᐃᓪᓗᕐᔪᐊᒧᑦ ᑐᕌᖓᕚ ᐊᒻᒪᕈ ᑕᒪᒃᑯᐊ 

ᑕᐃᒎᓯᖅᑕᖏᑦ ᐊᔾᔨᒌᙱᑦᑐᑦ ᐃᓂᖏᑦᑕ ᑕᕝᕙᓂ 

ᑎᑎᕋᐅᔭᖅᓯᒪᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ  ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᖅᑐᖓ ᑖᐃᒃᑯᐊ 

ᐃᓐᓇᐃᑦ ᑲᑎᒪᔨᕋᓛᖏᑦ ᐱᓕᕆᖃᑎᖃᖃᑦᑕᖅᑐᑦ 

ᑖᔅᓱᒥᖓ ᓴᓇᔭᐅᓂᖓᓄᑦ 

ᐊᑐᓕᖁᔨᕗᖔᕈᑎᖃᓚᐅᙱᑦᑐᖅ ᑕᒪᒃᑯᐊ 

ᑎᑎᖅᑲᖏᑦ ᑕᒫᓂ ᐃᒡᓘᑉ ᐃᓗᐊᓂ. ᐃᓄᑦᑎᑐᑦ  

ᑕᐃᒎᓯᖏᑦ ᐃᓕᓐᓂᐊᖅᑕᐅᓗᑎᒃ ᑖᔅᓱᒪᑉ ᐃᒡᓘ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑎᑎᕋᐅᔭᖅᑕᐅᓯᒪᓂᖏᑦ ᐃᒡᓗᕐᔪᐊᖅ 

ᒪᒥᐊᓇᐅᒐᓗᐊᖅ ᓇᒧᙵᖅᑕᕈᓘᔭᕋᒪ. ᑕᐃᒪᓕ 

ᐃᓚᒋᖕᒪᔾᔪᑦ ᑕᕝᕙᓂ ᑐᓴᐅᑎᑎᒍᑦ 

ᐅᖃᐅᓯᐅᑲᑕᒃᑐᖅ ᑕᒪᓐᓇ ᐃᓄᑑᑎᑦᑎᖃᑦᑕᕐᓂᖅ 

ᐊᕝᕗᑎᓯᒪᑎᑦᑎᖃᑦᑕᕐᓂᖅ. ᑕᐃᒪᓕ ᐱᔭᕇᖅᑕᐅᒃᐸᑦ 

ᑖᓐᓇ ᐃᒡᓗᕐᔪᐊᖅ ᖃᓄᐃᑦᑐᓂᒃᑭᐊᖅ ᐃᒻᒥᒃᑯᑦ  

ᐊᕝᕗᑎᓯᒪᕕᒃᑕᖃᕐᓂᐊᖅᐸ, ᑕᕝᕙᓂ ᕿᒥᕐᕈᐊᖅᖢᒍ 

ᓇᓂᓯᔪᓐᓇᙱᓐᓇᒪ ᐅᖃᐅᓯᖃᖅᓯᒪᔪᒥᒃ 

ᐃᓄᑑᑎᑦᑎᓂᕐᒥᒃ ᐊᕝᕗᑎᑦᑎᓯᒪᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯ ᑐᖓᓕᕋ 

ᒥᔅᑕ ᒪᑲᐃ ᑭᐅᖁᓐᓗᒍ ᑖᔅᓱᒥᖓ ᒥᔅᑕ ᒪᐃᓐ 

ᐊᐱᖅᑯᑎᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᑲᐃ. 

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓄᑖᖅ ᐃᒡᓗᕐᔪᐊᖅ ᑎᑎᕋᐅᔭᖅᓯᒪᓂᐊᕐᒪᑦ ᐃᒪᓐᓇ 

ᓯᕗᓪᓕᐅᑎᑦᑕᕗᑦ ᑖᓐᓇ ᐱᕋᔭᕐᔪᐊᖅᓯᒪᓂᖅᐹᓄᑦ 

ᐃᓂᖃᕐᓂᐊᕐᒪᑦ ᑕᐃᒪ 

ᐊᐳᑎᓯᒪᑎᑦᑎᑦᑎᐊᕈᓐᓇᖅᓯᓂᐊᕋᑦᑕ 

ᐊᑐᕆᐊᖃᖅᐸᑕ.  

 

ᐊᒻᒪᓗ ᐱᔪᓐᓇᐅᑎᒋᓂᐊᕋᑦᑎᒍᑦ ᑖᓐᓇ 

ᑎᑎᕋᐅᓯᒪᓂᖓ ᐃᓄᑑᑎᑦᑎᔪᓐᓇᕐᓂᐊᕐᖓᑦ. ᑕᐃᒪ 

ᐃᓚᓕᐅᑎᑲᓐᓂᕈᓐᓇᑦᑎᐊᕈᖁᓪᓗᒋᑦ 

ᑎᒍᔭᐅᓯᒪᐊᑎᒥᓄᑦ ᑖᓐᓇ ᒫᓐᓇ ᐃᑲᔪᖅᑕᐅᕕᐅᔪᖅ  

ᐃᓂᒃᓴᖅᑕᖃᙱᒻᒪᑦ ᐃᒪᓐᓇ 

ᐃᓅᖃᑎᒌᑦᑎᐊᕈᓐᓇᖅᑐᑦ 

ᐃᒡᓗᖃᑎᒡᒋᒍᓐᓇᖁᓪᓗᒋᑦ ᐊᑐᓂᖔ 

ᐊᐳᑎᓯᒪᒐᓗᐊᖅᑎᓪᓗᒋᑦ ᐊᓯᖏᑦ.  

 

ᑕᐃᒪ ᓂᓖᕌᕋᖅᓴᕐᓂᕕᖃᓂᖅᓴᐅᓂᐊᓕᖅᑐᑦ ᑖᒃᑯᐊ 

ᑎᒍᔭᐅᓯᒪᔪᑦ ᑲᑎᙵᔪᑦ ᐃᒪᓐᓇ ᐊᓯᖏᓐᓄᑦ 

ᐅᖃᖃᑎᖃᕈᓐᓇᖅᑐᑎᑦ ᐳᓛᖅᑎᓄᑦ ᐃᓐᓇᕐᓄᑦ 

ᐊᓯᖏᓐᓂᓗ ᐃᑲᔪᖅᓱᐃᔨᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᐃ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐅᓇ ᕿᖑᓪᓕᖅᐹᖅᓯᐅᖅᑰᕋᒃᑯ. 

ᐳᓛᕆᐊᕐᓗᓂ ᑕᐃᑯᖓ ᐳᓛᕐᕕᖏᒡᒎᖅ 

ᐊᔾᔨᒌᙱᒻᒪᑕ ᐃᓚᖓᑦ ᐃᓚᒌᓄᑦ ᐳᓛᕐᕕᐅᑦᑕᖅᐳᖅ 

ᐊᒻᒪ ᐃᓚᖏᑦ ᐅᐊᑦᓯᖃᕐᓗᑎᒃ. ᖃᓄᕐᓕ ᑕᐃᒃᑯᐊ 

ᐊᒡᒍᖅᑐᖅᑕᐅᓂᐊᖅᐸᑦ ᖃᓄᖅ ᒪᑯᐊᓪᓕ 

ᐱᕙᓪᓕᐊᔪᓕᕆᔩᓂᒃᑯᐊ ᒪᓕᓪᓗᒋᑦ. 

ᑕᐃᑯᖓᕈᓐᓇᕆᕚᑦ ᑕᐃᒃᑯᐊ ᐱᕙᓪᓕᐊᔪᓕᕆᔩᑦ 

ᐅᕝᕙᓘᓐᓃᑦ ᐋᖅᑭᒃᓱᖅᓯᒪᓂᖏᑦ ᒪᑯᓄᖏᑦ 

ᐅᓗᕆᐊᓇᖅᑐᓄᑦ ᐊᑯᓐᓂᖅᓱᖅᑐᓄᑦ 

ᐅᓗᕆᐊᓇᙱᓐᓂᖅᐹᓄᑦ? ᑖᒃᑯᐊ 

ᐱᕙᓪᓕᐊᔪᓕᕆᔩᑦ ᐳᓛᖅᑎᑐᐃᓐᓇᖅᑎᑐᑦ 

ᑕᐃᒪᓐᓇᐅᓂᐊᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᑦᑎᑐᐃᓐᓇᖅᑕᕘᑦ 

ᐊᕐᓇᐃᑦ ᐊᖑᑏᑦ ᐱᕙᓪᓕᐊᔪᓕᕆᔩᑦ, ᒥᓂᔅᑕᐃᑦ, 

ᒥᓂᔅᑕᐅᑉ ᑐᖏᓕᖏᑦ, ᑭᓇᑐᐃᓐᓇᖅ 

ᐳᓛᕆᐊᕈᓐᓇᖅᑐᖅ ᐊᓄᓪᓚᒃᓯᖅᑕᐅᔪᓂᒃ. 

ᐳᓛᖅᑕᐅᔪᖅ ᐃᒻᒥᓂᒃ ᐋᓐᓂᕐᓂᐊᖅᐸᑦ 

ᐋᓐᓂᕐᓂᐊᕈᓇᖅᐸᑦ ᐳᓛᖅᑎᒥᓐᓂᒡᓘᓐᓃᑦ ᑕᐃᒃᑯᐊ 

ᐋᖅᑭᒃᑕᐅᓯᒪᔪᑦ. ᓲᕐᓗᒃ ᐅᓗᕆᐊᓇᖅᑐᑦ  

ᖃᓄᐃᓕᔪᖃᕐᓂᐊᕈᓇᖅᐸᑦ ᐳᓛᕐᕕᖓᑦ 

ᐊᔾᔨᒋᔾᔮᙱᒻᒥᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐃᖃᓪᓗᐊᖅ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᒻᒪᕈᒪ ᐃᓂᖅᑎᖅᑕᐅᓂᐊᖅᐳᖓ. 

 

ᐅᑯᐊ ᓈᓴᐅᑏᑦ ᑕᑯᓐᓇᖅᖢᒋᑦ ᒪᑉᐱᖅᑐᒐᖅ 5, 

7−ᐅᑎᓪᓗᒋᑦ, ᐅᖃᖅᓯᒪᔪᖅᑕᓕᒃ ᑖᒃᑯᐊ 

ᒪᓕᒐᓕᕆᔨᒃᑯᑦ ᐱᓕᕆᕝᕕᐊ 

ᐃᓚᐅᑎᑦᑎᖃᑦᑕᕐᓂᐊᖅᑐᑦ ᐊᓄᓪᓚᒃᓯᐊᕆᔭᐅᔪᒥᒃ  

ᑖᓐᓇ ᐃᑲᔪᖅᑕᐅᕝᕕᒃ ᓴᓇᔭᐅᑎᓪᓗᒍ. ᓲᕐᓗ 

ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓗᓂ ᐅᕝᕙᓘᓐᓃᑦ 

ᓴᓇᓪᓚᕆᓪᓗᓂ. 

 

ᑖᒃᑯᐊᖃᐃ ᒪᓕᒐᓕᕆᔨᒃᑯᑦ ᓲᕐᓗ $3 ᒥᓕᐊᓐ 

ᐲᑲᓴᒃᑲᑦᑎᒃᑯᑦ ᐃᓕᔭᐅᒃᑲᓐᓂᕐᒪᑦ, 

ᒪᓕᒐᓕᕆᔨᒃᑯᖅᑲᐃ ᑮᓇᐅᔭᓂᒃ ᓴᓂᕐᕙᐃᓯᒪᕗᑦ 

ᐃᓕᓐᓂᐊᖅᑎᑕᐅᓂᐊᕐᒪᑕ ᑕᐃᒃᑯᐊ 

ᐊᓄᓪᓚᒃᓯᐊᕆᔭᐅᔪᑦ? $255 ᒥᓕᐊᓐᑖᓚᐅᖅᓯᒪᖕᒪ 

ᑕᐃᒃᑯᐊ ᓄᓇᕗᑦ ᑐᙵᕕᒃᑯᑦ, ᑕᐃᒃᑯᓇᙵᖅᑲᐃ 

ᑮᓇᐅᔭᓂᒃ ᐱᓇᓱᖕᓂᐊᖅᐳᑦ ᐃᓚᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑐᕈᒫᕐᓂᐊᖅᑐᖁᑎᑦᑎᓐᓂ ᓴᖅᑭᑕᐅᓇᔭᙱᑦᑐᖅ. 

ᓄᓇᕗᑦ ᑐᙵᕕᒃᑯᓐᓂ ᑮᓇᐅᔭᓂᒃ ᐱᔪᒪᓂᐊᕈᑦᑕ 

ᑳᓐᑐᕌᒃᑦ−ᓕᒃ ᑕᐃᓐᓇ ᐱᓇᓱᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐃᖃᓪᓗᐊᖅ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᕈᒫᕐᓂᐊᖅᑐᓄᑦ ᐃᓕᔭᐅᓯᒪᙱᒃᑲᓗᐊᖅᑎᓪᓗᒋᑦ 

15 ᐳᓴᓐ ᐃᓄᐃᑦ ᐊᑦᑎᒃᑐᕐᔪᐊᕐᒪᕆᐊᓘᖕᒪᑦ ᖃᓄᖅ 

ᖃᔅᓯᑦ ᒥᓕᐊᕌᓗᖕᓂᒃ ᕿᓂᕈᓐᓇᖅᐲᑦ  

ᐊᑐᖅᑕᐅᓇᔭᖅᑐᓂᒃ ᐃᓄᐃᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ 

ᓴᓇᓕᒻᒪᒃᓴᖅᑕᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᔭᖕᓂ. 

ᒪᓕᒐᓕᕆᔨᒃᑯᑦ, ᐄ, ᑕᐃᒪᐃᓕᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

E-6. ᓇᐃᓪᓕᑎᖅᓯᒪᔪᑦ ᐃᖅᑲᖅᑐᖅᑕᐅᕖᑦ, $3 

ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ E-2−ᒧᑦ 

ᐅᑎᕐᓗᑕ. ᒪᓕᒐᓕᕆᔨᒃᑯᑦ. ᓇᐃᒡᓕᑎᖅᓯᒪᔪᑦ 

ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑏᑦ ᑮᓇᐅᔭᖅᑐᕈᑎᖏᑦ 

$3,900,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᐱᓰ ᒪᓕᒐᓕᕆᔨᒃᑯᑦ 

ᐱᓕᕆᕝᕕᐊ ᐱᔭᕇᕋᑦᑎᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ, ᒪᑐᔾᔪᑎᖃᖅᑮᑦ? 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᐅᖃᕈᒪᑐᐃᓐᓇᖅᖢᖓ ᐅᓪᓗᒥ ᐃᓄᐃᑦ 

ᐃᖅᑲᓇᐃᔭᖅᑐᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ 

ᑕᒪᓐᓇ ᐅᖃᐅᓯᕆᑦᑎᐊᕆᐊᓵᕋᑦᑎᒃᑯᑦ, ᐄ, ᐃᓄᐃᑦ 

ᓄᓇᕗᒻᒥᐅᑦ ᖃᐅᔨᒪᔭᕆᐊᖃᖅᐳᑦ ᒐᕙᒪᒃᑯᑦ ᐊᒻᒪᓗ 

ᑲᒻᐸᓂᓕᒫᑦ ᓄᓇᕗᒻᒥ ᐃᖅᑲᓇᐃᔭᖅᑐᓕᒫᑦ 

ᑕᑯᓐᓇᕆᐊᖃᖅᐳᑦ ᖃᔅᓯᑦ ᐳᓴᓐᑎᒥᒃ ᐃᓄᖕᓂᒃ  

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᖕᓂᒃ ᑳᓐᑐᕌᒃᒥᒃ 

ᐱᓇᓱᓕᕌᖓᒥᒃ. 

 

ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᒃᑲ ᒥᔅᑕ ᒪᑲᐃ 

ᐊᒻᒪᓗ ᒥᔅᑕ ᔫᓖ ᐃᑲᔪᖅᑎᒋᓵᕋᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ 

ᑲᑎᒪᔨᕋᓛᖅ ᑲᑎᒪᑐᐃᓐᓇᕐᓂᒃ ᐃᒃᓯᕙᐅᑕᐅᓪᓗᖓ  

ᖁᔭᓐᓇᒦᐸᒋᑦ ᐃᖅᑲᓇᐃᔭᖅᑎᑎᓪᓗ. ᐃᖅᓱᖅᑎ, 

ᐅᑯᐊ ᐊᓂᑎᑲᐃᓐᓇᒃᑭᑦ ᐊᒻᒪᓗ  

 

ᐊᕙᑎᓕᕆᔨᒃᑰᓂᐊᓕᕐᒪᑦ 5 ᒥᓂᔅᓯ 

ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᖅ 15:37ᒥ ᑲᔪᓯᒃᑲᓂᖅᑐᑎᓪᓗ 

15:48ᒥ 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ. ᑲᑎᒪᓂᖅ ᐱᒋᐊᒃᑲᓐᓂᖁᓕᕋᒃᑯ. 

ᒫᓐᓇ ᐊᕙᑎᓕᕆᔨᒃᑯᓐᓄᑦ ᓅᑦᑐᒍᑦ. ᐊᒻᒪᓗ ᒥᓂᔅᑕ 

ᐃᖃᓪᓗᐊᖅ ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. ᐊᖏᖅᐱᓰ ᑕᐃᒃᑯᐊ 

ᐊᐱᖅᓱᖅᑕᐅᕕᖕᒨᔾᔭᐅᔪᓐᓇᕐᓂᖏᓐᓂᒃ?  

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᐅᑯᐊ 

ᐃᓯᖅᑎᑲᐃᓐᓇᒃᑭᑦ.  

 

ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ, 

ᓂᐱᓕᐅᖅᑕᐅᓯᒪᒐᔅᓯ ᑖᒃᑯᐊ ᑭᒃᑰᖕᒪᖔᑎᒃ 

ᓇᓗᓇᐃᑲᐃᓐᓇᒃᑭᒃ ᐱᔭᕇᕈᕕᑦ ᒪᑐᐃᖅᓯᔾᔪᑎᖕᓄᑦ 

ᓅᒍᓐᓇᕐᓂᐊᖅᑐᑎᑦ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᖕᓂ ᒥᓂᔅᑕᐅᑉ  

ᑐᖏᓕᐊ ᐸᐅᓗᓯ ᓱᕕᒐᖅ. ᐊᒻᒪᓗᑦᑕᐅᖅ 

ᑕᓕᖅᐱᓐᓂ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ ᓂᑭ 

ᓄᐄᔨ. ᒪᒥᐊᓇᖅ ᐅᖃᑦᑎᐊᙱᒃᑯᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ 

ᒪᑐᐃᖅᓯᔾᔪᑎᖕᓄᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖁᕕᐊᓱᒃᑐᖓ ᑲᑎᒪᑐᐃᓐᓇᖅᑎᓪᓗᓯ ᐅᓪᓗᒥ 

ᓵᔅᓯᓐᓃᑦᑐᓐᓇᕋᒪ ᐅᖃᐅᓯᕆᓂᐊᕐᓗᒋᑦ 

ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ 2019-2020 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑕᒪᑐᒪᓂ 

ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᓂᒃ $2.250 

ᒥᓕᐊᓐᓂᒃ ᑐᒃᓯᕋᖅᑐᑦ. 

ᑖᒃᑯᐊ ᑮᓇᐅᔭᖅᑐᕈᑏᑦ ᐊᑐᕐᓗᑎᒃᑯᑦ 

ᒪᕐᕈᓪᓗᐊᑖᓐᓄᒃ ᓵᙵᓂᐊᖅᑐᒍᑦ ᐆᒪᔪᐃᑦ 

ᐊᐅᓚᑕᐅᓂᖏᑦ ᐊᒻᒪᓗ ᒥᕐᖑᐃᓯᕐᕖᑦ 

ᐊᔾᔨᐅᙱᑦᑐᓪᓗ ᑲᔾᔮᕐᓇᖅᑐᑦ. 

 

ᐆᒪᔪᑦ ᐊᐅᓚᑕᐅᓂᖏᑦ ᐊᑐᕐᓂᐊᖅᑐᒍᑦ 

$370,000−ᓂᒃ ᑕᐃᒃᑯᐊ ᓄᒃᑕᐅᑏᑦ ᐊᒃᓴᓗᐊᓖᑦ 

ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ ᑖᒃᑯᐊ 

ᐊᑐᖅᑕᐅᓂᐊᖅᐳᑦ ᒪᓕᒃᓯᒪᓕᕐᓂᐊᕋᑦᑕ ᓄᓇᕗᒥ 

ᐆᒪᔪᓕᕆᓂᕐᒧᑦ ᒪᓕᒐᓂᒃ. ᐸᖅᓴᐃᔩᓪᓗ 

ᑕᐃᒪᐃᑦᑕᕆᐊᖃᕌᖓᑕ ᐊᒻᒪᓗ ᐆᒪᔪᑦ 

ᖃᐅᔨᓴᖅᑕᐅᓂᖏᑦ.  

 

ᐆᒪᔪᐃᑦ ᐊᐅᓚᑕᐃᓂᖏᓐᓂᒃ ᐱᓕᕆᕝᕕᓕᒃ 

$750,000-ᓂᒃ ᐊᑐᕐᓂᐊᖅᑐᑦ ᐆᒪᔪᓕᕆᔩᑦ 

ᑎᑎᕋᕐᕕᖏᓐᓂᒃ ᐊᑦᑕᓇᕐᔭᐃᖅᓯᓗᑎᒃ 

ᐃᖅᑲᓇᐃᔭᕐᕕᑦᑎᐊᕙᐅᓕᕐᓗᑎᓪᓗ. ᑕᒪᒃᑯᐊ 

ᐱᓕᕆᕝᕕᑦᑕ ᐱᔭᒃᓴᖏᑦ 

ᐱᓕᕆᐊᙳᖅᑎᑕᐅᓯᒪᔪᓪᓗ 

ᓴᖅᑭᑕᐅᖃᑦᑕᕈᓐᓇᕐᓂᐊᕐᒪᑕ. ᑕᐃᒃᑯᐊ 

ᐆᒪᔪᓕᕆᔨᒃᑯᑦ ᑎᑎᕋᕐᕕᖏᑦ ᓄᑖᙳᕆᐊᕈᑏᑦ 

2019-2020−ᒥ ᐊᑐᖅᑕᐅᓂᐊᖅᑐᑦ ᐃᒃᐱᐊᕐᔪᖕᒥ 

ᐆᒪᔪᓕᕆᔩᑦ ᑎᑎᕋᕐᕕᖏᓐᓄᑦ.  

 

ᐃᒃᓯᕙᐅᑖᖅ, ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒃ 

ᑲᔾᔮᕐᓇᖅᑐᓪᓗ ᐊᔾᔨᐅᙱᑦᑐᑦ ᐊᑐᖅᑕᐅᓪᓗᑎᒃ 

ᓴᐳᒻᒥᐅᖅᓯᖅᓯᒪᖃᑦᑕᖅᐸᕗᑦ 

ᓴᖅᑭᔮᖅᑎᑦᑎᒃᑲᓐᓂᖅᐸᑉᐳᒍᓪᓗ ᓄᓇᕗᑦ 

ᓄᓇᖁᑎᖏᓐᓂᒃ ᐃᑦᑕᕐᓂᓴᖃᕐᕕᖕᓂᓪᓗ 

ᐃᕿᐊᙳᐃᔭᐅᑏᓪᓗ ᐳᓚᕋᖅᑐᓕᕆᖅ ᐊᒻᒪᓗ 

ᑭᙴᒪᔭᐅᔪᑦ ᓄᓇᕗᒻᒧᑦ ᐳᓛᖅᑎᓄᓪᓗ 2019-

2020 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐋᖅᑭᒋᐊᖅᑕᐅᓂᐊᖅᑐᖅ ᐅᑭᐅᖅᑕᖅᑐᖅ ᓄᓇᕘᒥ 

ᒥᕐᖑᐃᓯᕐᕕᓐᓄᑦ ᒪᓕᒐᖅ.  

 

ᐊᒻᒪ ᑖᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑏᑦ 

ᐅᑭᐅᖅᑕᖅᑐᒥ ᒥᕐᖑᐃᓯᕐᕕᒃ ᐱᔾᔪᑎᒋᓪᓗᒋᑦ. 

ᐊᑐᓕᖅᑎᑦᑎᓂᐊᖅᑐᒍᑦ ᐱᔭᕇᖅᑕᐅᓵᓚᐅᖅᑐᓂᒃ 

ᐱᖁᑎᕐᔪᐊᓕᕆᓂᕐᒧᑦ ᐸᖅᑕᐅᑎᓂᒃ ᐅᑯᓄᖓ: 

ᖁᕐᓗᖅᑐᕐᒥ ᐅᕙᔪᖅ, ᐃᖃᓗᒃᑑᑦᓯᐊᕐᒥ, ᐃᖃᓗᐃᑦ 

ᑰᖓ ᖃᐅᒻᒫᕐᕕᒃ, ᖃᐅᒻᒫᕐᕕᒃ ᐃᖃᓗᖕᓂ, ᒪᒥᐊᓇᖅ, 

ᑲᑕᓐᓂᓕᒃ ᑭᒻᒥᕈᕐᒥ, ᐃᖃᓗᒑᕐᔫᑉ ᓄᓇᖓ 

ᑲᖏᖅᖠᓂᕐᒥ, ᐊᒻᒪᓗ ᓄᑖᖅ ᒥᕐᖑᐃᓯᕐᕕᒃ 

ᓴᓂᑭᓗᐊᕐᒥ ᕿᖔᓗᒃ, ᑭᙶᓗᒃ.  

ᐊᒻᒪᓗ ᓄᓇᐃᑦ ᖃᐅᔨᓴᖅᑕᐅᓂᐊᕐᒥᕗᑦ 

ᐅᑭᐅᖅᑕᖅᑐᒥ ᑐᐱᕐᕖᑦ, ᑐᐱᕐᕕᒃ ᖃᐅᓱᐃᑦᑐᕐᒥ, 

ᑕᒻᒫᕐᕕᒃ ᒥᑦᑎᒪᑕᓕᖕᒥ, ᐱᙵᓱᒃᑎᕗᑦ ᑐᙵᕕᒃ 

ᐸᖕᓂᖅᑑᕐᒥ, ᐊᒻᒪᓗ ᐃᓅᔮᕐᕕᒃ ᖃᒪᓂ’ᑐᐊᕐᒥ. 

ᐊᒻᒪ ᓇᐅᑦᑎᖅᓱᐃᓐᓇᖃᑦᑕᕐᓂᐊᖅᑐᒍᑦ 

ᒪᑭᒪᐃᓗᑕᓗ ᐱᖁᑎᕐᔪᐊᓂᒃ ᐃᓘᓐᓇᖏᓐᓂᒃ 

ᐅᑭᐅᖅᑕᖅᑐᒥ ᒥᕐᖑᐃᓯᕐᕕᖕᓂ ᑐᐱᕐᕕᖕᓂᓗ 

ᓄᓇᕗᒻᒥ. 

 

ᒪᑐᔾᔪᑎᒋᓕᓪᓗᒍ ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ ᓵᙵᓪᓗᐊᖅᐳᑦ ᑕᒪᒃᑯᐊ  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑦ ᑭᙴᒪᔭᖏᑦ ᓯᕗᓪᓕᐅᑎᓯᒪᔭᖏᓪᓗ 

ᐃᑲᔪᖅᓱᖅᑕᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᑲᑎᔨᕋᓛᑦ ᐃᒃᓯᕙᐅᑕᖓ 

ᐅᖃᐅᓯᒃᓴᖃᖅᐹ? ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᓄᓇᕗᒻᒥᐅᑕᐃᑦ ᑐᓵᔪᓄᑦ ᑐᒡᓕᕆᔭᐅᑐᐃᓐᓇᖅᑐᖓ 

ᐃᒃᓯᕙᐅᑕᐅᓪᓗᖓ ᐃᒃᓯᕙᐅᑕᓪᓚᑦᑖᖅᐳᑦ ᐋᓚᓐ 

ᕋᒻᐴᑦ ᖃᐅᔨᒪᒋᑦᑎ.  

 

ᖁᕕᐊᓱᑦᑎᐊᖅᑐᖓ ᒫᓐᓇ ᐊᑐᐃᓐᓇᕈᖅᑎᑦᑎᒐᑦᑕ 

ᑕᒫᓂ ᑲᑎᒪᔨᕋᓛᑦ ᐱᔾᔪᑎᒋᓪᓗᒋᑦ ᓄᓇᓕᖕᓄᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑯᓐᓄᑦ ᕿᒥᕐᕈᐊᖅᑕᐅᑎᓪᓗᒋᑦ 

2019-20 ᐊᑭᑐᔪᓄᑦ ᐊᖏᔪᓄᑦ 

ᑐᕌᖅᑎᑕᐅᓂᐊᖅᑐᑦ ᐊᕙᑎᓕᕆᔨᒃᑯᓐᓄᑦ. ᑖᒃᑯᐊ 

ᐊᕙᑎᓕᕆᔩᑦ ᑐᒃᓯᕋᕐᒪᑕ ᐊᑭᑐᔪᓄᑦ ᑐᕌᕐᓂᐊᖅᑐᖅ 

ᐅᑭᐅᕆᓂᐊᖅᑕᖅᑎᓐᓄᑦ 2019-20 ᑕᒫᓂ, 

$2,250,000−ᒥᒃ. ᑖᓐᓇ ᐊᓯᕈᖅᓯᒪᙱᑦᑐᖅ 

ᐊᑐᖅᑕᐅᓯᒪᓚᐅᕐᒥᔪᖅ ᑕᐃᑲᓂ 2018-19 

ᐊᑭᑐᔪᓄᑦ ᑐᒃᓯᕋᖅᑎᓪᓗᒋᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᔩᑦ ᑐᒃᓯᕋᖅᑐᑦ 

2019-20−ᒥ ᐊᑭᑐᔪᓄᑦ ᐅᑯᓄᖓ ᐊᑐᕐᓂᐊᖅᓱᒋᑦ, 

ᐆᒪᔪᓕᕆᔩᑦ ᑎᑎᕋᕐᕕᖓᑦ ᐊᒻᒪ ᒥᑭᑦᑐᓄᑦ 

ᑐᕌᖅᑎᑕᐅᓂᐊᖅᑐᑦ ᑖᒃᑯᐊᓕ ᒥᑭᑦᑐᐃᑦ 

ᑐᕌᖅᑎᑕᐅᓂᐊᖅᑐᖅ ᓄᓇᒃᑰᕈᑎᓄᑦ ᐊᒻᒪᓗ 

ᒥᕐᖑᐃᖅᓯᕐᕖᑦ ᐱᓕᕆᐊᕆᔭᐅᔭᕆᐊᖃᖅᑐᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᒥᕐᖑᐃᖅᓯᕐᕖᑦ ᓄᓇᕗᑦᒥ 

ᐱᐅᓱᒋᔮᕈᑕᐅᖕᒪᑕ ᐃᓄᒃᑎᓐᓄᑦ ᐊᒻᒪ 

ᓄᓇᓕᑦᑎᓐᓄᑦ. ᑲᑎᒪᔨᕋᓛᑦ ᐃᑲᔪᖅᑐᐃᑦᑎᐊᖅᐳᑦ 

ᒥᓂᔅᑕᒥᒃ ᓴᖅᑭᑎᑦᑎᖃᑦᑕᖁᔨᓕᖅᓱᑎᒃ ᐅᑭᐅᑕᒫᑦ 

ᒪᓕᒐᓕᐅᕝᕕᐅᑉ ᐃᓗᐊᓂ ᖃᓄᖅ 

ᐱᕙᓪᓕᐊᓯᒪᖕᒪᖔᑕ ᐊᕙᑎᓕᕆᐅᑉ ᐃᓗᐊᓂ 

ᑮᓇᐅᔭᐃᓪᓗ ᐊᑐᖅᑕᐅᓯᒪᔪᑦ ᐊᒻᒪ ᓄᑖᑦ ᖃᓄᖅ 

ᐱᒋᐊᕈᑕᐅᓂᐊᕐᒪᖔᑦᑕ ᓄᓇᕗᑦᒧᑦ 

ᒥᕐᖑᐃᖅᓯᕝᕕᓕᕆᔩᑦ ᐱᔾᔪᑎᒋᓪᓗᒍ.  

 

ᐃᒃᓯᕙᐅᑖᖅ, ᑖᒃᑯᐊ ᐱᐋᓂᒍᑎᒋᕙᒃᑲ 

ᑐᒃᓯᕋᐅᑕᐅᔪᑦ 2019-2020 ᐊᑭᑐᔪᓄᑦ 

ᐱᔾᔪᑎᒋᓪᓗᒋᑦ ᐊᕙᑎᓕᕆᔩᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᑕᐅᑐᙱ. ᑕᐃᒫᑦᓯᐊᖅ. ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᐅᓐᓄᒃᓴᖅ ᐃᖅᑲᓇᐃᔭᖅᑏᑦ ᐊᒻᒪᓗ ᒥᓂᔅᑕ.  

 

ᒪᑐᐃᖅᓯᔾᔪᑎᓂᒃ $370,000−ᓂᒡᒎᖅ ᐊᑐ3ᓂᐊᕋᔅᓯ 

ᓄᓇᒃᑰᕈᑏᑦ ᓄᑕᐅᙱᑦᑐᑦ 

ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ 

ᑕᐃᒫᖑᔭᕆᐊᖃᕌᖓᒥᒃ ᐸᖅᓴᐃᔨᓄᑦ 

ᐊᑐᖅᑕᐅᔪᒃᓴᓂᒃ. ᐊᕐᕌᒍᒐᓴᐅᓕᖅᑐᑦ ᒪᑯᓂᖓ 

ᓱᓇᒃᑯᑖᓂᒃ ᐊᒃᓴᓗᐊᓕᖕᓂ4 ᖃᒧᑕᐅᔭᓐᓂᒡᓘᓐᓃᑦ 

ᐱᔪᒪᖃᑦᑕᖅᓯᒪᒐᑦᑕ ᐸᖅᓴᐃᔨᓄᑦ ᐊᑐᖅᑕᐅᔪᒃᓴᓂᒃ. 

ᑖᓐᓇᖃᐃ ᐅᕗᖓ ᑎᑎᕋᖃᓯᐅᑎᒍᖕᓂ 

ᐱᐅᓂᐊᖅᑐᖅ ᑕᐃᒪᓐᓇ ᑎᑎᕋᖅᓯᒪᓂᖓ ᒪᓕᒃᖢᒍ 

ᑕᒻᒪᖅᓴᐃᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓂᓪᓕᐅᑎᒋᒐᖕᓂ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. 

ᐊᒻᒪᓗ ᑭᓱᑐᐃᓐᓇᓐᓄᑦ ᐅᖃᐅᓯᖃᖅᑎᓪᓗᖓ 

ᐃᒡᓗᓕᒑᕐᔪᖕᒦᓐᓇ ᐆᒪᔪᓕᕆᔨ ᓄᓇᓯᐅᑎᒥᓂᒃ 

ᐊᑐᖃᑦᑕᒻᒪᑦ ᐊᒻᒪᓗ ᐅᓇ ᑕᑯᓪᓗᒍ ᐃᓛᒃ 

ᑕᐃᒪᓐᓇᐅᖅᑲᐅᑎᓪᓗᒍ ᓄᑕᐅᙱᑦᑐᑦ ᐊᒃᓴᓗᐊᓖᑦ 

ᓄᓇᓯᐅᑎᓄᑦ ᐊᑐᕐᓂᐊᕐᒪᑕᒎᖅ $370,000−ᓂᒃ 

ᑭᓯᐊᓂ ᐅᖃᖅᓯᒪᙱᑦᑐᑦ ᑭᓱᓂᒃ ᐃᖏᕐᕋᔾᔪᑎᓂᒃ 

ᐅᖃᐅᓯᖃᕐᒪᖔᑦ. ᒪᑯᐊ ᐃᒃᑯᐊ 

ᐃᖏᕐᕋᔭᖃᑦᑕᕐᒪᑕᐃᒃᑯᐊ ᑕᖅᑲᐅᖓ 

ᓄᓇᑐᐃᓐᓇᕐᒧᑦ, ᑭᓱᓂᑭᐊᕐᖑᑯᐊ ᓂᐅᕕᕈᒪᒐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑕᑯᔭᐅᖁᑐᐃᓐᓇᕋᑖᖅᑕᕋ ᐃᓱᒫᓗᒋᔭᐅᖏᓐᓇᕐᖓᑦ 

ᓇᓄᐃᑦ. ᓇᓄᕐᓂᑦ ᑎᑭᕋᖅᑕᐅᔭᐃᒃᑯᓂᒃ. ᑭᕙᓪᓕᕐᒥ 

ᑕᐅᓇᓂ ᐃᓱᒫᓗᒋᔭᐅᖏᓐᓇᓪᓚᕆᒻᒪᑦ.  

 

ᖃᐅᔨᒪᔪᖓ ᐱᓕᕆᕙᒃᑲᓗᐊᖅᑐᓰᓛᒃ 

ᐱᔨᑦᑎᕋᖅᑐᓯᓗ ᐆᒪᔪᕐᓂᐊᖅᑎᒃᑯᓪᓗ ᐆᒪᔪᓕᕆᔩᑦ 

ᐃᖅᑲᓇᐃᔭᖅᑏᑦ ᐱᓕᕆᕙᒻᒥᔫᒐᓗᐊᑦᑕᐅᖅ. ᑭᓯᐊᓂ 

ᖃᐅᔨᒪᖁᔨᒐᒪ ᕿᒥᕐᕈᐊᖅᑑᔮᙱᑦᑎᐊᕋᑦᑕ  

ᐊᑭᑐᔪᖅᑐᕈᔅᓴᓂᒃ ᐃᓕᐅᖅᑲᐃᕕᒋᒋᐊᖔ. 

ᖃᓄᑭᐊᖅ ᐊᑭᑐᔪᖅᑐᕈᑎᔅᓴᓂᒃ 

ᐃᓕᐅᖅᑲᐃᕕᐅᒍᓐᓇᕋᔭᕋᓗᐊᖅᑳ? 

ᑕᕝᕙᓃᒋᐊᖃᖅᑐᒋᒐᓗᐊᕋᒃᑭᑦ ᐃᒫᒃ ᓴᐴᓗᑦᑏᓂᕐᒥᒃ, 

ᓴᐃᒍᓕᖅᓱᐃᓂᕐᒥᒃ, ᐅᕝᕙᓘᓐᓃᑦ ᖃᖓᑦᑕᖅᑎᐅᒃ 

ᖃᖓᑕᓲᙳᐊᒃᑯᑦ ᕿᓂᖅ ᖃᐅᔨᓴᕈᑎᓂᑦ. 

 

ᐊᑦᑕᓇᖅᑐᒦᑉᐸᒻᒪᑕ, ᐊᑦᑕᓇᖅᑐᒦᒃᑲᒥᒃ 

ᖃᐅᔨᒪᕙᒻᒪᑕ ᐊᕐᕕᐊᕐᒥᐅᑦ ᑎᑭᕌᕐᔪᐊᕐᒥᐅᓪᓗ. 

ᕿᑐᕐᖓᖏᓪᓗ ᓯᓚ ᐊᓃᑐᐃᓐᓇᕆᐊᖏᑕ 

ᐃᓱᒫᓗᓇᖅᓯᖃᑦᑕᖅᑐᖅ. ᑕᑯᔪᒪᒐᓗᐊᖅᑐᖓᓕ 

ᐊᕙᑎᓕᕆᔨᒃᑯᑦ ᑕᒪᑐᒥᖓ ᕿᒥᕐᕈᐊᕆᐊᕈᓐᓇᖅᑲᑕ 

ᓯᕗᓂᕆᓂᐊᖅᑕᑎᓐᓂ ᐊᑭᑐᔪᖅᑐᕈᑎᔅᓴᓂᒃ 

ᓱᓇᒃᑯᑖᓂᒃ ᑭᓱᓂᒃᑭᐊᖅ 

ᓇᑉᐸᖅᓯᔪᖃᕆᐊᖃᖅᑑᔮᕐᖓᑦ ᐃᑲᔪᕋᔭᖅᑐᓂᒃ 

ᓇᓄᓕᕆᓂᖅ ᐱᓪᓗᒍ. ᐃᑲᔪᖅᓯᓪᓚᕆᒃᑲᔭᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᑕᕝᕙᓃᑦᑐᒍᑦ ᒪᒃᐱᒐᖅ I-3. ᐊᕙᑎᓕᕆᔨᒃᑯᑦ 

ᐱᓕᕆᕕᖓᑦ ᐱᓕᕆᐊᖏᓐᓂᑦ ᐊᐅᓚᑦᑎᓂᖅ. 

ᑮᓇᐅᔭᓕᒫᖏᑦ ᐊᑕᐅᓯᕐᒥᒃ ᒪᒃᐱᒐᕐᒦᑦᑐᑦ. 

ᐊᐱᖅᑯᑎᒃᓴᓕᑦᑕᖃᖅᑳ? ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᓂ ᐊᓂᒍᕋᑖᖅᓯᒪᔪᓂᒃ ᒪᓕᒐᓕᐅᕐᕕᒃ 

ᐊᖏᖃᑦᑕᖅᓯᒪᒻᒪᑦ ᐊᑭᑐᔪᖅᑐᕈᑎᔅᓴᓂᒃ  

ᐊᒥᐊᒃᑯᒥᓂᕐᓂᑦ ᐊᕐᕌᒍᓂ ᐆᒪᔪᓕᕆᔨᒃᑯᑦ 

ᐊᓪᓚᕝᕕᖏᓐᓄᑦ ᑐᕌᖓᓂᐊᖅᑐᓂᑦ 

ᓴᓇᒋᐊᖅᓯᒍᑕᐅᓂᐊᕐᓗᑎᑦ ᐅᖅᓱᖅᑑᒥ, 

ᖃᐅᓱᐃᑦᑐᒥ, ᐃᖃᓗᓐᓂ, ᑲᖏᖅᓯᓂᕐᒥᓗ. ᖃᑦᑎᑦ 

ᓱᓕ ᑖᒃᑯᐊ ᐱᓕᕆᐊᖑᕙᑦ ᐅᓪᓗᒥ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑭᑐᔪᖅᑐᕈᑎᔅᓴᐃᑦ ᐊᒥᐊᒃᑯᒥᓃᑦ ᐊᕐᕌᒍᒧᑦ ᓄᑖᒧᑦ 

ᐊᐅᓪᓛᖅᑕᐅᓂᐅᓴᔪᑦ ᑮᓇᐅᔭᖃᖅᑎᑕᐅᒐᓱᑦᑐᑦ 

$1,710,000−ᓂᑦ ᐅᖅᓱᖅᑑᒧᑦ, ᖃᐅᓱᐃᑦᑐᒧᑦ ᐊᒻᒪ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓᓄᑦ. ᐊᒻᒪ 

ᐅᓪᓗᒥᒧᑦ, ᕿᓂᑲᐃᓐᓇᕋᒃᑭᑦ ᑖᒃᑯᐊ, ᑖᔅᓱᒧᖓ 

ᑖᒃᑯᐊ ᓱᓕ ᐱᔭᕇᖅᑕᐅᒐᓱᐊᖅᑐᐃᑦ ᓱᓕ.  

ᐱᔭᕇᖅᑕᐅᒐᓱᐊᙳᓱᑦᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᖅᑐᖓ, ᐃᔅᓯᕙᐅᑖᖅ. 

ᑕᑯᓚᐅᖅᓯᒪᕙᓪᓚᐃᙱᓐᓇᒃᑯ 

ᓴᓇᒋᐊᖅᑕᐅᒋᐊᖃᕐᓂᖓ ᐅᖅᓱᖅᑑᒥ 

ᐱᒋᐊᓕᖅᑭᑦᑕᐅᒋᐊᖃᕐᓂᐊᕐᒪᖔᖅ. ᑖᒃᑯᐊ 

ᐱᒋᐊᖅᑕᐅᓛᖅᑳᑦ ᒫᓐᓇᐸᓗᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᐅᔭᖅᑕᐅᓂᖓᓄᑦ 

ᓴᓇᔭᐅᓂᖓᓄᑦ ᑳᓐᑐᕌᒃᑦ ᐱᓯᒪᓕᖅᑕᕗᑦ 2018-

2019−ᒥ ᓴᓇᒋᐊᖅᑕᐅᕕᔅᓴᓕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓕᐊᓐᓂ ᓄᓇᓕᓐᓂ ᐱᓕᕆᕕᓯ 

ᓇᒻᒥᓂᖁᑎᖃᖅᑲᑦ ᐆᒪᔪᓕᕆᔨᒃᑯᑦ ᐊᓪᓚᕝᕕᖏᓐᓂ? 

ᐊᒻᒪᓗ ᓇᓕᐊᓐᓂ ᓄᓇᓕᓐᓂ ᐊᑐᖅᑐᐊᖃᑦᑕᖅᑭᓯ 

ᐊᓪᓚᕝᕕᓯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᒐᓛᑲᐃᓐᓇᕆᔅᓯ. 

ᕿᑎᕐᒥᐅᒥ, ᑭᕙᓪᓕᕐᒥ, ᐱᖓᓱᓂᑦ 

ᐊᓪᓚᕝᕕᖁᑎᖃᖅᑐᒍᑦ ᐊᑐᖅᑐᐊᑕᑦᑎᓐᓂ: 

ᐊᕐᕕᐊᕐᒥ, ᑲᖏᖅᓯᓂᕐᒥ ᐊᒻᒪ ᖃᒪᓂ’ᑐᐊᕐᒥ.  

ᐊᒻᒪ ᕿᑎᕐᒥᐅᓂ ᐊᑐᖅᑐᐊᙱᑦᑐᒍᑦ ᐃᓪᓗᓂ. 

ᕿᑭᖅᑕᓂ ᐱᖃᖅᑐᒍᑦ ᐊᑕᖏᑦᑎᐊᖅᑐᒋᑦ ᒐᕙᒪᒃᑯᑦ 

ᐱᒋᔭᖏᑦ ᐊᑐᖅᑐᐊᑕᖃᙱᑦᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᑕᐅᓯᑐᐊᕐᒥ ᐊᐱᖅᑯᔅᓴᖃᓕᖅᑐᖓ. ᖃᑦᑎᑖᓚᓂᑦ 

ᐱᓕᕆᕕᓯ ᑮᓇᐅᔭᐃᖅᐸᑉᐸ ᐊᕐᕌᒍᑕᒫᑦ 

ᐊᑐᖅᑐᐊᕈᑎᔅᓴᓂᑦ ᐆᒪᔪᓕᕆᔨᒃᑯᑦ 

ᐊᓪᓚᕝᕕᖏᓐᓂᑦ? ᑕᕝᕙ ᑭᖑᓪᓕᖅᐹᖑᓕᖅᑐᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᖃᑦᑎᑖᓚᐅᓂᖏᑦ 

ᐱᓯᒪᙱᑦᑕᕗᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ ᐊᐅᓚᑕᐅᓲᖑᒻᒪᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᒋᐊᕈᑎᖃᕐᓂᐊᖅᑐᖓ ᖁᔭᓕᖅᑳᕐᓗᒋᑦ ᑖᒃᑯᐊ 

ᐊᕙᑎᓕᕆᔨᒃᑯᑦ.ᒥᕐᙳᐃᖅᓯᕐᕕᖁᑎᑦᑎᐊᕚᓗᑦᑎᓐᓂᑦ 

ᐱᓯᒪᑎᑦᑎᐊᖅᑐᐊᓘᖃᑦᑕᕐᖓᑕ ᖁᔭᒋᓪᓚᕆᑦᑕᒃᑲ 

ᐊᒻᒪ ᓄᓇᕗᒻᒥᐅᓕᒫᓪᓗᑕᐅᖅ ᖁᔭᓕᔪᔅᓴᐅᒻᒥᔪᑦ. 

 

ᐄ, ᑕᐃᒪᐃᓕᓚᐅᕐᓗᖓᓕ ᐅᖃᕈᒪᓕᕐᒥᔪᖓ 

ᐊᑕᐅᓯᖅ ᑕᐃᒪ ᐃᓱᒫᓘᒋᔭᕋ ᐅᖃᐅᓯᕆᒍᒪᓚᐅᕋᒃᑯ 

ᓯᐅᕕᐊᓪ ᒍᕆᐅᓪ ᒥᕐᙳᐃᓯᕐᕕᕋᓛᖓᓄᑦ. ᐊᕐᕌᓂ 

ᐊᐅᔭᐅᑎᓪᓗᒍ ᐊᖅᑯᑎᖓ ᓱᒃᑲᓕᔮᓗᐊᔾᔭᐃᑯᑎᓂᒃ 

ᖃᖓᑦᑕᐅᓪᓚᑲᓪᓚᒋᐊᓕᕈᓗᓐᓂᑦ 

ᐋᖅᑭᑦᑎᕆᕕᐅᔪᒻᒪᑦ ᐃᓛᒃ ᑖᒃᑯᐊ ᓈᒻᒪᒋᙱᓪᓗᒋᑦ 

ᐅᖃᙱᒃᑲᓗᐊᖅᑐᖓ ᑭᓯᐊᓂ ᑖᒃᑯᐊ 

ᐊᕙᑎᓕᕆᔨᒃᑯᑦ ᐱᓗᐊᖅᑐᐊᓘᕙᓪᓚᐃᓂᕐᖓᑕ. 

ᐊᐱᕆᖅᑳᑐᐃᓐᓇᕈᒪᔪᖓ ᖃᑦᑎᓂᒃ 

ᖃᖓᑦᑕᐅᓪᓚᒋᐊᑲᓪᓚᓂᑦ ᓱᒃᑲᐃᓵᕆᐊᕈᑎᓂᑦ 

ᐋᖅᑭᓯᓐᓂᖅᑭᓯ ᒥᕐᙳᐃᓯᕐᕕᒻᒧᑦ? ᑕᐃᒪᓐᓇᓴᐃᓐᓇ 

ᐋᖅᑭᔅᓯᑲᓐᓂᓛᕆᕕᓯ ᑕᕝᕙᓂ ᐊᐅᔭᖅ 

ᐊᐅᔭᐅᓂᐊᖅᑐᒥᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑐᖏᓕᕋ ᒥᔅᑕ ᓱᕕᒐᖅ ᑖᔅᓱᒥᖓ  

ᑭᐅᖁᙳᓱᒃᑲᒃᑯ ᒥᔅᑕ ᓚᐃᑦᓯᑑᓐ ᐊᐱᖅᑯᑎᖓᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊ ᖃᑦᑎᓚᑦᑖᑦ ᐋᖅᑭᑕᐅᓂᕐᒪᖔᑕ 

ᐱᓯᒪᙱᑦᑕᕗᑦ ᑭᓯᐊᓂ ᐋᖅᑭᑦᑕᐅᓚᐅᖅᓯᒪᔪᖅ 

ᐃᓱᒫᓘᑦᑐᖃᖃᑦᑕᓚᐅᖅᑎᓪᓗᒍ ᐊᕐᕌᒍᑕᒫᑦ 

ᓱᒃᑲᓕᔮᓗᐊᕐᕕᐅᖃᑦᑕᕐᖔᒡᒎᖅ ᑕᕙᓐᓇ ᐊᖅᑯᑎᖓ 

ᐊᔾᔨᒌᙱᑦᑐᓄᑦ ᐃᖏᕐᕋᓲᓄᑦ. 

ᓇᓕᕇᑦᑎᐊᖅᑎᒐᓱᓱᕆᒐᑦᑎᒍᑦ 

ᐃᓱᒫᓘᒋᔭᐅᖃᑦᑕᖅᑐᐃᑦ 

ᐱᓕᕆᐊᕆᒐᓱᑉᐸᒃᑲᑦᑎᒍᐃᓛᒃ. ᖃᑦᑎᓂᑦ 

ᐋᖅᑭᑦᑎᔪᖃᓚᕐᒪᖔᖅ ᒪᓕᑐᐃᓐᓇᓂᐊᕐᒥᔪᖅ 

ᐃᖃᓗᒻᒥᐅᓂᑦ ᐅᖃᐅᓯᐅᖃᑦᑕᕐᓂᖓ ᒪᓕᑦᑐᒍ 

ᐃᓱᒫᓘᒋᔭᐅᓂᖓᓗ ᒪᓕᑦᑐᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᓂᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᖅᑲᐅᒪᑦᑎᐊᕈᒪ ᑕᐃᒪ 7−ᖑᒻᕙᓪᓚᐃᔪᔪᑦ 

ᖁᓖᓪᓘᓐᓃᑦ ᐋᖅᑭᑦᑕᐅᔪᑦ ᖃᖓᑦᑕᐅᓪᓚᑲᓪᓚᒋᐊᑦ. 

ᑐᑭᓯᔪᖓᐃᓛᒃ ᓱᒻᒪᑦ ᑕᐃᒪᐃᒋᐊᖃᕐᒪᖔᖅ 

ᓱᒃᑲᐃᓵᖅᑎᑦᑎᒐᓱᒋᐊᖃᕐᒪᖔᔅᓯ ᒥᕐᙳᐃᓯᕐᕕᒻᒥ 

ᑭᓯᐊᓂ ᐱᖓᓱᖅᑲᐃ ᓈᒻᒪᒃᑲᔭᕐᓂᕋᓗᐊᕐᖓᑕ 

ᓱᒃᑲᓕᔮᓗᐊᖅᑎᑦᑎᑦᑕᐃᓕᒪᔪᑕᐅᓗᑎᒃ. ᑕᐃᒫᒃ 

ᒥᓂᔅᑕᒧᑦ ᑖᓐᓇ ᐃᖅᑲᐅᒪᔭᐅᖁᓂᐊᖅᑕᕋ ᐊᒻᒪᓗ 

ᖃᑦᑏᓇᕈᕆᐊᖅᑕᐅᑎᓪᓗᓂᒋᑦ ᑖᕙᒃᑯᐊ 

ᖃᖓᑦᑕᐅᓪᓚᒋᐊᑦ ᒥᕐᙳᐃᓯᕐᕕᓕᐊᕆᐊᒥ ᒫᓐᓇ 

ᐊᐅᔭᐅᓂᐊᖅᑐᖅ ᐊᐅᔭᐅᓛᑦᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ  

ᐃᓱᒪᔅᓴᖅᓯᐅᕈᑎᒋᓛᖅᑲᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒋᙳᓱᓕᕐᒥᔭᕋ. ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᑦ ᐊᓪᓚᕝᕕᒃ ᐱᓕᕆᐊᖃᕐᕕᒃ 

ᐊᓪᓚᕝᕕᒃ. ᑖᒃᑯᐊ ᑲᒪᔨᓪᓚᕆᐅᒻᒪᑕ ᑕᒪᔅᓱᒥᖓ, 

ᓯᓚᐅᑉ ᐊᓯᔾᔨᐸᓪᓕᐊᓂᖓᓂ 

ᐊᖑᒻᒪᑎᒋᐊᕋᓱᓐᓂᕐᒥᒃ. ᐸᕐᓇᓯᒪᕕᓰ 

ᓯᕗᓂᑦᑎᐊᐸᓗᑦᑎᓐᓄᑦ ᐊᑭᑐᔪᖅᑐᕈᑎᔅᓴᓂ 

ᐃᓕᐅᖅᑲᐃᓂᐊᕐᓗᓯ ᑕᕝᕗᖓ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂ ᐱᓕᕆᐊᖃᕐᕕᐅᔪᒧᑦ 

ᐊᓪᓚᕕᒻᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪ ᒥᔅᑕ ᓚᐃᑦᓯᑑᓐ, 

ᑕᐃᒪᐃᓕᐅᕐᓂᐊᕈᑦᑕ ᓄᓇᕗᑉ ᒐᕙᒪᒃᑯᖏᑕ 

ᐊᑭᑐᔪᖅᑐᕈᑎᔅᓴᓕᕆᓂᖏᑎᒍᑦ ᐊᖅᑯᑎᖃᕋᔭᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᑭᓯᑦᑎᐊᖅᑕᕋ ᑖᓐᓇ. ᑕᐃᒪᓕ ᐊᐱᕆᕗᖓ 

ᒥᓂᔅᑕ ᐊᑭᑐᔪᖅᑐᕈᑎᔅᓴᓂᒃ 

ᑐᒃᓯᕋᐅᑎᓕᐅᓐᓂᐅᓴᕕᓰ ᐸᕐᓇᐅᓯᐅᓪᓗᓯ 

ᑮᓇᐅᔭᓂᒃ ᑖᒃᑯᐊ ᐊᑐᐃᓐᓇᖅᑖᕈᓐᓇᕐᓂᐊᕐᖓᑕ 

ᓯᓚᐅᑉ ᐊᓯᔾᔨᐸᓪᓕᐊᓂᖏᓄᑦ ᐱᓕᕆᐊᖃᖅᑎᐅᔪᑦ 

ᐊᒡᓚᒡᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᖑᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᑕᒪᓐᓇ 

ᑐᓴᕈᒥᓇᓪᓚᕆᒃᑐᖅ, ᒥᓂᔅᑕ 

ᓇᓗᓇᐃᕆᐊᑲᓐᓂᕈᓐᓇᖅᑲᐅᒃ ᑭᓱᓂᒃ ᐸᕐᓇᒻᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᒥᔅᑕ ᓱᕕᒐᖅ 

ᑖᔅᓱᒥᖓ ᓇᓗᓇᐃᖅᑐᐃᖁᙳᓱᒃᑲᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. 

ᐃᒪᐃᒍᒪᔪᒍᑦ ᓯᕗᓂᑦᑎᓐᓂ ᐊᑭᑐᔪᖅᑐᕈᑎᒃᓴᓄᑦ 

ᑐᒃᓯᕋᐅᑎᓕᐅᓪᓗᑕ ᐃᓱᒪᒃᓴᖅᓯᐅᕈᑕᐅᓯᒪᔪᓂᒃ. 

ᒪᓕᑐᐃᓐᓇᕋᔭᕐᒥᔪᖅ ᖃᓄᖅ ᐱᓕᕆᖃᑎᖃᒻᒪᖔᑦᑕ  

ᒐᕙᒪᒃᑯᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ 

ᐊᓯᖏᓐᓂᓪᓗ ᑎᒥᐅᔪᓂᒃ ᑮᓇᐅᔭᖅᓯᐊᒃᑲᓐᓂᕐᓂᕈᑦᑕ 

ᓄᓇᕗᑉ ᐃᓗᐊᓂ, ᓯᓚᑖᓂᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᔪᖓᓕ ᐃᖃᓗᐃᑦ ᑰᖓᓂᒃ 

ᐅᖃᐅᓯᖃᖅᑐᒥᒃ ᑕᕝᕙᓂ 

ᐸᕐᓇᐅᑎᕐᔪᐊᖅᑕᖃᕐᖓᒡᒎᖅ ᐃᓚᖃᖅᑐᒥᒃ 

ᐱᓱᒡᕕᓕᐅᕐᓂᕐᒥᒃ ᐊᒻᒪᓗ ᑲᓱᖅᑎᑕᐅᓗᓂᒎᖅ ᒫᓐᓇ 

ᒥᕐᖑᐃᖅᓯᕐᕕᕋᓛᖑᔪᖅ ᖃᐅᒻᒫᕐᕕᖕᒧᑦ 

ᐃᑳᕈᑎᑖᖅᑎᑕᐅᓗᓂ. ᑖᓐᓇ ᐃᑳᕈᑎ ᐊᑯᓂᐊᓗᒃ  

ᐅᖃᐅᓯᐅᖃᑦᑕᖅᓯᒪᓕᖅᑐᖅ ᐊᕐᕌᒍᒐᓚᑲᓪᓚᓐᓃᒃ 

ᐅᓪᓗᒥᒧᑦ ᓴᓇᔭᐅᓚᐅᖅᓯᒪᒐᓂ. 

 

ᑖᓐᓇ ᐸᕐᓇᐅᑎᓃᓕᕐᖔᑦ 2019-20-ᒧᑦ 

ᓇᓗᓇᐃᖅᓯᒍᓐᓇᖅᑮᑦ ᐃᑳᕈᑎᓕᐅᓛᓪᓗᓯ? 

ᐄᖑᑉᐸᑦ, ᖃᓄᐃᑦᑐᒥᒃ ᐃᑳᕈᑎᓕᐅᕋᔭᖅᑭᓯ? 

ᐱᓱᕝᕕᑐᐃᓐᓇᕐᒦ ᐃᑲᕝᕕᐅᒐᔭᖅᑐᒥᒃ ᐅᕝᕙᓘᓐᓃᑦ 

ᒪᑯᓄᖓ ᐱᓲᑎᓄᑦ ᑎᓴᒪᓕᖕᓄᑦᑕᐅᖅ 

ᐃᑳᕐᕕᒃᓴᐅᒐᔭᕐᒥᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᓯᔅ 

ᐊᕐᓇᒃᑲᖅ. ᒫᓐᓇ ᐃᑳᕈᑎᓕᐅᕐᓂᕐᒧᑦ 

ᐸᕐᓇᐅᑎᑕᖃᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ,ᒃ ᒥᔅ 

ᐃᖃᓪᓗᐊᖅ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ 

ᓱᓕᑦᑎᐊᙱᓚᖅᑲᐃ ᓇᓗᓇᐃᖅᑐᕈᑎᓯ 

ᐅᖃᖅᓯᒪᒻᒪᑦ ᐃᖃᓗᐃᑦ ᑰᖓ ᑲᑎᑕᐅᓗᓂ  

ᖃᐅᒻᒫᕐᕕᒻᒧᑦ ᐃᑳᕈᑎᓕᖅᑕᐅᓗᓂᓗ ᐃᖃᓗᐃᑦ 

ᑰᖓ. ᑕᐃᒪᐃᓕᖓᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ,ᒃ ᒥᔅ 

ᐊᕐᓇᒃᑲᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᖅᑭᒋᐊᓛᖅᑲᕗᑦ 

ᑕᕝᕙᓂ ᓇᓗᓇᐃᖅᑐᕈᑎᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᓇᓗᓇᐃᖅᑐᕈᑎᖏᓐᓂ ᕿᓂᖅᑲᐅᒐᒪ 

ᐃᖏᕐᕋᓲᑦ ᓄᓇᓕᓐᓄᑦ ᑐᕌᓛᕐᓗᑎᒃ ᓇᓕᐊᓐᓄᑦ 

ᑕᐃᓯᒪᖕᒪᖔᑕ. ᓂᕈᐊᖅᑕᐅᓯᒪᕕᒋᔭᓐᓂᑦ 

ᐃᒡᓗᓕᒑᔾᔪᖕᒥ 14−ᓂᒃ ᓇᓐᓄᒐᒃᓴᖃᖅᑐᑎᒃ 

14−ᓂᒃ ᓇᓐᓄᔅᓯᒪᓕᕇᕐᖓᑕ. ᐆᒪᔪᓕᕆᔨᕗᓪᓗ 

ᓇᖕᒥᓂᖅ ᓯᑯᑑᒥᓂᒃ ᐊᑐᖃᑦᑕᖅᑐᖅ 

ᖃᐅᔨᓴᕈᑎᖃᖅᑐᓂ. ᐊᕙᑎᓕᕆᔨᒃᑯᓐᓄᑦ 

ᐊᐱᕆᒍᒪᔪᖓ ᑕᕝᕙᓂ ᑐᔅᓯᕌᔅᓯᓐᓂ 2019-20−ᒧᑦ. 

ᖃᓄᐃᑦᑐᓂᒃ ᐃᖏᕐᕋᓲᓂᒃ ᐱᓕᕆᕝᕕᓯ 

ᓂᐅᕕᓛᕐᓗᓯ ᐸᕐᓇᒃᐱᓰ? ᐊᒻᒪᓗ ᓇᓕᐊᓐᓄᑦ 

ᓄᓇᓕᓐᓅᖅᑲᕋᔭᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᒥᔅᑕ ᓱᕕᒐᖅ 

ᑖᔅᓱᒥᖓ ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖏᕐᕋᓲᖁᑎᕗᑦ ᓱᓇᒃᑯᑖᑦ 

ᐊᐅᓚᑕᐅᖃᑦᑕᕐᖓᑕ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂᒃ ᐊᐅᓚᑦᑎᔨᑦᑎᓐᓄᑦ. ᑕᐃᒃᑯᐊ  

ᐊᕐᕌᒍᑕᒫᑦ ᖃᐅᔨᓴᕆᐊᖃᖅᐸᑦᑐᑦ ᑭᓱᓂᑦ ᓱᓇᒃᑯᑖᑦ 

ᖃᓄᐃᑦᑐᑦ ᓱᓇᒃᑯᑖᑦ ᓴᓇᒋᐊᖅᑕᐅᒋᐊᖃᕐᒪᖔᑕ 

ᐊᒻᒪᓗ ᖃᓄᐃᑦᑐᑦ ᐊᓯᓂᑦᑕᐅᒋᐊᖃᕐᒪᖔᑕ, 

ᑐᔅᓯᕋᐅᑎᓕᐅᑦᑕᓕᖅᑯᑦ. ᑖᒃᑯᐊᓗ 

ᐊᖏᔪᖅᑳᖃᕐᕕᑎᓐᓄᑦ ᐋᖅᑭᑦᑕᐅᖃᑦᑕᖅᑐᑦ ᑭᒃᑯᑦ 

ᐱᖅᑳᓂᐊᕐᒪᖔᑕ, ᑭᓱᕈᓘᔮᓗᓐᓂᒃ 

ᐃᓱᒪᒃᓴᖅᓯᐅᕈᑎᖃᓚᐅᖅᑐᑎᒃ ᓄᓇᓕᓐᓂ 

ᐊᑐᖅᑕᐅᒋᐊᖃᕐᓂᖏᓐᓂᓪᓗ. ᑕᐃᒪ 

ᐱᓕᕆᑦᑎᐊᕋᓱᖃᑦᑕᖅᑐᒍᑦ 

ᐱᓕᕆᖃᑎᖃᑦᑎᐊᕋᓱᑉᐸᑦᑐᒍᑦ ᐊᓯᑦᑎᓐᓂᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᓂᓪᓗ. 

ᓄᓇᓕᕗᑦ ᐱᖁᑎᕗᑦ ᑲᒪᒋᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᒑᕐᔫᑉ ᓄᓇᖓ ᑕᑯᓐᓈᖅᑐᒍ ᑕᐃᑲᓂ 

ᒥᐊᓚᑏᓐ ᖃᓂᒋᔮᓂ ᑖᒃᑯᐊ ᑲᖏᖅᖠᓂᐅᑉ  

ᓴᓂᐊᓂ ᐸᕐᓇᐅᑎᖃᓚᐅᕐᒪᑕᒎᖅ. ᑭᓯᐊᓂᓕ ᑖᒃᑯᐊ 

ᐃᒡᔪᐊᓪᓚᖃᑦᑕᖅᑎᓪᓗᒋᑦ ᓇᐹᖅᑐᐃᑦ ᐊᒃᖤᐃᑦ 

ᑎᑭᖃᑦᑕᓕᕐᒪᑕ ᓇᓄᐃᓪᓗ. ᖃᓄᐃᑦᑐᓂᓪᓕ 

ᐸᕐᓇᐅᑎᖃᖅᐱᓯ ᑖᒃᑯᓂᖓ ᒥᕐᖑᐃᓯᕐᕕᓐᓄᑦ 

ᐊᑐᖅᑕᐅᓂᐊᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᖅᑲᓇᐃᔭᖃᑦᑕᖅᑐᒍᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᑖᒃᑯᐊ ᐸᕐᓇᐅᑏᑦ 

ᓴᓇᔭᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᐃᑲᔪᖅᑎᖓ ᑐᖏᓕᖓᑕ. 

ᑕᐃᒪᓕ ᑐᖏᓕᖃᖅ ᐃᓛᒃ ᐃᒪᓐᓇ ᑐᑭᖃᖅᐹ, 

ᐊᖏᖅᓯᒪᕕᓯ ᓴᖅᑭᑦᑎᖃᑦᑕᕐᓂᐊᕐᓗᓯ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂᒃ ᓇᓗᓇᐃᖅᓯᓯᒪᓗᑎᒃ 

ᐱᓕᕆᕕᐅᑉ ᖃᓄᐃᓕᐅᖃᑦᑕᕐᒪᖔᑕ 

ᐊᑭᓕᖅᓱᐃᔾᔪᑎᒋᔭᖏᓐᓂᒃ ᓄᓇᕗᒻᒥ  

ᒥᕐᖑᐃᓯᕐᕕᖁᑎᖏᓐᓄᑦ ᓄᓇᕗᒻᒥ? ᑕᕝᕙᓂ 

ᑕᑯᙱᓐᓇᒃᑯ. ᖁᔭᓐᓇᒦᒃ. ᑕᕝᕙ ᑭᖑᓪᓕᖅᐹᒥᒃ 

ᐊᐱᖅᑯᑎᒐ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᒃ 

ᐊᖏᖅᓯᒪᑦᑎᐊᖅᑐᖅ ᐅᓂᒃᑳᓕᐅᕈᒪᓪᓗᑎᒃ 

ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᐊᐱᖅᑯᓯᕆᔪᒪᓪᓗᒍ ᐅᑯᐊ ᓴᖅᑭᖅᑲᐅᔭᖏᑦ 

ᒥᓂᔅᑕᐅᑉ ᒥᕐᖑᐃᓯᕐᕕᖃᖅᑐᑦ ᓄᓇᓕᓐᓂ. 

ᑖᓐᓇᑦᑕᐅᖅ ᒥᕐᖑᐃᓯᕐᕕᖃᖅᑐᖅ ᐃᓚᒐᓗᐊᖓ 

ᑕᕝᕙᓂ ᑕᑯᙱᓇᒃᑯ ᑲᖏᖅᑐᒑᐱᒃ. ᑲᖏᖅᑐᒑᐱᐅᑉ  

ᖃᓂᒋᔮᓂ ᑕᐃᓐᓇ ᐱᓕᕆᐊᖑᓯᒪᖃᑦᑕᓚᐅᖅᑐᖅ 

ᐊᑯᓂᒻᒪᕆᒃ ᒥᕐᖑᐃᓯᕐᕕᒃ. 

ᖃᓄᐃᓕᖓᓕᖅᑲᑭᐊᕐᖓᐃ ᐅᓪᓗᒥ? ᑖᔅᓱᒥᖓ 

ᓯᕗᓪᓕᕐᒥ ᐊᐱᕆᖅᑳᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒥᕐᖑᐃᓯᕐᕕᓕᐊᕈᔾᔭᐅᑕᐅᔪᒪᔪᑦ ᑲᖏᖅᖢᒑᐱᖕᒥ 

ᐊᖏᓂᖅᐹᖑᓂᐊᖅᑐᖅ ᓄᓇᕗᒥ ᒥᕐᖑᐃᓯᕐᕕᒃ. 

ᑕᐃᒃᑯᐊᓗ ᐳᓚᕋᑏᑦ ᐅᓄᖅᓯᕙᓪᓕᐊᓂᐊᖅᖢᑎᒃ 

7−ᓄᑦ ᐊᕐᕌᒍᓄᑦ ᐊᓂᒍᖅᑎᓪᓗᒋᑦ. ᑖᓐᓇ 

ᓴᓇᔭᐅᓚᐅᖅᑎᓪᓗᒍ ᒥᕐᖑᐃᓯᕐᕕᒃ, 

ᖃᐅᔨᓴᖅᑕᐅᑎᓪᓗᒍ ᑮᓇᐅᔭᓕᐅᕈᓐᓇᕐᒪᖔᓪᓗ 

ᐱᔭᕇᖅᑕᐅᓪᓗᓂ, ᐸᕐᓇᐅᑎᓕᐊᖏᓪᓗ 

ᐊᑐᖅᑕᐅᓂᐊᖅᑐᖅ ᐱᔭᕇᖅᑕᐅᕙᓪᓕᐊᓕᖅᑐᖅ 

ᑭᒡᓕᒃᓴᖏᑦ ᐊᒻᒪᓗᑦᑕᐅᖅ ᑭᓱᖃᕐᓂᐊᕐᒪᖔᑕ 

ᐃᓕᖅᑯᓯᕐᒧᓪᓗ ᐊᑦᑎᐊᓂᖃᖅᑐᑦ ᑕᒪᒃᑯᐊ 

ᖃᐅᔨᓴᖅᑕᐅᔭᕇᖅᖢᑎᒃ. ᐃᓄᐃᓪᓗ 

ᐃᑲᔫᓯᐊᕆᖃᑦᑕᖅᑕᖏᑕ ᑮᓇᐅᔭᖅᑖᕆᖃᑦᑕᖅᑕᖏᑦ 

ᒥᕐᖑᐃᓯᕐᕕᖕᒧᑦ ᐊᑐᖅᑕᐅᖃᑦᑕᖅᑐᖅ ᐊᒻᒪᓗᑦᑕᐅᖅ  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᐊᓂᖅᓯᔾᔪᑎᒃᓴᐅᓂᐊᖅᑐᖅ ᐱᔭᕇᖅᑕᐅᓂᐊᖅᑐᖅ 

2018-19-ᒧᑦ ᐸᕐᓇᐅᑎᐅᔪᖅ ᑕᐃᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᑎᐊᕐᖓᑦ ᑖᔅᓱᒥᖓ 

ᓇᓗᓇᕈᓐᓃᑦᑎᐊᖅᑐᖅ.  

 

ᑐᑭᓯᑦᑎᐊᖅᑐᖓ ᑐᑭᓯᔪᒪᔭᓐᓂᑦ. ᖁᔭᓐᓇᒦᒃ. 

ᐊᓯᐊᓄᑦᑎᐊᒻᒪᕆᒃ ᓴᖑᓗᖓ, ᐃᒃᓯᕙᐅᑖᖅ, ᑕᐃᒪ 

ᖃᐅᔨᒪᒐᑦᑕ ᓄᓇᓖᑦ ᓄᓇᓕᓕᒫᐸᓗᐃᖅᑲᐃ 

ᑕᒪᒃᑯᓂᖓ ᐃᓛᒃ ᐆᒪᔪᕐᓂᐊᖅᑎᒃᑯᑦ ᑭᓱᖃᐃᕐᖓᑕ 

ᐊᓪᓚᕝᕕᖃᐅᖅᑐᑎᓪᓗ ᐊᒻᒪᓗ ᐅᒥᐊᖃᐅᖅᑐᑎᒃ. 

ᐅᓪᓗᒥᒧᑦ ᑎᑭᓪᓗᒍ ᑕᒪᒃᑯᐊ ᓄᓇᓖᑦ 

ᐆᒪᔪᕐᓂᐊᖅᑎᒃᑯᑦ ᓄᓇᓕᓐᓂ ᖃᑦᑎᓂᒃᑭᐊᕐᖓᐃ 

ᐅᒥᐊᖁᑎᖃᖅᑲᑦ? ᐅᕝᕙᓘᓐᓃᑦ ᓄᓇᓕᓕᒫᑦ 

ᐅᒥᐊᖁᑎᖃᖅᑲᑦ ᐆᒪᔪᕐᓂᐊᖅᑎᒃᑯᑦ ᑕᒪᒃᑯᐊ 

ᖃᐅᔨᓴᕈᑎᔅᓴᒫᖑᔪᒃᓴᐅᒻᒪᑕ ᐅᒥᐊᖃᕐᖓᑕ ᓄᓇᓖᑦ 

ᐃᓗᐊᓂ. ᖃᑦᑏᒃᑭᐊᕐᖓᐃ ᓄᓇᓖᑦ ᐅᒥᐊᖃᖅᑲᑦ  

ᓄᓇᕗᑉ ᐃᓗᐊᓂ ᐆᒪᔪᕐᓂᐊᖅᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ 

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐱᓯᒪᙱᓐᓇᑦᑕ. ᑭᓯᐊᓂ 

ᒥᔅᑕ ᕿᔪᒃᑖᒧᑦ ᑐᓂᔪᓐᓇᖅᑕᕗᑦ ᑕᐃᒃᑯᐊ 

ᑐᓴᒐᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᖃᐃᑦᑎᓛᕐᖓᑦ ᑕᐃᒪᐃᑦᑐᓂᒃ ᖃᐃᑦᑎᓂᐊᕐᓂᕋᕐᖓᑦ 

ᓂᕆᐅᓐᓂᐊᖅᑯᖓ ᑖᔅᓱᒥᖓ. 

 

ᐃᒃᓯᕙᐅᑖᖅ, ᑕᐃᒪ ᑖᓐᓇ ᑕᕝᕙᓂ 

ᒪᓕᒐᓕᐅᖅᑎᐅᖃᑕᐅᓕᕋᑖᖅᑎᓪᓗᖓ ᑕᒪᓐᓇ 

ᐅᖃᐅᓯᕆᒻᒪᕆᖃᑦᑕᓚᐅᖅᓯᒪᒐᑦᑎᒍᑦ ᓄᓇᓕᓐᓂ 

ᐅᒥᐊᖃᖅᑑᒐᓗᐊᑦ ᑕᒪᒃᑯᐊ ᐆᒪᔪᕐᓂᐊᖅᑏᑦ 

ᐊᑐᙱᓐᓂᖏᓐᓂᒃ. ᖁᑦᑎᒃᑐᒧᑦᑕᐅᖅ 

ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕗᑦ  

ᐃᓱᒫᓘᑎᖃᓪᓚᕆᑉᐸᓚᐅᖅᓯᒪᒻᒪᑦ ᑕᒪᑐᒥᖓ 

ᐱᑖᕈᒪᓚᐅᖅᓯᒪᓪᓗᓂᓗ ᕿᑲᑐᐃᓐᓇᓕᕐᖓᑦ 

ᐊᑯᓂᕐᔪᐊᕌᓗᒎᖅ ᓄᓇᖓᓂ ᐅᒥᐊᖅ. ᐊᒻᒪᑦᑕᐅᖅ, 

ᑕᐃᒪᐃᒃᑲᓗᐊᕆᕗᖓ ᓄᓇᓐᓂ.  

 

ᓄᓇᓐᓂ ᐊᕐᕌᒍᓂᒃ ᑎᓴᒪᓂᒃ 

ᒪᓕᒐᓕᐅᖅᑎᐅᓕᕋᓗᐊᕋᒪ ᐃᒫᓚᐅᖅᓯᒪᙱᑦᑐᖅ 

ᓱᓕ, ᐊᒻᒪ ᓯᕗᓂᒃᑲᓐᓂᐊᓗᐊᒍᓪᓕ 

ᐃᒫᓚᐅᖅᓯᒪᑎᓐᓇᒍ 

ᐅᖃᐅᓯᕆᖃᑦᑕᓕᓚᐅᖅᓯᒪᒐᒃᑯ. ᓱᓕ ᐅᓪᓗᒥᒧᑦ 

ᐃᒫᓚᐅᖅᓯᒪᙱᑦᑐᑦ ᐊᕐᕌᒍᓂᑦ ᑎᓴᒪᓂᑦ 

ᒪᓕᒐᓕᐅᖅᑎᐅᓯᒪᓕᕋᓗᐊᖅᑐᖓ. ᓱᓕ 

ᓄᓇᒦᖏᓐᓇᖅᑐᖅ. 

 

ᑕᒪᒃᑯᐊᖃᐃ ᐸᕐᓇᑕᐅᓯᒪᙱᑦᑎᐊᖅᑲᑦ 

ᖃᓄᒃᑲᓐᓂᖅ ᐊᑐᓕᒃᑲᓐᓂᕈᓐᓇᕐᒪᖔᑕ 

ᓄᓇᓕᓐᓄᑦ? ᐅᕝᕙᓘᓐᓃᑦ ᑖᒃᑯᐊ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ ᖃᓄᖅᑑᖃᑕᐅᔪᓐᓇᙱᑦᑎᐊᖅᑲᑦ  

ᑕᒪᑐᒧᖓ ᐅᒥᐊᑉ ᐊᑐᕈᓐᓇᖅᓯᕚᓪᓕᒃᑲᓐᓂᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᑦᑎᐊᖅᑕᕋ ᒥᔅᑕ 

ᕿᔪᒃᑖᖅ ᐃᓱᒫᓘᑎᖓᓂᒃ. 

ᓄᖅᑲᖅᑎᑦᑎᓯᒪᔪᖃᙱᑦᑎᐊᖅᑐᖅ ᑕᐃᒃᑯᐊ 

ᐆᒪᔪᕐᓂᐊᖅᑏᑦ ᑕᐃᒃᑯᐊ ᓄᓇᓯᐅᑎᒥᒃ 

ᐊᑐᑦᑎᐊᕆᐊᖃᖅᑐᖅ ᓱᕋᒃᓯᒪᙱᑦᑎᐊᕐᓗᒋᑦ. 

ᐅᖃᐅᑎᔪᓐᓇᖅᑕᒋᑦ ᒫᓐᓇ ᓇᖕᒥᓂᖅ ᑕᐃᒃᑯᐊ 

ᑎᓴᒪᓕᒐ ᐅᑭᐅᓕᒫᖅ ᓄᖅᑲᖔᓚᐅᕐᒪᑦ 

ᐊᐅᓚᓇᓱᒃᑲᓗᐊᖅᑐᒍ ᐃᖏᕐᕋᓯᓚᐅᙱᒻᒪᑦ 

ᐊᑐᖅᑕᐅᖏᓐᓇᐅᔭᕆᐊᖃᕐᒪᑕ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᖏᓛᑦ 

ᐅᒥᐊᑦ ᐊᑑᑎᖃᕈᓐᓇᖅᑑᔮᓪᓚᕆᒃᑲᓗᐊᕐᖓᑕ 

ᓄᓇᓕᓐᓂ ᕿᑲᖅᐸᑦᑐᑦ ᐊᑯᓂᕐᔪᐊᕌᓗᒃ 

ᐊᕐᕌᒍᒐᓛᓗᓐᓂᒃ. ᑕᐃᓐᓇᓕ ᓄᓇᑦᑎᓐᓂ 

ᑕᐃᒪᐃᒻᒪᑦ, ᓄᑖᕌᓗᓐᓂᑦ ᑭᓱᖃᑦᑎᐊᕋᓗᐊᖅᑐᓂ 

ᐊᐅᓚᐅᑎᖃᑦᑎᐊᖅᑐᓂ, ᐅᒥᐊᖅ ᐱᐅᑦᑎᐊᖅᑐᓂᓗ.  

ᑭᓯᐊᓂ ᐊᕐᕌᒍᓂᑦ ᐊᒥᓱᒻᒪᕆᐊᓗᓐᓂᒃ 

ᐃᒫᓚᐅᖅᓯᒪᙱᑦᑐᖅ. 

 

ᐆᒪᔪᕐᓂᐊᖅᑎᑲᐃᓐᓇᕋᓗᐊᕋᐃᒐᑦᑕ 

ᐊᐱᖅᑯᓯᒋᖃᑦᑕᖅᓯᒪᒐᓗᐊᕋᒃᑯ ᖃᓄᖅ 

ᐊᑑᑎᖃᒃᑲᓐᓂᕈᓐᓇᕐᒪᖔᖅ. ᑖᔅᓱᒪᑉ 

ᐆᒪᔪᕐᓂᐊᖅᑎᐅᑉ, ᖃᓄᖅ ᖃᓄᖅᑑᖃᑎᒋᒃᑲᓐᓂᖅ 

ᖃᓄᖅᑑᕆᐊᕈᑎᒋᒃᑲᓐᓂᕈᓐᓇᕐᒪᖔᒍ ᓄᓇᓕᓐᓄᑦ 

ᐊᐱᖅᓲᑎᒋᖃᑦᑕᖅᓯᒪᒐᓗᐊᕋᒃᑭᑦ. ᑭᓯᐊᓂ 

ᑭᐅᔭᐅᖃᑦᑕᖅᓯᒪᑐᐃᓐᓇᕋᒪ 

ᐆᒪᔪᕐᓂᐊᖅᑎᖃᑲᐃᓐᓇᕋᓗᐊᕋᐃᒐᑦᑕ, 

ᐃᓕᓐᓂᐊᖅᓯᒪᙱᒻᒪᑕᒎᖅ ᐅᒥᐊᖅᑐᓂᕐᒧᑦ. ᑖᓐᓇ 

ᐊᔪᕈᑕᐅᖃᑦᑕᑕᓪᓚᕆᒻᒪᓪᓕ ᐅᕙᖓ ᖃᐅᔨᒪᔭᒃᑯᑦ.  

ᐆᒪᔪᕐᓂᐊᖅᑎᑖᑐᐃᓐᓇᖃᑦᑕᕋᑦᑕ ᐅᒥᐊᖅᑐᓂᕐᒥᒃ 

ᐃᓕᓐᓂᐊᖅᓯᒪᙱᑦᑐᒥᒃ. ᐃᓕᓐᓂᐊᖅᓯᒪᑎᓐᓇᒋᑦ 

ᐅᒥᐊᑦ ᐊᑐᖅᑕᐅᔪᓐᓇᙱᒻᒪᑕ. ᐃᒻᒪᖄ 

ᖃᓄᖅᑑᕆᐊᒃᑲᓐᓂᖃᑦᑕᖃᑎᖃᖅᑲᑕ ᑖᒃᑯᐊ 

ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᓘᓐᓃᑦ  

ᐊᐅᓚᑕᐅᒋᐊᒃᑲᓐᓂᕈᓐᓇᕐᒪᖔᑕ? 

 

ᑕᒪᓐᓇ ᐃᓱᒪᒋᖃᑦᑕᖅᓯᒪᒐᓗᐊᕋᑦᑎᒍᑦ. 

ᐃᓱᒪᒋᔭᐅᓚᐅᖅᓯᒪᙱᑦᑎᐊᖅᑐᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 

ᕿᔪᒃᑖᖅ ᑖᔅᓱᒥᖓ ᑐᓴᒐᒃᓴᒥᒃ ᖃᐃᑦᑎᒐᕕᑦ. 

ᐃᓱᒪᒃᓴᖅᓯᐅᕈᑎᒋᑦᑎᐊᕐᓂᐊᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐃᓱᒪᔅᓴᖅᓯᐅᕈᑕᐅᒫᖅᑐᑯᓘᓕᕐᖓᑕ ᑕᒪᒃᑯᐊ 

ᖁᕕᐊᑦᑎᐊᖅᑯᖓ.  

 

ᐊᒻᒪ ᐊᓯᑦᑎᐊᒻᒪᕆᖓᓄᑦ ᐊᐱᕆᒃᑲᓐᓂᕈᒪᓪᓗᖓ 

ᐃᔅᓯᕙᐅᑖᖅ. ᓄᓇᓖᑦ ᖃᑦᑎᒃᑭᐊᕐᖓᐃ ᒫᓐᓇᐅᔪᖅ 

ᐅᓪᓗᒥ ᐅᓪᓗᒥᒧᑦ ᑎᑭᑦᑐᒍ 

ᐆᒪᔪᕐᓂᐊᖅᑎᖃᙱᓚᑦ? ᓄᓇᓖᑦ, ᓄᓇᕗᑉ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᑖᓐᓇ ᐊᐅᓚᑦᑎᕐᔪᑎᓄᑦ ᑐᕌᖓᖕᒪᑦ 

ᐊᑭᑐᔪᖅᑐᕈᑎᒃᓴᓂᒃ ᑲᒪᒋᔭᐅᙱᒻᒪᑦ. ᒥᔅᑕ ᕿᔪᒃᑖᖅ 

ᐊᐱᖅᑯᑎᒃᓴᖃᕈᕕ ᐊᓯᐊᓂᒃ ᐊᐱᕆᔪᓐᓇᖅᐳᑎᑦ. 

ᒥᔅᑕ ᕿᔪᒃᑖᖅ ᐊᐱᕆᔪᓐᓇᖅᐳᑎᑦ ᒥᔅᑕ ᕿᔪᒃᑖᖅ 

ᐊᓯᐊᓂᒃ ᐊᐱᖅᑯᑎᒃᓴᖃᖅᐲᑦ ᑖᔅᓱᒪᑉ ᐊᓯᐊᓂᒃ 

ᐊᐱᖅᑯᑎᒋᕋᑖᖅᑕᕕᑦ? ᖁᔭᓐᓇᒦᒃ, ᐊᑎᖁᑎᒃᑲ 

ᑭᖑᓪᓕᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ 

ᑎᑎᕋᕐᕕᖁᑎᖏᑦ, ᐆᒪᔪᕐᓂᐊᖅᑏᑦ 

ᑎᑎᕋᕐᕕᖁᑎᖏᑦ ᓄᓇᕗᑦ ᐃᓗᐊᓂ ᑕᐅᑐᒃᖢᒋᑦ 

ᖃᑉᕼᐃᑦ ᐊᑐᙱᑉᐸᑦ? ᖃᑉᕼᐃᑦ ᐃᓄᖃᙱᑉᐸᑦ 

ᒫᓐᓇ? ᐃᒡᓗᖏᑦ ᐅᖃᐅᕼᐃᕆᓗᒋ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐃᒻᒪᖃ 

ᑕᓪᓕᒪᐃᑦ ᑕᐃᒃᑯᐊ ᐊᑐᖅᑕᐅᙱᑦᑐᑦ ᑎᑎᕋᕐᕖᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑎᑭᕌᕐᔪᐊᕐᒥ ᑎᑎᕋᕐᕕᒃ 

ᐃᓐᓄᓚᐅᕐᒪᑦ ᖁᕕᐊᓇᓚᐅᑯᓂ, 

ᐱᓕᕆᔨᑖᑦᑐᐊᑕᐃᓐᓇᓚᐅᕐᒪᑕ. ᓇᓪᓕᐊᒃ ᑎᑎᕋᕐᕖᑦ 

ᐃᓐᓄᒃᕼᐃᒪᙱᒻᒪᖔᑕ ᐅᖃᐅᑎᔫᓪᓗᐊᕋᔭᖅᐸᑎᒍᑦ. 

ᖁᕕᐊᓇᕋᔭᑯᓂ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᙱᓐᓇᑦᑕ. ᑐᓂᓛᖅᐸᕗᑦ ᑕᐃᓐᓇ ᑐᓴᒐᒃᓴᖅ 

ᐱᑐᐊᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᖃᓪᓗᐊᖅ. 

ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᕈᒪᔭᕋ ᒥᓂᔅᑕ ᖃᐅᔨᒪᙱᑦᑐᖅ ᓇᓕᐊ 

ᐆᒪᔪᓕᕆᔩᑦ ᑎᑎᕋᕐᕕᖏᑦ ᐊᑐᖅᑕᐅᒻᒪᖔᑕ 

ᐊᑐᖅᑕᐅᖏᒻᒪᖔᑕᓘᓐᓃᑦ? ᖃᐅᔨᒪᙱᑦᑑᖅ, 

ᑐᑭᓯᓂᕐᓗᑦᑕᕋᓘᓐᓃᑦ? ᑕᓪᓕᒫᓚᖅᑲᐅᒍᓘᒐᓗᐊᖅ 

ᐊᑐᖅᑕᐅᖏᑦᑐᓂᑦ. ᑐᓴᕈᒥᓇᐅᒐᓗᐊᖅ ᓇᓕᐊᒃ 

ᐊᑐᖅᑕᐅᖏᒻᒪᖔᑕ ᑎᑎᕋᕐᕖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ, ᒥᔅᑕ  

ᓱᕕᒐᖅ ᑭᐅᖁᓂᐊᖅᐸᕋ ᒥᔅᑕ ᒪᐃᓐ ᐊᐱᖅᑯᑎᐊᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐃᓐᓄᒃᓯᒪᙱᑦᑎᓪᓗᒋᑦ ᓄᓇᓕᓐᓃᑦᑐᑦ 

ᑎᑎᕋᕐᕕᖏᑦ ᑖᒃᑯᐊ ᐊᐅᓚᑕᐅᖃᑦᑕᖁᓪᓗᒋᑦ 

ᑎᑎᕋᕐᕖᑦ ᑕᐃᒃᑯᐊ 

ᐃᓄᖃᙱᑦᑎᐊᒻᒪᕆᒍᓐᓇᖃᑦᑕᖏᑦᑐᑦ. ᑭᓯᐊᓂ 

ᐊᒃᓱᕉᓴᖃᑦᑕᕐᒥᒐᑦᑕ ᐃᓚᖏᓐᓄᑦ ᑕᐃᒃᑯᐊ 

ᐊᐅᓚᔾᔪᑎᖏᑦ ᐊᑭᓕᖅᓱᕋᓱᖃᑦᑕᕋᑦᑕ ᐃᓛᓐᓂᒃᑯᑦ 

ᐊᐅᓪᓚᖃᑎᑦᑎᖃᑦᑕᖅᑐᒍᑦ, ᑎᑭᑎᑦᑎᓪᓗᑕ 

ᑕᐃᒃᑯᓂᖓ ᐆᒪᔪᕐᓂᐊᖅᑎᓂᑦ ᑭᙴᒪᔭᐅᓕᕌᖓᑕ 

ᒪᓕᒃᑐᒋᑦ ᖃᓄᐃᑦᑐᓂᒃ ᐱᓕᕆᔭᕆᐊᖃᕐᓂᖏᑦ 

ᒪᓕᒃᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᔅᑕ ᒪᐃᓐ ᐊᐱᖅᑯᑎᒋ, ᖃᐅᔨᒃᑲᕈᒪᔭᕋ 

ᐆᒪᔪᕐᓂᐊᖅᑏᑦ ᐃᖅᑲᓇᐃᔭᖅᑎᖏᑦ 

ᐊᑭᑐᔪᖅᑐᕈᑎᐅᙱᒻᒪᑕ, ᐊᐅᓚᔾᔪᑎᓄᑦ ᑐᕌᖓᒻᒪᑕ. 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᒋᑦ. ᐅᖃᐅᓯᕆᓇᓱᑦᑐᖓ 

ᐊᑐᖅᑕᐅᔭᕆᐊᖃᕐᓂᖏᑦ ᑎᑎᕋᕐᕖᑦ ᐅᕝᕙᓘᓐᓃᑦ 

ᐊᓯᖏᑎᒍᑦ ᐊᑐᖅᑕᐅᔪᓐᓇᕐᒪᖔᑕ? 

ᓱᖁᑎᒋᔾᔮᒍᓐᓃᖅᐸᕋ ᑖᓐᓇ.  

 

ᕿᒥᕐᕈᓇᑦᑐᒍᑦ ᒥᕐᖑᐃᖅᓯᕐᕕᓕᒫᓂᑦ 

ᓄᓇᕗᒻᒦᑦᑐᓂᑦ. ᑕᐃᒃᑯᓂᖓ 

ᑮᓇᐅᔭᖃᖅᑎᑦᑎᖃᑦᑕᕋᑦᑕ ᒥᕐᖑᐃᖅᓯᕐᕕᓐᓄᑦ.  

ᐆᑦᑑᑎᖃᕈᓐᓇᖅᐲᑦ ᖃᓄᑎᒋ ᐊᑭᖃᕐᒪᖔᑕ 

ᓄᓇᕗᒻᒥ ᒥᕐᖑᐃᖅᓯᕐᕖᑦ? ᑲᑎᑦᑕᐃᓐᓈᓗᒋᓪᓗᒋᑦ 

ᖃᓄᖅ ᐊᑭᑐᔪᖅᑐᕈᑏᑦ, ᐊᑭᑐᔪᑦ ᖃᓄᖅ 

ᐃᓪᓗᖁᑎᖏᓪᓗ ᑖᒃᑯᐊ ᖃᔅᓯᑖᓚᒥᑦ ᓄᓇᕗᒻᒥ 

ᐊᑐᖅᓯᒪᓕᖅᐸᑦ ᑖᒃᑯᓄᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ 

ᑐᓴᒐᒃᓴᓂᒃ ᐱᓯᒪᙱᓐᓇᑦᑕ ᑭᓯᐊᓂ 

ᖃᐅᔨᓴᑯᓘᔭᕆᐊᖃᕐᓂᐊᖅᑐᒍᑦ 

ᑎᑎᕋᖅᑕᐅᔪᓐᓇᖅᓯᓂᐊᕐᒪᑕ ᑕᐃᒪᓐᓇᑎᒋ 

ᓇᐃᓴᐅᑎᓂᒃ ᓴᖅᑭᑦᑎᓇᓱᓐᓂᐊᖅᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑖ. ᐅᓇ ᐊᐱᖅᑯᑎᒋᓇᓱᑦᑕᕋ 

ᐃᓚᖓ ᓇᓗᓇᐃᖅᓯᔾᔪᑏᑦ ᑎᑎᕋᖅᓯᒪᔪᖅ 

ᐅᖃᐅᓯᖃᖅᑐᖅ ᐳᓚᕋᖅᑐᓕᕆᔩᑦ, ᐳᓚᕋᖅᑏᑦ 

ᑎᑭᑎᑕᐅᓂᖅᓴᐅᖁᓪᓗᒋᑦ. ᓱᖅᑯᐃᖅᓯᑦᑎᐊᕈᒪᔪᖓ 

ᑮᓇᐅᔭᐃᑦ ᖃᓄᑎᒋ ᐊᑐᖅᑕᐅᖃᑦᑕᕐᒪᑕ. $1-

ᒥᓕᐊᓂᒃ ᑮᓇᐅᔭᓂᒃ ᐊᑐᕋᑦᑕ ᒥᕐᖑᐃᖅᓯᕐᕕᒻᒥᑦ 

ᓇᓕᐊᓐᓂᑐᐃᓐᓇᖅ, ᖃᐅᔨᒪᕕᑖ ᖃᔅᓯᓄᑦ 

ᐳᓚᕋᖅᑎᓄᑦ ᐅᐸᑦᑕᐅᓂᐊᕐᒪᖔᑕ ᐊᕐᕌᒎᑉ 

ᐃᓗᐊᓂ? ᑕᐃᒪᓐᓇ ᐱᓕᕆᕕᓯ ᒫᓐᓇ 

ᓇᐃᓴᐃᖃᑦᑕᖅᐹ ᐊᑐᖅᑕᐅᖃᑦᑕᕐᓂᕆᔭᖏᓐᓂᑦ 

ᒥᕐᖑᐃᖅᓯᕐᕖᑦ? ᖃᐅᔨᒪᔾᔪᑎᒃᓴᖏᓐᓂᑦ ᓇᐅᒃᑯᑦ, 

ᑭᓱᑯᑦᑎᐊᒍᑦ ᑮᓇᐅᔭᖃᖅᑎᑦᑎᓂᐊᕐᒪᖔᑕ 

ᐳᓚᕋᖅᑎᓄᑦ ᐅᐸᑦᑕᐅᕙᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓱᕕᒐᖅ 

ᓇᓗᓇᐃᖅᓯᖁᓂᐊᖅᐸᕋ ᑭᐅᓗᓂ ᒥᔅᑕ ᒪᐃᓐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᖁᓪᓗᒍ ᓇᓗᓇᐃᕐᓗᒍ, 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᑕᐱᕆᔭᑦᑎᓐᓂᑦ 

ᓇᐅᑦᑎᖅᓱᐊᖃᖅᖢᑕ ᒥᕐᖑᐃᖅᓯᕐᕕᒻᒧᑦ 

ᐅᐸᑉᐸᓪᓕᐊᔪᑦ ᐊᒻᒪᓗ ᐳᓛᕆᐊᖅᐸᓪᓕᐊᔪᑦ  

ᓄᓇᓕᓐᓄᑦ. ᓄᓇᓕᓐᓂ ᑕᐃᒃᑯᐊ 

ᒥᐊᓂᖅᓯᔨᐅᖃᑦᑕᖅᑐᑦ ᐸᕐᓇᐃᔨᐅᖃᑦᑕᖅᑐᑦ 

ᒥᕐᖑᐃᓯᕐᕕᓐᓄᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐊᒻᒪᓗᑦᑕᐅᖅ ᐊᑐᖅᑕᐅᖃᑦᑕᖅᑐᑦ ᒥᕐᖑᐃᓯᕐᕖᑦ 

ᒪᓕᒃᑕᐅᓪᓗᑎᒃ ᓄᓇᓕᓐᓂ ᑕᐃᒃᑯᓂᖓ ᐸᕐᓇᐃᔩᑦ 

ᒥᕐᖑᐃᓯᕐᕕᓐᓄᑦ ᑲᑎᒪᔨᐅᖃᑕᐅᔪᓄᑦ.  

 

ᓈᓴᐅᑎᓂᒃ ᒫᓐᓇ ᐱᓯᒪᙱᓐᓇᑦᑕ. 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᒃᑯᐊ ᑕᐱᕆᔭᕗᑦ 

ᓇᐅᑦᓯᖅᓱᐊᖃᖃᑦᑕᖅᑐᑦ ᖃᓄᐃᓕᐅᖃᑦᑕᕐᒪᖔᑕ 

ᒥᕐᖑᐃᓯᕐᕕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᒐᒃᑭᑦ ᑖᒃᑯᐊ ᓇᓗᓇᐃᖅᓯᔾᔪᑎᑦ ᓂᕐᔪᑎᓄᑦ 

ᖃᐅᔨᓴᕈᑎᓄᑦ ᐃᖅᑲᓇᐃᔭᐅᑏᑦ ᑕᒡᓕᒪᐅᒻᒪᑕ 

ᓄᓇᓖᑦ ᑎᑎᕋᖅᓯᒪᔪᑦ ᓂᕐᔪᑎᓄᑦ ᖃᐅᔨᓴᕐᓂᖅ 

ᐊᕐᕕᐊᑦ ᐃᓚᒋᔭᐅᓪᓗᓂ. ᐅᔾᔨᕆᒐᒃᑯ ᑖᓐᓇ 

ᓈᓴᐅᑎᖓ ᐊᔾᔨᒌᖏᓐᓇᕐᒪᑦ $50−ᑕᐅᓴᓐ 

ᐊᕐᕌᒍᑕᒫᑦ. ᑕᐃᒪᓕ ᑕᑯᒐᔅᓯᐅᒃ ᑖᒃᑯᐊ 

ᐃᖏᕐᕋᔾᔪᑏᑦ ᓂᕐᔪᑎᓂᒃ ᖃᐅᔨᓴᕐᓂᕐᒧᑦ ᑐᕌᖓᔪᑦ. 

ᑖᓐᓇ $50,000 ᐊᕐᕌᒍᑕᒫᑦ ᓈᒻᒪᖃᑦᑕᖅᐹ? ᑖᒃᑯᐊ 

ᐃᖅᑲᓇᐃᔭᐅᑎᑎᒃ ᓄᑖᖑᑎᖏᓐᓇᕐᓗᒋᑦ 

ᐅᖃᖅᓯᒪᒻᒪᑦ ᑕᕝᕙᓂ ᑕᒪᒃᑯᐊ ᐃᖏᕐᕋᔾᔪᑏᑦ 

ᐊᑐᕈᓐᓇᑦᑎᐊᖅᑐᑦ ᐊᑦᑕᕐᓇᖅᑐᒦᖁᓇᒋᑦ ᓂᕐᔪᑏᑦ.  

ᑕᒪᓐᓇ ᐊᑦᑕᕐᓇᕆᐊᖃᖏᓐᓂᖅ ᐱᒻᒪᕆᐅᒻᒪᑦ. ᑖᓐᓇ 

$50,000 ᑖᓐᓇ ᓈᒻᒪᑉᐹ ᐊᖑᒻᒪᑎᓇᓱᓪᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓈᒻᒪᑦᑐᖅ ᑭᓯᐊᓂ 

ᐊᑐᒃᑲᓐᓂᕈᓐᓇᐃᓐᓇᐅᔭᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᒻᒪᕆᐅᒻᒪᑦ ᐱᓕᕆᐊᖑᖃᑦᑕᖅᑐᖅ ᐱᓗᐊᖅᑐᒥ 

ᓄᓇᓕᖁᑎᓐᓂ ᐱᓗᐊᖅᑐᒥ ᑐᒃᑐᒥᒃ ᖃᐅᔨᓴᕐᓂᕐᒥᒃ 

ᑕᑯᒍᕕᐅᒃ ᐱᒻᒪᕆᐅᒻᒪᑦ ᐊᒻᒪᓗ ᐅᖃᖅᓯᒪᒻᒪᑦ 

ᑕᕝᕙᓂ ᒪᒃᐱᒐᖅ ᐱᖓᓱᖓᓐᓂ ᑕᒪᒃᑯᐊ 

ᑭᓪᓕᓯᓂᐊᓂᕐᒧᑦ ᐊᔾᔨᐅᖏᑦᑐᓄᑦ. ᖃᓄᐃᑦᑐᓂᒃ 

ᐊᔾᔨᐅᖏᑦᑐᓂᒃ ᑭᒡᓕᓯᓂᐊᕈᑎᓂᒃ ᐅᖃᐅᓯᖃᖅᐱᑕ 

ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᑦ 

ᐃᖅᑲᓇᐃᔭᐅᑏᑦ ᓇᐅᑦᑎᖅᓲᑕᐅᖃᑦᑕᖅᑐᑦ 

ᐃᖅᑲᓇᐃᔭᐅᑕᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᖅᑲᐅᒐᒪ ᑕᓪᓕᒪᑦ ᓄᓇᓖᑦ ᓂᕐᔪᑎᓂᒃ 

ᖃᐅᔨᓴᓃᑦ ᑕᕝᕙᓂ ᒪᒃᐱᒐᖅ ᓯᕗᓪᓕᖅᐹᒥ 

ᐃᒡᓗᓕᒻᒥ ᖃᐅᔨᓴᖅᑎᐅᖃᑎᒌᑦᑐᑦ ᒪᕐᕉᓐᓂᒃ 

ᓯᑭᑑᓐᓂᒃ ᒪᕐᕉᓂᓪᓗ ᑎᓴᒪᓖᑦ ᐊᒻᒪᓗ ᓄᓇᓯᐅᒻᒧᑦ  

ᐅᓯᕕᓕᒻᒥᒃ. ᑕᐃᒪ ᑖᒃᑯᓇᓂ ᓄᓇᓕᓐᓂ ᑕᓪᓕᒪᓂ 

ᑕᐃᒪᐃᑦᑐᓖᒫᓂᒃ ᖃᐅᔨᓴᕐᕕᐅᖃᑦᑕᖅᑐᓂᒃ 

ᑕᐃᒪᓐᓇᐃᑦᑐᓂᒃ ᐃᖏᕐᕋᔾᔪᑎᖃᖅᑐᐃᓐᓇᐅᕕᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ ᐊᔾᔨᒌᖏᑦᑐᑦ 

ᓄᓇᓖᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᐱᓂᐊᕐᓂᕋᖅᓯᒪᔪᓐᓇᖅᐸ 

ᑎᑎᕋᖅᓯᒪᔪᒥᒃ ᒪᑐᒪ ᑭᖑᓂᖓᒍᑦ ᐊᔾᔨᒌᖏᑦᑐᓂᒃ 

ᐃᖏᕐᕋᔾᔪᑕᐅᔪᓂᒃ ᐊᓯᖏᓐᓂᓪᓗ ᑭᓪᓕᓯᓂᐊᕈᑎᓂᒃ 

ᒫᓐᓇ ᐱᒋᔭᐅᔪᓂᑦ ᓂᕐᔪᑎᓂᒃ ᖃᐅᔨᓴᕐᓂᕐᒧᑦ? 

ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑖᒃᑯᐊ 

ᐊᕙᑎᓕᕆᓂᕐᒧᑦ ᐱᓕᕆᕝᕖᑦ 

ᐱᓂᐊᖅᓯᒪᓂᕋᕈᓐᓇᖅᑐᑦ ᒥᔅᑕ ᒪᐃᓐ 

ᑐᒃᓯᕋᖅᑕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐊᐱᖅᑯᑎᒐ. 

ᖃᐅᔨᒋᐊᕈᑎᑐᐃᓐᓇᖅ ᐊᕐᕕᐊᓂ, ᓄᓇᕗᒻᒥ 

ᒥᕐᖑᐃᓯᕕᒃᑯᓐᓄᑦ ᑕᕝᕙᓂ ᓇᐃᓈᖅᓯᒪᔪᓂ 

ᐅᖃᖅᓯᒪᒻᒪᑕ ᑭᓯᐊᓂ ᓇᓂᓯᒍᓐᓇᓚᐅᖏᓐᓇᒪ  

ᓇᓗᓇᐃᔭᐅᑎᓐᓂᒃ ᐸᐃᑉᐹᖁᑎᓐᓂ. ᑕᐃᒪ ᒥᓂᔅᑕ  

ᐅᖃᑲᐃᓐᓇᕈᓐᓇᖅᐲᑦ ᖃᓄᐃᓕᖓᓕᕐᒪᖔᖅ 

ᑕᒪᓐᓇ ᐱᓕᕆᐊᖑᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖓᓕᕋ, ᒥᔅᑕ ᓱᕕᒐᖅ 

ᑭᐅᖁᓂᐊᕋᒃᑯ ᒥᔅᑕ ᒪᐃᓐ ᐊᐱᖅᑯᑎᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕐᓂᖓᓂ ᑐᒃᓯᕋᖅᑕᐅᔪᖃᖃᑦᑕᓚᐅᕐᒪᑦ 

ᓄᓇᓕᓐᓂᒃ ᑕᐃᒫᒃ ᒥᕐᖑᓯᕐᕕᑦᑖᕈᒪᓪᓗᑎᒃ ᓄᓇᕗᑦ 

ᒥᕐᖑᓯᕐᕕᖓᓂᒃ ᑕᐃᒪ 

ᐃᓱᒪᑦᓴᖅᓯᐅᕈᑕᐅᑲᓐᓂᖅᓯᒪᒻᒪᑦ ᖃᓄᐃᑑᒐᔭᕐᒪᖔᑦ. 

ᐱᓕᕆᖃᑎᖃᕋᓱᑦᑐᒍᑦ ᓱᓕ ᓄᓇᓕᓐᓂᒃ, 

ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑕᐃᒫᒃ 

ᓴᖅᑭᖅᐸᓪᓕᐊᓂᐊᖅᑐᑦ. ᐃᓱᒪᒋᓗᒋ ᑕᐃᒪ 

ᐅᖃᐅᓯᖃᕈᓐᓇᑦᑎᐊᕋᔭᖅᑐᖓ ᑭᐅᔭᐅᓯᒪᓕᕈᑦᑕ 

ᑖᒃᑯᓂᖓ ᐊᔾᔨᒌᙱᑦᑐᓂᑦ ᐱᓕᕆᖃᑕᐅᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒪᕐᕈᐃᓐᓈᖕᓂᒃ 

ᐊᐱᖅᑯᑎᕐᓂᐊᕋᒪ. ᑕᕝᕙᓂ I-3−ᒦᑦᑐᖅ ᐅᓇ 

ᑎᑎᕋᖅᓯᒪᔪᖅ ᖃᑉᓗᓈᑑᕐᓗᒍ ᐅᖃᓕᒫᕐᓂᐊᕋᒃᑯ 

ᑐᑭᕼᐃᓐᓇᑦᓯᐊᕐᓂᐊᕋᒪ ᐃᒃᓯᕙᐅᑕᓖᒃ. (ᑐᓵᔨᑎᒍᑦ) 

“ᒥᕐᖑᐃᓯᕐᕕᒃ ᐊᒻᒪᓗ ᐊᕙᑎᐅᑉ ᓴᐳᒻᒥᔭᐅᓂᖓ.” 

(ᑐᓵᔨᑎᒎᕈᓐᓃᖅᑐᖅ) ᑐᑭᖃᑦᓯᐊᕆᐊᒃᕼᐋᖅ 

ᑐᑭᕼᐃᔪᒪ’ᓗᖓ ᐊᐱᖅᑯᑎᒋᕙᕋ ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᙱᓐᓇᒃᑯ ᑖᓐᓇ 

ᐅᖃᕆᐊᒃᑲᓐᓂᕈᓐᓇᖅᐸᒍ ᒥᔅᑕ ᕿᙳᖅ ᖃᓄᖅ 

ᐊᐱᕆᓪᓚᑦᑖᕋᓱᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᕿᙳᖅ, 

ᑐᑭᓯᓇᖅᑎᒋᐊᒃᑲᓐᓂᕈᓐᓇᕈᕕᐅᒃ ᐊᐱᖅᑯᑏᑦ. 

 

ᕿᙳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓕᕆᐊᑦ ᑲᒪᒋᔭᐅᓂᖏᓐᓄᑦ 

ᐅᖃᐅᓯᖅᑕᖅᑐᓄᑦ ᑖᒃᑯᐊᓗ ᐱᓕᕆᐊᓄᑦ 

ᑲᒪᔨᐅᓪᓗᓂ ᐊᕕᑦᑐᖅᓯᒪᓂᖓ ᑲᒪᒋᔭᖃᕐᒥᒻᒪᑦ  

ᑕᒪᒃᑯᓄᖓ ᐱᓕᕆᐊᖑᔪᓄᑦ ᒪᑯᓄᖓ ᓄᓇᒧᑦ 

ᓂᕐᔪᑎᓄᑦ ᐊᒻᒪᓗ ᓄᓇᒥᐅᑕᐃᑦ ᑲᒪᒋᔭᐅᓂᖏᑦ 

ᒥᕐᖑᐃᓯᕐᕖᑦ ᐊᕙᐅᑎᓪᓗ ᓴᐳᒻᒥᔭᐅᓂᖓᓄᑦ. 

ᑐᑭᓯᓇᖅᓯᑎᒋᐊᕐᕕᐅᔪᓐᓇᖅᐳᖓᖃᐃ ᑖᔅᓱᒧᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖓᓕᕋ, ᒥᔅᑕ 

ᓱᕕᒐᖅ ᐅᖃᐅᓯᕆᐊᒃᑲᓐᓂᕐᓂᐊᕐᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᐃᓄᒃᑎᑐᑦ ᑭᐅᖅᑳᕐᓗᒍᖃᐃ. ᑖᒃᑯᐊ 

ᑎᑎᕋᖅᑕᐅᓯᒪᓂᖏᑦ 

ᓇᓗᓇᐃᖅᓯᓯᒪᑦᓯᐊᕋᓱᐊᑐᐃᓐᓇᖅᑐᐃᑦ 

ᐊᑕᖏᕋᓱᐊᖅᑐᒋᑦ ᐱᓕᕆᕝᕕᐅᕙᑦᑐᐃᑦ 

ᐊᕙᑎᓕᕆᔨᒃᑯᑦ ᐃᓗᐊᓂ. ᑖᒃᑯᐊ 

ᐊᐱᖅᑯᑎᒋᔭᐅᔪᐃᑦ ᐅᑯᐊᓘᓐᓃᑦ 

ᑎᑎᕋᖅᑕᐅᓯᒪᓂᖏᑦ ᑮᓇᐅᔭᖅᑑᑎᑦᓴᐃᑦ 

ᐊᑭᑐᔫᑎᓄᑦ ᑐᕌᖓᙱᒃᑲᓗᐊᖅᑎᓪᓗᒍ 

ᐊᕙᑎᑦᑎᓐᓄᑦ ᓴᐳᒻᒥᓇᓱᐊᖅᑐᓕᕆᔨᖏᓐᓄᑦ. 

ᑖᒃᑯᐊᑦᑕᐅᖅ ᐃᖅᑲᓇᐃᔮᖃᓲᖑᒻᒥᒻᒪᑕ ᐃᓗᐊᓂ. 

ᑎᑎᕋᖅᑕᐅᓯᒪᑐᐃᓐᓇᖅᑐᖅ ᑖᓐᓇ. 

ᓇᓗᓇᐃᖅᑕᐅᒋᐊᒃᑲᓐᓂᖁᓯᒪᑐᐃᓐᓇᕐᓗᒍ 

ᐱᓕᕆᕝᕕᐅᑉ ᐃᓗᐊᓂ ᐊᑕᖏᖅᓯᒪᑐᐃᓐᓇᖅᑐᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 

ᑭᐅᔭᐅᑦᓯᐊᕐᒪᑦ ᑖᒻᓇ. ᐅᓇ ᐃᕼᐅᒪᒋᓪᓗᒍ 

ᐊᐱᖅᑯᑎᒋᕙᕋ ᐃᒃᓯᕙᐅᑕᓖᒃ, 

ᒪᓕᒐᓕᐅᖅᑎᐅᖃᑎᑉᑕ ᐊᐱᖅᑯᑎᒋᔭᕋᓗᐊᖓ 

 

ᐃᓚᒋᐊᖅᕼᐃᖕᓇᕈᒪ’ᓗᒍ, ᓄᓇᓖᑦ ᐃᓚᐃᑦ 

ᐅᒥᐊᖃᖅᓱᑎᒃ, ᐃᓚᐃᑦ ᐅᒥᐊᖃᙱᓪᓗᑎᒃ, 

ᐊᐅᔭᖅᕼᐃᐅᑎᑦ, ᐅᑭᐅᖅᕼᐃᐅᑎᑦ, 

ᐅᐱᙶᖅᕼᐃᐅᑎᑦ, ᐅᑭᐊᒃᕼᐋᖅᕼᐃᐅᑎᑦ.  

ᑖᑉᑯᐊ ᐊᑐᖅᑕᐅᕙᒻᒪᑕ ᐊᕙᑎᓕᕆᔨᑦᑎᒻᓂ 

ᐊᕙᑎᓕᕆᔨᑕᖃᖅᑐᑎᒍᑦ. ᐃᕼᐅᒪᓐᓇᖃᑦᑕᕐᒥ’ᒪᑦ 

ᐊᕙᑎᒃᑯᑦ ᖃᓄᖅ ᐃᖢᐃᓕᖅ, ᒪᒥᐊᓇᖅ, 

ᐃᖢᐃᓕᖅᑎᑕᐅᕙᓪᓚᙱᒃᑲᓗᐊᕆᐊᒃᓵ 

ᕼᐅᓇᑐᐃᓐᓇᕐᓂᒃ. ᐃᕼᐅᒪ’ᓇᖃᑦᑕᖅᓱᓂ ᑖᒻᓇ.  

 

ᐅᓇ ᐊᕼᐃᐊᓄᙵᖅᕼᐃᖕᓇᒃᕼᐃᕐᓇᕐᓗᖓ, ᑖᒻᓇ 

ᐅᖃᐅᕼᐃᒃᕼᐊᐃᓐᓇᐅᖕᒪᑦ 

ᐊᕼᐃᐊᓅᙵᕐᒪᕆᓪᓗᖓᑦᑕᐅᖅ. ᐅᐊᑦᑎᐊᖅ 

ᒪᓕᒐᓕᐅᖅᑎᐅᖃᑎᒻᒪ ᐅᖅᕼᐅᖅᑑᕐᒥᐅᖅ 

ᐊᐱᖅᑯᑎᒋᔮᑕ ᐃᓗᐊᓂ ᑖᒃᑯᐊ ᐃᒡᓗᖁᑎᖃᖅᑐᑦ 

ᖃᑉᕼᐃᐅ’ᒪᑕ ᕿᑎᕐᒥᐅᑦ, ᑭᕙᓪᓕᕐᒥᐅᑦ, 

ᕿᑭᖅᑖᓗᖕᒥᐅᑦ?  

 

ᐅᓇ ᕿᑎᕐᒥᐅᑦ, ᒥᓂᔅᑕᑉ ᑭᐅᔾᔪᑎᒋᖕᒪᒍ, 

ᐊᑐᖅᑐᐊᖅᑐᖃᙱᒻᒪᑦ ᐊᑭᓕᖅᑐᐃᔪᖃᙱᒻᒪᑦ 

ᐃᒡᓗᖁᑎᒋᔭᐅᔪᒥᒃ. ᓇ’ᒥᓂᕆᔭᐅᕙᑦ 

ᐃᒡᓗᖁᑎᒋᔭᐅᔪᑦ ᕿᑎᕐᒥᐅᓂᑦ? ᑖᒃᑯᐊ 

ᑐᑭᕼᐃᑦᓯᐊᕈᒪᓪᓗᖓ ᐊᐱᖅᑯᑎᒋᕙᕋ ᐃᒃᓯᕙᐅᑕᓖᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕿᙳᖅ. 

ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕿᙳᖅ. 

ᑖᒃᑯᐊ ᑎᑎᕋᕐᕕᐅᑉ ᕿᑎᕐᒥᐅᑦ ᐊᕕᑦᑐᖅᓯᒪᓂᖏᑦ 

ᐊᐅᓚᑕᐅᒻᒪᑕ ᓇᖕᒥᓂᕆᔭᐅᓪᓗᑎᑦ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᔾᔮᖏᑕᕋ. 

 

>>ᐃᓪᓚᖅᑐᑦ 

 

ᐅᕙᓂ ᐊᖏᔫᑎᓂᒃ ᐱᓕᕆᐊᕆᔪᒪᔭᔅᓯᓐᓂ 

ᓇᓗᓇᐃᔭᐅᑎᒥᑦ. ᑕᐃᒪ ᐊᐱᕆᔪᖃᓵᕐᒪᑦ ᑖᒃᑯᐊ 

ᐃᖏᕐᕋᔾᔪᑎᐅᖃᑦᑕᖅᑐᐃ. ᐅᓇ 

ᐊᐱᖅᑯᑕᐅᓵᖅᑑᒐᓗᐊᖅ ᐅᓇ, ᑕᐃᒪᒎᖅ ᐃᒡᓗᓕᖕᒥ 

ᑖᒃᑯᐊ ᓄᓇᓯᐅᑎᑦ ᑕᐃᑲᓃᑎᑕᐅᖃᑦᑕᖏᒻᒪᑕ. 

ᓇᒨᖅᑕᐅᖃᑦᑕᕐᒪᑕᓕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᓱᕕᒐᖅ 

ᑭᐅᑎᓐᓂᐊᕋᒃᑯ ᒥᔅᑕ ᖃᐃᕐᓂᖅ ᐊᐱᖅᑯᑎᖓᓂ, 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᓱᕕᒐ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. 

ᐊᑕᖏᖏᒃᑲᓗᐊᖅᑎᓪᓗᒋᓕ 

ᓄᓇᓯᐅᑎᒃᑯᕕᖃᖏᒃᑲᓗᐊᕐᒪᑕ ᐃᓛᓐᓂᒃᑯᑦ 

ᐊᖏᕐᕋᐅᔾᔭᐅᑲᐃᓐᓇᕈᓐᓇᓲᑦ ᐆᒪᔪᕐᓂᐊᖅᑎᓄᑦ 

ᑐᐊᕕᕐᓇᖅᑐᖃᓯᓪᓚᒃᐸᑦ ᐊᑐᐃᓐᓇᐅᓂᐊᕐᒪᑕ. 

ᐃᓛᓐᓂᒃᑯᑦ ᑕᐃᒪᐃᓐᓇᕈᓐᓇᓲᖑᙱᒻᒥᖕᒪᑦ  

ᓴᓇᔭᐅᒋᐊᖃᕐᒥᒃᐸᓗᑦᑕᐅᖅ ᐊᔪᕐᓇᕋᔭᕆᓪᓗᓂ. 

ᐃᓛᓐᓂᒃᑯᑦ ᓴᓇᔭᐅᒋᐊᖃᖅᐸᑦ 

ᓴᓇᕐᕈᑕᐅᑲᐃᓐᓇᖃᑦᑕᕆᐊᖃᕆᓪᓗᓂ.  

 

ᑕᒪᒃᑯᐊ ᐊᐅᓚᓂᖏᑦ ᐊᐅᓚᑕᐅᖕᒪᑕ 

ᐊᓪᓚᒡᕕᖏᓐᓄᑦ ᐊᑐᖅᑕᐅᓂᖏᑦ ᓄᓇᓯᐅᑦ 

ᒪᓕᑦᑐᒋᑦ ᐊᒻᒪᓗ ᐊᐅᓚᓂᖓ 

ᖃᓄᐃᙱᒃᑲᓗᐊᕐᒪᖔᑦ. 

ᑐᑭᓯᓇᑦᑎᐊᖅᑐᒃᓴᐅᔫᒐᓗᐊᖅ. ᖁᔭᓐᓇᒦᒃ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᒃ. ᐃᓱᒪᓕᓵᕋᒪ, 

ᐊᓯᐊᓄᖅᑲᐃ ᓄᓇᓕᖕᓄᑦ ᓅᑕᐅᖃᑦᑕᕐᒪᑕᐃᑦ  

ᑕᐃᒪᓐᓇ ᐃᓱᒪᓕᓵᕋᒪ ᓇᓗᓇᐃᔭᐸᓗᒃᑲᕕᐅᒃ.  

 

ᑕᐃᒪ ᑖᓐᓇᑦᑕᐅᖅ ᐃᒡᓗᓕᖕᒦᑦᑐᖅ ᖃᐅᔨᓴᕐᕕᒃ 

ᓄᑕᐅᙱᒻᒪᑦ. ᑕᐃᒪᓕᖃᐃ ᓇᓗᓇᐃᔭᕈᓐᓇᖅᐳᓯ 

ᑕᒪᒃᑯᐊ ᑎᑎᕋᕐᕕᒋᔭᓯ ᐊᓪᓚᒡᕕᒋᔭᓯ, ᐊᕐᕌᒍᐃᑦ 

ᑕᓪᓕᒪᐃᑦ ᖄᖏᖅᑐᐃᑦ 

ᐋᖅᑭᒋᐊᖅᑕᐅᔪᖃᓚᐅᖅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᖃᐃᕐᓂᖅ, ᑕᐃᒪ 

ᖃᐅᔨᒪᔭᖃᖏᑦᑐᖓ ᑕᐃᒃᑯᓄᖓ ᑎᑎᕋᕐᕕᖕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᓐᓇ 

ᐅᐸᓚᐅᖅᓯᒪᖕᒥᒐᒃᑯ ᐅᖃᓐᓇᔪᒡᓗᖓ ᐃᖕᓇ 

ᐅᕙᓐᓂᒃ ᐊᖓᔪᒃᖠᐅᖕᒪᑦ, ᑕᐃᒪᓐᓇ 

ᐊᐱᕆᔾᔪᑎᒋᕋᑖᖅᑕᕋ ᓄᑕᐅᙱᖦᖢᓂᓘᖕᒪᑦ.  

ᓄᑖᙳᕆᐊᖅᑕᐅᔪᓐᓇᓛᕋᓗᐊᖅᐳᖃᐃ ᐊᕐᕌᒍᐃ 

ᑕᓪᓕᒪᑦ ᐊᒡᒋᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑦᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ 

ᓄᑖᙳᕆᐊᖅᑎᑦᑎᓂᖅ ᐃᓗᐊᓂᑦ 

ᓇᓗᓇᐃᖅᑕᐅᓯᒪᓂᖓ ᑕᒪᒃᑯᐊ ᐸᕐᓇᐃᔨᓂᒃ 

ᐱᓕᕆᖃᑎᖃᖅᑐᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᖏᑦ, ᑖᒃᑯᐊ ᖃᓄᐃᓕᖓᓂᖏᓐᓄ 

ᐱᓕᕆᖃᑎᖃᖅᑐᖅ. ᑕᐃᒪ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᖅᑎᖅᑎᒃᑯᓐᓂ 

ᐋᖅᑭᒃᓱᐃᖃᑎᒋᕙᒃᑐᑎᒍᑦ ᑖᒃᑯᐊ ᐱᓕᕆᕝᕕᖏᓐᓂ 

ᐱᔭᕆᐊᖃᕐᓂᖅᐹᖑᓱᕆᔭᐅᔪᑦ ᐊᑐᖅᑐᒋᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᕿᙳᖅ. ᐊᐃ, ᒥᔅᑕ ᖃᐃᕐᓂᖅ, 

ᒪᒥᐊᓇᖅ. 

 

ᖃᐃᕐᓂᖅ: ᐄᓛᒃ, ᒪᒥᐊᑦᑎᐊᖃᑦᑕᙵ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪ ᑖᔅᓱᒥᖓ 

ᐊᒡᓚᒡᕕᖕᒥᑦ, ᐊᒡᓚᒡᕕᐅᙱᑦᑑᒐᓗᐊᖅ, ᖃᐅᔨᓴᕐᕕᒃ, 

ᑖᓐᓇ. ᖃᐅᔨᒪᕗᓯᖃᐃ ᖃᔅᓯᑐᕋᔭᕐᒪᖔᖅ 

ᓄᑖᒥᓪᓘᓐᓃᑦ ᐱᔪᒪᓇᔭᕐᓂᕈᑎᒃ, ᐆᒃᑑᑎᒋᓗᒍᑦ 

ᐃᒡᓗᓕᖕᒥᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᑕᐃᒪᓕ 

ᐱᕙᒌᔭᖅᓯᒪᔪᖃᖅᑰᙱᒻᒪᓪᓘᓐᓃᑦ ᐸᕐᓇᐅᑎᒥᒃ 

ᒥᓂᔅᑕ ᐊᔪᕐᓇᑲᓴᖕᓂᐊᕐᒪᑦ ᒥᓂᔅᑕ ᐅᖃᕈᓐᓇᕆᐊᖓ 

ᖃᔅᓯᕌᕋᔭᕐᒪᖔᑦ. ᑭᓯᐊᓂᓕ ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐅᖃᖅᑲᐅᒐᒪ 

ᐅᐊᑦᑎᐊᖅ, ᑖᓐᓇ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᖅᑎᖅᑎᒃᑯᑦ ᐸᕐᓇᖃᑎᒋᕙᓪᓕᐊᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ 

ᐊᐱᖅᑯᑎᖃᒃᑲᓐᓂᖅᐲᑦ? ᐊᑏᒎᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᒃᓴᐅᑎᑦᑎᒋᐊᓐᓇᔪᓚᐅᕐᒥᓚᖓ. 

ᐊᐱᕆᔭᐅᕌᓂᒃᑐᒃᓴᐅᖅᑲᐅᔫᒐᓗᐊᖅ, 

ᑕᐅᕗᙵᐊᓚᐅᑲᖅᑲᐅᒐᒪ. ᑕᐃᒪ ᑕᒪᑐᒥᖓ 

ᐊᕐᕌᒍᒋᔭᑦᑎᓐᓂᒃ ᑕᕝᕙᓂ ᒪᓕᒐᓕᐅᕐᕕᖕᒥᑦ.  

 

ᐊᖏᖅᓯᓚᐅᖅᓯᒪᒐᑦᑕᒎᖅ $370,000 ᐊᖏᔫᑎᓄᑦ 

ᐊᑐᖅᑕᐅᓂᐊᖅᑐᓂᒃ ᑕᒪᒃᑯᑎᒎᓇᖅ 

ᐃᖏᕐᕋᔾᔪᑕᐅᕈᔪᓐᓄᑦ ᑕᒪᑐᒪᑉ ᐊᕐᕌᒍᒧᑦ 2018-

2019. ᐅᓪᓗᒥ ᑕᒪᒃᑯᐊ ᓂᐅᕕᖅᑕᐅᓯᒪᔪᐃᑦ  

ᓇᓗᓇᐃᔭᕈᓐᓇᖅᐱᓯᐅᒃ ᓇᓕᐊᖕᓄᑦ ᓄᓇᓕᖕᓄᑦ 

ᓂᐅᕕᖅᓯᒪᖕᒪᖔᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓗ ᑭᖑᓪᓕᖅᐹᕆᓕᖅᖢᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ 

ᐱᓯᒪᙱᓐᓇᒪ ᐅᕙᓐᓂ. ᑕᐃᒪ ᑖᒃᑯᐊ 

ᖃᐅᔨᒋᐊᕐᓂᐊᖅᐸᒃᑲ ᑐᓂᓗᑎᒍᓪᓗ ᒥᔅᑕ 

ᖃᐃᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᐅᕙᓃᑦᑐᒍᑦ ᒪᒃᐱᒐᖅ I-3. 

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᐱᓕᕆᐊᓂᒃ 

ᑲᒪᓂᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᕆᐊᕈᒪᑐᐃᓐᓇᖅᑐᖓ ᒥᓂᔅᑕᐅᖅᑲᐃ 

ᐃᒃᓯᕙᐅᑕᕐᒧᑦ ᑐᓂᔪᓐᓇᖅᐸᒍ ᑖᓐᓇ ᐃᒃᓯᕙᐅᑕᖅ 

ᑐᓂᐅᖅᑲᕈᓐᓇᕐᓗᓂ ᐅᕙᑦᑎᓐᓄᓕᒫᖅ. 

ᐅᖃᕆᐊᕈᑎᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᐃᖃᓪᓗᐊᖅ, ᐅᖃᖅᓯᒪᔪᓐᓇᖅᐲᑦ ᑖᒃᑯᐊ 

ᑐᓂᓂᐊᕐᓂᕋᕐᓗᒋᑦ ᐅᕙᓐᓄᑦ ᐃᒃᓯᕙᐅᑕᐅᓗᖓ? 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓐᓂᐊᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. ᒥᔅ ᑕᐅᑐᙱ, ᐊᐱᖅᑯᑎᖃᖅᐲᑦ? 

ᐊᑏᒎᖅ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒃᓯᕋᐅᑎᑐᐃᓐᓇᖅ ᑕᐃᒪ ᓇᓗᓇᐃᔭᐅᑎᒥᒃ ᑕᕝᕙᓂ 

ᑲᖏᖅᑐᒑᐱᖕᒥ ᐊᒡᒍᖅᑎ ᒥᕐᖑᐃᓯᕐᕕᒃ ᓄᓇᕐᔪᐊᒥ  

ᐃᑦᑕᕐᓂᓴᓄᑦ ᐃᓕᓴᕆᔭᐅᓯᒪᓂᖏᓐᓄᑦ ᑕᐃᒫᒃ 

ᐊᔾᔨᖏᓐᓂᒃ ᓇᓗᓇᐃᔭᐅᑎᖏᓐᓄᑦ ᒥᓂᔅᑕᒧᑦ 

ᑮᓇᐅᔭᖅᑐᕈᑎᒃᓴᓂᒃ ᑕᑯᓯᒪᙱᑦᑎᐊᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᓂᖓ 

ᑐᓴᐅᒪᔾᔪᑎᓂᒃ ᑐᓂᓯᔪᓐᓇᖅᑐᒍᑦ ᐃᒃᓯᕙᐅᑕᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

I-3, ᐊᕙᑎᓕᕆᔨᒃᑯᑦ ᐱᓕᕆᐊᑦ ᐊᐅᓚᑕᐅᓂᖏᑦ. 

ᐊᑐᕈᒫᕐᓂᐊᖅᑐᑦ ᑲᑎᒪᓕᒫᕐᓗᒋᑦ ᐊᑭᑐᔪᖅᑐᕈᑎᑦ 

ᑮᓇᐅᔭᖅᑐᕈᑎᖏᑦ $2,250,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ I-

2-ᒧᑦ, ᓇᐃᓪᓕᑎᖅᓯᒪᔪᑦ ᑲᑎᓕᒫᕐᓗᒋᑦ 

ᑮᓇᐅᔭᖅᑐᕈᑏᑦ ᐊᑭᑐᔪᑦ. $2,250,000. 

ᐊᖏᖅᐱᓯᐅᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐱᔭᕇᕋᒃᑎᒃᑯᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐊ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ ᒪᑐᓯᔾᔪᑏᑦ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᑖᒃᑯᐊ ᒪᓕᒐᓕᐅᖅᑏᑦ ᓂᓪᓕᐅᑎᖃᕈᓐᓇᓵᕐᒪᑕ 

ᐃᓱᒫᓗᑎᒥᓂᒡᓗ. ᐊᕙᑎᓕᕆᔨᒃᑯᑦ 

ᐃᓱᒫᓘᑎᒋᓪᓚᕆᖃᑦᑕᕋᑦᑎᒃᑯᑦ ᓄᓇᑦᑎᓐᓂ.  

 

ᐃᓘᓐᓇᓯ ᖁᔭᓐᓇᒦᕈᒪᕙᒃᑲ ᐊᒻᒪ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ, ᒥᔅᑕ ᓱᕕᒐᖅ, ᐃᕕᓐᓯᓗ 

ᑕᒫᓂᖃᑎᒋᔪᓐᓇᓵᕋᒃᑭ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ 

ᖁᔭᓐᓇᒦᕆᕙᒋᑦ ᐊᒻᒪᓗ ᐃᖅᑲᓇᐃᔮᖅᑏᒃᑭᒃ. 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

 

ᐊᓯᐊᓄᑦ ᓄᑦᑎᕐᓂᐊᓕᕋᑦᑕ, ᐃᓄᓕᕆᔨᒃᑯᑦ. ᒥᓂᔅᑕ 

ᐃᓂᖓᓄᑦ ᐅᑎᕋᓱᑲᐃᓐᓇᕐᓕ. ᖁᔭᓐᓇᒦᒃ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᔪᒪᓪᓗᒍ ᒥᓂᔅᑕ ᓯᐅᑎᐊᐱᒃ ᒥᓂᔅᑕ 

ᓯᐅᑎᐊᐱᒃ ᑕᑉᐹᓃᖃᑎᖃᑎᖃᕈᒪᕖᑦ? ᒥᓂᔅᑕ 

ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ. ᐊᖏᖅᐱᓰ ᑕᐃᒃᑯᐊ 

ᐊᐱᖅᓱᖅᑕᐅᓂᐊᖅᑐᑦ ᑕᑉᐸᐅᙵᖁᓪᓗᒋᑦ?  

 

ᐃᓚᖏ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᖅᑲᓇᐃᔭᖅᑏᑦ ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑕ ᐅᑯᐊ 

ᑭᒃᑰᖕᒪᖔᑦ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ 

ᒪᑐᐃᖅᓯᔾᔪᑎᖕᓄᑦ ᓅᓪᓗᑎᑦ. ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᑕᓂᖅᐱᓐᓂ ᒥᓂᔅᑕᐅᑉ ᑐᖏᓕᐊ ᐃᕚᓐ ᐃᔭᐃᒍ 

ᐊᒻᒪᓗ ᓲᓪ ᕚᑎ.  

 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᑉᐳᖓ ᐅᓪᓗᒥ ᒫᓐᓇ 

ᐃᓄᓕᕆᔨᑯᓐᓄᑦ ᒫᓐᓇ ᐊᖏᔫᑎᓂᑦ ᐊᑭᑐᔫᑎᓂᒃ 

ᐅᓂᒃᑳᓚᖓᒐᒪ.  

 

(ᑐᓵᔨᑎᒍᑦ) ᐃᓄᓕᕆᔨᒃᑯᑦ ᑲᑎᓕᒫᕐᓗᒋᑦ $1.2 

ᒥᓕᐊᓂᒃ ᐊᑭᑐᔪᖅᑐᕈᑎᒃᓴᓂᑦ ᐱᔪᒪᔪᑦ 2019-

2020 ᐊᕐᕌᒍᐊᓂ. 

  

ᑖᒃᑯᐊ $1.2 ᒥᓕᐊᓐ ᐱᔪᒪᔭᕗᑦ ᐊᑐᕈᒫᕐᓂᐊᖅᑐᑦ 

ᒪᑯᐊ ᐊᑐᓪᓚᕆᑦᑐᑦ ᐱᔨᑦᑎᕈᑏᑦ 

ᓴᖅᑭᔮᕈᓐᓇᕐᓂᐊᕐᒪᑕ ᓄᓇᑦᑎᓐᓂ ᐊᒻᒪᓗ 

ᕿᑭᖅᑖᓗᒻᒥ, ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ.  

ᐃᓚᖃᖅᐳᑦ ᐊᓪᓚᕕᒻᒥ ᓱᓇᒃᑯᑖᑦ, ᖃᕋᓴᐅᔭᐃᑦ 

ᐊᒻᒪ ᓄᓇᓯᐅᑏᑦ ᓄᑖᑦ ᐊᒻᒪᓗ 

ᐱᓕᕆᐊᕆᔭᐅᓪᓗᐊᑕᕐᓂᐊᖅᑐᑦ ᐱᔨᑦᑎᕈᑏᑦ 

ᑕᒪᒃᑯᐊ ᐱᐅᓯᑲᓐᓂᕐᓂᐊᕐᒪᑕ ᐊᒻᒪᓗ ᐃᑲᔪᕐᓗᑎᒃ 

ᐃᓄᓕᕆᔨᒃᑯᓐᓂ: 

 

 ᑕᐃᓐᓇ ᑎᑎᕋᕐᕕᒃ ᐸᖅᑭᔩᓄᑦ ᑐᕌᖓᔪᑦ  

ᐃᖃᓗᖕᓃᑦᑐᖅ; 

 

 ᐃᒡᓗᕐᔪᐊᕐᒥ 607 ᑖᓐᓇ ᐊᓯᐊᓄᑦ ᓅᑕᐅᓗᓂ 

ᐱᔨᑦᑎᕈᑏᑦ ᓴᖅᑭᑕᐅᓂᖏᑦ 

ᐱᐅᓂᖅᓴᐅᓕᕈᓐᓇᕐᓂᐊᕐᒪᑕ; ᐊᒻᒪᓗ 

 

 ᓄᓇᓕᓐᓂ ᐃᓄᓕᕆᔨᒃᑯᑦ ᐊᒻᒪᓗ 

ᓂᖃᐃᓱᖅᑏᑦ ᐃᖅᑲᓇᐃᔭᖅᑏᑦ ᐊᕐᕕᐊᓂ 

ᓄᑖᕐᒧᑦ ᐃᒡᓗᒧᑦ ᓄᑦᑎᖅᑕᐅᓗᑎᒃ. 

 

ᐃᒃᓯᕙᐅᑖᖅ, ᐱᓕᕆᕕᒃᑯᑦ $1.2 ᒥᓕᐊᓂᑦ 

ᑐᒃᓯᕋᖅᑐᑦ ᒥᑭᔫᑎᓄᑦ ᐊᑭᑐᔪᖅᑐᕈᑎᓄᑦ 

ᐊᑐᕋᔭᖅᑐᓂᑦ 2019-20−ᒥᑦ ᐱᔨᑦᑎᕈᑏᑦ 

ᐱᐅᓯᑲᓐᓂᕐᓂᐊᕐᒪᑕ ᓄᓇᕗᒻᒥᐅᓄᑦ ᑐᕌᖓᔪᑦ.  

ᐃᓚᒋᓗᒋᑦ ᑕᒪᒃᑯᐊ ᓂᖃᐃᓲᑏᑦ ᐊᒻᒪᓗ 

ᐃᖅᑲᓇᐃᔭᐃᓐᓇᖅᑎᑦᑎᓇᓱᓐᓂᖅ 

ᐱᔨᑦᑎᕐᕕᒋᖃᑦᑕᑕᖅᑎᓐᓄᑦ ᐃᑲᔪᖅᓱᓗᑎᒃᑯᓪᓗ 

ᓱᕈᓰᑦ ᒪᑯᒃᑐᑦ ᐃᓚᔮᕇᓪᓗ. ᑖᒃᑯᐊ ᑮᓇᐅᔭᑦ 

ᐱᓪᓚᕆᒋᐊᖃᖅᑐᑦ ᐊᑐᖅᑕᐅᓂᐊᕐᒪᑕ 

ᐊᑑᑎᖃᑦᑎᐊᓂᖅᓴᐅᓂᓕᕐᓗᑎᒡᓗ ᐱᓕᕆᐊᓄᑦ 

ᑐᕌᖓᔪᑦ ᐊᒻᒪᓗ 

ᐃᑲᔪᖅᓱᖅᑕᐅᖏᓐᓇᕋᑦᑕ−ᒋᐊᖃᖅᑐᒍᑦ 

ᐱᔨᑦᑎᑦᑎᐊᕐᓂᐊᕋᑦᑕ.  

 

ᐃᒃᓯᕙᐅᑖᖅ, ᑕᕝᕙᐅᕗᖅ ᒪᑐᐃᖅᓯᔾᔪᑎᒃᑲ 2019-

20 ᐊᑭᑯᔪᖅᑐᕈᑎᒃᓴᐃᑦ ᐃᓄᓕᕆᔨᒃᑯᓐᓄᑦ. ᐊᒻᒪᓗ 

ᑐᙵᓱᒃᑎᑦᑎᑦᑎᐊᖅᐳᖓ ᐊᐱᖅᑯᑎᒃᓴᖃᕈᔅᓯ 

ᐅᖃᐅᓯᒃᓴᖃᕈᔅᓯᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᒃᓴᖃᖅᐸ?  

ᒥᔅ ᓇᑲᓱᒃ ᐊᑏ. 

 

ᓇᑲᓱᒃ (ᑐᓵᔨᑎᒍᑦ): ᖁᕕᐊᓱᑦᑐᖓ 

ᒪᑐᐃᖅᓯᔾᔪᑎᓂᒃ ᓂᓪᓕᐅᑎᖃᕈᒻᒪ ᐃᓅᓯᖃᑦᑎᐊᕐᒧᑦ 

ᑲᑎᒪᔨᕋᓛᑦ ᑭᒡᒐᑐᖦᖢᒋᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑎᓪᓗᑕ 2019-2020 

ᐊᑭᑐᔪᖅᑐᕈᑎᒃᓴᓂᒃ ᐃᓄᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐃᓄᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᕐᓂᐊᖅᑐᖁᑎᖏᑦ 

2019-20−ᒥ ᐃᓚᖃᖅᐳᑦ ᐊᑕᐅᓯᑯᓗᖕᒥᒃ. 

ᒥᑭᔫᑎᓄᑦ ᐊᑭᑐᔪᖅᑐᕈᑏᑦ ᐊᑐᕈᒫᓐᓂᐊᖅᑐᖁᑖ 

$1.2 ᒥᓕᐊᓐ ᐊᑐᕐᓂᐊᖅᑐᑦ ᓴᓇᔭᕆᐊᓖᑦ 

ᓯᖁᑦᑎᖅᓯᒪᔪᑦ ᓴᓇᔭᕆᐊᓖᑦ ᓄᑖᙳᕆᐊᖅᑎᑕᐅᔪᑦ 

ᐊᒻᒪᓗ ᓱᓇᒃᑯᑖᑦ ᐊᓯᔾᔨᖅᑕᐅᓂᖏᑦ ᐃᓘᓐᓇᖏᓐᓂ 

ᐱᓕᕆᕝᕕᑦᑎᓐᓂ ᐊᒻᒪᓗ ᓄᓇᓯᐅᑎᓄᑦ. 

ᐃᓗᓕᖃᐅᑯᓘᔭᖅᑐᓂᒃ ᐱᑎᑕᐅᓚᐅᕋᑦᑕ ᑕᒪᑐᒪᓂ 

ᖁᕕᐊᑉᐳᒍᑦ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐊᐃᑦᑖᕈᓱᓚᐅᖅᑐᑦ 

ᑖᒃᑯᐊ ᑕᓪᓕᒪᓄᑦ ᐊᑭᑐᔪᖅᑐᕈᑏᑦ ᓱᓕ 

ᐃᓗᓕᖃᙱᒻᒪᑕ ᓯᕗᓂᒃᓴᑦᑎᓐᓂᑦ ᐱᖁᑎᕐᔪᐊᓄᑦ 

ᑭᙴᒪᔭᐅᔪᑦ ᒪᑯᓄᖓ ᐃᓐᓄᑦᑕᕐᕕᓐᓄᑦ ᐊᒻᒪᓗ 

ᕿᒫᕝᕕᓐᓄᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᑦ 

ᐃᖅᑲᓇᐃᔭᖃᑎᖃᖁᓪᓗᒍ ᐃᖅᑲᓇᐃᔭᖅᑎᒥᑦ 

ᑐᑭᒧᐊᕈᑎᓂᒃ ᐊᑐᓕᖅᑎᑦᑎᓂᐊᕐᒪᑕ ᑕᒪᒃᑯᓄᖓ 

ᓇᔪᒐᓕᐊᕆᔭᐅᖃᑦᑕᖅᑐᓄᑦ 

ᓄᑖᙳᕆᐊᖅᑎᑕᐅᓗᑎᒃ ᐊᔾᔨᐅᙱᑦᑐᑦ ᓱᓇᒃᑯᑖᑦ 

ᐊᒻᒪᓗ ᓂᕈᖅᑐᕆᐊᖅᑕᐅᓗᑎᒃ. ᑲᑎᒪᔨᕋᓛᑦ 

ᓵᖓᓃᑎᓪᓗᒋᑦ 2019-2020 ᐊᑭᑐᔪᖅᑐᕈᑎᒃᓴᐃᑦ 

ᐅᖃᐅᓯᕆᔭᖅᑐᖅᖢᓂᒋᑦ ᖁᕕᐊᓱᓚᐅᖅᑐᒍᑦ ᒥᓂᔅᑕ 

ᐊᖏᓚᐅᕐᒪᑦ ᐱᑕᖃᕆᐊᖃᕐᒪᑦ ᒪᑯᐊ ᐊᔾᔨᐅᙱᑦᑐᑦ 

ᓱᓇᒃᑯᑖᑦ ᓲᕐᓗᒃ ᐋᓐᓂᐊᕕᖕᓂᑦ ᐃᓪᓕᕆᔭᐅᕙᑦᑐᑦ, 

ᑕᐃᒃᑯᐊᓗ ᐸᖅᑭᔭᐅᔪᑦ ᐃᓄᒃᑕᕐᕕᐅᔪᓃᑦᑐᑦ.  

 

ᐊᒻᒪᓗ ᑕᐃᒪ ᕿᒫᕕᓐᓂᑦ ᐊᑕᐅᓯᐅᙱᑦᑐᒥᑦ 

ᓄᓇᓕᒻᒦᖁᔨᓂᕐᒧᑦ ᑕᒪᓐᓇ ᐊᐅᓚᔾᔪᑎᖏᑦᑎᒍᑦ 

ᐃᑲᔪᖅᓱᖅᑕᐅᒃᑲᓐᓂᕆᐊᓕᒃ ᐃᓄᓕᕆᔨᒃᑯᓐᓄᑦ. 

ᖃᓄᖅᑑᕈᑎᒃᓴᓕᐅᖅᑐᖃᓚᐅᕐᒥᔪᖅ 

ᐃᑲᔪᖅᑕᐅᖃᑦᑕᕐᓗᑎᒃ ᑕᒪᒃᑯᐊ ᐱᖁᑎᕐᔪᐊᑦ 

ᓄᓇᓕᖕᓂ ᒪᑐᐃᖅᓯᔪᒪᓐᓂᖅᐸᑕ ᕿᒫᕝᕕᖕᒥ.  

ᒥᓂᔅᑕᒧᑦ ᐊᑐᓕᖁᔭᓕᐅᖅᐳᖑᑦ ᐊᑭᑐᔪᖅᑐᕈᑏᑦ 

ᓲᕐᓗ ᒪᑯᓄᖓ ᐃᓕᔭᐅᓗᑎᒃ ᓴᓇᔾᔪᑎᒃᓴᖏᓐᓄᑦ, 

ᓄᑖᙳᕆᐊᖅᑎᑕᐅᓂᕐᓗ ᑕᒪᒃᑯᐊ ᒫᓐᓇ 

ᐱᖁᑎᕐᔪᐊᕆᔭᐅᔪᑦ ᒪᑐᐃᖅᓯᒃᑲᓐᓂᕈᓐᓇᕐᓂᐊᕐᒪᑕ 

ᕿᒫᕕᓐᓂᑦ ᐅᓄᒃᑲᓐᓂᖅᑐᓂᒃ.  

 

ᐃᒃᓯᕙᐅᑖᖅ, ᐅᓪᓗᒧᑦ ᐃᓄᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᓂᑦ ᐅᓄᑲᓪᓚᑦᑐᓂᒃ 5−ᒥᓕᐊᓐ 

ᐅᖓᑖᓃᑦᑐᓂᒃ ᓴᓂᕐᕙᐃᓯᒪᔪᑦ 

ᖃᕋᓴᐅᔭᒃᑰᓕᖅᑎᑕᐅᔪᓐᓇᕐᓂᐊᕐᒪᑕ ᐃᓄᓕᕆᔨᒃᑯᑦ 

ᓱᕈᓯᓕᕆᓂᕐᒧᑦ, ᐃᓚᔮᕇᓐᓄᓪᓗ ᐱᔨᑦᑎᖅᑏᑦ 

ᐱᓕᕆᕕᖏᓐᓄᑦ.  

ᑕᒪᓐᓇ ᓇᓗᓇᐃᖅᑕᐅᓚᐅᖅᓯᒪᔪᖅ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᑲᓇᑕᒥ 2011−ᒥ ᐊᒻᒪᓗ 

2014−ᒥ ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᖅᑏᑦ  

ᓄᓇᕗᒻᒥ ᐊᒻᒪᓗ ᓂᕆᐅᑉᐳᒍᑦ 

ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᑦᑎᓐᓂᑦ 

ᐊᑐᓕᖅᑎᑕᐅᕙᓪᓕᐊᑎᓪᓗᒍ ᓄᓇᕗᑦ 

ᓄᓇᓕᖁᑎᓕᒫᖏᓐᓂᑦ. ᒪᑯᐊᓗ ᖃᕋᓴᐅᔭᑦ 

ᐊᐅᓚᔾᔪᑎᖏᑦ ᓲᕐᓗᒃ ᐊᑐᖅᑐᑦ ᒪᑯᓄᖓ 

ᓂᖃᐃᓲᑕᐅᕙᑦᑐᓄᑦ, ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᒻᒪᓗ ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᕐᓂᖏᑦ 

ᓄᓇᕗᑦ ᐃᓕᓴᖅᑏᑦ.  

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2019-2020 

ᐊᑭᑐᔪᖅᑐᕈᑎᒃᓴᑦ ᐃᓄᓕᕆᔨᒃᑯᓐᓄᑦ ᑐᕌᖓᔪᑦ. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᓖᑦ ᐅᖃᐅᓯᒃᓴᓖᓪᓗ 

ᓂᓪᓕᕈᓐᓇᕐᓂᐊᕐᒥᔪᑦ ᑖᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓯᐅᑎᐊᐱᒃ. 

ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᑦ. ᒥᔅ 

ᑕᐅᑐᙱ. 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ 

ᐃᑲᔪᖃᑦᑕᑦᑎᐊᕐᒪᑕ ᑕᐃᒃᑯᓄᖓ ᓂᕈᐊᖅᑎᓐᓄᑦ.  

 

ᑭᓱᑐᐃᓐᓇᕐᓄᑦ ᑐᕌᖓᒧᑦ ᐅᖃᐅᓯᑦᓴᒃᑲ, 

ᖃᕋᓴᐅᔭᒃᑰᖅᑎᑕᐅᓕᕐᓂᖏᑦ ᑕᐃᒃᑯᐊ ᓱᕈᓯᕐᓄᑦ, 

ᐃᓚᔮᕇᓄᓪᓗ ᑐᕌᖓᔪᑦ ᐊᒻᒪᓗ ᐅᓂᒃᑳᑦ ᑕᐃᒃᑯᐊ 

ᐅᖃᓕᒫᓚᐅᕋᒃᑭᑦ, ᑕᐃᒃᑯᐊ ᖃᕋᓴᐅᔭᒃᑰᕈᑏᑦ 

ᐊᑐᖅᑕᐅᓕᕐᒪᖔᖏᑦ ᓄᓇᕗᑦ 

ᓄᓇᓕᖁᓕᒫᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑕᐅᑐᙱ. 

D−3−ᒦᑦᑐᒍᑦ ᐃᓄᓕᕆᔨᒃᑯᑦ ᐊᐱᖅᑯᑏᑦ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊ ᓈᓴᐅᑎᖏᑦᑎᒍᑦ ᑕᑯᒋᐊᕋᒃᑭᑦ 

ᐅᖃᐅᓯᖃᖅᑐᑦ ᐊᓪᓚᕕᖕᒥ. 15−ᓂᒎᖅ ᓄᓇᓖᑦ  

ᑎᑎᕋᕐᕕᖏᑦ ᐃᓄᓕᕆᔨᒃᑯᑦ 

ᐊᑐᖅᑕᐅᖃᓯᐅᔾᔭᐅᖕᒪᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᑕᒪᒃᑯᐊ 

ᑎᑎᕋᕐᕖᑦ ᓲᕐᓗ ᑲᑎᙵᔭᕌᖓᑕ, ᒪᑯᐊᓗ 

ᑲᙳᓇᖅᑐᓂᒃ ᐅᖃᐅᓯᖃᓲᖑᖕᒥᖕᒪᑕ ᖃᓄᕐᓕ 

ᑕᒪᒃᑯᐊ ᐋᖅᑭᒃᑕᐅᓯᒪᖃᑦᑕᖅᐸᑦ? ᓲᕐᓗ 

ᑲᙳᓇᖅᑐᓕᕆᓂᐊᕈᑎᒃ, ᖃᓄᕐᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐃᑦᓯᕙᐅᑖᖅ. 

(ᑐᓵᔨᑎᒍᑦ) ᐅᐊᑦᑎᐊᕈᐊᐃᑦ, ᖃᕋᓴᐅᔭᕋ 

ᕿᓂᕐᕕᒋᐊᓪᓚᖕᓂᐊᕋᒃᑯ. 

 

ᐅᓄᖅᑐᓂᒃ ᐱᔭᕐᓂᖏᑦᑐᓂᒃ ᐱᑕᖃᐅᖅᑐᖅ 

ᑎᑎᕋᕐᕖᑦ ᐱᔾᔪᑎᒋᓪᓗᒍ ᐊᒻᒪᓗ 

ᐊᒥᖅᑳᖃᑎᒋᒐᑦᑎᒃᑯᑦ ᑕᐃᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᑎᕋᕐᕕᓐᓂᒃ. 

ᒥᓂᔅᑕᐅᑉ ᑐᖏᓕᐊ ᐃᓚᖏᓐᓄᑦ 

ᓄᓇᓕᖕᓄᐊᓚᐅᕐᒪᑦ ᕿᒥᕐᕈᓇᓚᐅᖅᖢᑎᒃᑯᓪᓗ 

ᑎᑎᕋᕐᕖᑦ. ᓲᕐᓗ ᑲᙳᓇᖅᑐᖃᓕᕐᓂᖅᐸᑦ 

ᑕᐃᒪᐃᑦᑐᓂᒃ ᒪᑐᔪᓐᓇᖅᑐᓂᒃ ᐱᑕᖃᕐᒪᖔᑦ 

ᑐᑭᓯᓇᓱᓚᐅᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᐅᔭᐅᑦᑎᐊᖏᓐᓇᒪ. ᖃᓄᖅ ᑕᐃᒪ, ᓲᕐᓗ 

ᑲᙳᓇᖅᑐᓕᕆᑎᓪᓗᒍ ᐃᓂᔅᓯᐅᐱᔅᓯᓐᓇᖅᑎᓪᓗᓯ 

ᖃᓅᖃᑦᑕᖅᐱᓯ? ᑭᐅᔭᐅᖅᑰᙱᓐᓇᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ): ᑕᐃᒃᑯᐊ ᐃᓄᓕᕆᔨᑦ 

ᓇᖕᒥᓂᖅ ᑎᑎᕋᕐᕕᖃᖅᑎᓐᓇᓱᖃᑦᑕᖅᑕᕗᑦ, 

ᖃᕆᓴᐅᔭᓪᓗ ᑕᒪᒃᑯᐊ. ᐃᓄᓕᕆᔨ ᑕᐃᓐᓇ ᐃᒻᒥᓂᒃ 

ᐃᒻᒥᒃᑯᑦ ᑎᑎᕋᕐᕕᖃᐃᓐᓇᐅᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᓯᐅᑎᐊᐱᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕ ᓇᓗᓇᐃᖅᓯᑲᓐᓂᕈᓐᓇᖅᑲ, ᖃᓄᖏᒃᑯᐊ, 

ᐃᖃᓗᐃᑦ ᑎᑎᕋᕐᕕᖓ ᐃᓐᓇ 

ᓄᑖᖑᕆᐊᖅᑎᑕᐅᑐᐃᓐᓇᓂᐊᖅᑑᖅ ᐊᓯᖏᑦ ᐋᒃᑲ? 

ᖁᔭᓐᓇᒦᒃ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᖃᓗᓐᓂ ᓇᓗᓇᙱ ᐊᒻᒪᓗ 

ᐊᕐᕕᐊᒥ ᑲᒪᒋᔭᐅᔪᑦᑕᐅᖅ ᐱᔭᕇᕐᕕᑦᓴᓕᒃ 

ᕖᕝᕗᐊᕆᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓕᐊᒃ 

ᐃᖃᓗᓐᓂ? ᑕᐃᓐᓇ ᒍᕆᓂᐅᓪ ᐃᒡᓗᖔ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ): ᒍᕆᓂᐅᓪ 

ᐋᖅᑭᒋᐊᖅᑕᐅᓂᐊᕐᒥᔪᖅ ᑭᓯᐊᓂ ᐃᒡᓗ ᓇᒻᒪᓕᒃ 

607−ᒥ ᐊᓪᓚᕝᕕᖃᕐᕕᒻᒪ ᐃᓚᒋᔭᖓ.  

ᐊᔾᔨᒌᙱᑦᑐᓄᑦ ᐃᓄᓕᕆᔨᒃᑯᓐᓄᑦ 

ᐊᓪᓚᕝᕕᖃᕕᐅᒍᓐᓇᕆᐊᖓ ᐃᓱᒪᒋᔭᐅᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᓯᐅᑎᐊᐱᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᓅᓕᕐᒥᓗᖓ, ᓄᓇᒃᑰᕈᑎᓄᑦ.  

ᑐᑭᓯᓯᒪᒐᒪ ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ ᒪᕐᕉᓐᓂᒃ 

ᓄᓇᓯᐅᑎᑖᕐᓂᐊᕋᔅᓯ ᐊᒻᒪ ᑎᓴᒪᓂᓪᓗ ᐊᓯᓃᓪᓗᓯ 

ᓄᓇᓯᐅᑎᑐᖃᕐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, 

ᖃᓄᖅ ᐸᕐᓇᐅᑎᖃᕐᒪᖔᔅᓯ ᓄᓇᓯᐅᑎᓂᒃ 

ᐊᓯᔾᔨᖃᑦᑕᓂᕐᒧᑦ? ᖃᓄᕐᓗ ᖃᐅᔨᒪᓕᓲᖑᕕᓯ 

ᓄᓇᓯᐅᑎᑖᕆᐊᖃᓕᕋᔅᓯ ᐅᕝᕙᓘᓐᓂᑦ 

ᐊᓯᓂᑦᑕᐅᒋᐊᖃᓕᕐᖓᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖃᐅᔨᒪᑦᑎᐊᓚᕆᑦᑐᒍᓂᓛᒃ ᖃᓄᖅ 

ᐊᑐᖅᑕᐅᕙᒻᒪᖔᑕ ᐊᑐᐊᒐᒃᑯᑦ ᐊᑐᐊᒐᖃᑦᑎᑲᑦᑎᒍᑦ 

ᖃᓄᖅ ᐊᑐᖅᑕᐅᒋᐊᖃᕐᒪᖔᑕ. ᐃᒫᓪᓗ 

ᓴᓇᔭᐅᒋᐊᖃᖃᑦᑕᕐᓂᖓ ᐊᑭᑦᑐᓗᐊᕋᐃᒻᒪᑦ 

ᐊᓯᓂᑦᑕᐅᑎᓲᕗᑦ ᐊᒻᒪᓗ ᓄᓇᓯᐅᑏᑦ ᑕᐃᒃᑯᐊ 

ᐱᑐᖃᐃᑦ ᐊᓯᔾᔨᖅᑕᐅᓯᒪᓕᖅᑐᖅ 

ᓄᑖᕈᕆᐊᖅᑕᐅᓯᒪᓕᖅᑐᑦ, ᑖᒃᑯᐊ ᑕᕝᕙ 

ᑭᖑᓪᓕᖅᐹᖑᑲᐃᓐᓇᕐᓂᐊᓕᖅᑐᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᓯ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᐱᕆᒍᒪᔭᕋ. ᐊᖑᑎᓄᑦ ᑖᓐᓇ 

ᓇᔪᖅᑕᐅᖃᑦᑕᖅᑐᖅ, ᐅᖂᑕᖅ. ᓄᑖᒥᒃ 

ᐃᒡᓗᑖᕋᓱᑉᐸᓪᓚᐃᒻᒪᑕᐃᒃᑯᐊ.  

ᓇᓗᓇᐃᖅᓯᒋᐊᕈᓐᓇᖅᑮᑦ ᐃᓄᓕᕆᔨᒃᑯᑦ 

ᖃᓄᐃᓕᖓᒻᒪᖔᑕ ᐃᑲᔪᕋᓱᓐᓂᐊᑎᓪᓗᒋᑦ 

ᐅᖂᑕᑯᑦ ᐃᒡᓗᖓᑦ ᓄᑖᒥᒃ ᐃᒡᓗᑖᕋᓱᐊᖅᑎᓪᓗᒋᑦ? 

ᑕᐃᓐᓇ ᐊᖑᑎᓄᑦ ᓯᓂᒋᐊᖅᑐᕐᕕᐅᖃᑦᑕᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ (ᑐᓵᔨᑎᒍᑦ) ᐱᖓᓱᑦ ᑎᓴᒪᓪᓘᓐᓃᑦ 

ᐱᓇᓱᐊᕈᓰᑦ ᐊᓂᒍᓕᖅᑐᑦ ᐃᓄᓕᕆᔨᒃᑯᑦ 

ᑲᑎᒪᖃᑎᖃᓚᐅᖅᓯᒪᔪᑦ ᒪᐃᔭᒥᒃ. 

ᓇᓗᓇᐃᖅᓯᓪᓗᑎᑦ ᑮᓇᐅᔭᑦ ᐊᑐᐃᓐᓇᐅᓕᕐᒪᖔᑕ 

ᑭᓯᐊᓂ ᑕᐃᒪᙵᓂᑦ 

ᓇᓗᓇᐃᖅᑕᐅᑲᓐᓂᓚᐅᙱᑦᑐᖅ. ᑮᓇᐅᔭᑦ 

ᑮᓇᐅᔭᖅᑖᖅᓯᒪᓕᕐᖓᑕ 

ᓇᓗᓇᐃᖅᑕᐅᓚᐅᖅᑑᒐᓗᐊᖅ ᑭᓯᐊᓂ  

ᑐᓴᕐᕕᒋᒃᑲᓐᓂᓚᐅᙱᑐᐃᓐᓇᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᐅᑎᐊᐱᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᑐᐃᑲᓐᓂᕈᓐᓇᖅᑳ ᖃᓄᖅ 

ᐃᓄᓕᕆᔨᒃᑯᑦ ᑖᒃᑯᐊ ᐃᓄᓕᕆᔨᒃᑯᑦ ᐃᑲᔪᕐᒪᖔᑕ 

ᐊᖑᑎᓄᑦ ᓯᓂᒋᐊᖅᑐᕐᕕᐅᖃᑦᑕᖅᑐᒥᒃ ᓄᑖᒥᒃ 

ᐃᓪᓗᓕᐅᕋᓱᑦᑎᓪᓗᒋᑦ? ᖃᓄᖅ ᐱᖃᑕᐅᓂᖃᖅᑭᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑕᐅᓂᕗᑦ 

ᐊᑐᐃᓐᓇᕈᐃᒐᓱᖃᑦᑕᖅᓯᒪᔪᒍᑦ ᐃᓂᔅᓴᓂᒃ. 

ᑲᑐᔾᔨᓯᒪᒐᑦᑕ ᐊᔾᔨᒌᙱᑦᑐᕈᓘᔭᐅᓪᓗᑕ. 

ᐊᑐᐃᓐᓇᕈᐃᒐᓱᑉᐸᑦᑐᒍᑦ 

ᑲᑎᒪᕕᔅᓴᕆᓂᐊᖅᑕᖏᓐᓂᒃ ᐃᓄᓕᕆᔨᒃᑯᑦ  

ᐊᒻᒪᓗᑦᑕᐅᖅ ᐊᖏᖃᑎᒌᒍᑎᑎᒍᑦ ᑕᐃᓐᓇ 

ᑮᓇᐅᔭᖃᖅᑎᑕᐅᕙᒻᒥᒻᒪᑦ ᓯᓂᒋᐊᖅᑐᕐᕕᒃ. 

ᐊᖏᓂᖅᓴᒥ ᐱᒍᒪᒐᔭᖅᑐᑦ ᑮᓇᐅᔭᖏᑦ 

ᐊᑭᑦᑐᕆᐊᕆᐊᖃᕋᔭᖅᑐᔅᓴᐅᔪᑦ ᑭᓯᐊᓂ 

ᓇᓗᓇᖅᑐᖅ ᖃᓄᑎᒋ ᐊᑭᑦᑐᕆᐊᕆᐊᖃᕋᔭᕐᒪᖔᑕ 

ᑐᓂᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᑲᓐᓂᕐᓂᐊᕐᖓᒍ ᑖᒃᑯᐊ ᐃᓄᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᕙᑦᑐᑦ ᐃᓂᔅᓴᖃᕐᓂᐊᕐᖓᑕ 

ᓯᓂᒋᐊᖅᑐᕕᔅᓴᒥ. ᑖᓐᓇ ᐊᖑᑎᓄᑦ ᓯᓂᒋᐊᖅᑐᕐᕕᒃ 

ᑕᐃᒪ ᓇᒻᒥᓂᖅ ᐃᓪᓗᑖᕈᒪᓕᖅᓯᒪᒻᒪᑕ.  

ᑐᑭᓯᑎᑦᑎᒋᐊᒃᑲᓐᓂᕈᓐᓇᖅᑮᑦ ᖃᓄᖅ ᖃᓄ 

ᐃᑲᔪᕐᓂᐊᕐᒪᖔᔅᓯᐅᒃ ᐊᖑᑏᑦ ᑕᐃᓐᓇ ᓇᔪᒐᖓᑦ?  

ᖃᓄᖅ ᐃᑲᔪᕐᓂᐊᖅᑭᓯᐅᒃ ᐃᓪᓗᑖᕋᓱᑦᑎᓪᓗᒋᑦ 

ᓇᒻᒥᓂᖅ ᒪᑭᒪᑎᑕᐅᒍᓐᓇᕋᔭᕐᖓᓪᓕ ᑕᐃᒃᑯᓄᖓ 

ᐊᐅᓚᑦᑎᕕᐅᓗᓂᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒌᓐᓇᖃᑦᑕᖅᑕᕗᑦ 

ᐅᖂᑕᖅ ᐃᓪᓗᓕᕆᔩᑦ. 

ᐅᖃᖃᑎᒌᓐᓇᖃᑦᑕᓂᐊᖅᑕᕗᓪᓗ 

ᐃᑲᔪᖃᑦᑕᕐᓗᒋᓪᓗ ᐊᐅᓚᒍᑎᔅᓴᖏᓐᓄᑦ. ᑖᒃᑯᐊ 

ᓇᓗᓇᐃᖅᓯᖃᑦᑕᖅᑐᑦ ᖃᑦᑎᓂᑦ ᐃᓪᓗᕈᓯᓂᒃ 

ᖃᕆᐊᕐᓂ ᐊᑐᐃᓐᓇᖃᓛᕐᒪᖔᑕ ᐅᓐᓄᐊᖏᓐᓇᖅ 

ᓯᓂᑦᑕᕕᔅᓴᓂᑦ ᐊᒻᒪᓗᑦᑕᐅᖅ 

ᐃᓕᓴᕕᔅᓴᖃᕋᔭᖅᐸᓪᓚᐃᓪᓗᑎᓪᓗ ᐃᓪᓗᕈᓯᕐᒥ.  

ᐱᔭᕇᖅᓯᒪᓪᓚᕆᙱᑦᑐᖅ ᖃᑦᑎᑖᕋᔭᕐᒪᖔᖅ 

ᐋᖅᑭᑎᕆᓯᒪᓂᖓ ᐊᐅᓚᓗᒍ ᖃᑦᑎᕌᕋᔭᕐᒪᖔᖅ. 

ᑖᓐᓇ ᓱᓕ ᖃᐅᔨᔭᐅᒐᓱᑦᑐᖅ. ᑕᐃᒫᒃ ᑕᕝᕙ 

ᐅᖃᖃᑎᒌᓐᓇᐸᑉᐸᕗᑦ ᒥᔅᓴᐅᓯᓯᒪᑐᐃᓐᓇᕐᖓᑕ  

ᒫᓐᓇ ᑮᓇᐅᔭᕆᒐᔭᖅᑕᖏᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᓯᐅᑎᐊᐱᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂ ᑕᑯᙱᑎᐊᕐᒥᒐᒪ ᐅᖃᐅᓯᕙᑦᑑᒐᓗᐊᒥᒃ 

ᑎᒍᓯᓗᓯ ᐃᓪᓗᒥᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐊᑐᖅᑕᐅᕙᑦᑐᒥᓂᕐᒥᒃ ᐃᓪᓘᑉ ᐊᑎᖓ 

ᑭᓲᔪᔫᒐᓗᐊᑭᐊᖅ. ᖃᐅᔨᒪᒐᒪ ᐃᓕᓴᐱ ᐊᓐᓂᕐᒥᐅᖅ 

ᑲᑐᔾᔨᖃᑎᒌᖏᑦ ᑕᐃᔅᓱᒥᖓ ᐊᑐᕐᓂᐊᖅᑐᒥᓃᑦ. 

ᑖᒃᑯᐊᓕ ᐃᓄᓕᕆᔨᒃᑯᑦ 

ᐊᑭᓖᖃᑕᐅᓂᐊᖅᑐᒥᓂᐅᓪᓗᑎᑦ. ᑖᓐᓇ 

ᑲᔪᓯᕙᓪᓕᐊᕙ ᓱᓕ? ᓇᓗᓇᐃᖅᑐᕈᓐᓇᖅᑭᐅᒃ 

ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᓯᐅᑎᐊᐱᒃ.  

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᑦᑎᐊᕚᓗᒃ 

ᑖᓐᓇ. 534 ᑖᓐᓇ ᑲᑐᔾᔨᖃᑎᒌᒍᒪᓚᐅᖅᑐᒍᑦ 

ᑐᑭᓯᒋᐊᕐᕕᑯᓐᓂ. ᑮᓇᐅᔭᓂᒃ ᑐᔅᓯᕋᖅᓯᒪᓚᐅᖅᑐᒍᑦ 

ᑲᓇᑕ ᐅᑭᐅᖅᑕᖅᑐᖓ ᑎᒥᖁᑖᓂ 

ᓴᓇᒋᐊᖅᓯᒍᑎᔅᓴᓂᒃ. ᐱᐅᑦᑎᐊᖏᒻᒪᑦ 

ᓴᓇᒋᐊᖅᑕᐅᒋᐊᖃᕐᖓᑦ. ᑐᑭᓯᒋᐊᕐᕕᒃ ᑭᓱᓂᒃ 

ᐱᒋᐊᖃᕐᒪᖔᑕ ᖃᐅᔨᒪᓕᓚᐅᖅᑐᒍᑦ ᑭᓯᐊᓂ 

ᐊᖏᖅᑕᐅᔪᙱᒥᒻᒪᑦ ᑲᓇᑕ ᐅᑭᐅᖅᑕᖅᑐᖓ 

ᑎᒥᖁᑖᓄᑦ. ᑕᐃᒪᓕ ᒫᓐᓇᕈᓘᓚᐅᖅᑐᖅ 

ᑐᑭᓯᒋᐊᕐᕕᒃᑯᑦ ᖃᐅᔨᒃᑲᓚᐅᖅᑕᕗᑦ 

ᑲᑎᒪᖃᑎᒋᓛᖅᑐᑎᒍᓪᓗ ᐸᕐᓇᑲᓐᓂᕋᓱᓪᓗᑕ 

ᖃᓄᐃᓕᐅᒃᑲᓐᓂᓛᕐᒪᖔᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓄᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓂ  

ᐱᔨᑦᑎᕋᖅᑎᑯᓐᓅᕈᑎᒋᓯᒪᕙᐅᒃ ᑖᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᐊᑐᐊᒐᖅᑕᖃᓲᖑᒻᒪᑦ ᓇᓕᐊᑐᐃᓐᓇᖅ ᐱᓕᕆᕕᒃ 

ᐊᑐᕈᒪᒍᓐᓃᖅᑲᑦ ᐃᓪᓗᒥᑦ ᐊᓯᐊᓄᑦ 

ᒪᓂᒪᑎᑕᐅᒋᐊᖃᕐᖓᑦ. ᑕᐃᒪᓕ ᐃᓄᓕᕆᔨᒃᑯᑦ 

ᐱᒍᒪᓚᐅᖅᑐᑦ ᑲᑐᔾᔨᖃᑎᖃᕐᓗᑎᒃ 

ᑐᑭᓯᒋᐊᕐᕕᑯᓐᓂᑦ ᐃᓪᓗᑖᕋᓱᓪᓗᑎ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ. ᒥᔅ 

ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᑐᐃᓐᓇᖅᑐᖓ. 

(ᑐᓵᔨᑎᒎᕆᓐᓃᖅᑐᖅ) 2016−ᖑᑎᓪᓗᒍ  

ᒪᓕᒐᓕᐅᖅᑎᒃᑯᑦ ᐊᖏᓚᐅᖅᓯᒪᖕᒪᑕ 

ᑲᔪᓯᖁᔨᓪᓗᑎᒃ $2.8 ᒥᓕᐊᓐ ᐃᓂᖅᑕᐅᖁᓪᓗᒍ 

ᑖᒃᑯᐊ ᓄᑕᕋᓕᕆᓂᕐᒧᑦ ᐊᒻᒪ ᖃᑕᙳᑎᒌᓄᑦ 

ᐊᐅᓚᑕᐅᓂᕆᔭᖏᓐᓂᒃ. ᑖᓐᓇᖃᐃ ᒫᓐᓇ 

ᑲᔪᓯᑦᑎᐊᖅᐸ ᐊᒻᒪ ᐃᓗᐊᓂ ᑮᓇᐅᔭᐃᑦ ᐊᑐᒐᒃᓴᐃᑦ 

ᐃᓗᐊᓃᑦᑎᐊᕐᒪᖔᑦ ᑐᑭᓯᔪᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐸᓗᖅᓯᒪᙱᑦᑐᖅ. 

ᑖᓐᓇᓗ ᐊᐅᓚᒋᐊᕈᓐᓇᓛᖅᐸᓪᓚᐃᔪ ᐄᐳᓘ 

1−ᖑᓕᖅᑲᑦ 2018-ᒥ. ᒪᒥᐊᓇᖅ 2019-ᒥ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᑕᐃᒃᑯᐊ ᐃᓗᐊᓂ ᐋᖅᑭᑦᑎᐊᖅᐸᑦ ᑲᔪᓯᑦᑎᐊᖅᐸᑦ 

ᖃᑕᙳᑎᒌᓄᑦ ᐊᐅᓚᑕᐅᓂᕆᓂᐊᖅᑕᖏᓐᓄᑦ 

ᐃᒃᐱᖕᓇᖅᑐᒻᒪᕆᐊᓘᓂᐊᕐᒪᑕ ᐊᒻᒪ 

ᑲᙳᓇᖅᑐᒦᖃᑦᑕᕐᓂᐊᕐᓗᑎᒃ ᖃᕆᑕᐅᔭᒃᑯᑦ. 

ᑕᐃᒪᖃᐃ ᑕᐃᓐᓇ ᖃᕆᑕᐅᔭᒃᑯᑦ ᐃᓛᓐᓂᒃᑯᑦ ᒪᑯᐊ 

ᖃᕆᑕᐅᔭᒃᑯᑦ ᐊᓯᐊᓂᒃ ᖃᕋᓴᐅᔭᕐᓂᒃ 

ᐊᐅᓚᑦᑎᓕᓲᑦ ᑎᒡᓕᖃᑦᑕᖅᑐᑦ. ᑖᓐᓇᖃᐃ 

ᒥᐊᓂᖅᓯᕝᕕᖃᑦᑎᐊᖅᐸ ᖃᕆᑕᐅᔭᐃᑦ 

ᑎᒡᓕᒡᕕᐅᖁᓇᒋᑦ ᑕᒪᑐᒥᖓ ᑐᓴᒐᒃᓴᓂᒃ 

ᐅᕝᕙᓘᓐᓃᑦ ᓇᐅᒃᑯᑦ ᓴᐳᑎᔭᐅᓯᒪᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ. 

ᑖᓐᓇᑦᑕᐅᖅ ᐃᓱᒪᒋᓚᐅᕐᒥᒐᒃᑯᑦᑕᐅᖅ ᑕᕝᕙᓂ 

ᖃᕆᓴᐅᔭᓕᕆᔾᔪᑎᓂ 

ᐅᐊᑦᑎᕐᔪᑎᖃᑦᑎᐊᓪᓚᕆᑦᑐᐊᓗᒃ ᑖᒃᑯᐊ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. D−3−ᒦᑦᑐᒍᑦ. ᐃᖅᑲᐃᑎᒋᐊᖃᔅᓯ 

ᐊᐱᖅᑯᑎᔅᓴᖃᕋᐃᒍᔅᓯ ᖃᐅᔨᒃᑲᐃᑦᑕᐅᑎᒋᖃᑦᑕᕆᔅᓯ 

ᐃᔅᓯᕙᐅᑕᕐᒥᑦ. 

ᐅᖃᓕᒫᓕᖅᑭᑖᒋᐊᖃᖃᑦᑕᓂᐊᙱᓇᑯ ᐅᓇ. ᒥᔅᑕ 

ᒪᐃᓐ. 

 

ᒪᐃᓐ: ᑐᙵᕼᐅᒋᑦ ᐱᓕᕆᔨᑎᓪᓗ. 

 

ᑐᓵᓚᐅᕋᑉᑕ ᒥᓂᔅᑕᐅᓚᐅᖅᓯᒪᔪᒥᒃ ᕖᕝᕗᐊᕆ 

21−ᖑᑎᖦᖢᒍ. ᑖᒃᑯᐊ ᐊᔾᔨᒌᙱᑦᑐᑦ ᕿᒫᕝᕖᑦ 

ᓄᑕᖅᑲᓄᓪᓗ ᐃᒡᓗᑦ, ᓱᕈᓯᕐᓄᑦ ᐃᒡᓗᑦ. ᐅᑯᐊ 

ᕿᒫᕝᕕᑦ ᕼᐃᕗᓪᓕᖅᐸᐅᑎᓪᓚᒃᑲ ᑕᑯᓇᔭᕈᑉᑎᒍᑦ 

ᐅᑯᐊ ᖃᑉᕼᐃᐅᖕᒪᑕ ᑕᓪᓕᒪᐅᖕᒪᑕ ᓄᓇᕗ 

ᐃᓗᐊᓂ ᑖᒃᑯᐊ ᐃᒡᓗᖁᑎᖏᑦ ᑕᐅᑐᖦᖢᒋᑦ 

ᒐᕙᒪᒃᑯᓐᓄᑦ ᓇᖕᒥᓂᕆᔭᐅᕙᑦ? ᐅᕝᕙᓘᓐᓃᑦ 

ᑲᑎᒪᔨᕋᓛᓄᑦ ᐊᕼᐃᖏᓐᓄᓪᓘᕙ ᓇᖕᒥᓂᕆᔭᐅᕙᑦ 

ᐱᒋᔭᐅᕙᑦ? ᐱᒋᔭᐅᕙᑦ? ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᕐᕋᖃᖅᑎᑦᑎᓲᖑᔪᒍᑦ 

ᕿᒫᕕᖃᖅᑎᑦᑎᓲᖑᓪᓗᑕᓗ ᑖᒃᑯᐊᓕ ᑎᒥᐅᔪᓄᑦ 

ᒐᕙᒪᒃᑯᑦ ᑎᒥᖁᑎᒋᙱᑕᖏᓐᓄᑦ ᐱᒋᔭᐅᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑕᕝᕙᓂ ᒪᑐᐃᖅᓯᒍᑎᖏᓐᓂ 

ᐅᖃᐅᓯᖏᓐᓂᑦ ᐃᔅᓯᕙᐅᑕᖅ ᑲᑎᒪᔨᕋᓛᓄᑦ 

ᐅᖃᖅᑲᐅᒻᒪᑦ ᑖᒃᑯᐊ ᐃᓄᓕᕆᔨᒃᑯᑦ 

ᐱᒃᑲᓐᓂᖁᔭᐅᓐᓂᕐᖓᑕ ᓇᓗᓇᐃᖅᑐᐃᑲᓐᓂᕐᓗᑎᒃ 

ᐃᓪᓗᓂᑦ ᐊᑐᕋᔅᓴᐅᔪᓂᑦ ᕿᒫᕕᑦᑖᕈᒪᓯᒪᔪᓂ 

ᓄᓇᓕᓐᓂ. ᖃᑦᑎᑦ ᓄᓇᓖᑦ ᑕᐃᒫᒃ  

ᓯᓂᒋᐊᖅᑐᕕᔅᓴᓂᑦ ᕿᒫᕕᓐᓂᓘᓐᓃᑦ 

ᓴᖅᑮᒍᒪᓯᒪᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᕆᔭᐅᓪᓗᖓ, 

ᓯᕗᓕᖅᑎᐅᑉ ᑲᑎᒪᔨᖃᑎᖏᓐᓄᑦ ᑕᓯᐅᔭᕐᔪᐊᕐᒥᑦ 

ᐃᓚᒋᔭᐅᓪᓗᖓ, ᖃᐅᔨᒋᐊᖁᔨᓚᐅᖅᑐᒍᑦ 

ᓄᓇᓕᖕᓂ ᕿᒥᕐᕈᐊᖁᔨᓪᓗᑕ ᐃᒡᓗᓂ 

ᐊᑐᖅᑕᐅᙱᑦᑐᔾᔫᔮᖅᑐᓂᑦ. ᑕᐃᖕᓇ ᑕᐃᒪ ᑲᒪᔨ 

ᓄᖅᑲᖓᑲᐃᓐᓇᕐᖓᑦ ᐅᑎᑐᐊᖅᑲᑦ ᑕᒪᒃᑯᓂᖓ 

ᑲᒪᓛᖅᑐᖅ ᐊᐱᖅᓱᖃᑦᑕᕐᓗᓂ ᓄᓇᓕᓐᓂ 

ᖃᓄᐃᑦᑐᓂ ᐃᒡᓗᓂᒃ ᐊᑐᐃᓐᓇᖃᕐᒪᖔᑕ,  

ᖃᓄᐃᑦᑐᓂᓪᓗ ᐱᒋᐊᖃᕐᓂᖃᕐᒪᖔᑕ ᓄᓇᓕᓂ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ, ᑖᓐᓇ ᐅᖃᓕᒫᖅᕼᐅᒍ 

ᐅᓂᒃᑳᖅᕼᐃᒪ’ᒪᑦ ᐊᕐᓇᑦ, ᓄᑕᖅᑲᑦ, ᐊᕐᓇᓪᓗ 

ᓄᑕᖅᑲᑦ ᑲᑎᖦᖢᒋᑦ ᐅᑯᐊᑦᑕᐅᖅ ᐊᖑᑎᑦ, ᖃᓄᖅ 

ᕿᒫᑎᑕᐅᑕᕼᐅᖅᒥᖕᒪᑕᑦᑕᐅᖅ, 

ᐊᓂᑎᑕᐅᕙᒃᖢᑎᓪᓗ ᐃᒡᓗᒥ’ᓂ ᐃᓛ’ᓂᒃᑯᑦ. ᓇᒧ 

ᑕᐃᒪ ᑐᕌᕋᔭᖅᐸᑦ ᐊᖑᑕᐅᔪᑦ, ᐅᑯᓄᖓᓪᓘᕝᕙ, 

(ᑐᓵᔨᑎᒍᑦ): ᐃᒪᐃᓕᒐᓱᒃᑐᖓ ᐅᖃᐅᓯᖃᕋᐃᒐᑦᑕ, 

ᕿᒫᕕᓐᓂ ᑕᐃᒃᑯᐊ ᐊᕐᓇᓄᑐᐊᑦ 

ᕿᑐᕐᖓᖏᓐᓄᓪᓗᑐᐊᖅ ᑐᕌᖓᕚ, ᐊᖑᑏᓪᓕᑭᐊᖅ 

ᐃᓂᖃᖅᑎᑕᐅᒋᕙᑦᑕᐅᖅ? 

ᐊᖏᕐᕋᕐᕕᒃᓴᖃᙱᑲᐃᓐᓇᖅᑐᐃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑕᖅ, (ᑐᓵᔨᑎᒍᑦ) ᐃᓚᖏᓐᓂ ᓄᓇᓕᖕᓂ, 

ᓄᓇᓕᓕᒫᓂᒃ ᐃᓚᒌᓄᑦ ᓇᓗᓇᐃᖅᑕᐅᓯᒪᓲᑦ 

ᑐᐊᕕᕐᓇᖅᑐᖃᓕᕋᐃᖕᒪᑦ, ᐊᖑᑎᓄᑦ 

ᕿᒫᕕᖃᙱᓐᓇᑦᑕ. 

ᑮᓇᐅᔭᖃᖅᑎᑦᑎᓲᖑᓪᓗᐊᖅᑐᒍᑦ ᐊᖑᑎᓄᑦ ᐊᒻᒪ 

ᓱᕈᓯᕐᓄᑦ ᑐᕌᖓᓂᐊᖅᑐᓂ, ᑖᓐᓇ ᑕᒡᕙ 

ᐊᖅᑯᑎᒃᓴᐅᒐᓗᐊᖅ. ᑕᕝᕘᓇ ᓇᓗᓇᐃᖅᓯᔾᔪᑎᒃᓴᖅ 

ᓄᓇᓕᖕᓂ ᐊᑐᐃᓐᓇᐅᒍᓐᓇᖅᑐᓂ ᕿᒫᕕᒃᓴᓄ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒪ’ᓇ ᐃᒃᕼᐃᕙᐅᑕᖅ, ᐅᑯᐊ 

ᕿᒫᕝᕖᑦ ᑐᑭᕼᐃᐅᒪᔭᒃᑯᑦ ᒐᕙᒪᒃᑯᑦ 

ᓇᖕᒥᓂᕆᙱᒻᒪᒋᑦ ᐊᒻᒪ ᐅᑯᐊ ᑎᒥᖁᑎᒋᔭᐅᔪᑦ 

ᐊᑐᖅᕼᐃᒪᔪᒥᒃ ᐃᒡᓗᒥᒃ 

ᕿᓂᖁᔭᐅᖏᓐᓇᖅᑕᕼᐅᕐᒪᑕ, ᐊᑐᖅᕼᐃᒪᔪᒥᒎᖅ 

ᐱᒋᑦᑎ. ᓄᑖᒥᒃ ᐱᒍᐊᕋᔭᕐᓂᖅᐸᑕᓕ ᑭᓇᒧᑦ  

ᑐᒃᕼᐃᕋᒐᔭᖅᐸᑦ ᐃᓕᑉᕼᐃᓄ? ᑕᒪᓐᓇ 

ᐃᕼᐅᒪᒋᔭᐅᕼᐃᒪᕙᑦ, ᐆᒃᑑᑎᒋᓗᒍᑦ ᐊᕐᕕᐊᑦ. 

ᕿᒫᕕᒃᑖᕈᐊᒐᔭᕐᓂᖅᐸᑕ, 

ᐊᑐᐃᓐᓇᖅᑕᖃᕋᔭᙱᑉᐸᓪᓗ ᐃᒡᓗᒥᒃ 

ᐊᑐᖅᕼᐃᒪᔪᒥᒃ, ᓄᑖᒥᒃ ᕼᐊᓇᔫᓪᓗᐊᕋᔭᖅᐱᕼᐃ? 

ᓄᑖᕐᒥᑦ ᐃᒡᓗᒥᑦ? (ᑐᓵᔨᑎᒍᑦ): ᐊᑐᖅᑕᐅᓂᑯᒥᒃ 

ᐃᒡᓗᒥ ᐊᑐᙱᖔᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑕᖅ. ᓴᓇᕙᓪᓕᐊᓕᕋᓗᐊᕋᑦᑕ 

ᑕᐃᔅᓱᒪᓂ ᐊᖏᕐᕋᖃᖏᑦᑐᑦ 

ᖃᐅᔨᓴᓚᐅᖅᓯᒪᒐᒃᑎᒍᑦ ᐳᓚᕋᖅᖢᑎᒃ 

ᐊᖏᕐᕋᕆᔭᐅᔪᓂᒃ, ᑖᒃᑯᐊ ᑐᓂᔪᒫᖅᑕᕋᓗᐊᕗᑦ  

ᓯᕗᒧᐊᒃᐸᓪᓕᐊᓕᕈᑦᑕ ᑖᒃᑯᐊ ᓄᓇᓕᖕᓂ 

ᓴᓇᔭᐅᕙᓪᓕᐊᓕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑎᐊᐱᒃ, ᒥᔅᑕ ᒪᐃᓐ. 

 

ᒪᐃᓐ ᒪ’ᓇ, ᐃᒃᕼᐃᕙᐅᑕᖅ, (ᑐᓵᔨᑎᒍᑦ) 

ᐊᒻᒪᓗᑦᑕᐅᖅ ᐊᓕᐊᓇᐃᑦ ᑕᐃᒃᑯᐊ ᑕᑯᓛᕋᒃᑎᒍᑦ 

ᑐᓴᒐᒃᓴᐃᑦ. 

 

ᐊᒻᒪᓗᑦᑕᐅᖅ ᑎᑎᕋᖅ ᑖᓐᓇ ᑐᓂᔭᐅᓚᐅᖅᑐᖅ 

ᐅᕙᑦᑎᓐᓄᑦ ᓄᕖᕝᕙ 5−ᖑᑎᓪᓗᒍᑦ ᐃᑉᐸᒃᓴᖅ. 

ᐅᓪᓗᒥ. ᐃᑉᐸᒃᓴᖅ ᑎᑎᕋᖅᑕᐅᓂᑯᑦ 

ᑐᓂᔭᐅᓚᐅᖅᑐᖅ ᐱᔾᔪᑎᒋᓪᓗᒍᑦ, ᓇᐃᓈᖅᓯᓯᒪᖕᒪᑕ 

ᑖᒃᑯᓂᖓ ᖃᕆᓴᐅᔭᐃᑦ ᖃᓄᐃᑦᑐᓂᒃ 

ᐊᑦᑐᖅᑕᐅᖕᒪᖔᑕ ᐱᓕᕆᕕᔅᓯ ᐃᓗᐊᓂ. ᐅᔾᔨᕆᔭᒃᑲ 

ᑕᐃᑲ ᐃᓕᓐᓂᐊᖅᑐ ᐃᓐᓇᕐᓄᑦ 

ᑮᓇᐅᔭᖅᑖᕆᔭᐅᖃᑦᑕᖅᑐᖅ ᓄᓇᕗᒻᒥ 

ᐃᓕᓐᓂᐊᖅᑐᓄᑦ 12−ᓂ ᐅᑭᐅᖃᓕᕐᒪᑦ. ᑖᓐᓇ 

ᐱᑐᖃᐅᓪᓗᓂ, ᑖᒃᑯᐊ ᓲᕐᓗ ᑕᐃᒃᑯᐊ  

ᖃᕆᓴᐅᔭᖏᑦ ᐃᓐᓇᕐᓄᑦ ᐃᓕᓐᓂᐊᖅᑏᑦ, 

ᑮᓇᐅᔭᖅᑖᕈᑎᒋᖃᑦᑕᖅᑕᖓᓄᑦ ᑲᒪᔾᔪᑕᐅᖃᑦᑕᖅᑐᑦ 

ᐱᑐᖄᓘᖕᒪᑦ ᓄᑖᒥᒃ ᓴᓇᔪᒫᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ): ᑖᒃᑯᐊ ᓱᓕ ᒫᓐᓇ 

ᐱᓕᕆᐊᔅᓴᑎᓐᓄᑦ ᑐᒃᓯᕋᐅᑎᓕᕋᑦᑕ ᓱᓕ ᑖᒃᑯᐊ 

ᖃᓄᐃᑦᑐᓂᑦ ᐊᑐᕈᓐᓇᕐᒪᖔᑕ ᐱᐅᓂᖅᐹᖑᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᒫᓐᓇᐅᔪᖅ ᐊᑐᖅᑕᓯ ᐱᑐᖄᓗᒃ 

ᖃᕋᓴᐅᔭᖅ. ᑮᓇᐅᔭᖅᑖᖅᑎᕐᔪᑎᐅᖃᑦᑕᖅᑐᑦ 

ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ. ᖃᓄᕐᓕ 

ᓴᖅᑭᑦᑐᖃᕋᔭᖅᐸ? ᑭᓱᓂᒃ ᐊᑲᐅᙱᓕᐅᕈᑎᖃᖅᐱᓯ 

ᐊᑐᖅᑎᓪᓗᓯ ᐱᑐᖄᓗᒻᒥ ᖃᕆᓴᐅᔭᓂᑦ? 

ᐱᑐᖃᒻᒪᕆᐊᓗᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ): ᐊᖅᑯᑎᒋᓗᑎᒃ ᓲᓪ 

ᑭᐅᓂᐊᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅ ᕚᕐᑎ. 

 

ᕚᕐᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑲᐅᙱᓕᐅᕈᑏᑦ ᑕᐃᒃᑯᐊ ᐱᑐᖃᖅ ᑕᐃᔅᓱᒪ 

ᖃᕋᓴᐅᔭᖅ ᑖᓐᓇ ᐃᑲᔪᖅᑐᕈᑎᒃᓴᓂᑦ  

ᐱᑕᖃᕈᓐᓃᕐᒪᑦ ᒫᓐᓇ ᐊᓯᖏᓐᓂᑦ ᑕᒪᒃᑯᓂᖓ 

ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓃᖔᖅᑐᓂᑦ ᑖᒃᑯᓂᖓ 

ᓇᓪᓕᐅᑯᒫᖃᖅᑐᒍᑦ ᓇᐅᑦᑎᐅᒪᔪᓂᑦ ᑐᓴᒐᒃᓴᓂᒃ 

ᓄᐊᑕᐅᕙᓪᓕᐊᔪᓂᑦ ᐃᓗᓕᖃᖅᖢᓂ ᐊᒻᒪᓗᑕᐅᖅ 

ᑎᑎᕋᖅᓯᒪᑎᓪᓗᑕ. 

 

ᑖᒃᑯᓂᖓ ᐱᖓᓲᖕᒪᑕ ᖃᕆᓴᐅᔭᑦ 

ᐊᑐᖅᑕᐅᖃᑦᑕᖅᑐᑦ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ ᐃᓕᓐᓂᐊᖅᑎᓂᑦ 

ᑖᒃᑯᓂᖓ ᐱᓪᓗᑎᒃ ᑮᓇᐅᔭᖅᑖᕈᑎᒋᖃᑦᑕᖅᑕᖓ 

ᐃᓚᖏᓪᓗ ᐊᑐᖅᑐᐊᖅᑕᐅᔪᓂᑦ ᑲᒪᕙᓪᓕᐊᔪᖅ 

ᑎᑎᕋᖅᐸᓪᓕᐊᖃᑦᑕᖅᑐᖅ ᐊᒻᒪ ᐃᓚᖓᑦ ᑖᓐᓇ 

ᐊᑭᓕᖅᓱᑦᑕᐅᕙᓪᓕᐊᔪᓂᑦ ᐊᑐᖅᑐᐊᖅᑕᐅᔪᓂᑦ. 

ᑖᒃᑯᐊ ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ 

ᖃᕋᓴᐅᔭᒃᑰᙱᑦᑐᖅ, ᐊᒡᒐᒃᑯᑦ ᑎᑎᕋᖅᑕᐅᖃᑦᑕᖅᑐᑦ 

ᐊᔾᔨᒌᑦᑕᖃᑦᑕᙱᑦᑐᑦ ᓈᒻᒪᓈᖅᓯᒪᖏᒻᒪᑦ. 

 

ᑖᒃᑯᐊ ᑭᓯᐊᓕ ᓇᓕᖅᑯᑦᑎᓯᒪᙱᑦᑐᕐᓘᓐᓃᑦ 

ᓇᓕᖅᑯᑦᑎᕐᔪᑎᖃᕈᓐᓇᙱᑦᑐᕐᓘᓐᓃᑦ 

ᐃᓕᓐᓂᐊᖅᑏᑦ ᑐᓴᒐᒃᓴᖁᑎᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᕐᑎ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᒃᑯᐊ ᓯᕗᒧᐊᑦᑎᐊᖁᓇᖅᑐᑦ. 

 

ᑖᓐᓇ ᓇᓗᓇᐃᖅᑕᐅᑦᑎᐊᖁᔭᕋ ᑎᑎᖅᑲᓂ ᑖᒃᑯᐊ 

ᑕᐃᒃᑯᐊ ᐊᑐᖅᑐᑐᐊᕈᑎᓄᑦ ᑲᒪᔪᑦ ᓄᓇᑦᑎᐊᕐᒥᐅᑦ 

ᒐᕙᒪᒃᑯᖏᓐᓃᑎᓪᓗᒋᑦ ᑖᒃᑯᐊ 

ᓴᓇᔭᐅᓚᐅᖅᓯᒪᒻᒪᑕ. ᖃᓄᖅ ᐱᑐᖃᐅᑎᒋᒻᒪᖔᑕ 

ᖃᐅᔨᒪᙱᑦᑐᖅ. ᓄᓇᕗᙳᓚᐅᖅᑎᓐᓇᒍ ᑖᒃᑯᐊ 

ᐊᑐᓂᖅᑕᐅᓂᑯᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᓇᑦᑎᐊᕐᒥᐅᑦ ᖃᕆᓴᐅᔭᖏᓐᓂᒃ 

ᐊᑐᓚᐅᖅᓯᒪᒐᑦᑕ ᐊᓯᔾᔨᖅᑕᐅᔪᓐᓇᖅᑐᖃᐃ ᑕᐃᒃᑯᐊ 

ᓄᓇᑦᑎᐊᕐᒥ ᐃᓕᓐᓂᐊᖅᑎᖏᓐᓄᖅᑲᐃ 

ᐊᑐᖅᑕᐅᓂᐊᖅᐹᑦ? ᑖᒃᑯᐊ ᐱᓪᓚᑖᒃᑯᑦ 

ᑲᒪᒋᔭᐅᖁᓇᐅᒐᓗᐊᑦ ᑖᓐᓇ ᐃᓕᓐᓂᐊᖅᑏᑦ 

ᐊᑭᓕᖅᓱᖅᑕᐅᖃᖅᑕᕐᒪᑕ ᑭᖑᕙᖅᓯᒪᓪᓛᓗᖦᖢᑎᒃ 

ᐃᖅᑲᓇᐃᔭᖅᑎᖏᓪᓗ ᐊᒃᓱᐊᓗᒃ  

ᐊᐃᑦᑖᕈᓱᖃᑕᖅᖢᑎᒃ. ᑖᒃᑯᐊ 

ᓄᑖᕈᕆᐊᖅᑕᐅᔪᓐᓇᖅᐸᑕ ᒫᓐᓇᑲᐅᑎᒋ. 

 

ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ. ᐃᓐᓇᐃᑦ 

ᑕᐃᒃᑯᐊ ᓇᔪᒐᖏᑦ. ᐃᓐᓇᐃᑦ ᓇᔪᖓᖏᑦ ᑕᐃᒃᑯᐊ 

ᓇᔪᖓᐃᑦ ᑲᖏᖦᖠᓂᕐᒦᑦᑐᖅ ᐆᒃᑑᑎᒋᓗᒍ. ᑕᐃᒃᑯᐊ 

ᐃᑲᔪᖅᑐᖅᑕᐅᔭᕆᐊᓖᑦ ᐃᓄᐃᑦ ᑎᒥᒥᒍᑦ 

ᐱᒡᒐᕈᑎᖃᖅᑐᑦ. ᑕᐃᒪᐃᑦᑐᓂᒃᑕᐅᖅ 

ᐱᑕᖃᕆᐊᖃᕐᒪᑕ ᐊᕐᕕᐊᓂ ᐊᓯᖏᓐᓂᑦᑕᐅᖅ 

ᐱᔭᕆᐊᖃᖅᑐᒃᓴᐅᖕᒥᔪᑦ ᓄᓇᕗᒻᒥ ᓄᓇᓕᖕᓂ?  

 

ᑖᒃᑯᐊ ᖃᐅᔨᒋᐊᖅᑎᓪᓗᒋᑦ ᓇᑭᑦ ᓇᓂ 

ᓇᔪᒐᒃᓴᖅᑖᕆᐊᖃᕐᒪᖔᑕ ᐅᐸᓗᖓᐃᔭᐅᑎᖃᖅᐱᓰ? 

ᑎᑎᕋᖅᑕᐅᕙᓪᓕᐊᔪᕐᓇᕐᓂᐊᕐᒪᑦ ᓇᓂ 

ᓄᓇᖃᕐᒪᖔᑦᑕ ᑕᐃᒃᑯᐊ ᐃᑲᔪᖅᑕᐅᔭᕆᐊᖃᖅᑐᑦ. 

ᑕᒡᕙ ᑕᐃᒪᓐᓇ ᐊᑭᑐᔪᖅᑐᕈᑎᒃᓴᓂ 

ᑐᓂᐅᖅᑲᖅᑕᐅᔾᔪᑎᔪᓐᓇᕐᓂᐊᕐᒪᑕ ᓯᕗᓂᒃᓴᑦᑎᓐᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᖓᑦ 

ᕿᒥᕐᕈᓇᒃᑎᓪᓗᑕ ᑳᓐᑐᕌᒃᑦ−ᒋᔭᐅᔪᓂᑦ 

ᐃᓘᓐᓇᖏᓐᓂᒃ ᕿᒥᕐᕈᓇᒃᑲᑦᑕ ᑕᐃᒃᑯᓂᖓ 

ᕿᒥᕐᕈᓐᓇᖕᓂᐊᖅᑐᒍᑦ ᑕᐃᑯᓄᖓ ᐃᓘᓐᓇᖏᑦ 

ᓇᔪᒐᓕᒫᑦᑎᐊᑦ ᕿᒥᕐᕈᓇᒋᐊᖃᕐᓂᐊᖅᑕᕗᑦ 

ᓄᓇᕗᓕᒫᒦᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ.  ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑕᐃᑦᒃᑯᐊ ᑕᐅᑐᖦᖢᒋᑦ 

ᓇᔪᒐᓕᒫᑦᑎᐊᑦ ᓄᓇᕗᒻᒦᑦᑐᑦ ᐱᖃᓯᐅᔾᔨᓯᒪᕙᑦ 

ᐅᐸᓗᖓᐃᔭᓕᐅᑎᓕᐅᕐᓂᐊᕋᔅᓯ ᑭᐅᓯᔾᔪᑕᐅᓗᑎᒃ 

ᑖᔅᓱᒧᖓ? ᑎᑎᕋᖅᑕᐅᕙᓪᓕᐊᓂᐊᕐᒪᑕ ᑕᐃᒃᑯᐊ  

ᐃᑲᔪᖅᑕᐅᔭᕆᐊᓖᑦ ᓇᓃᒻᒪᖔᑕ, ᓇᓂ 

ᓄᓇᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᐸᓗᖓᐃᔭᐅᑎᓕᐅᕐᓂᐊᖅᑐᑦ 

ᕿᒥᕐᕈᓇᖕᓂᐊᕐᒥᔪᒍᑦ ᓇᓂ, ᓇᐅᒃᑯᑦ ᓄᓇᓕᖕᓂ 

ᐅᓄᖅᓯᒋᐊᖅᐊᖅᐸᓪᓕᐊᒻᒪᑕ, 

ᐊᓯᔾᔨᑲᑕᖕᒪᖔᑕᓘᓐᓃᑦ  ᐅᓄᕐᓂᕆᔭᖏᑦ, 

ᑐᓂᓯᔪᓐᓇᕐᒪᖔᑕ ᑐᒃᓯᕋᐅᑎᓂᒃ 

ᐃᒡᓗᓕᐅᕈᑕᐅᓂᐊᖅᑐᓂᑦ ᑕᐃᒪᐃᑦᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᓯᐅᑎᐊᐱᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᒥᓂᔅᑕ ᐅᓂᒃᑳᕈᓐᓇᕐᒪᖔᑦ ᖃᖓᒃᑯᑦ ᑖᒃᑯᐊ 

ᐅᖃᖅᑲᐅᖕᒪᑦ, ᒥᓂᔅᑕ ᐅᖃᖅᑲᐅᖕᒪᑦ  

ᕿᒥᕐᕈᓇᖕᓂᐊᕐᒪᑕᒎᖅ ᓇᔪᒐᓕᒫᑦᓯᐊᓂᑦ. 

ᕿᒥᕐᕈᓇᑐᐃᓐᓇᕐᓂᐊᖅᐹᑦ, ᑭᓱᓂᒃ ᐃᓗᓕᖃᖅᐸ, 

ᖃᖓᒃᑯᓪᓗ ᐱᓕᕆᔭᐅᓂᐊᖅᐸᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᓚᐅᖅᑕᕗᑦ, 

ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓛᖅᑕᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᓯᐅᑎᐊᐱᒃ. ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ, ᑭᓱᓕᕆᓂᐊᖅᐸᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᓪᓗᑕ 

ᑳᓐᑐᕌᒃᑦ−ᒋᔭᐅᔪᖅ ᖃᖓᒃᑯᓪᓗ ᐃᓱᓕᓐᓂᐊᖅᐸᑦ, 

ᕿᒥᕐᕈᓇᓪᓗᑎᒍ ᑕᒪᒃᑯᓄᖓ ᖃᖓᒃᑯᑦ 

ᖃᐅᔨᓴᐃᓂᐊᕐᒪᖔᑕ ᐊᖏᕐᕋᖃᙱᑦᑐᓂᒃ 

ᖃᔅᓯᐅᖕᒪᖔᑕ. ᑖᒃᑯᐊ ᕿᒥᕐᕈᓇᓚᐅᖅᑎᓪᓗᒋᑦ 

ᐃᑲᔪᖅᓯᓂᐊᖅᑐᑦ ᐅᕙᑦᑎᓐᓂᑦ ᓇᓕᐊᖕᓂᒃ 

ᓯᕗᓪᓕᐅᔾᔨᓂᐊᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓄᖓ ᐅᑏᓐᓇᕈᒪᙱᒃᑲᓗᐊᖅᑐᖓ, ᐃᒻᒪᖃ 

ᑐᑭᓯᓇᖅᓯᓚᐅᙱᓐᓇᒪ ᓱᓕ. ᐅᖃᐅᓯᖃᙱᑦᑐᖓ  

ᑕᐃᒃᑯᐊ ᐊᖏᕐᕋᖃᙱᑦᑐᓂᑦ, ᐅᖃᐅᓯᖃᙱᑦᑐᖓ. 

ᐃᓚᖏᑦ ᐃᒡᓗᓕᕆᔨᒃᑯᓐᓂᑦ ᐃᓪᓗᖁᑎᖏᓐᓂᑦ 

ᐊᖏᕐᕋᖃᖅᑐᑎᒃ ᐃᓐᓇᐃᑦ ᐃᑲᔪᖅᑕᐅᔭᕆᐊᓖᑦ 

ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ. ᐊᒃᓱᐊᓗᒃ ᐊᒻᒪᓗ 

ᐊᑯᓐᓂᖅᓱᖅᑐᒃᑯᑦ ᐊᒻᒪᓗ ᐅᕿᑦᑐᒃᑯᑦ 

ᐃᑲᔪᖅᑕᐅᔭᕆᐊᓖᑦ, ᑎᒥᒥᒍᓪᓗ ᐱᒡᒐᕈᑎᓖᑦ 

ᐅᕝᕙᓘᓐᓃᑦ ᐃᓱᒪᖏᑎᒍᑦ ᐱᒡᒐᕈᑎᓖᑦ. ᒥᓂᔅᑕ 

ᓇᓗᓇᐃᖅᓯᖁᑦᑕᕋᓗᐊᖅᐸᕋ ᑖᒃᑯᐊ ᐱᔨᑦᑎᖅᑕᐅᔪᑦ 

ᐃᓄᐃᑦ ᐱᖃᓯᐅᔾᔭᐅᓂᐊᕐᒪᖔᑕ ᐊᒡᒋᖅᑐᓂᒃ 

ᐱᓕᕆᔭᐅᔭᕆᐊᖃᖅᑐᓂᑦ, 

ᐃᖅᑲᓇᐃᔭᐃᖅᑕᐅᔭᕆᐊᖃᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᒥ ᑐᓵᖅᑲᐅᔭᕗᑦ 

ᑐᕌᖅᑕᕗᑦ ᐅᖃᐅᓯᕆᔭᐅᑎᓪᓗᒍ 

ᐅᓄᖅᑐᐃᖅᓯᖅᑐᓂ ᐅᖃᐅᑕᐅᖅᑲᐅᒻᒪᑦ. ᑖᓐᓇ 

ᑕᕝᕙ ᓯᕗᓪᓕᐅᑎᓯᒪᔭᕗᑦ ᑎᓕᔭᐅᓯᒪᔾᔪᑎᑦᑎᓐᓂ, 

ᑖᒃᑯᓄᖓ ᐃᓚᐅᒻᒥᔪᒍᑦ. ᐃᓗᑦᑕ ᐃᓘᓐᓇᖓ, 

ᐸᖅᑭᒃᓯᓗᑎᒃ ᐃᓐᓇᕐᓂᒃ ᓇᔪᒐᐃᑦ, ᒪᒃᑯᑦᑐᓄᓪᓗ 

ᑖᒃᑯᐊ ᐃᓐᓇᒃᑯᕕᐅᔾᔮᙱᑦᑐᑦ ᐃᓚᖏᑦ, ᑭᓯᐊᓂ 

ᐃᑲᔪᖅᑐᖅᑕᐅᔭᕆᐊᖃᖅᑐᑦ, ᐅᖃᐅᓯᕆᔭᑦᑎᓐᓂᒃ 

ᓄᓇᖃᖅᑐᑦ ᓄᓇᓕᖕᓂᑦ. ᐊᖏᔪᐊᓘᖕᒪᑦ, 

ᐃᓄᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᒥᑭᑦᑐᕈᓘᒐᓗᐊᖅ, ᐊᖏᔪᐊᓘᖕᒪᓪᓕ ᑭᓯᐊᓂ 

ᑲᒪᒋᔭᕆᐊᒃᓴᖅ ᑖᒃᑯᐊ, ᑕᐃᒃᑯᐊ 

ᐊᑦᑕᕐᓇᙱᑦᑐᓃᑦᑐᐃᓐᓇᐅᔪᓐᓇᕐᓂᐊᕐᒪᑕ ᐃᓄᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒫᓃᑦᑐᒍᑦ D-3, ᒪᒃᐱᒐᖓᓂ 

ᐃᓄᓕᕆᔨᒃᑯᑦ. ᑲᑎᖦᖢᒋᑦ ᐊᑐᕈᒫᖅᑐᑦ 

$1,200,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ 

ᒪᒃᐱᒐᖅ D-2, ᐱᓕᕆᕕᖕᒧᑦ ᓇᐃᓈᖅᓯᒪᔪᖅ 

ᐃᓄᓕᕆᔨᒃᑯᓐᓄᑦ, ᑲᑎᖦᖢᒋᑦ ᐊᑭᑐᔪᖅᑐᕈᑎᒃᓴᐃᑦ 

$1,200,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ, 

ᑲᑎᒪᔩᑦ ᐊᖏᖅᐹᑦ ᐱᔭᕇᕋᑦᑎᒍ ᐃᓄᓕᕆᔨᒃᑯᑦ 

ᐱᓕᕆᕕᖓᑦᑕ ᐊᑐᕈᒫᖅᑕᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐲᒃ, 

ᐅᖃᐅᓯᒃᓴᖃᖅᐲᑦ ᒪᑐᒋᐊᖁᑎᓂᒃ? 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᐱᖅᓱᖃᑦᑕᕋᑖᕋᔅᓯ. ᐃᓕᒃᓯᑐᑦ 

ᐊᒃᓱᕉᑎᖃᑦᑎᐊᕐᒥᔪᖓ ᑲᑎᒪᔨᑎᑐᑦ ᐃᓄᖁᑎᕗᑦ  

ᓄᓇᕗᒻᒥᐅᑕᐃᑦ ᐊᑦᑕᕐᓇᙱᑦᑐᒦᖁᓪᓗᒋᑦ ᑖᒃᑯᐊ 

ᑐᙵᕕᒋᒐᑦᑎᒍᑦ.  ᐊᐱᖅᑯᑎᒃᓴᖃᕈᔅᓯ 

ᐊᐱᖅᓲᑎᒃᓴᖃᕈᔅᓯ ᑖᒃᑯᐊ ᓂᕆᐅᒋᑦᑎᐊᐸᒃᑲ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑎᐊᐲᒃ.  

 

>>ᐸᑦᑕᑐᖅᑐᑦ 

 

ᑭᒡᒐᖅᑐᖅᖢᒋᑦ ᑲᑎᒪᔨᕋᓛᑦ ᑭᐅᑦᑎᐊᖃᑦᑕᕋᑖᕋᔅᓯ 

ᐊᐱᖅᑯᑎᓂᒃ. ᐃᖅᓱᖅᑏ, ᐅᑯᐊ ᐃᑲᔪᓚᐅᒃᑭᑦ 

ᐊᓂᕙᓪᓕᐊᓕᖅᑎᓪᓗᒋᑦ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᓯᐊᓄᐊᕐᓂᐊᖅᐳᒍᑦ ᐱᓕᕕᖕᒧᑦ. ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᒥᓂᔅᑕ ᑖᓐᓇ 

ᐊᐱᖅᓱᖅᑕᐅᕕᖕᒧᐊᖁᓪᓗᒍ.  

 

ᖁᔭᓐᓇᒦᒃ. ᒥᓂᔅᑕ ᔪᐊᓇᓯ ᐃᖅᑲᓇᐃᔭᖅᑎᖃᖅᐲᑦ 

ᓵᑦᑎᓐᓃᖃᑎᒋᔪᒪᔭᕐᓂᒃ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᑦᓯᕙᐅᑖᖅ 

ᐅᓪᓗᒃᑯᓪᓗ. ᐄ, ᐃᖅᑲᓇᐃᔭᖅᑎᒡᒋᕈᒪᔪᖓ ᑕᕝᕗᖓ, 

ᐃᒃᓯᕙᐅᑖᖅ. ᓇᖁᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᑲᑎᒪᔩᑦ ᐊᖏᖅᐹᑦ, ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᓯᕐᑯᓪᓗᒋ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᑖᒃᑯᐊ ᐃᓯᖅᑎᓚᐅᒃᑭᑦ ᐊᐱᓱᖅᑕᐅᕕᒻᒧᑦ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪ ᒥᓂᔅᑕ ᔪᐊᓇᓰ, 

ᑭᒃᑰᖕᒪᖔᑕ ᑖᒃᑯᐊ ᐃᖅᑲᓇᐃᔭᖅᑎᖏᑦ. ᑕᐃᒪᓗ 

ᑲᔪᓯᒋᐊᕐᓗᑕ ᒪᑐᐃᕈᑎᓐᓄᑦ. ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᑦᓯᕙᐅᑖᖅ, 

ᑖᓐᓇ ᑕᓕᖅᐱᒐᓃᑦᑐᖅ ᑐᖏᓕᕋ 

ᐃᓕᖅᑯᓯᓕᕆᔨᒃᑯᓐᓂᑦ ᓗᐃᔅ ᕝᓕᐅᕆᑎ, ᐊᒻᒪᓗ 

ᓴᐅᒥᓐᓃᑦᑐᖅ ᐊᖓᔪᖅᑲᐅᑎᓄᑦ ᐱᔨᑦᓯᕈᑎᓄᑦ 

ᑐᑭᒧᐊᑦᑎᑦᓯᔨᐅᔪᖅ ᕋᐃᒡᒋᓕ ᐊᓪᓚ.  

 

ᐃᑦᓯᕙᐅᑖᖅ, ᖁᔭᓐᓇᒦᒃ ᐊᒻᒪᓗ ᑲᑎᒪᔨᕋᓛᑦ. 

ᖁᕕᐊᑉᐳᖓ ᐱᕕᑦᓴᖃᖅᑎᑕᐅᒐᒪ 

ᐅᓂᒃᑲᐅᓯᖃᕐᓂᐊᖅᑎᓪᓗᖓ ᐃᓕᖅᑯᓯᓕᕆᔨᒃᑯᑦ  

2019-20−ᒥ ᐊᑭᑐᔫᑎᓄᑦ ᑐᒃᓯᕋᖅᓯᒪᔭᖏᓐᓂᒃ.  

ᐃᓕᖅᑯᓯᓕᕆᔨᒃᑯᑦ ᑎᒍᒥᐊᖅᑎᐅᕗᑦ ᓯᕗᓕᖅᑎᐅᓂᕐᒥᒃ 

ᒐᕙᒪᒃᑯᑦ ᓄᓇᕗᒻᒥ ᐸᐸᑦᓯᓂᕐᒥᒃ ᐱᕙᓪᓕᐊᑎᑦᓯᓂᕐᒥᒃ 

ᐱᐅᓯᒋᐊᑎᑦᓯᓂᕐᒥᓪᓗ ᓄᓇᕗᒻᒥ ᐃᓕᖅᑯᓯᓕᕆᓂᕐᒧᑦ 

ᐃᑦᑕᕐᓂᓴᓕᕆᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ. 
 

ᐃᑦᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ ᐊᐱᕆᕗᑦ 

ᐊᓯᔾᔨᖅᓯᖁᔨᓪᓗᑎᒃ ᓇᑎᕌᓗᐊᓂᒃ ᖁᕐᓗᒃᑑᒥ 

ᑎᑎᕋᕐᕕᐅᑉ ᐱᑎᑦᑎᔪᒪᓂᕐᒧᓪᓗ 

ᑐᓐᓂᖅᑯᑕᐅᕙᑦᑐᓄᑦ ᐅᓂᒃᑳᕐᕕᒋᔭᕆᐊᖃᖅᑐᒋᑦ 

ᑮᓇᐅᔭᖁᑎᒋᔭᐅᓂᐊᖅᑐᓂᒃ 

ᖃᓄᐃᓕᐅᖅᑕᐅᕙᓪᓕᐊᕙᓚᐅᖅᑐᓄᑦ 

ᓇᑉᐸᖅᑎᑕᐅᓯᒪᔪᓂ ᓄᓇᕗᓕᒫᒥ. ᐃᑦᓯᕙᐅᑖᖅ, 

ᐱᒻᒪᕆᐅᕗᖅ ᐃᓕᖅᑯᓯᓕᕆᔨᒃᑯᑦ ᐊᓯᔾᔨᖅᓯᑉᐸᑕ 

ᓄᑕᐅᔪᓐᓃᖅᑐᒥᒃ ᓇᑎᕌᓗᒻᒥᒃ ᖁᕐᓗᒃᑑᒥ 

ᑎᑎᕋᕐᕕᖏᔭᐅᔪᒥ. ᖁᕐᓗᒃᑑᖅ ᑎᑎᕋᕐᕕᒻᒥ ᖁᓕᓂᒃ 

ᐃᖅᑲᓇᐃᔭᖅᑎᖁᑎᖃᖅᐳᖅ ᐅᖃᐅᓯᓕᕆᔨᒃᑯᓐᓂ.  

ᐱᓕᕆᕝᕕᒻᒥᐅᑦ ᐱᓕᕆᖃᑎᖃᖅᓯᒪᕗᑦ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᑯᓐᓂᒃ, ᑕᒪᓐᓇ 

ᐃᓱᒪᒋᔭᒃᓴᖅ ᐱᓕᕆᐊᕆᔪᒪᓪᓗᒍ. 
 

ᐱᓕᕆᕕᑦᑕᐅᖅ ᐱᓕᕆᔪᒻᒪᕆᐊᓘᒋᕗᖅ 

ᐸᐸᑐᖅᑕᐅᑦᓯᐊᖁᓪᓗᒋᑦ ᐊᒻᒪᓗ 

ᑕᑯᑦᓴᐅᑎᑕᐅᔪᓐᓇᖁᓪᓗᒋᑦ ᐃᑦᑕᕐᓂᓴᖁᑎᑦᑎᓐᓂᒃ 

ᑕᒫᓂ ᐅᑭᐅᖅᑕᖅᑐᒥ ᐊᕕᑦᓯᒪᓂᕆᔭᐅᔪᒥ. ᐱᓕᕆᕕᒻᒥᒃ  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᖃᖃᑦᑕᖅᑐᑦ ᐊᓯᖏᓐᓂᒃ ᐱᓕᕆᖃᑎᒌᓂᒃ 

ᐱᓕᕆᕕᒻᒥᓗ ᓴᖅᑭᔭᖅᑎᑦᑎᕙᑦᑐᑎᒃ ᐃᑦᑕᕐᓂᓴᓂᒃ 

ᓄᐊᑕᐅᓯᒪᔪᓄᑦ ᓄᓇᕗᒻᒥ. 
 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐱᓕᕆᕝᕕᑉᐳᑦ 

ᐱᓕᕆᔪᒪᓂᖃᑦᓯᒪᑦᑎᐊᖅᐳᑦ ᐋᖅᑭᓲᑎᖃᕐᒥᓗᑎᒃ 

ᓄᓇᕗᒻᒥ ᓯᕕᑐᔪᒃᑯᑦ ᑕᐅᑐᑦᑕᖏᓐᓂᒃ 

ᑐᖅᑯᖅᓱᐃᓂᕐᒧᑦ ᐃᑦᑕᕐᓂᓴᓂᒃ ᓄᐊᑕᐅᓯᒪᔪᓂᒃ. 

ᐊᒻᒪᓗ ᐃᑲᔪᖅᓱᐃᓗᑎᒃ ᑮᓇᐅᔭᓕᐅᕋᓱᓐᓂᕐᒧᑦ 

ᐱᓕᕆᐊᕆᔭᐅᔪᓂᒃ ᑖᒃᑯᐊ ᐊᖏᓪᓕᒋᐊᖅᑎᑦᑎᓂᖅ 

ᐊᑭᑦᑐᕆᐊᖅᑎᑦᑎᓂᓪᓗ ᐃᑦᑕᕐᓂᓴᕐᒧᑦ 

ᑕᑯᒥᓇᖅᑐᓕᕆᓂᕐᒧᑦ ᐳᓚᕋᖅᑐᓕᕆᓂᕐᒧᓪᓗ 

ᓄᓇᕗᒻᒥ. ᑕᐃᒪᐃᒻᒪᑦ, ᐱᓕᕆᕝᕕᑉᐳᑦ ᑐᒃᓯᕋᖅᐳᖅ 

ᑮᓇᐅᔭᓂᒃ ᐊᑭᑐᔪᖅᑐᕈᑎᒃᓴᓂᒃ. 

ᒫᓐᓇᐅᓂᖅᓴᐅᔪᓂᒃ ᓯᕗᓂᒃᓴᒥᓗ 

ᐱᖁᑎᕐᔪᐊᖑᓂᐊᖅᑐᒧᑦ ᓄᓇᕗᒻᒥ, ᑕᕝᕙᓂ 

ᐃᑦᑕᕐᓂᓴᓕᕆᓂᕐᒧᑦ ᐱᖁᑎᕐᔪᐊᑦ 

ᑮᓇᐅᔭᖃᖅᑎᑕᐅᓂᖏᓐᓂ.  

ᐱᑕᖃᖅᑎᑦᑎᖃᑦᑕᖅᐳᑦ ᑖᒃᑯᐊ ᑮᓇᐅᔭᓂᒃ ᑖᒃᑯᐊ 

ᑮᓇᐅᔭᐃᓐᓇᐅᖏᑦᑐᓄᑦ ᓄᓇᓕᓐᓂᑦ ᑎᒥᐅᔪᓄᑦ 

ᕼᐋᒻᓚᒃᑯᓪᓗ ᑎᒥᖁᑎᖏᓐᓄᑦ ᒪᑯᐊ 

ᐱᕙᓪᓕᐊᓂᖏᓐᓂ ᐊᒻᒪᓗ ᐅᕝᕙᓘᓐᓃᑦ 

ᓄᑖᙳᖅᑎᑦᑎᒋᐊᕈᑎᓄᑦ ᐃᑦᑕᕐᓂᓴᓕᕆᕝᕕᓐᓄᑦ  

ᐱᖁᑎᕐᔪᐊᓄᑦ ᐅᕝᕙᓘᓐᓃᑦ ᑕᒪᑐᒧᖓ ᑐᕌᖓᔪᓄᑦ 

ᐱᖁᑎᓄᑦ.   

 

ᐃᒃᓯᕙᐅᑖᖅ, ᖁᕕᐊᓱᓐᓂᐊᖅᐳᖓ 

ᐊᐱᖅᑯᑎᒃᓴᖅᑕᖃᖅᐸᑦ ᑖᒃᑯᐊ ᑲᑎᒪᔨᐅᖃᑕᐅᔪᑦ 

ᑲᑎᒪᔨᕋᓛᖏᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᑖᓐᓇ 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᐅᖃᐅᓯᖃᖅᐹ? 

ᒥᔅ ᓇᑲᓱᒃ, ᐊᑏᒎᖅ. 

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᑕᕝᕙᓂ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕋᒪ ᐅᖃᕈᑎᓪᓗᒋᑦ ᑲᑎᒪᔨᕋᓛᑦ 

ᐃᓅᓯᑦᑎᐊᕙᓕᕆᑎᓪᓗᒋᑦ ᕿᒥᕐᕈᓂᕆᓚᐅᖅᑕᖓᑦ 

2019-20 ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᒃᓴᐃᑦ 

ᑖᒃᑯᓄᖓ ᐃᑦᑕᕐᓂᓴᓕᕆᔨᒃᑯᓐᓄᑦ, 

ᐱᖅᑯᓯᓕᕆᔨᒃᑯᓐᓄᓪᓗ.  

 

ᑲᑎᒪᔨᕋᓛᑦ ᐅᔾᔨᕈᓱᒻᒪᑕ ᑖᒃᑯᐊ ᐱᓕᕆᕝᕕᐅᑉ 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᒋᔪᒪᔭᖏᑦ 2019-

20 ᐊᕐᕌᒍᖓᓂ $650,000-ᙳᓚᐅᕐᒪᑕ. ᑖᓐᓇ 

ᓇᓕᐊᒧᑐᐃᓐᓇᖅ ᑐᒃᓯᕋᐅᑕᐅᓚᐅᖅᓯᒪᔪᖅ  

2018−19 ᐊᕐᕌᒍᐊᓄᑦ. ᑲᑎᒪᔨᐅᖃᑕᐅᔪᑦ 

ᐅᔾᔨᖅᓱᕐᒪᑕ ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2019-

2020 ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᒃᓴᐃᑦ 

ᑕᒪᒃᑯᓄᖓ ᐊᑭᑐᔪᖅᑐᖅᑐᓄᑦ 

ᓄᑖᙳᖅᑎᑦᑎᒐᔭᖅᑐᓂ ᐃᑦᑕᕐᓂᓴᒃᑯᕕᒻᒥᑦ 

ᓄᓇᕗᒻᒥ ᐊᒻᒪᓗ ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ 

ᐱᓕᕆᐊᓂᑦ.  

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᐊᑭᑐᔪᖅᑐᖅᑐᓄᑦ 

ᑮᓇᐅᔭᖃᖅᑎᑦᑎᓂᖓ ᓴᓂᕐᕙᖅᑕᐅᓯᒪᔪᖅ 

ᑮᓇᐅᔭᓕᐅᙱᑦᑐᓄᑦ ᓄᓇᓕᓐᓄᑦ ᑐᙵᕕᖃᖅᑐᓄᑦ 

ᑎᒥᐅᔪᓄᑦ ᓄᓇᓖᓪᓗ ᒐᕙᒪᖏᓐᓄᑦ ᑕᒪᒃᑯᓄᖓ 

ᐱᕙᓪᓕᐊᓂᖏᓐᓄᑦ ᓄᑖᙳᖅᑎᑕᐅᓂᖏᓐᓄᓪᓗ 

ᐃᑦᑕᕐᓂᓴᒃᑯᕖᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕᒥᑦ ᐊᑐᐃᓐᓇᐅᑎᖁᓪᓗᒍ 

ᓇᓗᓇᐃᔭᖅᓯᒪᑦᑎᐊᖅᑐᒥᑦ ᐊᒡᒍᖅᑐᖅᓯᒪᔪᒥᑦ 

ᓄᓇᓕᓐᓂᑦ ᑎᒥᐅᔪᑦ 

ᑮᓇᐅᔭᖅᑖᖅᑎᑕᐅᖃᑦᑕᖅᓯᒪᒻᒪᖔᑕ 

ᐊᖏᖃᑎᒌᒍᑎᒃᑯᑦ. ᓇᓕᐊᓪᓗ ᓄᓇᓖᑦ 

ᑐᒃᓯᕋᖃᑦᑕᖅᓯᒪᕙᑦ ᐃᑲᔪᖅᑕᐅᔾᔪᑎᒃᓴᓂᑦ ᐊᒻᒪᓗ 

ᑎᑎᕋᖅᓯᒪᓗᒋᑦ ᖃᓄᐃᑦᑐᓪᓚᑦᑖᓂᒃ 

ᐱᓕᕆᐊᖑᓯᒪᔪᖃᕐᒪᖔᖅ ᐃᑦᑕᕐᓂᓴᒃᑯᕕᓐᓄᑦ 

ᑮᓇᐅᔭᖃᖅᑎᑕᐅᓚᐅᖅᑐᓄᑦ ᑕᒫᓂ  

ᐊᕐᕌᒎᕋᑖᖅᑐᓂᑦ ᐊᒻᒪᓗ ᑖᓐᓇ ᐱᓕᕆᐊᖅ 

ᐊᐅᓚᓕᖅᑎᓪᓗᒍ.  
 

ᑖᒃᑯᐊ ᑲᑎᒪᔨᕋᓛᖑᖅᑲᐅᔪᑦ ᐃᓕᓴᖅᓯᒻᒪᑕ 

ᐱᓕᕆᕝᕕᐅᑉ ᐱᓕᕆᖃᑦᑕᖅᓯᒪᓂᖓᓂᑦ 

ᐅᑎᖅᑎᑦᑎᕙᓪᓕᐊᓂᕐᒧᑦ, ᑐᖅᑯᖅᑐᐃᓂᕐᒧᓪᓗ, 

ᓴᖅᑭᔮᖅᑎᑦᑎᓂᕐᒧᓪᓗ ᓄᓇᕗᒻᒥ ᐱᖅᑯᓯᓕᕆᓂᕐᒧᑦ 

ᐃᑦᑕᕐᓂᓴᖏᓐᓂᑦ ᓄᓇᕗᒻᒥᑦ ᓄᓇᕗᑦ ᐃᓗᐊᓂ. 

ᒫᓐᓇᐅᔪᖅ ᐅᓄᕐᓂᖅᓴᐃᑦ ᑖᒃᑯᐊ ᐃᑦᑕᕐᓂᓴᐃᑦ 

ᑐᖅᑯᕐᑐᐃᓯᒪᓚᐅᖅᑐᑦ ᑕᐃᑲᓂ ᔭᓗᓇᐃᕝᒥ 

ᐃᑦᑕᕐᓂᓴᒃᑯᕕᖓᓂ, ᓄᓇᑦᓯᐊᕐᒥ. ᒫᓐᓇ 

ᐃᓂᖃᓕᕐᒪᑕ ᐅᐃᓂᐸᐃᒡᒥ ᑕᑯᔭᒐᖃᕐᕕᖓᓂ 

ᒫᓂᑑᕙᒥᑦ. ᐅᓄᖅᑐᑲᓪᓚᐃᑦ ᓄᓇᕗᒻᒥ 

ᐃᑦᑕᕐᓂᓴᐃᑦ ᑕᑯᒃᓴᐅᑎᑕᐅᒻᒪᑕ ᑲᓇᑕᒥ, 

ᐃᑦᑕᕐᓂᓴᕐᓄᑦ ᑕᑯᔭᒐᖃᕐᕕᓐᓂᑦ ᒑᑎᓄ, ᑯᐸᐃᒥ.  
 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᑦ 

ᐱᓕᕆᖃᑎᖃᑦᑎᐊᖁᓪᓗᒍ ᑎᒥᐅᔪᓂᑦ 

ᕼᐋᒻᒪᓚᒃᑯᓪᓗ ᑎᒥᖁᑎᖏᓐᓂᑦ ᓄᓇᕗᒻᒥ 

ᐱᕙᓪᓕᐊᑎᑦᑎᓗᑎᒃ ᖃᓄᖅᑑᕈᑕᐅᓯᒪᔪᓂᑦ 

ᐸᕐᓇᐅᒻᒥᑦ ᐅᑎᖅᑎᑕᐅᖁᓪᓗᒋᑦ ᓄᓇᕗᒻᒧᑦ 

ᐃᑦᑕᕐᓂᓴᖁᑎᓕᒫᖏᑦ ᐊᕐᕌᒎᓂᐊᖅᑐᒥᑦ.  
 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓵᖓᓃᑎᓪᓗᒍ ᑲᑎᒪᔨᕋᓛᑦ 

ᐅᖃᖃᑎᖃᖅᑐᓂ ᐱᓕᕆᕝᕕᖓᑕ ᓯᕗᓪᓕᖅᓯᐅᑎᓂᒃ 

2019-20 ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᒃᓴᖏᑦ. 

ᑲᑎᒪᔨᕋᓛᑦ ᑐᑭᓯᑎᑕᐅᓚᐅᕐᒪᑕ ᒫᓐᓇᒎᖅ 

ᐋᔩᖃᑎᖃᖅᐸᓪᓕᐊᔪᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᑦ ᐊᒻᒪᓗ ᐊᔾᔨᒌᙱᑦᑐᓂᑦ 

ᐱᓕᕆᖃᑕᐅᔪᓂᑦ ᕿᒥᕐᕈᖃᑎᒋᓗᒋᑦ 

ᓇᓖᕌᕋᓱᑦᑐᓄᑦ ᓴᖅᑭᑦᑎᓂᕐᒧᑦ ᓄᓇᕗᒻᒥ 

ᐃᑦᑕᕐᓂᓴᒃᑯᕕᓐᓂᑦ. ᑲᑎᒪᔨᕋᓛᑦ 

ᐅᖃᐅᔾᔭᐅᒋᐊᒃᑲᓐᓂᕈᒪᑦᑎᐊᖅᐳᑦ 

ᓇᓖᕌᕈᑎᖃᕐᒪᖔᑕ ᒫᓐᓇ ᐃᓱᒪᒃᓴᖅᓯᐅᕈᑕᐅᔪᖅ 

ᑖᒃᓱᒧᖓ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓱᒪᖅᓱᕐᒪᑕ ᑖᒃᑯᐊ 

ᐱᑕᖃᕆᐊᖃᕐᓂᖏᓐᓂᑦ ᐱᓕᕆᕝᕕᐅᑉ ᑎᑎᕋᕐᕕᖓ 

ᐊᑦᑕᕐᓇᖏᑦᑎᐊᕐᓗᓂ, ᑎᒥᒧᑦ ᐋᓐᓂᐊᕐᓇᖏᓪᓗᓂ, 

ᐊᑲᕐᕆᓇᕐᓗᓂᓗ ᐃᖅᑲᓇᐃᔭᖅᑐᓂᒃ 

ᐃᑲᔪᖅᓱᖅᑕᐅᖁᓪᓗᒍ ᐱᓕᕆᕝᕕᒃ ᑐᒃᓯᕋᐅᑎᖏᑦ 

ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ ᑮᓇᐅᔭᓂᒃ 

ᓴᓂᕐᕙᐃᔪᒪᓂᖓ ᐃᓇᖐᓗᑎᒃ ᓇᑎᕋᖓᓂᑦ. ᑖᓐᓇ  

ᐊᕐᕌᒍᑦ ᐊᕙᑎᐅᓗᐊᖅᑐᓂᑦ ᐊᑕᓕᕐᒪᑦ ᖁᕐᓗᖅᑐᕐᒥ 

ᑎᑎᕋᕐᕕᖓᓂᑦ. ᑕᐃᒪ ᐅᑉᐱᕈᓱᑦᑎᐊᖅᐳᖓ ᑖᒃᑯᐊ 

ᐃᖅᑲᓇᐃᔭᖅᑏᑦ ᖁᔭᓕᑦᑎᐊᕐᓂᐊᕐᒪᑕ 

ᓄᑖᙳᖅᓯᒪᔪᒥᑦ ᐃᖅᑲᓇᐃᔭᕐᕕᒻᒥᑦ ᐱᔭᕇᖅᑐᓂᒃ.  

 

ᐃᒃᓯᕙᐅᑖᖅ, ᐃᓱᓕᑉᐳᖅ ᑕᕝᕙ ᒪᑐᐃᕈᑎᒃᑲ 

ᑖᒃᑯᓄᖓ ᑐᒃᓯᕋᖅᑕᐅᔪᓄᑦ 2019-20 

ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᒃᓴᖏᓐᓂᑦ 

ᐱᖅᑯᓯᓕᕆᓂᕐᒧᑦ, ᐃᑦᑕᕐᓂᓴᓕᕆᓂᕐᒧᓪᓗ 

ᐱᓕᕆᕕᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᑲᑎᒪᔩᑦ ᐅᖃᐅᓯᑐᐃᓐᓇᖃᖅᐹᑦ? ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖃᐅᔨᒃᑲᕈᒪᒐᒃᑯ ᐃᓪᓗᓕᒑᕐᔪᒻᒥᑦ ᐃᓪᓗ 

100−ᓂᑦ ᐅᑭᐅᓂᒃ ᐃᓪᓘᓕᖅᑐᖅ ᐅᓪᓗᒥ ᓱᓕ 

ᐊᑐᖅᑕᐅᔪᖅ ᐊᒻᒪᓗ ᐸᓖᓯᖃᕐᕕᒥᓂᑐᖃᖅ.  

 

ᐊᕐᕌᒍᓂᐊᖅᑐᒥ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᓪᓗᓕᐅᕐᓂᐊᕐᒪᑕ ᐃᓪᓗᓕᒑᕐᔪᒻᒥ $500,000-

ᕌᖅᑐᒥᑦ ᐱᖅᑯᓯᓕᕆᕕᒻᒧᑦ ᐃᑦᑕᕐᓂᖅᓴᒃᑯᑦ. ᒥᓂᔅᑕ  

ᐃᖅᑲᓇᐃᔭᖅᑎᖏᑦ ᑕᑯᓇᒍᒪᒐᔭᕐᒪᖔᑕ ᑖᒃᑯᓄᖓ 

ᐃᓪᓗᑐᖃᕐᓂ.  

 

ᑕᐃᒪ ᐃᓯᕈᓐᓇᖅᓯᓚᐅᕋᒃᑯ ᐸᓖᓯᖃᕐᕕᒥᓂᑐᖃᖅ 

ᐊᖏᕐᕋᕆᔭᐅᔪᕕᓂᖅ ᐊᒻᒪᓗ ᐃᓗᐊᓂ ᑖᓐᓇ 

ᐃᒐᑐᖃᖓ ᐱᑐᖃᐅᓂᖅᓴᖅ ᐅᕙᑦᑎᓐᓂᓕᒫᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒻᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ 

ᒥᓂᔅᑕ ᑕᐃᑉᓱᒥᖓ ᐅᖃᒪᔪᓐᓇᕐᒪᑦ. ᐅᓇ ᑕᐃᒃᑯᐊ 

ᐱᖁᑎᑐᖃᐃᑦ ᑕᒪᐅᖓ ᓄᓇᑦᑎᓐᓄᑦ 

ᐅᑎᖅᑎᑕᐅᕙᓪᓕᐊᔪᕐᓇᖁᓪᓗᒋᑦ ᐃᕼᐅᒪ’ᓇᕐᒪᑦ. 

ᑖᒪᓂ ᓄᓇᕗᑉᑎᓐᓂ ᐱᙳᖅᑎᑕᐅᑎᓪᓗᒋᑦ 

ᐱᕼᐃᒪᖏᓐᓇᑉᑎᒍ ᑕᐃᒻᓇ ᐃᖦᖢᐊᖏᑑᒻᒪᑦ. 

ᑕᒫᓂᓗᒃᑕᐅ ᓄᓇᑉᑎᓐᓂ ᐱᖁᑎᑐᖃᖅᑕᖃᐅᖅᑰᖅ 

ᐃᒡᓗᓂ ᐅᔭᖅᑲᓂᑦ ᕼᐊᓇᕼᐃᒪᔪᓂᒃ 

ᓄᓇᓕᑉᑎᓐᓃᑦᑐᑦ ᐃᓚᐃ ᐃᓚᖏᓪᓗ  

ᓄᓇᓕᑉᓯᓃᖏᓪᓗᑎᒃ. ᑕᐃᒻᓇᑦᑕᐅᖅ 

ᐃᕼᐅᒪᒋᔭᐅᕚᓪᓕᕈᓐᓇᖅᑯᖅ ᐳᓚᕋᑦᑐᑦ 

ᑎᑭᑦᑕᓕᖅᐸᓪᓕᐊᓂᖏᑦᓄᑦ 

ᐅᖃᐅᕼᐃᖅᑕᖃᕈᓐᓇᕐᓂᐊᓂᐊᕐᒪᑕ ᖃᑯᒍ 

ᕼᐃᕗᓂᓴᑉᑎᓐᓂ ᐊᑐᖅᑕᐅᓕᕈᑉᓇᕈᒫᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᙳᖅ. ᑕᕝᕙᓂ F3−ᒦᑦᑐᒍᑦ. ᐱᖅᑯᓯᓯᓕᕆᔨᒃᑯᑦ 

ᐃᑦᑕᓐᓂᖅᓴᓕᕆᔨᒃᑯᓪᓗ ᐊᐱᖅᑯᑎᑕᖃᖅᐹ? ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑖ ᑐᙵᕼᐅᒋᑦ. 

ᑕᒪᓐᓇ ᐃᓕᖅᑯᕼᐃᓕᕆᓂᖅ ᐅᖃᐅᕼᐃᓕᕆᓂᖅ 

ᐱᒻᒪᕆᐅ’ᒪᑦ ᖃᐅᔨᒪᒐᑉᑕ ᓄᓇᕗᒻᒥᐅᓄᑦ. ᐅᑯᐊ 

ᐅᖃᓕᒫᒐᖃᕐᕖᑦ ᓄᓇᕗ ᐃᓗᐊᓂ ᑕᒪᒃᑯᐊ 

ᒥᐊᓂᕆᕕᕼᐃᐅ? ᐱᒋᔭᐅᕚᑦ ᒐᕙᒪᑯᓐᓄᑦ? ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᐄ, ᑕᕝᕙᓂ ᐃᓕᖅᑯᓯᓕᕆᔨᒃᑯᑦ ᑎᒍᒥᐊᖅᑕᖓᑦ 

ᑖᒃᑯᐊ ᐅᖃᓕᒫᒐᖃᕐᕖᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ 

ᐅᓂᑳᖅᑑᓪᓗᐊᕋᔭᖅᐸ ᖃᑉᕼᐃᐅᖕᒪᖔᑖ 

ᐅᖃᓕᒫᒐᖃᕐᕖᑦ ᐊᒻᒪ ᓇᓃᒻᒪᖔᑕ ᓄᓇᕗ 

ᐃᓗᐊᓂ? ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐊᔾᔨᒌᙱᑦᑐᐸᓘᖃᑦᑕᕐᒪᑕ 

ᐅᖃᓕᒫᒐᖃᕐᕖᑦ. ᐃᓚᖏᑦ ᐃᓕᓐᓂᐊᕐᕕᐅᑉ  

ᐃᓄᐊᓃᑦᑎᑕᐅᓪᓗᑎᒃ ᐃᓚᖏᑦ ᓄᓇᓕᒻᒥᐅᓄᑦ 

ᐱᒋᐊᖅᑎᐅᑕᓯᒪᓂᖅᓴᐅᓯᒪᑎᓪᓗᒋᓪᓗ. 

ᑖᒃᑯᐊ ᑕᐃᓐᓇᓗ ᖃᒪᓂᖅᑐᐊᕐᒥ 

ᐊᓪᓚᕕᖁᑎᖃᓚᐅᖅᑲᒻᒥᒐᑦᑕ ᑖᓐᓇ 

ᐅᒡᒍᓐᓇᖅᑑᒐᓗᐊᖅ 

ᐅᒃᑯᐊᖅᑕᐅᒋᐊᖃᓚᐅᖅᓯᒪᓂᖓᓂ ᑖᓐᓇ ᐊᒻᒪᓗ 

ᐃᓱᒪᒃᓴᒃᓯᐅᕈᑎᒃᓴᒥ ᕿᓂᕋᓗᐊᖅᑐᒍᑦ. ᒫᓐᓇᒧᑦ 

ᑕᐃᒃᑯᐊ 9−ᖑᔪᑦ ᐅᖃᓕᒫᒐᖃᕐᕖᑦ. ᑕᒫᓂ 

ᐃᖃᓗᓐᓂ ᐱᑕᖃᑦᑕᕋᒥ ᐊᓱᐃᓪᓛ ᐊᓯᖏᑦ 

ᐸᓐᓂᖅᑑᖅ, ᖃᖏᖅᑐᒑᐱᒃ, ᒥᑦᑎᒪᑕᓕᒃ, ᐃᒡᓗᓕᒃ, 

ᑲᖏᖅᓯᓂᖅ, ᐊᕐᕕᐊᑦ, ᐃᖃᓗᑑᑦᓯᐊᖅ ᐊᒻᒪᓗ 

ᖁᕐᓗᖅᑑᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. ᑖᒃᑯᐊ 

ᐅᖃᓕᒫᒐᖃᕐᕖᒃ ᐅᖃᐅᕼᐃᕆᐊᓂᕼᐋᒐᐃᑦ 

ᖃᐅᔨᕼᐊᒐᐅᑦᑕᖅᐸᑦ 

ᓄᑖᙳᖅᑎᕆᐊᖃᕋᓗᙱᒻᒪᖔᑕ ᑕᕝᕙᓂ ᐃᓗᐊᓂ 

ᑮᓇᐅᔭᖅ ᐊᑐᖅᑐᕼᐊᑦ ᐃᓗᐊᓂ ᑕᑯᙱᓐᓇᒪ 

ᑐᕋᖓᓇᔭᖅᑐᒥᑦ ᑕᒪᒃᑯᓄᖓ. 

ᖃᐅᔨᕼᐊᒐᐅᑦᑕᖅᐸᖃᐃ 

ᕼᐊᓇᔭᐅᓗᕿᒋᐊᖃᖏ’ᒪᖔᑕ? ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᑦᑕᕐᓂᓴᓕᕆᔨᒃᑯᑎᒍᑦ 

ᐱᓕᕆᐊᕆᔭᐅᖃᑦᑕᖅᑐᑦ ᐊᒻᒪᓗ ᐊᐅᓚᓪᔪᑎᖏᓐᓂᒃ 

ᑮᓇᐅᔭᑎᒍᑦ ᑐᓂᓯᖃᑦᑕᕋᓗᐊᖅᓱᑕ ᑭᓯᐊᓂ 

ᐊᑭᑐᔪᖅᑐᕈᑎᓂ ᓇᓗᓇᐃᖅᓯᓯᒪᖏᑦᑐᒍᑦ ᓇᓕᐊᒃ 

ᐋᖅᑭᒋᐊᕆᐊᖃᖅᐸᑕᓘᓐᓃᑦ ᐅᕝᕙᓘᓐᓃᑦ 

ᓴᓇᔭᐅᒋᐊᓕᓐᓂᑦ ᒫᓐᓇᒧᑦ, ᐃᑦᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᒪᓐᓇᐃᓛᒃ 

ᐅᖃᒫᖃᑦᑕᕐᓂᖅ ᐃᓅᕼᐃᕐᒧᑦ ᐱᕚᓪᓕᕈᑕᐅᒐᓗᐊᕐᒪᑦ 

ᒪᒃᑯᑦᑑᒐᓗᐊᖅᐸᑕ ᐊᒃᑑᒐᓗᐊᖅᐸᑕ, 

ᐃᑲᔪᕐᓂᖠᔪᕼᐅᕐᒪᑦ. 

 

ᓄᑖᖑᓕᖅᑐᑦ ᑕᒪᒃᑯᐊ ᐅᖃᓕᒫᒐᓗᐊᕕᐅᖏᑦᑐᑦ 

ᖃᕆᑕᐅᔭᑎᒍᑦ ᐅᖃᓕᒫᒐᒃᓴᐃᑦ ᑕᒪᒃᑯᓂᖓ 

ᖃᑉᓗᓈᑦ ᓄᓈᓂᑦ ᐅᔾᔨᕆᓯᒪᒐᒃᑯᒃ 

ᐅᖃᓕᒫᒐᖃᕐᕕᒻᒧᓕᐊᖅᖢᓂ ᐊᑐᖅᑐᐊᕐᓇᖅᑕᔪᖕᒪᑦ 

ᑕᐃᑦᑐᓂᒃ, ᖃᕆᑕᐅᔭᑎᒍᑦ ᐅᖃᓕᒫᒐᑦᓴᐃᑦ, 

(ᑐᓵᔨᑎᒎᓕᖅᑐᖅ): ᐊᑐᖅᑐᐊᒐᐃᑦ.  

 

(ᑐᓵᔨᑎᒎᕈᓐᓃᖅᑐᑦ) ᑏᑦᑐᒥᖃᐃ 

ᐃᕼᐅᒪᓕᐅᕼᐃᒪᖏᓚᖅ ᐃᓕᖅᑯᓯᓕᕆᔨᒃᑯᑦ ᐅᑯᐊ 

ᓄᓇᓖᑦ ᐅᖃᓕᒫᒐᖃᕐᕕᖃᙱᑦᑐᑦ 

ᐅᖃᓕᒫᒐᔭᒃᑲᓂᒃ ᐊᑐᐃᓐᓇᖅᑕᖃᓕᕋᔭᖅᑰᕐᒪᑦ 

ᑏᑦᑐᒥᒃ ᕼᐃᖅᑭᖅᑐᖃᕋᔭᖅᐸᑦ ᓄᓇᕗᓗᑦᑕᒧᑦ 

ᑐᕌᖓᓇᔭᖅᑐᒥᒃ ᖃᕆᑕᐅᔭᑎᒍᑦ. 

 

(ᑐᓵᔨᑎᒎᓕᖅᑐᖅ) ᐊᐱᕆᓇᓱᒃᑐᖓᖃᐃ 

ᑕᑯᓇᒃᓯᒪᕕᓯᐅᒃ ᓴᖅᑭᑦᑎᒐᔭᕆᐊᒃᓴᖅ 

ᖃᕆᓴᐅᔭᖅᑎᒎᖅᑐᓂᒃ ᐅᖃᓕᒫᒐᒃᑯᕕᓐᓂᒃ 

ᐊᑐᐃᓐᓇᖃᕐᕕᐅᒐᔭᖅᑐᓂᒃ ᐅᖃᓕᒫᒐᕐᓂᒃ 

ᖃᕆᓴᐅᔭᖅᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᐃᓱᒪᑦᓴᖅᓯᐅᕈᑎᑦᓯᐊᕚᓗᒻᒥᒃ 

ᐃᓱᒪᖃᖅᐸᓪᓚᐃᒻᒪᑦ ᐊᐱᖅᑯᑎᖓᓂᒃ. ᑖᒃᑯᐊ 

ᑭᓯᐊᓂ ᐅᖃᓕᒫᒐᖃᕐᕖᑦ ᑕᒪᐃᓐᓂ 

ᖃᕆᓴᐅᔭᖃᕋᓗᐊᖅᓱᑎᒃ ᑭᓯᐊᓂ ᐃᓛᖃᐃ 

ᐊᑐᖅᑕᐅᖃᑦᑕᕋᔭᖅᑐᒥᒃ 

ᐊᖏᕐᕋᐅᑎᔭᐅᖃᑦᑕᕋᔭᖅᑐᒥᒃ ᐱᑕᖃᙱᑦᑐᒍᑦ 

ᒫᓐᓇᒃᑯᑦ. ᑕᐃᒪᐃᓕᖓᔪᖅ, ᐃᑦᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒪ 

ᐊᐱᕆᕼᐅᐊᓕᖅᐸᕋ ᒥᓂᔅᑕ ᑕᒪᓐᓇ 

ᐃᕼᐅᒪᒃᕼᐊᕼᐃᐅᕈᑎᒋᔫᓪᓗᐊᕋᔭᖏᒻᒪᖔᒎ 

ᓄᓇᕗᒻᒥᐅᓄᑦ ᐃᖢᐊᕆᔭᐅᓇᔭᖅᑰᕋᓗᐊᕐᒪᑦ 

ᕼᐊᓇᔭᐅᓕᕋᔭᕐᓂᖅᐸᑦ ᓇᓂᒥᐊᖅ ᖃᕆᑕᐅᔭᓂᒃ 

ᐊᑐᓕᕋᓗᐊᕋᑉᑕ ᐅᕙᒍᒋᔭᑦᑎᓐᓂᑦ ᖃᕆᑕᔭᓂᒃ 

ᐊᑐᓂᕋᓗᐊᖅᖢᑕ. ᐊᑐᐃᓐᓇᔪᒥᒃ ᐱᑕᖃᓕᖅᐸᑦ 

ᐱᓯᐊᑦᔫᓇᔭᕋᓗᐊᖅᑰᕐᒪᑦ ᓄᓇᕗᒻᒥᐅᓄᑦ 

ᒪᒃᑯᑦᑐᓄᓪᓗ ᐃᕼᐅᒪᒃᕼᐊᕼᐃᐅᑎᒋᔫᓪᓗᐊᕋᔭᖅᐸᐅᒃ? 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᒃᑯᐊ 

ᐅᖃᓕᒫᒐᖃᕐᕕᓕᕆᔨᒃᑯᑦ ᐊᒻᒪᓗ ᒎᒍ−ᑯᓐᓄᑦ 

ᐱᓕᕆᖃᑎᖃᖅᐸᓪᓕᐊᓯᒪᒻᒪᑕ 

ᐱᒋᐊᕈᑎᑐᐃᓐᓇᐅᖅᑰᖅᑐᒥᒃ. ᑭᓯᐊᓂ ᐊᖏᕈᕕᑦ, 

ᐃᑦᓯᕙᐅᑖᖅ, ᑐᖏᓕᕋ ᑖᒃᓱᒥᖓ 

ᐅᓂᒃᑳᖅᑎᒋᐊᒃᑲᓐᓂᕈᓐᓇᕈᕕᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕙᓚᕼᐊᑎ. 

 

ᕙᓚᕼᐊᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐱᔭᕇᕋᑖᑦᑎᐊᖅᑐᑦ ᐃᖃᓗᓐᓂ ᑕᕝᕙᓂ Google 

ᐊᒻᒪ ᐃᖃᓗᓐᓂ ᐅᖃᓕᒫᒐᖃᕐᕕᒃ 

ᐱᓕᕆᖃᑎᒌᕋᑖᖅᑑᒃ ᓯᕗᓪᓕᖅᐹᖑᓪᓗᓂ ᑕᒪᒃᑯᐊ 

ᖃᕋᓴᐅᔭᐃᑦ ᖃᓄᖅ ᓴᓇᔭᐅᒋᐊᖃᕐᒪᖔᑕ ᖃᓄᕐᓗ  

ᐱᓕᐊᕆᔭᕆᐊᖃᕐᒪᖔᑕ ᓄᓇᓕᓐᓄᑦ 

ᒪᑐᐃᖓᓪᓗᓂ. ᐃᓕᓐᓂᐊᖅᓯᒪᔭᕆᐊᖃᕐᓇᓂ, 

ᑭᓇᑐᐃᓐᓇᖅ ᐱᔪᒪᔪᖅ ᑕᐃᒃᑯᓂᖓ 

ᐃᓕᓐᓂᐊᖃᑕᐅᓵᖅᑐᖅ ᑕᒫᓂ ᐃᖃᓗᓐᓂ 

ᓯᕗᓪᓕᖅᐸᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕙᓚᕼᐊᑎ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ ᐊᒻᒪ ᒥᓂᔅᑕ 

ᕙᓚᕼᐊᑎᓪᓗ. ᑕᒪᓐᓇ ᓂᕆᐅᒋᓂᐊᓕᖅᐸᕗᑦ 

ᓄᓇᕗᓗᒃᑖᒧᑦ ᐃᒻᒪᖃ ᕼᐊᒃᕼᐃᓐᓇᔭᓂᖓᓂᒃ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗ ᐃᑦᑕᕐᓂᓴᒃᑯᕕᓐᓄᑦ 

ᓴᖔᕐᓗᖓ $1 ᒥᓕᐊᒃ ᕿᑎᖃᕐᒪᒎᖅ 

$500,000−ᒧᑦ ᐋᖅᑭᒃᓯᒪᖕᒪᑦ. ᑖᒃᑯᐊ ᑮᓇᐅᔭᑦ 

ᓲᕐᓗ ᑐᒃᓯᕋᐅᓯᐅᕐᓂᒃᑯᓄᑯᐊ ᑮᓇᐅᔭᑦ 

ᐱᔭᐅᔪᓐᓇᖅᑐᐃᓐᓇᐸᓘᖕᒪᑕ ᐊᒻᒪᓗ 

ᐱᖁᑎᕐᔪᐊᓕᕆᔪᒍᑦ ᖃᐅᔨᒪᔪᒎᒐᓗᐊᖅ. ᑭᓯᐊᓂ 

ᐃᓱᒪᒃᓴᖅᓯᐅᖅᓯᒪᕕᓯᖃᐃ ᐊᑭᑐᔪᖅᑐᕈᑎᒃᓴᓂᑦ 

ᓄᓇᓖᑦ ᓴᓂᕐᕙᐃᕝᕕᒋᖃᑦᑕᕐᓗᒋᑦ? ᐃᓚᖏᓂᒃᑯᐊᒃ 

ᓄᑕᐅᙱᑦᑐᓪᓛᓘᖕᒪᑕ, ᐱᐅᙱᑦᑐᓪᓛᓘᖕᒪᑕ. 

ᑕᒪᒃᑯᐊᖃᐃ ᐊᑭᑐᔪᖅᑐᕈᑎᒃᓴᐃᑦ 

ᐅᒡᒍᖅᑐᖅᑕᐅᓯᒪᖃᑦᑕᓕᖅᐸᑕ ᓄᓇᓕᖕᓄᑦ 

ᐱᐅᓂᖅᓴᐅᓇᔭᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᐊᒻᒪᓗ ᐊᐱᖅᑐᑎᖓ ᖁᔭᓐᓇᒦᒃ. 

ᑖᒃᑯᐊ, ᑖᓐᓇ $500,000 ᖃᖓᑭᐊᖅ 

ᐱᒋᐊᖅᑕᐅᓚᐅᖅᓯᒪᔫᒐᓗᐊᖅ, ᑭᓯᐊᓂ 

ᐃᑲᔪᕈᑎᒐᓛᑐᐃᓐᓇᕆᔭᐅᖃᑦᑕᖅᑐᖅ ᓄᓇᔩᑦ 

ᐊᒥᓲᖕᒪᑕ, ᐃᓛᒃ ᐊᑕᐅᓯᐅᙱᑦᑑᓪᓗᑎ ᑕᒪᒃᑯᓄᖓ 

ᑕᑯᔭᕋᖃᕐᕕᒃ, ᐅᕝᕙᓘᓐᓃᒃ 

ᐃᑦᑕᕐᓂᓴᖃᕐᕕᐅᖃᑦᑕᖅᑐᓂ ᑐᒃᓯᕋᕐᕕᐅᖃᑦᑕᖅᑐᒍᑦ 

ᑖᑦᓱᒧᖓ ᐊᒻᒪᓗ ᑐᑦᓯᕋᐅᑏᑦ, (ᑐᓵᔨᑎᒎᓕᖅᑐᖅ) 

ᐃᒃᑯᐊ ᑐᒃᓯᕋᖅᑐᑦ ᐊᕐᕌᒍᑕᒫᖅ ᐅᓄᖃᑦᑕᕐᒪᑕ. 

ᑕᒪᕐᒥᐊᓗᕐᓗ ᑕᐃᒃᑯᐊ ᐱᔭᐅᔪᒪᔪᑦ 

ᑮᓇᐅᔭᓕᖅᑕᐃᓐᓇᕆᔪᓐᓇᖃᑦᑕᙱᖦᖢᑎᒃᑯᑦ.  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅᑑᕈᑎᒃᓴᓂᑦ ᑐᓴᕈᒪᑐᐃᓐᓇᖅᑐᖓ ᑕᒪᓐᓇ 

ᐱᕙᓪᓕᐊᔾᔪᓯᖅ ᐋᖅᑭᒋᐊᒃᑲᓐᓂᕈᓐᓇᕐᓂᐊᕐᒪᑦ. ᑭᓱᒥ 

ᐅᖃᐅᓯᖃᕐᓂᐊᕐᒪᖔᕐᒪ ᓇᓗᓪᓗᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑑᕈᑎᔅᓴᑐᐃᓐᓇᖑᓇ ᐅᑯᐊ ᓇᐃᓪᓕᑎᖅᓯᒪᔪᑦ 

ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ ᐊᕐᕌᓂ ᑲᑐᔾᔨᖃᑎᒌᑦ, 

ᐱᑐᖃᒃᑯᕖᑦ ᓄᓇᓖᑦ ᕼᐋᒻᒪᓚᒃᑯᑦ, 

ᐃᓕᖅᑯᓯᓕᕆᔨᒃᑯᑦ. ᑕᒪᒃᑯᐊᑦ ᐃᒡᓗᕐᔪᐊᑦ  

ᑕᑯᓐᓇᕐᓗᒋᑦ ᓄᓇᕗᒻᒥ, ᑖᒃᑯᐊᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ $500,000 ᐊᒡᒍᖅᑐᕐᓗᒋᑦ 

ᑕᐃᒃᑯᓄᖓ ᑕᐃᒪᐃᑦᑐᖃᐅᖅᑐᓄᑦ 

ᑎᒥᙳᖅᑎᑕᐅᓯᒪᔪᓄᓪᓘᓐᓃᑦ ᐊᐅᓪᓚᕐᓗᒋᑦ 

ᐊᑐᖅᑕᐅᑦᑎᐊᕋᔭᖅᑐᒃᓴᐅᕗᑦ. ᑖᓐᓇ ᖃᓄᖅ 

ᖃᓄᖅᑑᕈᑎᔅᓴᑐᐃᓐᓇᖅ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᓂᓪᓕᐅᑎᒋᔭᐅᖅᑲᐅᔪᖅ ᑕᐃᖕᓇ ᐃᒡᓗᓕᒑᕐᔪᖕᒥᒡᒎᖅ 

ᐃᑦᑕᕐᓂᓴᒃᑯᕕᒃ ᓴᓇᔭᐅᓂᐊᕐᒪᑦ. ᑭᕙᓪᓕᕐᒦᒃᑯᐊ 

ᐃᓄᐃᑦ ᑲᑐᔾᔨᖃᑎᒌᖏᑦ ᐊᑭᑐᔪᖅᑐᕈᑎᒃᓴᓂᒃ 

ᓴᓂᕐᕚᐃᓯᒪᔪᑦ ᐊᑐᖅᑕᐅᓂᐊᕐᓗᑎ ᑭᕙᓪᓕᕐᒥ 

ᐃᒡᓗᕐᔪᐊᓄ. ᑕᐃᒃᑯᐊᖃᐃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᑦ ᐅᖃᓪᓚᖃᑎᒋᓯᒪᕕᓯᐅᒃ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐊᒻᒪᓗ ᑕᐃᓐᓇ 

ᓯᕗᓪᓕᐅᓂᐊᖅᑎᓪᓗᒍᑦ ᐃᒡᓗᓕᒑᕐᔪᖕᒥᑦ 

ᓴᓇᔭᐅᓂᐊᖅᑐᖅ? ᑖᒃᑯᓄᖓᖃᐃ ᐅᖃᓪᓚᒃᓯᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ  

ᑖᓐᓇ ᐊᐱᖅᑯᑎᒋᒐᖕᓂ. 2018-2019 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑐᒃᓯᕋᐅᑎᓂᒃ 

ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᙶᖅᑐᓂ 

ᑐᒃᓯᕋᐅᕐᒥᑦ ᐱᓚᐅᖅᑐᒍᑦ 

ᐊᑐᖅᑕᐅᔪᒃᓴᒫᖑᓂᐊᖅᑐᖅ ᐃᒡᓗᓕᒑᕐᔪᖕᒥᑦ 

ᐃᑦᑕᕐᓂᓴᒃᑯᕕᒃᓴᒧ $400,000−ᖑᓚᐅᖅᖢᑎᒃ 

ᑖᒃᑯᐊ. ᐊᒻᒪᓗ $100,000 ᓇᑦᑎᓕᒃ 

ᐃᑦᑕᕐᓂᓴᖃᕐᕕᖕᒧᑦ ᐊᑐᖅᑕᐅᓂᐊᖅᑐᖅ 

ᐅᖅᓱᖅᑑᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒃᓴᖃᕈᓐᓃᕋᒪ ᓂᓪᓕᕈᒪᑐᐃᓐᓇᓕᖅᖢᖓ. 

ᐱᓕᕆᔭᓯ ᐊᒃᓱᐊᓗᒃ ᐱᕐᔪᐊᖑᖕᒪᑕ ᐊᒻᒪᓗ  

ᖁᔭᓐᓇᒦᖅᐳᒍᑦ ᐃᑲᔪᖅᓱᖅᑕᐅᑦᑎᐊᖅᖢᑎᒡᓗ 

ᓄᓇᑦᑎᓐᓂ ᑎᑎᕋᕆᐅᖅᓴᕐᓂᖅ 

ᐅᖃᓕᒫᕆᐅᖅᓴᕐᓂᖅ ᐃᑦᑕᕐᓂᓴᓕᕆᓂᖅ 

ᑕᒪᒃᑯᐊᕈᓘᔭᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ. 

ᐃᒡᓗᓕᒑᕐᔪᒃ ᐳᐃᒡᒍᒃᑯᒋᔭᐅᖃᑦᑕᕐᒪᑦ ᐊᒻᒪᓗ 

ᐊᐃᑉᐸᖓ ᓄᓇᖁᑏᒃᑲᒃ ᑕᒪᒃᑮᒃ ᑲᖏᖅᖠᓂᖅ 

ᐊᒻᒪᓗ ᐃᒡᓗᓕᒑᕐᔪᒃ. ᑲᖏᖅᖠᓂᕐᒥ 

ᐅᔭᕋᖕᓂᐊᕐᕕᑐᖃᕕᓂᐊᓗᒃ ᑕᐃᓐᓇ 

ᑕᐃᑲᙶᖅᑐᕕᓂᕐᓂᒃ ᐱᖃᑕᕐᒪᑦ ᐊᒻᒪᓗ ᐃᒡᓗᕐᔪᐊᑦ 

ᓄᑕᐅᙱᑐᕐᔪᐊᓂᒃ ᐱᑕᖃᖅᖢᓂ ᐃᒡᓗᓕᒑᕐᔪᒻᒥ.  

 

ᐅᓇ ᐊᐱᖅᑯᑎᒋᔪᒪᔭᕋ, ᑕᐃᒃᑯᐊ ᑎᑎᖅᑲᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᐊᑭᑐᔪᖅᑐᕈᑎᒃᓴᓐᓅᖓᔪᑦ 

ᐃᒪᐃᓕᖓᖕᒪᑕ, ᒥᑭᔫᑏᑦ ᐊᑭᑐᔪᑦ ᐅᓄᖅᑐᑦ 

ᑐᒃᓯᕌᕆᔭᐅᖃᑦᑕᕐᓂᐊᖅᑐᑦ ᓯᕗᓂᒃᓴᑎᓐᓂ.  



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᔪᒪᔪᖓ ᓯᕗᓂᒃᓴᑎᓐᓂ ᐊᑭᑐᔫᑎᑦ ᒥᑭᔪᑦ 

ᖃᓄᐃᓕᖓᓂᐊᕐᒪᖔᑦ ᓇᓂᓗ? ᑖᓐᓇ 

ᑭᖑᓪᓕᐹᖅᓯᐅᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐊᐱᖅᑯᑎᖓᓄᑦ. ᑖᓐᓇᖃᐃ ᑐᖏᓕᕋ 

ᑭᐅᒋᐊᑎᒍᓐᓇᕈᕕᐅᒃ ᐊᐱᖅᑯᑎᖓᓄᑦ, 

ᐃᒃᓯᕙᐅᑖᖅ, ᐊᖏᕈᕕᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᕙᓚᐅᕆᑎ.  

 

ᕙᓚᐅᕆᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᖅᑯᓯᓕᕆᕝᕕᒃ ᐃᒡᓗᑐᖃᐃᑦ ᐃᓕᓴᕆᔭᐅᓂᖏᑦ 

ᓄᓇᕗᒻᒥ. ᒫᓐᓇ ᐊᑐᐊᒐᕐᓂᑦ ᐱᑕᖃᙱᒻᒪᑦ ᑭᓯᐊᓂ 

ᒐᕙᒪᑐᖃᒃᑯᑦ ᐱᓕᕆᖃᑎᒋᕙᓪᓕᐊᓇᓱᔅᓯᒪᔭᕗᑦ 

ᑕᒪᒃᑯᐊ ᐃᒡᓗᑐᖃᐃᑦ ᖃᓄᖅ 

ᐃᓕᓴᕆᔭᐅᔪᓐᓇᕐᒪᖔᑕ ᓄᓇᕗᒻᒥ. 2019-2020-ᒥ 

ᖃᐅᔨᓴᖅᐸᓪᓕᐊᓪᓗᑎᒍ 

ᓇᓕᐊᖑᒐᔭᕆᐊᖃᕋᔭᕐᒪᖔᑕ. ᑖᒃᑯᐊ ᐃᒡᓗᑐᖃᐃᑦ 

ᓄᓇᓕᓐᓂ ᐱᑕᖃᐅᕐᓂᖅᐸᐅᖃᑦᑕᕐᒪᑕ 

ᓂᐅᕕᕐᕕᒥᓂᑐᖃᐃᑦ ᐃᒡᓗᑐᖃᐃᑦ. ᓲᖃᐃᒻᒪ 

ᐃᒡᓗᑐᖃᖃᓗᐊᓯᒪᙱᒻᒪᑕ ᓯᕗᓕᕗᑦ ᒫᓐᓇ 

ᐱᑕᖃᖅᐸᓪᓕᐊᓕᖅᑎᓪᓗᒍ ᐃᒡᓗᑐᖃᐅᔪᓂᒃ 

ᐃᓕᓴᕆᔭᐅᔭᕆᐊᖃᕐᓂᖏᓐᓂᓪᓗ ᓯᕗᓂᒃᓴᒧᑦ 

ᐸᕐᓈᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᕝᓚᐅᕆᑎ. ᒪᒃᐱᖅᑐᒐᖅ F-3-ᒦᑦᑐᒍᑦ. 

ᐃᓕᖅᑯᓯᓕᕆᔨᒃᑯᑦ ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ 

ᐊᑭᑐᔪᖅᑐᓄᑦ. $650,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ F-2-ᒧᑦ 

ᐅᑎᕐᓗᑕ. ᓇᐃᒡᓕᑎᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ.  

ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑏᑦ $650,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐱᔭᕇᕋᑦᑎᒃᑯᑦ ᐃᓕᖅᑯᓯᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ, ᒪᑐᔾᔪᑎᓐᓂ ᐅᖃᐅᓯᒃᓴᖃᖅᐲᑦ?   

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᕈᒪᑐᐃᓐᓇᖅᑕᒃᑲ  

ᑕᒪᐃᓐᓂ ᐊᐱᖅᑯᑎᓯ ᐊᒻᒪᓗ ᐃᓱᒪᒃᓴᖅᓯᐅᕈᑎᓂᒃ  

ᓂᓪᓕᐊᖃᑦᑕᑲᐃᓐᓇᕐᒪᑕ. 

 

ᑖᒃᑯᐊᓗ ᐃᖅᑲᓇᐃᔭᖅᑏᑦ ᐃᓕᖅᑯᓯᓕᕆᔨᒃᑯᓐᓂ 

ᖁᔭᒋᔪᒪᕙᒃᑲ ᐊᒻᒪᑦᑕᐅᖅ ᑐᓵᔨᕗᑦ. 

ᑐᓵᔨᖃᕐᓂᖏᒃᑯᑦᑕ ᑲᔪᓯᒍᓐᓇᕋᔭᖅᐸᓚᐃᙱᓐᓇᑦᑕ 

ᑲᑎᒪᔾᔪᑎᑦᑎᓐᓂ ᖁᔭᓐᓇᒦᕈᒪᕙᒃᑲ ᐊᒻᒪᓗ 

ᐅᓐᓄᓯᐅᑦᑎᐊᓂᐊᖅᐳᓯ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᖁᔭᓐᓇᒦᒃ ᑲᑎᒪᔨᕋᓛᑦ ᑭᒡᒐᑐᖅᖢᒋᑦ 

ᖁᔭᓐᓇᒦᖅᐸᒋᑦ ᐊᒻᒪᓗ ᐃᖅᑲᓇᐃᔭᖅᑏᑦ. 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ ᐊᒻᒪᓗ 

ᓅᓐᓂᐊᓕᖅᑐᒍᑦ ᐊᓯᐊᓄᑦ. ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊ ᐅᖃᖅᑎ ᐊᐃᔭᐅᑲᐃᓐᓇᕐᓕ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᒪᓕᒐᓕᐅᕐᕕᐅᑉ ᑎᑎᕋᕐᕕᐊ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓂ 

ᐱᓕᕆᐊᖃᙳᓱᓕᕐᒥᔪᒍᑦ.  

ᐅᖃᖅᑏ, ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖃᕐᒪᖔᖅ 

ᑕᕝᕙᓂ ᑲᑎᒪᔨᕋᓛᑦ ᓵᖓᓃᖃᑎᒋᔪᒪᔭᖓᓂᒃ? 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔩᑦ ᐊᖏᖅᑳᑦ ᐱᓕᕆᔨᖏᑦ ᑕᐅᓄᖓ 

ᑭᐅᔭᖅᑐᕕᒻᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᑭᐅᔭᖅᑐᕕᒻᒨᖅᑎᓚᐅᕐᒥᒃᑭᑦ.  

 

ᖁᔭᓐᓇᒦᒃ. ᑲᑎᒪᔾᔪᑎᓅᕈᓐᓇᓂᐊᕐᖓᑦ 

ᑎᑎᕋᖅᑕᐅᒍᓐᓇᓂᐊᕐᖓᑦ, ᐃᖅᑲᓇᐃᔭᖅᑎᑎ 

ᑭᒃᑰᒻᒪᖔᑕ ᓇᓗᓇᐃᕈᓐᓇᖅᑭᒌ ᐊᒻᒪ 

ᒪᑐᐃᖅᓯᒍᑎᓂᒃ ᐱᒋᐊᖅᑕᐅᑎᒋᒍᓐᓇᖅᑐᓂᒃ. 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᕙᓃᖃᑎᒋᔮᒃᑲᒃ, ᑕᓕᖅᐱᓐᓂ, ᒥᔅᑕ ᑯᐊᒃ, ᑕᕝᕙᓂ 

ᒪᓕᒐᓕᐅᕐᕕᖕᒥ ᑎᑎᕋᖅᑎᒋᔭᕗᑦ, ᐊᒻᒪᓗ 

ᓴᐅᒥᖔᓐᓂᑦ, ᒥᔅᑕ ᐳᕋᐃᔅ, ᑕᕝᕙᓂ ᒪᓕᒐᓕᐅᕐᕕᖕᒥ 

ᑮᓇᐅᔭᓕᕆᓂᕐᒧᑦ ᑲᒪᔨᒻᒪᕆᒋᔭᕗᑦ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᓵᒃᓯᓐᓃᒋᐊᒃᓴᖅ ᒪᓕᒐᓕᐅᖅᑏᓪᓗ 

ᓵᖓᓃᒋᐊᒃᓴᖅ ᑖᒃᑯᓂᖓ ᓴᖅᑮᔭᖅᑐᕐᓗᖓ 

ᑐᒃᓯᕌᕆᔭᑦᑎᓐᓂ 2019-20 

ᐊᑭᑐᔪᖅᑐᕈᑎᒃᓴᖏᓐᓂᒃ ᒪᓕᒐᓕᐅᕐᕕᐅᑉ 

ᐊᓪᓚᕝᕕᖓᑕ.  

 

ᑕᐃᒪᓕ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᔅᓱᒪ 

ᑐᒃᓯᕌᖑᔫᑉ ᑮᓇᐅᔭᐅᑉ ᐃᓗᓕᖓ ᐊᖏᓂᖅᐹᖑᔪᖅ 

ᓄᑖᕈᕆᐊᖅᓯᓂᖅ ᑕᕐᕆᔮᒃᓴᓕᐅᕈᑎᑦᑎᓐᓄᑦ ᐊᒻᒪᓗ 

ᓂᓪᓕᐊᔾᔪᑎᑦᑎᓐᓄᑦ. ᑖᒃᑯᐊ 

ᐊᐅᓚᒍᓐᓇᑎᐊᖅᑎᓪᓗᒋᑦ ᒪᓕᒐᓕᐅᕐᕕᐅᑉ 

ᐱᓕᕆᓂᖏᓐᓂ ᑕᑯᕋᓐᓈᖅᑕᐅᒍᓐᓇᑎᑦᑎᕙᑦᑐᑦ 

ᐅᕙᙵᕈᓐᓇᙱᑦᑐᓂᒃ ᓇᒻᒥᓂᖅ. 

 

ᐃᒃᓯᕙᐅᑖᖅ, ᖁᕕᐊᓱᑦᑐᖓ ᒫᓐᓇ ᐊᑲᐅᓈᕐᓂᖓᓂ 

ᑖᓐᓇ ᖁᕕᐊᒋᔪᒪᓪᓗᒍ ᐋᖅᑭᑦᑕᐅᕋᑖᓚᐅᖅᑐᖅ 

ᑲᓇᑕᒥ ᓈᓚᐅᓯᕆᓂᕐᒧᑦ ᑕᓚᕖᓴᓕᕆᓂᕐᒧᓪᓗ 

ᑐᓴᐅᑎᓕᕆᓂᕐᒧᓪᓗ ᑲᑎᒪᔨᖏᑕ ᐋᖅᑭᓚᐅᖅᑕᖓ 

ᓄᑖᖅ ᑐᓴᖅᓴᐅᒍᓐᓇᐅᑎᖓ ᓄᓇᕗᒻᒥ ᓄᓇᑦᓯᐊᓪᓗ 

ᒪᓕᒐᓕᐅᕐᕕᖏᑕ. ᑖᒃᑯᐊ ᓄᑖᕈᕆᐊᖅᑕᐅᓂᖓ 

ᐃᓱᓕᕝᕕᖃᖅᑎᑕᐅᒐᓂ ᖃᐃᑕᐅᓯᒪᒻᒪᑦ. ᑕᐃᒪᓕ 

ᑐᑭᖃᖅᑯᖅ ᓄᓇᕗᒻᒥ ᓄᓇᑦᓯᐊᕐᒥᐅᑕᐃᓪᓗ 

ᑕᑯᕋᕐᓈᖃᑦᑕᕈᓐᓇᙳᓱᑦᑐᑦ ᒪᓕᒐᓕᐅᕐᕕᖏᓐᓂ. 

ᑕᒪᒃᑮᒃ ᓄᑭᓪᓚᐅᑎᑎᒍᑦ ᑕᓚᕖᓴᖃᖅᑐᐃᑦ ᐊᒻᒪ 

ᖃᖓᖅᑕᖅᑎᑕᐅᓯᒪᔪᑎᒍᑦ ᑕᓚᕖᓴᖃᖅᑐᐃᑦ.  

 

ᑖᒃᑯᐊ ᐊᑭᑐᔪᖅᑐᕈᑎᒃᓴᑦᑕ ᐃᓚᒃᑲᓐᓂᖏᑦ 

ᐋᖅᑭᒋᐊᕆᔾᔪᑎᒋᒐᔭᖅᑕᕗᑦ ᒪᓕᒐᓕᐅᕐᕕᒻᒥ  

ᐊᒻᒪᓗᑦᑕᐅᖅ ᓱᓇᒃᑯᑖᓂᒃ ᐊᓯᓃᔾᔪᑎᒋᓗᑎᒍᑦ.  

 

ᑕᕝᕙ ᒪᑐᐃᖅᓯᒍᑎᒃᓴᒃᑲ ᐅᖃᐅᓯᒃᓴᒃᑲ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖃᖅᑳ? 

ᐅᖃᐅᓯᒃᓴᑐᐃᓐᓇᖃᙱᑯᔅᓯ, ᒪᒃᐱᒐᖅ A-3-ᒦᑦᑐᒍᑦ 

ᒪᓕᒐᓕᐅᕐᕕᐅᑉ ᐊᓪᓚᕝᕕᖓ. 

ᐊᐱᖅᑯᑎᒃᓴᖃᕐᕕᐅᕚ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓄᑖᖑᒐᒪ ᒪᓕᒐᓕᐅᖅᑎᕈᕋᑖᑦᑎᐊᔪᓪᓗᖓ 

ᒫᓐᓇ ᐊᐱᖅᑯᑎᒃᓴᖃᕈᒪᒐᒪ ᐅᖃᖅᑎᒧᑦ 

ᐱᕕᖃᕐᓂᓐᓂ.  

 

>>ᐃᓪᓚᖅᑐᑦ 

 

ᐊᐱᖅᑯᑎᒃᓴᑐᐊᑦᑎᐊᕋ, ᖃᐅᔨᒍᓐᓇᓂᐊᕐᖓᑕ 

ᐃᖏᕐᕋᑦᑎᐊᕈᓐᓇᕐᓂᐊᕋᑦᑕ, ᖃᖓ ᒪᓕᒐᓕᐅᕐᕕᒃ 

ᐸᐃᑉᐹᖃᙱᓪᓗᓂ ᐊᓕᓚᔪᖃᙱᓪᓗᓂ 

ᐊᐅᓚᓕᕈᒫᖅᐸ? ᑕᕝᕙᓂ 

ᓇᓗᓇᐃᖅᑐᕈᑎᒃᓴᓃᙱᑦᑑᒐᓗᐊᖅ ᑕᕝᕙᓂᓗ 

ᒪᑐᐃᖅᓯᒍᑎᒃᓴᖏᓐᓂ ᑲᑎᒪᔾᔪᑎᒥᓂᕐᓂᓪᓗ. 

ᑕᕝᕙᐅᒻᒪᑕᐅᑯᐊ ᑎᒍᒥᐊᖅᑕᒃᑲ ᐅᓪᓗᒥᑐᐊᖅ  

ᐸᐃᑉᐹᑦ ᑲᒪᒋᔭᕗᑦ. ᑖᓐᓇᑐᐊᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᕝᕙᓂ 

ᒪᓕᒐᓕᐅᕐᕕᖕᒥ ᐅᔾᔨᕈᓱᒃᑐᒍᑦᑕᐅᖅ ᑭᓱᑐᐃᓐᓇᐃᑦ 

ᐋᖅᑭᒃᐸᓪᓕᐊᖏᓐᓇᐅᔭᕆᐊᖃᕐᒪᑕ ᐊᒻᒪᓗ 

ᐅᒃᐱᕈᓱᒃᑐᒍᑦ ᑐᖑᔪᖅᓯᕙᓪᓕᐊᔭᕆᐊᖃᕋᑦᑕ, 

Green-ᕈᖅᐸᓪᓕᐊᔭᕆᐊᖃᕋᑦᑕ. ᐸᐃᑉᐹᒥᓪᓗ 

ᐊᑐᖏᑉᐸᓪᓕᐊᓇᓱᐊᕐᓂᖅ ᑕᒪᓐᓇ 

ᐅᖃᐅᓯᐅᕙᓪᓕᐊᖏᓐᓇᐅᔭᕐᒪᑦ. ᑕᒪᒃᑯᐊ 

ᑕᑯᓇᒍᓐᓇᖅᑕᐃᓐᓇᕆᒐᑦᑎᒍ ᑭᓯᐊᓂ ᐃᓚᖏᓐᓄᑦ 

ᒪᓕᒐᓕᐅᖅᑎᓄᑦ ᐊᑲᐅᒋᔭᐅᓲᖑᖕᒥᖕᒪᑦ ᐃᒪᓐᓇ 

ᑎᒍᒥᐊᒻᒪᕆᓪᓗᓂ ᐅᖃᓕᒫᕆᐊᒃᓴᖅ 

ᑕᑯᓇᒻᒪᕆᓪᓗᓂᓗ. ᑕᒪᒃᑯᐊ ᐱᓪᓚᕆᐅᒋᔭᐅᑉᐸᑕ 

ᐅᕙᑦᑎᓄᓪᓗ ᒪᓕᒐᓕᐅᕐᕕᐅᑉ ᐊᐅᓚᓂᖓᓄᑦ 

ᐋᖅᑭᒋᐊᕈᑕᐅᕙᓪᓕᐊᓂᐊᖅᐸᑕ  

ᑕᑯᓇᒍᓐᓇᖅᑕᐅᓐᓇᕆᒐᑦᑎᒍ. ᑕᐃᒪᓐᓇ ᑭᐅᕙᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᕝᕙᓃᑦᑐᒍᑦ A-3 ᒪᒃᐱᒐᖓᓂ ᒪᓕᒐᓕᐅᕐᕕᐅᑉ 

ᐊᓪᓚᕝᕕᖓ ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᑦ. 

$1,315,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ A-

5-ᒨᕐᓗᑕ ᒪᓕᒐᓕᐅᕐᕕᐅᑉ ᐊᓪᓚᕝᕕᖓ. ᐃᒻᒥᒃᑯᑦ 

ᐱᓕᕆᔨᐅᔪᑦ ᒪᓕᒐᓕᐅᕐᕕᒻᒧᑦ. 

ᐊᐱᖅᑯᑎᒃᓴᖃᕐᕕᐅᕙᑦ? ᑲᑎᑦᑐᒋᑦ 

ᐊᑭᑐᔪᖅᑐᕈᑎᒃᓴᑦ. $65,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕆᐊᕐᓗᑕ ᒪᒃᐱᒐᖅ A-2-ᒧᑦ. ᐊᓪᓚᕝᕕᖓ 

ᒪᓕᒐᓕᐅᕐᕕᐅᑉ ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᖏᑦ. 

$1,380,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᑭᓰ ᐱᔭᕇᕋᑦᑎᒍ 

ᒪᓕᒐᓕᐅᕐᕕᐅᑉ ᐊᓪᓚᕝᕕᖓ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, 

ᒪᑐᓰᔾᔪᑎᒃᓴᓂᒃ ᐅᖃᐅᓯᒃᓴᖃᖅᑮᑦ?  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ ᐊᒻᒪ 

ᖁᕕᐊᓱᑦᑎᐊᒻᒪᕆᒃᑐᖓ ᑖᒃᑯᐊ ᑮᓇᐅᔭᑦ 

ᐊᖏᕋᑖᖅᑕᓯ ᐅᕙᓂ ᒪᓕᒐᓕᐅᕐᕕᐅᓪᓗ ᐃᓗᐊᓂ 

ᐊᒻᒪᓗ ᑕᐅᑐᖃᑦᑕᖅᑐᓄᑦ 

ᐊᑐᑎᖃᖅᐹᕐᓕᓐᓂᐊᕋᓱᒋᓪᓚᕆᒃᑲᑦᑎᒍ 

ᑕᐅᑐᒃᑕᐅᖃᑦᑕᑐᕐᓗ ᐊᒻᒪ ᑐᓵᔭᐅᖃᑦᑕᖅᑐᑦ 

ᑕᒪᒃᑯᐊ ᐱᓕᕆᔾᔪᑎᖏᑦ ᓄᑕᐅᙱᕐᓚᒃᓯᒪᓕᕐᒪᑕ 

ᐃᓚᖏᑦ ᓄᑖᕈᖅᑎᑕᐅᓂᐊᕐᓂᖏᓐᓄᑦ.  

 

ᖁᔭᓐᓇᒦᒃ ᑖᔅᓱᒧᖓ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᒥᔅᑕ ᑯᐊᒃ ᐊᒻᒪᓗ ᒥᔅᑕ ᐳᕋᐃᔅ, 

ᑖᒃᑯᓂᖓ ᐱᓕᕆᐊᖃᖅᓯᒪᖕᒪᑎᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᑦ ᐅᖃᕈᑎᓪᓗᒋᑦ ᖁᔭᓕᕙᒋᑦ 

ᐃᖅᑲᓇᐃᔭᖅᑎᓯᓪᓗ ᑭᐅᔭᖅᑐᕈᓐᓇᖅᓯᒪᒐᔅᓯ. 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᓚᐅᕐᒥᒃᑭᑦ.  

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐅᐊᑦᑎᐊᕈᐊᐃᑦ. ᐱᔭᕇᙱᑦᑐᒍᒡᒎᖅ. ᒫᓐᓇ 

ᐱᖁᔭᒃᓴᖅ 9-ᒨᕆᐊᖃᖅᑐᒍᑦ ᐃᓕᔅᓯ 

ᐱᖁᔭᒃᑯᕕᖓᓂ ᑖᒃᑯᐊ ᐃᔾᔪᔪᑯᑦᑐᐃᑦ ᐱᖁᔭᒃᑯᕕᓯ 

ᐱᓯᒪᔭᓯ.  

 

ᖁᔭᓐᓇᒦᒃ. ᒪᓕᒐᒃᓴᖅ 9 ᑕᕝᕙᓂ 9-ᖓᓃᑦᑐᒍᑦ 

ᒪᒃᐱᕈᑎᖓᓂ. ᑮᓇᐅᔭᓂᒃ ᑐᒃᓯᕋᐅᑏᑦ 

ᐊᑭᑐᔪᖅᑐᕈᑎᒃᓴᓄᑦ 2019-2020. ᑎᑎᕋᖅᓯᒪᓂᖓ 

1. ᐊᖏᖅᑭᓯᐅᒃ?  

 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕆᔅᓯ 

ᒪᒃᐱᒐᖅ 2-ᒧᑦ, ᐱᖁᔭᒃᓴᖅ 9, ᐅᐃᒍᖓ. ᑮᓇᐅᔭᑦ 

ᐃᓱᓕᕝᕕᖃᖅᑐᓄᑦ ᒪᑦᓯ 31, 2020. ᓂᕈᐊᖅ 2, 

ᐊᑭᑐᔪᖅᑐᕈᑎᒃᓴᑦ $177,502,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 4. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 

ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᑭᓰ ᒪᓕᒐᒃᓴᖅ 9-ᒥ 

ᐃᓘᓐᓇᖓᓂ ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑉᐱᓰ ᒪᓕᒐᖅ 62(2) ᒪᓕᑦᑐᒍ ᒪᓕᒐᒃᓴᖅ 

9, ᑲᑎᒪᔾᔪᑎᒃᓴᓅᕈᓐᓇᓕᕐᖓᑦ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᓕᕐᓗᓂ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᑲᑎᒪᓂᖅ ᒪᑐᔭᐅᖁᓕᖅᑐᒍ. 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 

ᐱᖁᔨᕗᖔᕈᑎᖃᕐᖓᑦ ᐱᕙᓪᓕᐊᓂᕆᓯᒪᔭᑦᑎᓐᓄᑦ 

ᐅᓂᒃᑳᖁᔨᓕᖅᑐᒥᒃ. ᐊᐃᕙᐅᑎᒃᓴᐅᒐᓂᓗ. 

ᓈᒻᒪᓴᖅᑐᐃᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᖁᔭᓐᓇᒦᑦᑕᐅᖅ. ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ 

ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕐᓗᖓ ᐅᖃᖅᑎᒧᑦ.  

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 

ᕋᒻᐴᑦ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 9 ᐊᒻᒪᓗ ᐅᓂᒃᑳᕈᒪᔪᑦ ᑖᓐᓇ ᒪᓕᒐᒃᓴᖅ 

9 ᐊᑐᐃᓐᓇᐅᓕᕐᖓᑦ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᓯᓪᓗᓂ ᐊᒻᒪ ᐊᑕᐅᓯᕐᒥᒃ 

ᐱᖁᔨᕗᖔᕈᑎᑕᖃᖅᑲᐅᔫᒐᓗᐊᖅ 

ᐅᑎᕆᐊᖅᑎᑕᐅᖅᑲᐅᔪᖅ. ᐱᒋᐊᖅᑎᑦᑎᕗᖔ, 

ᐅᓂᒃᑳᖏᑦ ᑲᑎᒪᓂᑐᐃᓐᓇᐅᑉ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕚ? ᖁᔭᓐᓇᒦᒃ ᒥᔅᑕ ᑯᓱᒐᖅ.  

 

>>ᐃᓪᓚᖅᑐᑦ 

 

ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᙱᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  

 

ᑲᔪᓯᓗᑕ, ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑮᓇᐅᔭᓕᕆᓂᒻᒧᑦ ᒥᓂᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 



ᐊᐃᑉᐱᖅ, ᓄᕕᐱᕆ 6, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

-ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᖁᑦᑎᒃᑐᒧᑦ 

ᑖᓐᓇ ᒪᓕᒐᒃᓴᖅ 9 ᑮᓇᐅᔭᓂᒃ ᐊᑭᑐᔪᖅᑐᕈᑎᔅᓴᓂᒃ 

ᑐᒃᓯᕋᐅᑎ 2019-20 ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ, 

ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ 

ᐃᓵᒡᓕᑦ. ᖁᔭᓇᒦᒃ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᔪᖅ ᐊᒻᒪᓗ ᐱᖁᔭᒃᓴᑦ ᓇᐃᓴᐅᑎᓕᒃ 9 

ᐊᖏᖅᑕᐅᔪᓐᓇᖅᓯᕗᖅ. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ, 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑲᑎᒪᔾᔪᑎᔅᓴᐃᓄᑦ ᓄᕙᒻᐸ 7, 2018. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᒋᐊᕐᓂᐊᕐᒥᔪᒍᑦ ᐱᖓᔪᐊᓐᓂ 

ᓄᕖᕝᕙ 7, ᐅᓐᓄᓴᒃᑯᑦ 1:30.  

 

ᐃᖅᓱᖅᑏ. 

 

>>ᑲᑎᒪᓂᖅ ᐃᓱᓕᖅᑐᖅ 18:12ᒥ



 

 

 


